
Aşıq Ələsgərin 200 illik yubileyinin qeyd edilməsi 

haqqında Azərbaycan Respublikası Prezidentinin 

Sərəncamı 
 

2021-ci ildə Azərbaycan aşıq sənətinin görkəmli nü-

mayəndəsi, qüdrətli söz ustadı Aşıq Ələsgərin anadan ol-

masının 200 illiyi tamam olur.  

Aşıq Ələsgər çoxəsrlik keçmişə malik aşıq sənəti ənə-

nələrinə ən yüksək bədii-estetik meyarlarla yeni məzmun 

qazandırmış, xalq ruhuyla həmahəng əsərləri ilə Azərbay-

canın mədəni sərvətlər xəzinəsinə misilsiz töhfələr bəxş et-

mişdir. Sənətkarın doğma təbiətə məhəbbət və vətənpərvər-

lik hisslərini vəhdətdə aşılayan, ana dilimizin saflığını, mə-

na potensialını və hüdudsuz ifadə imkanlarını özündə cəm-

ləşdirən dərin koloritli yaradıcılığı Azərbaycan ədəbiyyatı-

nın parlaq səhifələrindəndir. Aşıq Ələsgər çox sayda yetir-

mələrindən ibarət bir məktəb formalaşdırmış və gələcəyin 

məşhur el şairlərinə qüvvətli təsir göstərmişdir. Azərbaycan 

aşıq sənətinin ümumbəşəri dəyərlər sırasında qorunan dün-

ya qeyri-maddi mədəni irs nümunələri siyahısına salınması 

həm də Aşıq Ələsgər sənətinə ehtiramın təzahürüdür.  

Aşıq Ələsgərin zəngin poetik irsinin geniş tədqiqi, 

nəşri və təbliğinin mühüm mərhələsi mədəni-mənəvi dəyər-

lərimizin bütün daşıyıcılarına həmişə qədirbilənliklə yana-

şan ümummilli lider Heydər Əliyevin adı ilə bağlıdır. Sə-

nətkarın yubileyləri məhz Ulu Öndərin təşəbbüsü ilə dövlət 

səviyyəsində qeyd edilmişdir. Böyük söz ustadının respub-

likamızda və onun hüdudlarından kənarda 150 illik yubiley 

mərasimləri keçirilərkən əlamətdar hadisə baş vermiş, azər-

baycanlıların əzəli yurdlarından olan qədim Göyçə maha-

lında, doğulduğu kənddə Aşıq Ələsgərin qəbirüstü abidəsi 

ucaldılmışdı. Həmin əzəmətli büst soydaşlarımız öz dədə-

baba torpaqlarından didərgin salındıqdan sonra erməni van-

dalları tərəfindən dağıdılsa da, milli-mədəni varlığımızın 

tərkib hissəsinə çevrilmiş Aşıq Ələsgər irsi silinməz tarixi 

yaddaş rəmzi kimi yaşamaqdadır.  

Azərbaycan Respublikası Konstitusiyasının 109-cu 

maddəsinin 32-ci bəndini rəhbər tutaraq, Azərbaycan aşıq 

poeziyasını zirvələrə yüksəltmiş el sənətkarı Aşıq Ələs-

gərin anadan olmasının 200-cü ildönümünün təntənəli qeyd 

olunmasını təmin etmək məqsədilə qərara alıram:  

1. Azərbaycan Respublikasının Mədəniyyət Nazirliyi 

Azərbaycan Milli Elmlər Akademiyası və Azərbaycan Res-

publikasının Təhsil Nazirliyi ilə birlikdə, Azərbaycan Aşıq-

lar Birliyinin təklifləri nəzərə alınmaqla, ustad sənətkar 

Aşıq Ələsgərin 200 illik yubileyinə həsr olunmuş tədbirlər 

planını hazırlayıb həyata keçirsin.  

2. Azərbaycan Respublikasının Nazirlər Kabineti bu 

Sərəncamdan irəli gələn məsələləri həll etsin.  

 

Azərbaycan Respublikasının Prezidenti İlham Əliyev 

Bakı şəhəri, 18 fevral 2021-ci il. 

XEYİR-DUA 
 

Rəhman və Rəhim olan Uca Allahın adı ilə başlayı-

ram! 

Mən seyyid Ağamir Mireyvaz oğlu qədim Göyçə ma-

halının aşıqlarından olan Dədə Ələsgər haqqında öz xeyir-

dualarımı kitabın müəllifinə çatdırmaq istəyirəm. Dədə 

Ələsgər haqqında söz demək həm böyük məsuliyyətdir, 

həm də qürurdur. Oxuduğunuz bu kitabın müəllifi əslən 

Zəngilan rayonunun Sobu kəndindən olan, hazırda Bakı şə-

həri Xətai rayonunda yaşayan əzizimiz, sevimli qazimiz, 

ilahiyyatçı Hacı Həsən Hüseynidir. O, çox fədakar, zəh-

mətkeş, Vətəninə canı ilə, qanı ilə bağlı olan bir insandır. 

O, bunu Vətən yolunda etdiyi xidmətlərlə sübut etmişdir. 

Hal-hazırda o, Qazidir. Hacı Həsən Hüseyni gecə-gündüz 

çalışaraq “Əhli-beyt (ə) aşiqi Dədə Ələsgər” adlı məqalə-

lərdən ibarət olan bu kitabı ərsəyə gətirmişdir. Çəkdiyi zəh-

mətə görə ona çox təşəkkür edirəm. Həmiçinin “Dədə 

Ələsgər – 200” WhatsApp qrupunun yaradıcısı və rəhbəri 

vətənpərvər, təəssübkeş, böyük qəlbə malik olan tibb elm-

ləri üzrə fəlsəfə doktoru Hacı Abbas Əli oğlunun xidmətlə-

rini xüsusi qeyd etmək istərdim. Hacı Abbas həkim Göyçə 

mahalında dünyaya göz açıb. Ailələrində saza-sözə böyük 

dəyər verilib. Məhz, buna görə Hacı Abbas həkim aşıq us-

tadların yaradıcılığından məharətlə bəhrələnib, böyüyüb, 

boya-başa çatıb. Elə buna görə də “Dədə Ələsgər – 200” 

WhatsApp qrupunu yaratdı. Kitabın müəllifi olan Hacı 

Həsən Hüseynini, məni – Seyyid Ağamiri bu qrupa daxil 

edib. Onun rəhbərliyi sayəsində qrup böyük nailiyyətlər əl-

də etdi. Ustad aşıqların saza-sözə necə dəyər vermələri, xü-

susi yaradıcılıqları, istedadları qrupda məharətlə araşdırılıb 

təhlil edildi. Ozan-aşıq sənətinin dərin bilicisi, könüllər sul-

tanı Ş.İ.Xətai saza-sözə meydan verdiyindən Göyçədə Mis-

kin Abdal kimi tanınan dahi aşığın məharətlə yaratdığı saz-

söz məktəbi bu günümüzə qədər gəlib çatıb, sevilərək qo-

runub saxlanılıb. Bu məktəbin nümayəndəsi olan Aşıq Al-

lahverdi (Ağ Aşıq) böyük ustad Dədə Alını yetişdirmişdir.  

Dədə Alının da şagirdi dahi ustad, Əhli-beyt (ə) aşiqi 

Dədə Ələsgər olmuşdur. Adları çəkilən bütün bu ustadlar 

İslam dininin vilayət rəhbəri Mövla İmam Əlinin (ə) şiə-

lərindən olublar.  

İmam Cəfər Sadiqin (ə) yaratdığı Cəfəri məzhəbinin 

davamçıları olublar. Dədə Ələsgərin bütün yaradıcılığında 

bununun şahidi oluruq.  

 

Ələsgərəm, işim olsun aşikar,  

Qədir bilən dosta başü can nisar! 

Təvəlla, Təbərra, Şəriətdə var, 

İstəyən şad olsun, düşmən kor olsun! 

 

Ələsgər bu şeirində demək istəyir ki, Allahı, Peyğəm-

bəri (s) və onun Əhli-beytini (ə) sevənlə dostam. Onlara 

düşmən olanlarla düşmənəm. Məhz, buna görə də mən 

Əhli-beyt (ə) nümayəndəsi olaraq Dədə Ələsərin yaradıcılı-

ğını sevə-sevə oxuyub öyrənmişəm.  

Bir seyid kimi bu kitabın işıq üzü görməsinə xeyir-

dua verirəm. Arzu edirəm ki, bu kitabın oxucuları çox ol-

sun.  

Seyid Ağamir Mireyvaz oğlu 

ÖN SÖZ 

 

Rəhman və Rəhim Allahın adı ilə! 

“Bismillah”la işə başlayıb, hər yazı üçün əlinə qələm 

aldığı zaman “Bismillah”ı zikr edən Hacı Həsən Hüseyni-

nin “Əhli-beyt (ə) aşiqi Dədə Ələsgər” adlı mövcud kitabı 

Ozan-aşıq sənətimizin görkəmli nümayəndəsi – Aşıq Ələs-

gər yaradıcılığında din və irfan mövzularının təhlil olunma-

sına həsr edilmişdir. Müəllifin bu kitabı 14 məsuma ithaf 

olunduğundan, kitabda Dədə Ələsgər poeziyasının təhlilini 

ehtiva edən 14 elmi məqalə verilmişdir. Kitab nur və eşq 

çeşməsindən qaynaqlanan mənalarla zəngin fikir, düşüncə, 

təhlil məcmuəsidir.  

18 fevral 2021-ci il tarixdə Azərbaycan Respublikası-

nın Prezidenti, Müzəffər Ali Baş Komandan İlham Heydər 

oğlu Əliyev Aşıq Ələsgərin 200 illik yubileyinin dövlət 

səviyyəsində keçirilməsi üçün müvafiq sərəncam imza-

lamışdır. Milli-mənəvi dəyərlərimizə prezidentimizin verdi-

yi bu yüksək qiymət əsası Ümumilli lider Heydər Əliyev 

tərəfindən qoyulmuş ənənənin davamıdır. Vaxtilə Ümum-

milli lider Heydər Əliyev də Aşıq Ələsgərin yubileylərinin 

dövlət səviyyəsində qeyd olunmasına görə görülən bir çox 

zəruri işlərə imzalar atmışdır.  

Kitabın ön söz müəllifi oxucunu ilk qarşılayan şəxs-

dir. Hacı Həsən Hüseyninin parlaq və dərin zəkasının məh-

sulu olan qarşımızdakı bu kitabını hikmətli sözlərlə bəzən-

miş qəlb otağı, məna evi hesab edərək, sizə bu qəlb otağına, 

məna evinə “xoş gəlmisiniz” deyib, könlünüzün İlahi nurla 

işıqlanmasını diləyirəm! 

Allah-taala tərəfindən nazil olmuş nur və hikmətlə do-

lu olan Qurani-Kərimin, dinin, irfanın əhatə dairəsi ilə zi-

nətlənən bu kitabda yazılan bütün məqalələr istinad etdiyi 

müqəddəs mənbələrin fəlsəfi mənalarını oxucuya çatdıran 

gərəkli mənbədir. Kitabın ərsəyə gəlməsinin niyyəti insanın 

yaşam tərzini deyil, yaşam hədəfini aydınlığa, düşüncə və 

ədəb qaydalarına tərəf yönəltməkdir. Düşüncə və ədəb 

qaydalarının din və təssəvvüf – sufi yolları üzərində təqdim 

edilməsi Dədə Ələsgər fəlsəfəsinin dini-ürfani dəyərinin 

sanbal vahidi kimi qəbul edilmişdir. 

 

Aşıq olub, tərki-vətən olanın, 

Əzəl başda pür kamalı gərəkdi. 

Oturub-durmaqda ədəbin bilə, 

Mərifət elmində dolu gərəkdi. 

 

Hacı Həsən Hüseyninin yazdığı bu kitab vücudun 

hökmünün köləliyindən, ağılın hökmünün padşahlığına 

yüksələn müridlik yoluna işıq tutur. Onun elmi assosiasiya-

sı, təhlil və tədqiqləri Haqqa yüksələn nərdivan kimidir. 

Müəllifin məramı insanın Haqq yolunda sərbəstqədəm ol-

ması üçün Dədə Ələsgər yaradıcılığındakı “müəmmaların” 

innovativ fikirlərlə təhlilini oxucuya təqdim etməkdir. 

Onun həyatının bütün çalarları Dədə Ələsgər poeziyasının 

mənəvi-estetik tutumu ilə həmahəngdir. Müəllif din və şə-

riət qanunları içərisində püxtələşdiyindən Aşıq Ələsgər 

poeziyasının örtülü mənalarını daha aydın və müfəssəl şə-

kildə araşdırmışdır. O, harada olursa-olsun “dalısınca xoş 

sədalı” şəxs kimi özünə dərin hörmət qazanır.  

Xalqa həqiqətdən mətləb qandıra, 

Şeytanı öldürə, nəfsin yandıra, 

El içində pak otura, pak dura, 

Dalısınca xoş sədalı gərəkdi. 

 

Bu kitab ariflər yolunun mənzil və məntəqələrini ta-

nıtdıqca heyrət yaradacaq, zehni açacaq, ruhu dirildəcək. 

Aşıq Ələsgərin dəsti-xətti ilə təxəyyülün fərqli müstəvidə 

düzənlənməsi elmə, mərifətə yönələn düşüncə selində oxu-

cunu psixi-ruhi cəhətdən aramlaşdıracaq. 

 

Danışdığı sözün qiymətin bilə, 

Kəlməsindən ləlü-gövhər süzülə, 

Məcazi danışa, məcazi gülə, 

Tamam sözü müəmmalı gərəkdi. 

 

Fəlsəfi zənginliyi ilə seçilən kəlamlarla “güllənən” bu 

kitab ürəklərə nur, qəlblərə işıq saçan rituallarla cilalalan-

mışdır. Hikmət aləminin seyrində oxucunu yəqinlik, həqi-

qət, iman, təqva dolu eşq dəryasının qəvvasına çevirir, əx-

laq meyarları ilə ali məqamlara çatmaq üçün mühüm im-

kanlar yaradır. 

 

Arif ola, eyham ilə söz qana, 

Naməhrəmdən şərm eyləyə, utana, 

Saat kimi meyli haqqa dolana, 

Doğru qəlbi, doğru yolu gərəkdi. 

 

“Ali-İmran” surəsi 103-cü ayədə Allah-təala buyur-

muşdur: “Hamılıqla Allahın ipindən yapışın və parçalan-

mayın”! “Fatihə” surəsinin 6-cı və 7-ci ayələrində oxudu-

ğumuz “İhdinəs-siratəl-mustəqim. Siratəl-ləzinə ən-əmtə 

əleyhim’’ – “Bizi doğru yola yönəlt. Nemət verdiyin şəxs-

lərin yoluna (söhbət mənəvi nemətdən gedir, yəni peyğəm-

bərlərin (ə), imamların (ə) və övliyaların yolu)” kəlamı ilə 

bizə doğru yol üç çıxışda göstərilir. “Siratəlləzinə ən əmtə 

əleyhim” – “Allah, bizi mənəvi nemətlər verdiyin şəxslərin 

yoluna yönəlt.” Hansı ki, Peyğəmbərlərin (ə) və imamların 

(ə) yoludur. “Gayril mağzubi əleyhim vələd-dalliin” – “Qə-

zəbə düçar olanların və azmışların yoluna yox” – yəni Pey-

ğəmbərdən (s) sonra yolunu azmışlar haqqa batil donu ge-

yindirər, insanları çaşdırarlar.  

Doğru yolu Həzrəti-Peyğəmbər (s) hədisi “Səqə-

leyn”də (iki ağır əmanət) açıq-aydın göstərir. Şanlı Quranın 

və Əhli-beytin (ə) müqəddəsliyini təsdiq edən ən səhih 

hədislərdən biri “Səqəleyn” hədisidir. Həzrət (s) buyurmuş-

dur: “Ey mənim ümmətim, mən sizi tərk edib, aranızda iki 

ağır əmanət qoyub gedirəm. Onlardan biri Allahın kitabı 

Qurani-Kərimdir ki, onda nur və bəlağət cəm olub, digəri 

isə Əhli-beytimdir”. Fitnələr qaranlıq gecələr kimi sizi əha-

təsinə alan zaman Allahın kitabı – Qurandan yapışın. Eyni 

zamanda qeyd etmək lazımdır ki, Əhli-beyt (ə) barəsində 

gələn ayələrdən birində Allah-təala (“Ali-İmran’’, 61) 

Həsən və Hüseyni Həzrəti-Peyğəmbərin (s) oğlu kimi tanı-

dır. Peyğəmbər (s) “Bu iki əmanətdən – Quran və Əhli-

beytdən (ə) öndə də getsəniz, arxada da qalsanız zəlalətə 

düçar olacaqsınız!” deyə buyurmuşdur. Əhli-beytə (ə) mən-

sub olan bir çox fəzilətlər vardır ki, onlardan əsasları – hik-

mət, iffət, elm, helm, səxavət, fəsahət, şücaət, ədalət, səda-

qət, qəlblərdə məhəbbət və s. göstərmək olar. 

Şah İsmayıl Xətaidən başalayaraq Miskin Abdal, 

Dirili Qurbani, Abbas Tufarqanlı, Xəstə Qasım, Aşıq Va-

leh, Ağ Aşıq, Şair Məmmədhüseyn, Aşıq Alı, Aşıq Ələs-

gər, Novrəs İman, Bəhmən Göyçəli, Hüseyn Bozalqanlı, 

Molla Cuma, Aşıq Şəmşir kimi haqq aşıqları hamısı öz ya-

radıcılıqlarında “Hədisi-Səqəleyn”dən bəhrələnib, gözəl sə-

nət nümunələri yaratmışlar. 

Dədə Ələsgər şeiriyyatının mahiyyəti qavrandıqca 

Yaradandan yaranana verilən bütün nemətlərin bir-birinə 

bağlılıq fəlsəfəsi zehinə hopur və ruhu cisimdən ayırır, za-

man-məkan məfhumlarından uzaqlaşıb, zəngin elm xəzinə-

sinə düşürsən, yerlə-göy arasında sonsuz hikmət selinin 

axınına qovuşursan, sükunətdən hərəkətə, ətalətdən məkan-

sızlığa – bütün cəhətlərə, dünyanın bütün istiqamətlərinə 

teylənən sehrlə qanadlanmış olursan. 

 

Ələsgər haqq sözün isbatın verə, 

Əməlin mələklər yaza dəftərə. 

Hər yanı istəsə, baxanda görə, 

Təriqətdə bu sevdalı gərəkdi. 

 

“Gərəkdi” rədifli qoşmasının mənəvi-estetik tutumu, 

ifadə ölçüləri Hacı Həsənə tamamilə uyğundur. Təkcə “Gə-

rəkdi” rədifli qoşmasının təhlili göstərir ki, dini-ürfanı 

fəlsəfəni əhatə edən sirrlərlə dolu düşüncələr, həmçinin mə-

cazi söz və məna fırtınası idrakı özü ilə bərabər gah şahə 

qaldırır, gah səthə endirir, gah da sakit bir müstəvidə sax-

layır. Dədə Ələsgər fenomeninin səciyyəvi əlamətlərindən 

biri elə budur. Şeirlərinin əksəriyyətində qutsal hədislərin, 

dinin, təsəvvüf və irfanın, fəlsəfənin dərin mənaları təsbit 

edilib, müəmmalar gizlənib. Dədə Ələsgər poeziyasında sü-

jetin əsasını təsəvvüfdə şəritət, təriqət, mərifət, həqiqət 

mərhələlərinin mahiyyəti təşkil edir. Şərqdə minilliklərdən 

bəri gələn müqəddəs ozan-aşıq poeziyamızı Dədə Ələsgər 

qədər nəhəng ölçüyə çatdıran ikinci söz ustadına rast gəlin-

mədiyini müəllif real faktlarla göstərmişdir. Əgər bütün 

dünya poeziyası vahid dildə olsaydı belə, yenə Dədə 

Ələsgər yaradıcılığı zirvədə dayanardı. 

 

Ələstidən “bəli” dеyən Sübhana baş еndirir, 

Məhəmmədə nazil olan Qurana baş еndirir, 

Özü birdi, adı minbir, vəhdəhu əl-laşərik, 

Əhli-mömin görə bilməz, pünhana baş еndirir. 

 

Ölməyincə bu sеvdadan çətin dönəm, usanam, 

Həqiqətdən dərs almışam, şəriətdən söz qanam. 

Şahi-Mərdan sayəsində elm içində ümmanam, 

Dəryaların qaydasıdır, ümmana baş еndirir. 

 

Biçarə Aşıq Ələsgər, olma еlmə nabələd, 

Danışanda doğru danış, sözün çıxmasın qələt. 

Çox qazansan, az qazansan, bеş arşın ağdı xələt, 

Mal-dövlətə baş еndirən əfsana baş еndirir. 

 

Şeiri ilə Dədə Ələsgər Qurani-Kərimin “Hədid” surə-

sinin 20-ci ayəsinin (“Bu dünya aldadıcı tələdən başqa bir 

şey deyildir!”) təfsiri ilə bərabər, təsəvvüf məntiqilə irfan 

mənalarını da açır. Əslində Dədə Ələsgər təsəvvüfün bütün 

mərhələlərini keçməsini öz sözü ilə təsdiqləyir. Onun “Hə-

qiqətdən dərs almışam, təriqətdən söz qanam”, “Həqiqətdə 

iki gözəl sevmişəm” deməsi şəxsiyyət əzəmətinin, sənət 

qüdrətinin nişanələridir, ilahi missiyasının ifadəsidir. Müəl-

lifin kitabda cəmlənmiş məqalələri oxucunu düşündürmək-

lə, şəxsi maraqlara deyil, ictimai maraqlara yönələn məqsəd 

və amallar üçün stimul yaradır. 

 

İbtida “əlif”dən dərsim almışam,  

Ələst aləmində demişəm “bəli”. 

Həqiqətdən iki gözəl sevmişəm,  

Birisi Məhəmməd, birisi Əli. 

 

Aşıq Ələsgərin bu qoşmasının digər bəndlərində də 

dini və irfanı bilgilər vardır. Kitabdakı bəhslərlə müqəddə-

satla “təmasda” olmaqla bərabər, peyğəmbərlərin (ə), 

imamların (ə) ömür salnamələrinin məzziyyət və mahiyyəti 

təhlil olunaraq örnək kimi göstərilir, dünya və axirət səa-

dətinə çatmağın bir sıra istiqamətləri müəyyənləşdirilir. 

Allahı (c.c), peyğəmbərləri (ə), imamları (ə) bizə vəli kimi 

təqdim edən Qurani-Şərifin ayələrinin təfsirlərinə toxunu-

laraq çətin anlaşılan mahiyyətlərin intəhası deyilir. Məsə-

lən, “Vilayət” ayəsində Allah-təala buyurur: “İnnəmə vəliy-

yukumullahu və rəsuluhu, vəlləzinə amənu əlləzinə yuqi-

munəs salətə və yutunəz-zəkatə və hum rakiun”. “Sizin və-

liniz Allah, onun Rəsulu və namazı bərpa edib, ruku halın-

da infaq edən Şəxsdir”! (“Maidə”, 55) 

Dahi şairimiz Məhəmməd Füzuli bu ayəyə istinad 

edərək belə bir beyt deyib: 

 

Üzük bəxş eyləmişsə sailə ol Şah namaz üstə,  

Əlində əhli-həqqin hər nə varsa, nəzri-saildir. 

Yazılan məqalələrdə səmavi ktabların ən qüdrətlisi 

olan şanlı Qurani-Kərimin surə və ayələrində buyurulan fi-

kirlər əsasən Dədə Ələsgərin şeirlərinə üstünlük verilməklə, 

digər ustadların da əsərlərindəki fəlsəfi mənalarla əlaqəli 

şəkildə təhlil edilərək təqdim olunmuşdur. Din və irfan ter-

minləri ilə izah olunan dəlillər Dədə Ələsgər yaradıcılığın-

dakı sirli, məcazlı, möcüzəli deyimlərə bağlanaraq başadü-

şülən şəkilə salınmışdır. Hər sətir açıldıqca Quranı-Kəri-

min, Peyğəmbərin (s), imamların (ə) əxlaq və elmlərindən 

rişələnən yeni, fərqli, dərin nümunələr sizi Cənnətin bütün 

guşələrinin “seyrinə” çıxaracaq, xəyallarınızı, ilahi düyğu-

ların ağuşunda hikmət bağçasının səfasına mehman edəcək. 

Bu “ziyafəti” kitabda bəhs edilən “Aşıq Ələsgərin Cənnət 

yuxusu”nda təmsil edəcəksiniz:  

 

Şəhrin şöləsindən buldum bələdi, 

Xoş gəldi, xoşuma halı qabaqda. 

Pir mənə göstərdi Şah məqamını, 

Gördüm cəmdi cah-calalı qabaqda. 

 

Göründüyü kimi “Elm şəhəri”nə onun “Qapısı”ndan 

daxil olan Aşıq Ələsgər səfin önündə “İrəhbər Cənab 

Əli”nin olduğuna və Peyğəmbər (s) məqamında şühudla 

Cəllə-Cəlaluhunun nurundan yaranmış cah-cəlalına “bələd-

çi” tapır. Bu işarədə Dədə Ələsgərin seyri-suluk mərhələlə-

rini keçməsi, onun mənzil və xanəgahlarına bələd olması 

təsdiqlənir. Deyilən mərhələlərin əsas mənzillərinə riyazat, 

eşq, təvəssül də aiddir. Göründüyü kimi, Dədə Ələsgər hə-

mən mərhələrəri keçib ariflik məqamına çatmışdır.  

Neçə taxt qurulub nuri-münəvvər, 

Neçəsi zəbərcəd, neçəsi gövhər. 

Sağda, solda səf-səf yerir mələklər, 

“Ya Hu”, “Ya Hu” deyir qulu qabaqda. 

 

Həsən Hüseyninin təhlilləri Dədə Ələsgər bəlağəti ilə 

sözün aliliyini, Aşıq Ələsgər dili ilə sözün sözünü, Qul 

Ələsgər ləhcəsi ilə sözün özünü, Dərviş Ələsgər təbiri ilə 

sözün əlahəzrətliyini, Dəli Ələsgər ifadəsi ilə sözün cənab-

lığını, Aşıq Ələsgər şivəsi ilə sözün ağalığını izhar edir, di-

gər ustadların səsi ilə səsləşərək, Azərbaycan aşıq poeziya-

sının miqyasının konturlarını cızır, ağılla dinin vəhdətində 

bütün nemətlərin başlanğıc və sonuna istiqamətlənən ən gö-

zəl zinət qapıları açır. Baxmayaraq ki, “ən gözəl biçimdə 

yaradılmışdır” və sözün müəllifi insanın özüdür, sözün çəki 

etalonu ilə müqayisədə insan kiçik varlıq kimi görünür. 

 

“Ya Hu” deyib, bir-birinə uydular, 

“Ya Mən Hu” deyəndə təam qoydular. 

Cümlə məxluq yemədilər, doydular, 

Qaldı məcməilər dolu qabaqda. 

 

Dədə Ələsgər kamilliyə təqiyyə ilə çatmışdı. Təqvalı, 

saleh, müxlis məxluqat üçün yaradılmış Cənnət nemətləri-

nin cümlə məxluqatın (ruhlar, mələklər, cinlər, insanlar) ye-

məyib doymağından, məcməilərdə dolu qalmağından söz 

açmağı onun föqəlşüur olduğunu göstərir. 

Kitabda Ustad Ələsgərin müxtəlif janrlarda yaratdığı 

nümunələrlə ağılı dərinləşdirən, istedadı fitriləşdirən amil-

lər səbt edilib. Həsən Hüseyni ərəb, fars dillərini dini və ir-

fanı bəlli bir səviyyəyədək mənimsədiyinə görə, təhlilləri 

Dədə Ələsgər poeziyasının mahiyyətinə indiyədək aparılan 

təhlillərdən daha çox yaxındır. Dədə Ələsgər şeirinin təhlil 

edilməsi üçün dil-ədəbiyyatı, ana dilinin qrammatik siste-

mini, Qurani-Kərim təfsirlərini, nübuvvət və imamətin hə-

yat məziyyətini, səhih hədisləri, irfan-təsəvvüf sistemini, ri-

yaziyyat-numerologiyanı, astronomiya-nücum elmlərini, 

rəngşünaslıq-spektrologiyanı, ərəb-fars dillərini, hürufiliyi-

əbcəd hesabını və s. bilmək lazımdır. 

“İstər rədifli qəzəlinin şərhi” məqaləsində məfkurəni 

şəffaflaşdıran, Allaha tərəf gedən yolları bəyan edən zəruri, 

müfəssəl məlumatlar toplusu vardır. Qəlbə tumar çəkən 

sözlər düşüncələri uca dağların zirvəsindən-zirvəsinə, ya-

maclarından-yamaclarına qarış-qarış gəzdirir, “gözəllər 

seyrangahı”nın seyrilə məftun edir, ruhu işrət ocağının hə-

nirtisi ilə isidir. Kitabın bu bölümündə insanın vacib ehti-

yaclarının bütün tərəfləri göstərilir. 

Hər kəs dünyaya öz anasının bətnindən gəlir. Aşıq 

Ələsgər Mövla Əlinin (ə) Kəbə evində doğulmasına, Kəbə-

nin “bətnindən” dünyaya göz açmasına görə bəzən Kəbəyə 

Ana obrazı verir. Habelə, Qurani-Kərimin “Ər-rəhman” su-

rəsi “Quranın gəlini” adlandırılır. Bu surədə eyni ayə 31 

dəfə təkrarlanaraq özündən əvvəkli ayələrə “bəzək” verir, 

“bəzəkli gəlin” surəti yaradır. Dədə Ələsgərin şeirlərində öz 

dövründə yaşamış xanımlara, “Güləndam”, “Güllü”, “Sarı-

köynək”, “Yaşıl”, “Qırmızı” və s. ithaf olunan nümunələr 

var. Həmşinin bu şeirlərin irfani qatlarında ariflərə bəlli 

olan insan qiyafəsinə salınmış əşxaslar obrazlaşdırıldığın-

dan, kitab Dədə Ələsgər yaradıcılığının indiyədək açılma-

yan tərəflərinə işıq salır. Ədəbiyyatımızda ictimai-siyasi 

xadim, dərviş, dəli, abdal, aşıq, aşiq, xəstə, mövlanə, qul, 

seyyid, yazıq kimi tanınan digər ustadların da nəzm əsərlə-

rinin qaranlıq yerləri işıqlandırılaraq kamala Günəş parlaq-

lığı verən duyğuları nur pərdəsinə bürüyür. Kitabın məz-

mununda dühaların söz gülşəninin ətrilə pərvazlanan niy-

yətlərlə müttəqiliyə yönəlməyin ümdəliyi barizləşib, mütə-

fəkkirlərin zəka nuruna, fatehlərin nəsihətlərinə, səxavətli-

lərin səxasına, “hatəm tailərin” nümunəvi həyatına istinad 

olunan misallar gətirilib. 

Dövrünün görkəmli dövlət xadimi, ana dilimizdə ya-

ranan şeirlərə xüsusi qayğı ilə yanaşan, özü də dilimizdə 

ölməz sənət inciləri yaradan Şah İsmayıl Xətai Azərbaycan 

xalqının ictimai-siyasi və mədəni yüksəlişində müstəsna 

xidmətləri olan nadir şəxsiyyətlərimizdəndir. Şah İsmayıl 

Xətai doğma Vətənə bağlı şəxsiyyət kimi ozan-aşıq sənəti-

nə rəğbətlə yanaşmış, klassik şeir formaları ilə yanaşı, xalq 

şeirlərinin müxtəlif janrlarında dillər əzbəri olan əsərlər 

yaratmışdır. Ədəbiyyatın və xalq yaradıcılığının zəngin 

ənənələrindən bəhrələnərək bu sərkərdə-şair ədəbi fəaliy-

yətində məzmunla formanı həmişə vəhdətdə görmüş, hər 

formadan, janrdan, vəzndən öz yerinə görə istifadə etmiş-

dir. Sadəlik, aydınlıq, səmimilik həyata, onun tələblərinə 

dərindən bağlılıq Şah İsmayıl Xətai poeziyasının ana xətti-

dir. Bu poeziya sağlam mənəviyyatı, aydın məfkurəni, sa-

baha dərin inamı, hər cürə şərə odlu nifrəti ifadə edir.  

Şah İsmayıl Xətai bir gəraylısında deyir: 

Ağıl, gəl bəri, gəl bəri, 

Gir könülə nəzər eylə. 

Görür göz, eşidir qulaq, 

Söylər dilə nəzər eylə. 

 

Başdı gövdəni götürən,  

Ayaq mənzilə yetirən,  

Dürlü məsləhət bitirən. 

İki ələ nəzər eylə. 

 

Sufi isən alıb, satma, 

Halalına haram qatma, 

Yolun əyrisinə yetmə, 

Doğru yola nəzər eylə. 

 

Xətai aydır: ya Ğəni, 

Verən Mövla alır canı, 

Əvvəl kəndi-kəndin tanı, 

Sonra elə nəzər eylə. 

 

Dədə Ələsgər poeziyası ilə harmoniya yaradan bu gə-

raylıda “Doğru yola nəzər eylə” deməklə Şah Xətai həm 

“Fatihə” surəsinin altıncı ayəsilə bahəm arifliyə gedən sufi-

təsəvvüf yoluna nəzər etməyi tövsiyyə edir.  

Məqalələr vasitəsilə təsəvvüf sistemində Miskin 

Abdaldan Şah İsmayıl Xətaiyə, Abbas Tufarqanlıdan Dirili 

Qurbaniyə, Ağ Aşıqdan Ustad Alı, Dədə Ələsgərə qədər 

uzanan əqidə zənciri ilə bir-birinə calanan eşq və təvəssüllə 

Həzrəti-Əli (ə) şəxsiyyətinə bağlılıq ehtiva olunur. Göstəri-

lənlər hamsı Haqq Aşıqları, Haqq Aşiqləridir. Məhəmməd 

Peyğəmbər (s) buyurubdur: “Əli Haqq ilə, Haqq da Əli 

ilədir”. Odur ki, haqq aşıqlarının əqidəsində əslində Əli (ə) 

şəxsiyyətinin qüdrət və əzəmətinə aşiqlik təcəssüm olunur. 

Həzrəti-Əli (ə) məqamı İlahidən rövnəqlənmişdir, o məqa-

ma hər zaman sədaqət göstərənlər olub, Dədə Ələsgər də 

Həzrəti-Əlini (ə) mürşidi kimi ömrü boyu aşiqlik təbi ilə 

vəsf etmişdir. Haqq aşıqlarının yaradıcılıq motivlərində Əli 

(ə) eşqi, ondan dərs almaq, əlindən alma alıb yemək, əlin-

dən dolu cam alıb içmək, qırxlar pirinə varid olmaq, buta 

almaq kimi ibarələr vardır. 

Ravi söyləyir ki; Bir kişi Peyğəmbərin (s) yanına gə-

lib dedi: “Əbu Zərr əzanda sizin risalətə şəhadət verəndən 

sonra, Əlinin vilayətinə şəhadət verdi.” Peyğəmbər (s) bu-

yurdu: “Elədir, məgər siz mənim Ğədir-Xumdakı bu sözü-

mü unutdunuz? Mən kimin mövlasıyamsa, Əli də onun 

mövlasıdır”.1 

“Hər şey əsildən, nəsildən gələr”!  

Ustad Aşıq Alı yazıb ki: 

 

...Əsli safsa, bəhrə verər əsil dən, 

Bir şeyxi- xürrəməm xaki nəsildən,  

Zaman keçər, xəta umma əsildən,  

Təmənnasız nəğmə yüzünə yazdım. 

 

Hacı Həsən Hüseyninin ulu babası Seyyid Mahmud 

Ağa mötəbər, elmli və sinədəftər adam olub. Müxtəlif yer-

lərdən insanlar onun müqəddəs ocağına pənah gətirərlər-

miş, xəstələr şəfa taparmış. Elm adamları onun söhbətlərini 

                                                           

1 Əs-Səlafəti fi əmril-xilafəh, səh. 32 

dinləyib bəhrələnərmiş. Seyyid Mahmud Ağa ilə görüşənlər 

özləri danışmazmış, Ağanın söhbətlərini dinləyib, deyərlər-

miş ki, Ağa sanki Allahın iradəsi ilə danışır, qəlbimizdən 

keçənləri söyləyir, ürəyimizi oxuyur. Seyyid Mahmud Ağa-

nın da əsli Şah İsmayıl Xətainin ulu babası Şeyx Səfiyəddin 

Ərdəbili kimi, VII imamımız – İmam Museyi-Kazımın (ə) 

kökünə bağlanan Musəvi seyyidlərindəndir. Seyyid Mah-

mud Ağanın evində hər zaman Şah İsmayıl Xətainin şeirlə-

ri oxunarmış. Seyyid Mahmud Ağa cavan yaşlarında haqq 

dünyasına qovuşub. Şeirə, poeziyaya, dinə, irfana bağlılıq 

ənənəsi Ağa dünyasını dəyişdikdən sonra da qorunub və 

saxlanılıb. Hacı Həsən Hüseyni də dünyaya qədəm qoyduq-

dan sonra, belə əhval-ruhiyə içərisində böyüyüb, aşıq yara-

dıcılığına həvəsi erkən yaşlardan oyanmağa başlayıb. Hacı 

Həsənin rəhmətlik atası Xalıqverdi kişi deyərmiş ki, səndə 

olan bu istedad babamız Seyyid Mahmud Ağadan keçib. 

Hacı Həsənin poeziya duyğusu ilk dəfə nənəsindən eşitdiyi 

Dirili Qurbaninin, Dədə Ələsgərin Həzrəti-Mövla Əliyə (ə) 

yazdığı şeirlərlə formalaşıb, hətta onları hafizəsində qoru-

yub saxlayıb.  

Dirili Qurbaninin: 

 

“...Daməndə qalmışam yetiş dadıma, 

Özünü Xeybərə yetirən Əli! 

O dəm Zülfüqarı çəkən zəbanə, 

Dinsizləri dinə gətirən Əli!” 

 

şeiri Həsən Hüseyninin uşaqlıqdan eşidib yaddaşında saxla-

dığı ilk şeirlərdəndir. Həmçinin, 

“Xorasanda qızıl kümbəz Ağası, 

Gözüm sənsiz intizarı çəkibdir. 

Haqq buyurdu, Həbib getdi Meraca, 

Ona peşkəş ol Quranı çəkibdir.”  

 

kimi şeirlər Hacı Həsən Hüseyninin təfəkkür tərzini forma-

laşdıran ibtidai hikmət nümunələridir. Dədə Ələsgərin: 
 

“Sidqinən tutmuşam çağırram səni, 

Xeybərin qalasın alan, ya Əli. 

Hər kim ayırırsa yarı yarından, 

Elə taxtı-tacın talan, ya Əli...” 
 

şeirini erkən yaşlarında əzbərləyib, mənasını da başa düşüb. 

Harada Aşıq Ələsgər adı çəkilsə, dərhal onun şeirlərini de-

yirmiş, elə indi də Ələsgər adı gələn kimi dağ çayları kimi 

çağlayır. Zəngilanın Məmmədbəyli kəndindən Fikrət müəl-

lim Dədə Ələsgərin “İstər” rədifli qəzəlini məclislərdə “Ba-

yatı-Şiraz” muğamı üstündə oxuyarmış. Muğamda Dədə 

Ələsgərin sözləri daha yaxşı ovqat yaratdığından o vaxtdan 

Hacı Həsənin Dədə Ələsgərə diqqəti bir qədər də artdı.  

 

...Bir gün Mansır qalxar, gələr toxmaq-yay, 

Dağları atmağa еylər haqq-say. 

Sеçilməz məhşərdə nə şah, nə gəday, 

Xaliqi-ləmyəzəl haqq divan еylər... 

 

Müəllif Hacı Həsən bu tip şeir parçalarının batini mə-

nalarına görə Aşıq Ələsgəri Əhli-həqq kimi qəbul edir. 

Haqq yolçularından olan Şah İsmayıl Xətainin belə bir bey-

ti var: 

Əhli-həqlər məclisindən qafil olma heç zaman, 

Əhli-həqlər məclisində löleyi-mərcan bitər. 

 

“Löleyi-mərcan” dedikdə, İmam Həsən (ə) və İmam 

Hüseyn (ə) nəzərdə tutulur. İmam Həsən və İmam Hüseyn 

(ə) məclisində əyləşənlər gərək Nuri-Mustafanın əsrarından 

(sirrlərindən) halı olsunlar. Şair Fəxrəddin Cəfakeşin təbi-

rincə; 

 

Zahir görən bizi çox olar, amma tanımaz, 

Əsrarimiz hicabidə çox mərhəmanədir. 

 

“Üsuluddin”də üstəgəl “Firuiddin”də olan 15 müddəa 

Hacı Həsənin ruhunun, imanının, əxlaqının, təqvasının, 

əməllərinin meyarıdır.  

Üsuliddində:  

1. Tovhidi – Allahın birliyini, vahidliyini uca tutur;  

2. Ədlə – Allahın ədalətinə, haqsızlıqdan uzaq oldu-

ğuna etiqadlıdır; 

3. Nübüvvətə – Həzrəti-Mühəmmədə (s) və 124 min 

peyğəmbərə etinalıdır; 

4. İmamətə – İslam Peyğəmbərinin (s) haqq canişin-

ləri olan 12 imama inanır; 

5. Məadı – yəni ölümdən sonrakı həyatı qəbul edir. 

Firuiddində: 

1. Namaz – Gün ərzində Allaha ibadətini edir; 

2. Orucu – Hər il Ramazan ayında, digər münasib 

vaxtlarda oruclu olur; 

3. Zəkat – Malının onda bir hissəsini yoxsullara verir;  

4. Xüms – İl ərzində Allah yolunda gəlirinin beşdə bi-

rini ayırır; 

5. Həcc – Zilhiccə ayında Kəbəni ziyarət edib; 

6. Cihad – kiçik və böyük cihadla Allah yolunda və 

nəfslə daim mübarizə aparıb; 

7. Əmr-be məruf – xalqı hər zaman yaxşı işlərə və bə-

yənilmiş rəftarlara dəvət edir;  

8. Nəhy-əz münkər – xalqı pis işlərdən çəkindirməyin 

hər yerdə təbliğini aparır;  

9. Təvəlla – Allah dostlarını sevir, onlarla dostluq 

edir; 

10. Təbərra – Allah düşmənləri ilə müdara edir (yəni 

keçinir).  

On beş bəndin hamısı bir nəfərdə cəmləşən bir şəxs 

arasaq, bəlkə də tapılması müşgül olar. Amma Hacı Həsən 

bunların hamısı olan şərəfli bir ömür içərisindədir. O, Bi-

rinci Qarabağ Müharibəsinin qazisi, I qrup əlilidir. Vətən 

yolunda qoyduğu canı ilə yeddi il yataq xəstəliyi dövrünü 

ancaq şükür və dualarla, torpaqlarımızın erməni işğalından 

azad olunması arzusu ilə yaşayıb. Onun mötəbər şəxsiy-

yətinə ithaf olunmuş – “Əsrin yarısı” və “Uğurlu adam” ki-

tablarında barəsində müfəssəl məlumatlar vardır.  

 Dədə Ələsgər dərsini Həzrət Əlidən (ə) pünhan 

almışdır. 

 

...Oxuram “İnna fətəhna”, mətləb allam yuxuda, 

Şahi-Mərdan nökəriyəm, dərsimi pünhan verir. 

Dədə Ələsgər oxu, yazı təhsili almadan bütün elmlərə 

vaqif olmuşdur. Yaza bilib, yazmayıb, oxumağı bilib, oxu-

mayıb (bu sirlərdəndir). 

 

...Aşıq gərək bu meydanda bir qala, 

Eşq ocağın bir ətəklə, bir qala, 

Ələsgərdi Xeybər kimi bir qala, 

Bacara bilməzsən danışma əbəs, 

Dur yerində pəs! 

 

Xeybər qalasını alan yalnız Həzrəti-Əli (ə) olmuşdur. 

Aşıq Ələsgər özünü bu beytdə Xeybər qalasına əbəs yerə 

bənzətməmişdir, elminin qüdrət mənbəyi Əlidir (ə).  

Əgər haqq aşiqi Dədə Ələsgər Hafizi-Quran idisə 

ustadı Həzrəti-Əli (ə) natiqi-Quran idi. 

 

...Dərsi azlar Ələsgərdən dərs alsın, 

Altı min altı yüz ayə məndədi. 

 

Dədə Ələsgər sazı hər iki əli ilə çala bildiyi halda, an-

caq sol əli ilə çalırmış, heç bir deyişmədə məğlub olmayıb, 

külliyyatı yalnız ağız ədəbiyyatından toplanan, ən çox şeir 

janrında (22 janr) əsər yaradan yeganə aşıqdır (şəxsən özü 

tərəfindən ədəbiyyatımıza 4 şeir janrı bəxş olunub), Azər-

baycan-türk dili üslubuna, onun texnoloji manevrlərinə 

əvəzsiz töhvələr verən nəzm ustadıdır. 

Əzizi-cani dil, eyni dirəxşan, 

Yazırsan risalə, nə yaxşı-yaxşı. 

Qarşıdadı nə yaxşı, 

Ləhcən gəlir nə yaxşı, 

Canan candan əzizidir, 

Nə Leylidir, nə Yaxşı. 

Dil deyir: “Cananın sadağası can”, 

Cananı da deyir: nə yaxşı, yaxşı..... 

 

Xalq danışıq dilini sazın köynəyindən keçirib rəvan 

formaya salmış, alınma sözləri narınlaşdırıb Azərbaycan 

türkcəsinə hiss edilməyən formada doğmalaşdırmışdır. 

Aşıq Ələsgərin cüssəsi nəhəng olub, həm də yalçın qayaları 

yerindən qoparan gücü varıymış. Telepatiya, öncə görmə, 

ekstasensliyi ilə bərabər əli sayalı olub, təbibliyi də var 

imiş. Onun fövqəlşüurluğu, dualarının daim müstəcəb ol-

ması İlahi bir izzət pərdəsinə bürünməsinə timsaldır. Dədə 

Ələsgər ozan-aşıq sənətini ən uca zirvəyə çatdırmış yeganə 

ustaddır. 

 

Əssəlatu həşt ərkan, əhli dil, hal cəngi nə? 

Əhli dil hal, gəl dərlər, seyr eylə ahəngi nə? 

Əhli dil hal tirü, tiğu xədəngi nə, cəngi nə? 

Cəngi nə, xədəngi nə, ahəngi nə hərrən ginə. 

 

Bu bağlama indiyə qədərki çap tərtibatlarında fərqli 

stildə gedib. Əvvəlki nəşr kitablarda gedən formatda da şei-

rin mənası sanbalını saxalayıb. Cənginə, ahənginə, hər rən-

ginə kəlmələri yazıldığı kimi saxlansa belə fəlsəfi dəyəri 

itmir, sadəcə ayrı mövzu açır. Bir halda isə “gəl dərlər” 

sözü “gəldi ərlər” mənası ilə uzlaşacaq. Şeirin janrı aşağı-

dakı kimi götürülsə məna müstəvisi dəyişir və yeni gözəllik 

yaranır. 

 

Əssəlatu həşt ərkan,  

Əhli dil, hal cənginə. 

Əhli dil hal, gəldi ərlər, 

Seyr eylər ahənginə. 

Əhli dil, hal tirü-tiğu, 

Xədənginə, cənginə, 

Cənginə, xədənginə,  

Ahənginə, hər rənginə. 

 

Bu şeir Adəmdən Xatəmə (s), ondan da bu günə qədər 

mövcud olan məna və hikmət müstəvilərində fəlsəfi qanun-

lar toplusunu özündə ehtiva edir. Digər variantları da var, o 

variantların da zaman-zaman tədqiqatçılar təfəfindən təhlil 

olunacağına ümidliyik.  

Əssalatu həşt ərkan + Sə qalı tez-tez = Ozan aşıq 

sənətinin pik nöqtəsi 

Aşıq Ələsgər ən güclü şəyirddir.  

 

...Bir şəyirdki ustadına kəm baxa, 

Onun gözlərinə ağ damar-damar. 

 

Dədə Ələsgər ən çox şəyirdi olan ustaddır. 

 

Adım Ələsgərdi mərdi-mərdana, 

On iki şəyirdim işlər hər yana. 

 



Əhli-beyt (ə) aşiqi Dədə Ələsgər 
 

 27 

Burada 12 rəqəmi müəmmalıdır, əslində şəyirdlərinin 

sayı 23 olub. Görünür onların içərisindən on ikisinə aşığın 

missiyasını davam etdirmək etimadı göstərilib. İnsanların 

ən çox əzbərləyib, hafizələrində saxladığı məhz Dədənin 

şeirləridir. Aşıq Ələsgər sənətinin monumentallığı hər şeiri-

nin polimentallığı ilə ölçülür. 

 

İbtida xəlq oldu küllü kainat, 

İnsan nəqa mindi, nəqa nə mindi? 

 

Allah (c.c) bir nöqtədən (Həmin nöqtə “Bismillah”ın 

“be” hərfinin altındakı nöqtəyə işarədir) küllü kainatı ya-

ratdı, sonra Adəmi (ə) xəlq etmək qərarı verdi. “İnsan nəqa 

mindi, nəqa nə mindi?” Buradaki “nəqa” (ərəbcədir) sözü-

nü Həzrəti-Adəmin (s) xəlq olunması üçün yer üzünün üst 

qatından götürülmüş min cür torpaq kimi təhlil etsək (“İn-

san nəqa mindi, nəqa nəm indi”) möhtəşəm məna alınar və 

səhihdir. Əgər ki, təsəvvüfdə peyğəmbərlərin (ə.s) heyrət – 

“nəqam” məqamı (“İnsan nəqam indi, nəqa nə mindi”) kimi 

qəbul etsək, bu da düzdür. Yaxud da Həzrəti-İbrahimin (s) 

Cəbrayıl (ə) ilə vaqiəsi kimi nəzərə alsaq (“İnsan nəqa min-

di, nəqa nə mindi?”) yenə hikməti yerində qalır və şeir bo-

yu stil pozulmur. Göründüyü kimi, eyni misraya üç müx-

təlif prizmadan baxıldıqda dolğun fəlsəfi, fərqli və dəqiq 

mənalarla qarşılaşmaq mümkündür. 

Dədə Ələsgər əsərlərinin batinində aşiqlik, dəlilik, 

dərvişlik (“həm aşığam, həm dərvişəm, həm dəli”) əlamət-

ləri, şəriət, təriqət, mərifət və həqiqət qanunları olan feno-

menal zəka sahibi, eşq əhlidir. 

...Tifil fəğan eylər şirin yolunda, 

Rübah dura bilməz şirin yolunda, 

Ölsəm Fərhad kimi Şirin yolunda, 

Adam sayar, adam sayılan məni. 

 

Şeirlərində omofonik, omonomik baxışlarda eyni söz-

lər mənasını dəyişir ancaq mahiyyətini saxlayır. Poeziya 

aləmində elə söz manevrləri var ki, yalnız Dədə Ələsgərə 

məxsusdur. 

 

...Tər sinəyə qismət olsun, tər sinə, 

Narın üzə qoy söykənsin narın üz. 

 

Burada işlənmiş “tər” sözü Xəstə Qasımda da çox mə-

nalıdır. “Tər getdin, tər yarın tər xanəsinə”. Fəqət söz ma-

nevrinin yaratdığı texnoloji üslub Dədə Ələsgərdə daha ge-

niş alanı tutur. Ələsgər dilində “tər” deyimləri; 1) tər sinə – 

yeniyetmələrin şux, pakizə sinəsi; 2) tərsinə – yəni, tərs 

məzhəb – höcət adam; 3) tər sinə – Lövhi məfhuz; 4) “Si-

nəmdədi eşqin şirin çeşməsi, Ləzzəti meyl edib ay əmən-

dədi”. Bu deyimdə isə nur və eşqlə dolu sinə – tər sinə, tə-

miz sinə, ləkəsiz qəlb kimi qəbul edilsə hamsı doğrudur. 

Dədə Ələsgər “Bir suala yüz min cavab” verən mütəfəkkir, 

ustad olduğu halda özünü şəyird hesab edən mütəvaze mü-

riddir.  

 

Şəyirdlikdə can çürütdüm,  

Hərgiz ustad olmadım.  

Nəfs öldürdüm, düz dolandım, 

Dostumdan yad olmadım.  

və yaxud,  

 

Yazıq Ələsgərəm, azdı kamalım,  

Vacibdi ki, bir ustaddan dərs alım.  

 

Dədə Ələsgərə pünhan dərs verən Ustadı Həzrəti-Əli 

(ə) olmuşdur. Müdrik şəxslərdən biri deyib: “Bilmədikləri-

mi ayaqlarım altına yığsalar, başım ərşə dirənər”. O, dərsi-

nin azlığını məhz bu nöqteyi-nəzərdən ifadə edir. Lakin 

Həzrəti-Əli (ə) elm qapısı olduğundan Dədə Ələsgər də bu 

ümmana baş vuraraq yazır: 

 

...Hər kəs sərdən kеçib, mərdi mərdana 

Baş qoysun bu yolda, mеydana gəlsin.  

Dərya dilim dalğa vurdu, bulandı, 

Qərq olmaq istəyən ümmana, gəlsin!  

 

Elm və bilik səviyyəsindən asılı olmayaraq, hər kəs 

Dədə Ələsgər yaradıcılığında təfəkkürünə, təxəyyülünə, id-

rakına uyğun olan mənaları tapa bilir. O, dühadır, bir sıra 

şeirlərinin bircə bəndində dini, irfani, fəlsəfi, məcazi, 

müəmmalı fikirlərdən məna xanimanları qurmuşdur. Aşağı-

dakı şeirin cismən Aşığın ilk məhəbbəti Səhnəbanuya, ayrı 

prizmadan baxdıqda Əhli-beytə (ə), digər nöqteyi-nəzərdə 

Qurani-Kərim ayələrinə, başqa bir prizmada Kəbə evinə, 

fərqli tərəfdən baxıldıqda isə sufi-dərviş yoluna həsr edil-

məsi təsəvvürü yaranır. Maraqlıdır ki, bütün baxışlarda mə-

na aktuallığı mühafizə edilir, fəlsəfi-estetik tutum güclənir.  

Dürdanəni səngi-siyah içində, 

Həsrət gözüm görən kimi tanıdı. 

Könül bivəfadı, hеç salmır yada,  

Göz doymur, gözünün mеhribanıdı. 

 

Yanaqları güldü, olubdu xəndan,  

Cisimdə mələkdi, nəsildə – insan.  

Simi-zənəxdandı, mirvari-dəndan,  

İnnabi ləbləri can dərmanıdı. 

 

Adım Ələsgərdi, əslim Göyçəli, 

Ələst aləmində dеmişəm “bəli!” 

Həm aşiqəm, həm dərvişəm, həm dəli, 

Canım gözəllərin yol qurbanıdır. 

 

Aşıq Ələsgər əsərlərində abdal, arif, aşiq, aşıq, dədə, 

dəli, dərviş, mövlana, qul, xəstə, yazıq ləqəbləri ilə də təq-

dim olunur. Bu təxəllüslər örtülü irfani mahiyyətə malikdir-

lər. Maraqlıdır ki, Dədə Ələsgər “didar” olmağını sirr kimi 

saxlamışdır. 

 

Qəddim əyib, qəm xirqəsin gеyirəm,  

Məhəbbət odundan təam yеyirəm,  

Lеylu-nəhar “Ya Hu!”, “Ya Hu!” dеyirəm,  

Çıxıbdı qəlbimdən “ibadət еlə”.  

 

Hacı Abbas Əli oğlu Bağırov 

Provizor, həkim, tibb üzrə fəlsəfə doktoru,  

“Qələbə Tibb Mərkəzi”nin direktoru 

REDAKTORDAN 

 

Hörmətli oxucu, əlinizdə olan bu kitab Dədə Ələs-

gərin 2021-ci ildə keçirilən 200 illik yubileyinə Qazi Hacı 

Həsən Hüseyninin töhfəsidir.  

Dədə Ələsgər poeziyası o qədər çoxşaxəlidir ki, bu 

poeziyanın mövzu, məzmun və forma baxımından, dil-üs-

lub, fikrin ifadə tərzi yönümündən tədqiqata cəlb edilməsi 

mümkündür. Ustad aşıq-şairin həyat və yaradıcılığı haqqın-

da hələ sovetlər dönəmində Əhliman Axundov, Osman 

Sarıvəlli, Elməddin Əlibəyzadə, İslam Ələsgər, sonralar isə 

Hüseyn İsmayılov, Məhərrəm Hüseynov, Camal Mustafa-

yev və başqaları sanballı monoqrafiyalar yazmışlar. Bu 

alimlərin bir çoxu ümumi olaraq Dədə Ələsgərin gözəllə-

mələrinə, ustadnamələrinə, deyişmələrinə, təbiət, dünya, in-

san haqqında olan şeirlərinə, onun dini-fəlsəfi poetik dü-

şüncələrinə fikir bildirmiş, geniş açıqlamalar vermişlər. 

Dədə Ələsgərin dini-ürfani şeirlərinə müəlliflər bəzən bilə-

rəkdən (sovet rejimi ilə bağlı), bəzən də bilməyərəkdən (di-

ni biliklərinin olmamasından) toxunmamış, təhlilə cəlb et-

məmişlər.  

Azərbaycan müstəqillik qazandıqdan sonra cəmiyyəti-

mizdə həm dini təhsil alanların sayı çoxalmış, həm də bu 

mövzular aktual olduğundan ayrı-ayrı tədqiqatçılar bu sahə-

yə maraq göstərmişlər. Camal Mustafayev və Fəxrəddin 

Salim sufi-təsəvvüf yönündən Dədə Ələsgərin şeirlərinə 

baxmış, monoqrafiya yazmışlar. 2021-ci ildə isə aşığın ana-

dan olmasının 200 illik yubileyi münasibətilə əsərlərinə 

Fəxrəddin Salim sufi-təsəvvüf, Nağdəli Zamanov isə fəlsəfi 

yöndən yanaşaraq böyük həcmli kitablar yazdılar. Bununla 

belə, Aşıq Ələsgərin dini şeirlərinə yuxarıda da vurğula-

dığımız kimi, ayrı-ayrı kitablarda ötəri toxunulsa da, bu 

şeirlər ciddi araşdırılmamış, bəzi mətləblər boşluqda qal-

mışdır. 

Qazi Hacı Həsən Hüseyni isə bu kitabda Aşıq 

Ələsgərin dini-ürfani şeirlərinə müraciət etmiş, onları açıb 

məğz-mənalarını, ustadın nə demək istədiyini oxucuya yer-

li-yataqlı çatdırmağa çalışmışdır. Aşıq Ələsgərin yaradıcılı-

ğında İslam dininin maarifini təşkil edən “Üsuliddin”, 

“Füruiddin”, “Əxlaq” və digər bu qəbildən olan şeirlərinin 

təhlili müəllifin axıcı və şirin dili ilə oxucuya çatdırılır. 

Hacı Həsənin 14 məsumun eşqinə qələmə aldığı 14 elmi 

məqalə Aşıq Ələsgərin dini-ürfani məzmunlu şeirləri təhlilə 

cəlb edilmişdir. Müəllif bu məqalələrdə Dədə Ələsgərin di-

ni-dünyagörüşünün yüksək səviyyədə olduğunu açıq-aşkar 

şəkildə sübut edir. 

Kitab və müəllif haqqında Hacı Abbas Bağırov ön 

sözdə kifayət qədər yazdığından, təkrar nələrisə söyləməyi 

artıq hesab edirəm. Amma yenə də ən yaxşı sözü oxucular 

deyəcək. İnanıram ki, Qazi Hacı Həsənin bu kitabı da digər 

kitabları kimi seviləcək, hamının stolüstü kitabı olacaqdır. 

 

Araz Yaquboğlu, 

Tədqiqatçı-jurnalist 

AŞIQ ƏLƏSGƏR YARADICILIĞINDA 

QURAN MOTİVLƏRİ1 

 
Bismillahir-Rəhmanir-Rəhim! 

 

Ulu söz ustalarımızın yaratdıqları bütün inciləri Quran 

dəryasından götürdükləri indi heç kimə sirr deyildir. Ancaq 

Qurani-Kərimin hər dövrə xas olan əlamətlərini, hər mühitə 

aid təzahülərini, hər ictimai-mədəni məkana dair keyfiy-

yətlərini lazımınca və layiqincə görüb-götürmək, qavrayıb-

qavratmaq kimi son dərəcə böyük əhəmiyyətə malik olan 

bir xidmət məhz, böyük sənətkarlarımızın adı ilə bağlıdır. 

Bu, danılmaz bir gerçəklikdir ki, klassik Azərbaycan 

ədəbiyyatı və aşıq yaradıcılığı müsəlman mədəniyyətinin 

ayrılmaz bir parçasıdır. Nizamini də Nizami edən, Nəsmini 

də Nəsimi edən, Füzulini də Füzuli edən, Aşıq Ələsgəri də 

Aşıq Ələsgər edən onların Quran bulağından su içmələridir. 

İstər klassik kitab, istərsə də folklor danışıq üslublu Azər-

baycan şeirinin – Quranla bağlılığı özünü bir neçə yöndə 

göstərir: Təzminlər, Quran prinsiplərinin təbliği, Həzrəti-

Məhəmmədin (s), ümumiyyətlə, müqəddəsatın vəsfi, çeşid-

li qissələrin motivləşdirilməsi, ən müxtəlif Quran üsulla-

rından bədii-estetik səpgidə yararlanma, müqəddəs kitabın 

dil-üslub xüsusiyyətlərinə məxsusi bədii qayə yükləmək və 

onları ifadə vasitəsi yerində işlətmək və s. Bunların çoxu 

Dədə Ələsgər irsində rast gəlinən çevik və işlək ədəbi key-

fiyyətlərdir. Bəllidir ki, orta əsrlərdə Qurani-Kərimlə bağlı 

ən xırda cəhətlər belə əziz tutulmuş, yadda saxlanılmış, 

                                                           

1 Məqalənin həmmüəllifi: Vərağa Almasov 

araşdırılmış, öyrədilmiş və daima canlı və diri bir yaşantı 

olaraq qavranılmışdır. Aşıq Ələsgər irsi də bu baxımdan 

istisna təşkil etmir: Məsələn, 

 

1. Altı min altı yüz altmış altı gül, 

Yüz on dörd surədi Quran, yəqin bil.  

Altmış nisbi, otuz cüzi müttəsil, 

Doxsan min kəlmədə tamamı vardır [5, s.140]. 

 

2. Elmi-ibadətdi əcayib Quran, 

On yeddi rəkətdi, on səkkiz xoş han. 

Əlli bir sünnətdi, yerbəyer qılan, 

Məxrəci, səktəsi, iqdamı vardır [5, s.140]. 

  

3. Ələsgərəm, qəmdən olmaram azad, 

Haqdı mizan, sirat – puli-qiyamat. 

Üsyan, tüğyan, çaşqın, düşgün, bisavad… 

Ah çəkmək dilimdə müdamı vardır [5, s.140]. 

 

4. Ələsgər, təqsirin oldu nə, ayə, 

Kim, inansın qəsəm edim, nə ayə? 

Bu ahım qalmasın ilə, nə ayə, 

Sağalmaz bu düyün, a yara məndən [5, s.158]. 

 

5. “Əlif”in hökmüylə, “cim” fərmanıyla, 

Ara kəlmə-kəlmə dağıt “əmmə”ni. 

Vədəm tamamdısa, gəl al canımı, 

Qurtar bu düyündən, dağıdan məni. [5, s.164]. 

6. Geydim qəm libasın yasin içində, 

Gələcək Nəkreyin ya sin içində. 

Doxsan min kəlmədə, “Yasin” içində, 

Neçə yerdə müttəsildi “dal” “dal”a?  

 

7. Dərs almışam, oxumuşam hər aya, 

Bayram ayı demək olmaz hər aya. 

Şahlar şahı, özün yetiş haraya, 

Mən yalqızam, düşman verib dal-dala [5, s.165]. 

 

8. “Əlif”dən dərs aldım, əbcəd oxudum, 

Huş verdim, öyrəndim, yazıq “əmmə”ni. 

Şirin canı müjganına toxudum, 

Sən Allah, öldürmə, yazığam məni! 

 

9. Ələsgərəm, çətin adam sayılam, 

Vacibatda hürufatın sayı “lam”. 

Ləblərinin həsrətindən sayılam, 

Bimürvət, demirsən: “yazıq, əm məni” [5, s.177]. 

 

10. “Bismillahir-rəhmanir-rəhim” deyib, 

Girirəm meydana, gəl eyləyək bəhs.  

Sən toxundun, mən də sana toxunnam, 

Şəriətdə halal qisasa – qisas, 

Qoy ucalsın səs! 

 

11. Bir xoş günü əvəz min aya billəm, 

Boyun naqqaş çəkib minaya, billəm. 

Pirim dərsim verib, min aya billəm, 

Bir sözünə min söz deyim dəsbədəs, 

Sən eylə həvəs [5, s.189]. 

12. Ovsunçuyam, ovsun sallam, hi mara, 

Bənna olsan, tərki axtar, him ara. 

Səmin diraz, ləhcən bənzər himara, 

Aləmə bədtərdi bu nitqü nəfəs, 

Vüsali-hədəs [5, s.189]. 

  

13. Ələstidən “bəli” deyən, 

Sübhana baş endirir. 

Məhəmmədə nazil olan  

Qurana baş endirir. 

Özü birdi, adı minbir, 

Vəhdəhu əl-laşərik; 

Əhli-mömin görə bilməz, 

Pünhana baş endirir! [5, s.192]. 

 

14. Ol Xudadan Mustafaya 

Endi aya dalbadal, 

Ay ilə Gün gərdiş eylər, 

Bu dünyada dalbadal [5, s.193]. 

 

Göründüyü kimi bu çoxsaylı misallarda Qurani-Kə-

rimlə birbaşa bağlı olan ayə, surə, cüzv, yarımcüzv, hizb, 

tilavət, qiraət, məxrəc, səktə, iqdam, Quran təlimi, “əlif” 

hərfi, “cim”, “əmmə” cüzv, doxsan min kəlmə, “Ya-sin” 

surəsi, müttəsil etmə, “dal” hərfi, əbcəd hesabı, “Nəba” 

surəsi, (əmmayəsi bir), “lam” hərfinin əbcəd hesabındakı 

qiyməti, “bəsmələ”, Quran ustadı, ayəyə açıq işarə, təzmin 

kimi onlarca ən müxtəlif islami anlayış vardır. Bu anlayış-

lar çox çeşidli etiqadi, ibadi və əxlaqi müstəvilərdə məna-

landırılır və səciyyələndirilir. Məsələn, bu misalların 1, 4 



Əhli-beyt (ə) aşiqi Dədə Ələsgər 
 

 37 

və 7-cisində 11 və 14-də “ayə” sözü özünün istər lüğəvi, 

istərsə də istilahi anlam çalarları ilə poetik qavrayışa təq-

dim olunur. Belə ki, 4, 7, 11 və 14-cü örnəklərdə əgər söz 

müstəqim surətdə birbaşa biçimdə verilmişdirsə, 1-ci nü-

munədə bütöv bir metafora – istiarə şəklində obrazlaşdırıl-

mışdır. Gəlin yada salaq: “altı min altı yüz altmış altı gül”, 

göründüyü kimi 6666 rəqəmi “gül” sözünü burada Quran 

ayəsi kimi götürməyi qaçılmaz edir. Ərəb dilində ayə sözü-

nün mənalarına diqqət yetirək: 

– Ayələrdən ibarət müəyyən bölmələrə surə deyilir. 

Quran, ayələri birləşdirən surələrdən ibarətdir. Hər surə bir 

bölmə kimidir. Quranı təşkil edən 114 bölmənin hər biri 

surə adlanır. Geniş şəkildə qəbul edilən ənənəvi düzülüşə 

əsasən, Quranda ilk surə “Fatihə”, son surə isə “Nas” surə-

sidir. 

Ayə “dəlil”, “sənəd”, “ibrət”, “işarə”, “əlamət” və 

“açıq göstərici” kimi mənalara gəlir. Ayə Quranda Allahın 

varlığına, peyğəmbərlərin doğruluğuna işarə edən dəlil və 

möcüzə kimi mənalarda işlədildiyi kimi eyni zamanda 

Qurandakı surələri təşkil edən bir-birindən ayrı mətnlərin 

hər biri üçün istifadə edilən termindir. 

Allah həm xarici dünyada, həm öz mənliklərimizdə, 

həm də vəhy kimi göndərdiyi buyuruqlarında bizi ayələrinə 

şahid etmiş, bu yolla Onu lazımınca tanıyıb başa düşmə-

yimiz, eləcə də Ona qarşı yaratdıqları qarşısında vəzifə və 

məsuliyyətlərimizi öyrənməyimiz üçün bizə yol göstərib. 

“Sən Ucasan. Bizə öyrətdiyindən başqa heç bir biliyimiz 

yoxdur. Həqiqətən sən hər şeyi ən yaxşı bilən, hər etdiyində 

mütləq bir hikməti olansan” (“Bəqərə”, 32). 

İslami anlayışların aşığın yaradıcılındakı bədii əksini 

çeşidli yönlərdə davam etdirmək olar. Bu baxımdan “Qu-

ran” sözünün özünün ən müxtəlif atributları ilə işlənmə 

məqamları diqqəti çəkir. Belə ki, əgər yuxarıdakı misalların 

birincisində müqəddəs kitabımıza aid başlıca göstəricilər 

(ayələrin sayı, surələrin sayı, cüzv və yarımcüzvlərin miq-

darı, sözlərin sayı) ayrı-ayrılıqda verilirsə, ikincisində daha 

çox ruhi-mənəvi məfhumlar (Quran elmləri), Qurandakı 

qəribəliklər, 17 rükət namaz və azanın 18 cümləsi vacib na-

maz (17) və nafilə namazlarının (34) sayı, təcvid elmi ilə 

bağlı terminlər: (məxrəc, səktə, idğam) önə çəkilir. Bu isə, 

Dədə Ələsgərin bütün varlığı ilə Qurani-Kərimə dərindən 

bələd olduğunu inkarolunmaz şəkildə sübuta yetirir.  

Ancaq 5-ci və 8-ci örnəklər nisbətən pedoqoji səciyyə 

aşıyır. Belə ki, orada Qurani-Kərimin öyrədilməsində başlı-

ca dərs vəsaiti olan və ilahiyyat aləmində “əmmə cüzv” 

adlandırılan 37 surəlik 30-cu cüzv çox gözəgəlimli bir este-

tika ilə bədiiləşdirilir. 

13-cü misal isə Qurani-Kərimə bütövlükdə tabe ol-

maq prinsipinin başlanmasına yönəldilmişdir. Belə ki, 

ümumi-dini təsəvvürlərə görə Qurani-Kərim tam, bütöv şə-

kildə qəbul edilməlidir. Onun bircə ayəsini qəbul etməmək 

islama əsasən küfr sayılır, həmin şəxs dindən çıxmış hesab 

edilir.  

Tarixdə belə hallar olmuşdur. “Tövbə” surəsinin 34 

və 35-ci ayələrini buna misal göstərmək olar: “Ey iman 

gətirənlər! (yəhudi) alimlərindən və (xaçpərəst) rahiblərin-

dən çoxu insanların mallarını haqsızlıqla yeyir və (onları) 

Allah yolundan döndərirlər. (Ya Rəsulum?) Qızıl-gümüş 

yığıb onu Allah yolunda xərcləməyənləri şiddətli bir əzabla 

müjdələ! O gün (Qiyamət günü) yığdıqları qızıl-gümüş cə-

hənnəm atəşində qızdırılıb alınlarına, böyürlərinə və kürək-

lərinə dağ basılacaq və (onlara): “Bu, sizin özünüz üçün 

yığıb saxladığınız mallardır. Yığdığınız mal-dövlətin (əza-

bını, acısını) dadın!” (deyiləcəkdir!) (“Tövbə”, 34-35). 

Üçüncü xəlifə ayədə “vəlləzinə” sözünü “əlləzinə” 

şəklinə salmaq istəmişdir. Bu sözün önündən “vav” hərfi 

götürüldükdə ayədəki sifətlər yalnız qızıl toplayan əxbar və 

rahiblərə aid olur. Amma, bir qrup müsəlman xəlifənin bu 

işinə ciddi şəkildə etiraz bildirdi. 

Həzrəti-Peyğəmbərin (s) böyük səhabəsi Əbuzər Ğəf-

fari, Müaviyə, Osman və onların nümayəndələrinin qızıl-

gümüş toplamalarına etiraz edərək hər vaxt haqqında da-

nışılan ayəni (“Tövbə”, 34) uca səslə oxuyardı. O, bu ayəni 

Müaviyə və Osmanın nəzərinə çatdırıb deyirdi: “Bu ayədə 

təkcə zəkata maneçilik haqqında yox, istənilən növ qızıl-

gümüş toplamaq haqqındadır”.  

Qiymətli “Əl-Mizan” təfsirində bildirilir ki, Əbuzərin 

Osman, Müaviyə və Kəbül-Əxbarla rəftarından anlaşılır ki, 

yoxsul cəmiyyətdə hətta, halal yolla, zəkatını ödəməklə 

sərvət toplamaq haramdır.  

Bəziləri belə düşünürlər ki, Əbuzər bu hökmü özün-

dən vermişdir. Əbuzər isə bu barədə belə deyir: “Dedik-

lərimi Peyğəmbərdən (s) eşitmişəm”. 

Bunu da qeyd etməliyik ki, Əbuzərin sadiqliyi Həz-

rəti-Peyğəmbər (s) tərəfindən qeyd olunmuşdur.  

Əbuzərin öz dövrünün hakimlərinə əmr və nəhy et-

məsi, büdcə məsələləri barədə Osmanla çəkişmələri onun 

həyatının parlaq səhifələrindəndir.  

Amma, Osman Əbuzərin bu hərəkətlərinə tab gətir-

məyib, sevimli Peyğəmbər (s) səhabəsini Şama sürgün etdi. 

Müaviyə Şamda Əbuzərin çıxışlarına dözməyib onun ağır 

vəziyyətdə Mədinəyə qaytarılmasına nail oldu. İnqilabçı 

səhabə növbəti dəfə susuz Rəbəzə çölünə sürgün olundu və 

həmin yerdə məzlumcasına dünyasını dəyişdi.  

Osmanın müdafiəçiləri ona bəraət qazandırmaq üçün 

Əbuzərə qarşı bir sıra əsassız ittihamlar irəli sürmüşlər. 

Belə ki, onlar Əbuzəri sosialist düşüncə tərzinə görə qına-

mış, xüsusi mülkiyyətə düşmən saymışlar. Amma, böyük 

alim Əllamə Əmini öz “Əl-Qədir” kitabında bu barədə 

ətraflı danışaraq həmin ittihamları rədd edir.1  

Əbuzərin hökümətlə qarşıdurmalara görə ardıcıl şəkil-

də sürgün edilməsi onun Osmana, Müaviyəyə, Kəbul-Əx-

bara tuşlanmış tənqidləri şiə və sünnilərin tarix kitablarında 

öz əksini tapmışdır (Təfsiri nümunə). Bəziləri cəhd göstə-

rirlər ki, Əbuzərlə Osman arasındakı münaqişələri söz və 

əqidə azadlığı kimi qələmə versinlər. Onlar Əbuzərin sür-

gün olunmasına haqq qazandırmaq üçün “şərin dəfi mən-

fəət qazanmaqdan üstündür” prinsipini önə çəkirlər. Onlar 

Əbuzərin Şamda və Mədinədəki çıxışlarını şər kimi təqdim 

edir və onun sürgününü məqsədəuyğun sayırlar (Təfsiri-əl 

Minar). Amma, Peyğəmbərin (s) yalnız öz vəzifəsinə əməl 

etmək fikrində olan sədaqətli və təqvalı səhabəsi ilə bu 

sayaq rəftara heç bir don geyindirmək mümkün deyildir [6, 

s.38-40].  

 Qurani-Kərim motivlərinin Aşıq Ələsgər lirikasında-

kı yeri və bədii ifadə yolları baxımından bütün bunların li-

rik “mən”in Qurani nuruna çevrilərək müəllifin mənəviy-

yatının ayrılmaz tərkib hissəsindən biri olduğunu göstərir. 

3, 4, 7 və 9-cu misallardakı lirizm, həcm, ton, yalvarış ruhu 

minacat ab-havası məhz, buradan irəli gəlir. Ötəri deyildir 

                                                           

1 Əllamə Əmini. “Əl-Qədir”. VIII cild. səh. 335 

ki, 3-cü və 4-cü örnəklərdə aşıq öz möhürbəndini də bu 

yolda bir vasitəyə çevirir.  

Bəllidir ki, orta əsrlərdə “Ya-Sin” surəsi mübarək ki-

tabımızın qəlbi hesab edilirdi. Yuxarıdakı misalların birin-

də, məsələn 6-cı örnəkdə aşıq ustalıqla buna da işarə edir. 

Çox güman ki, bu, Rəsulullahın (s) Əliyyən-vəliyul-

lahla “Ya-Sin” surəsi ilə bağlı etdiyi 10 tövsiyyədən irəli 

gəlir: “Ya Əli, “Ya-Sin” surəsini oxumağını çox tövsiyyə 

edirəm. Çünki, onun oxunmasında 10 bərəkət vardır. Onu 

oxuyan ac şəxs mütləq doyar; əgər susuzdursa, mütləq su-

suzluğu aradan qalxar; hərgah çılpaqdırsa, mütləq Allah 

ona geyim yetirər; subaydırsa evlənər; qorxursa Allah onu 

qorxulardan əmin-amanlıqda saxlar; xəstə isə şəfa tapar; 

həbsdə isə Allah onu həbsdən qurtarar; müsafirdirsə Allah 

ona səfərdə kömək olar; hər hansı bir meyitin başı üstündə 

oxunarsa, Allah onun əzabını yüngülləşdirər; özü və ya 

malı itən bir kəs oxuyarsa, Allah ona yol göstərər və ya itən 

malının tapmasına səbəbiyyət verər” [7, s.97]. 

Ötəri deyildir ki, böyük klassikimiz Seyyid İmadəddin 

Nəsimi “Ya-Sin” surəsini istər bütövlükdə, istərsə də kom-

ponentləri ilə birlikdə tez-tez və sevə-sevə qələmə almışdır. 

Şairin təfsirçiyə xitabən yazdığı “Oxu” rədifli şeirdən iki 

beyti xatırlatmaq kifayətdir: 

 

Ey müfəssir, müsəfin gəl, həft dəryasın oxu, 

Gir könül içindəki eyni müsəmmasın oxu! 

 

(Ey təfsirçi, sən gəl təfsir yazanda Quranın yeddi dər-

yasını oxu, yəni qavramağa çalış; başqa sözlə, Quranı yal-

nız zahirinə, ancaq xarici əlamətlərinə görə yox, onun kö-

nül içindəki ruhi-mənəvi keyfiyyətlərinə, ilahi fəzilətlərinə 

diqqət yetirməklə, əsl və həqiqi dəyərlərini (eyni müsəm-

ması – kodlaşdırılmış sirrləri ilə) oxu, yəni, şərtləri və 

dəyərləri nəzərə alaraq şərh etməyə can at!). 

 

Bəhrü-Qurana qəriq ol, bul nicati canüvə, 

Ayət et – “yuhyil izam”in hərfi mənasın oxu!  

 

(Quran dənizinə bat ki, ruhunu qurtarasan, “çürümüş 

sümüklərin dirilməsi” ayəsinin əsl mənasını həmin mə-

nanın əksini tapdığı o bir kəlmə sözü oxu, o bir xətt yazını 

qavra. İlahi yaradılışın qüdrət və hikmətindəki mahiyyəti 

dərk et!). 

 

Keç bu övraqi ədəddən, bax kəlamın zatinə, 

Xətti-vəchullah içində sureyi – “Ya-Sin” oxu! 

 

(Bu vərəq və say-hesabından uzaq ol, əksinə, sən də 

gəl Tanrı sözünün cövhərinə, mahiyyətinə diqqət yetir, əgər 

belə etsən, onda “Ya-Sin” surəsini də məhz, ilahi qüdrət və 

hikmətin pozulmaz yazısı (mətndə: xətti-vəchullah) ilə 

üzvü qovuşuqluqda, qırılmaz bağlılıqda oxuyacaqsan, qav-

rayacaqsan). 

Əzəldən islamiyyəti özünə din bilən Azərbaycan in-

sanı ən ağır məqamında Qurani-Kərimə and içmiş, öz əziz, 

müqəddəs kitabından yardım istəmişdir: 

 

Ələsgər, təqsirin oldu nə, ayə, 

Kim inansın, qəsəm edim nə ayə? 

Bu ahım qalmasın ilə, nə ayə, 

Sağalmaz bu düyün, a yara məndən. 

Göründüyü kimi ikinci misrada Quran ayəsi and yeri 

olaraq bədii qavrayışa təqdim edilir.  

Belə bir cəhətin də üzərindən sükutla keçməyək ki, 

aşıq ara-sıra təlmih üsulundan da yararlanmaqla konkret 

Quran ayələrini bədii fiqura çevirmişdir.  

“Təlmih” sözü ərəb dilində “ləməhə” kökündən əmələ 

gəlmiş “gözucu baxış” deməkdir. Bədii ədəbiyyatda bu 

üsulla hər hansı əhvalatın bir hissəsinə işarə edir, əhvalatın 

ardını təsəvvür etməyi oxucunun ixtiyarına buraxırlar. 

Gətirilən örnəklərin 12-cisini buna misal göstərmək 

olar: 

 

Ovsunçuyam, ovsun sallam, hi mara, 

Bənna olsan, tərki axtar, him ara. 

Səmin diraz, ləhcən bənzər himara, 

Aləmə bədtərdi bu nitqü nəfəs, 

Vüsali-hədəs. 

 

Göründüyü kimi üçüncü misradakı “himar” cinası 

mübarək “Loğman” surəsinin 19-cu ayəsindən təzmin edil-

mişdir. Təzmin başqa bir mətnin bir hissəsini olduğu kimi, 

yaxud cüzi dəyişikliklərlə müəllifin öz əsərinə daxil etmə-

sidir. Loğman (ə) oğluna nəsihət verərkən belə buyurur: 

“Yerişində orta həddi gözlə, (danışanda) səsini alçalt (heç 

vaxt qışqırma) çünki, ən çirkin səs uzunqulağın səsidir”. 

(Diqqət çəkən məqam budur ki, ayədə təkəbbürlülərin və 

əbləhlərin çığırtısı uzunqulaq səsinə bənzədilmişdir. Bunu 

da təfsirçilər onunla izah edirlər ki, digər heyvanlar adətən, 

nəyəsə ehtiyac duyduqları zaman səs çıxarırlar, uzunqulaq 

isə bəzən səsini heç bir səbəb və ehtiyac olmadan ucaldır. 

Onun səsinin xoşagəlməz olmasından isə danışmağa dəy-

məz. Hədislərin birində İmam Sadiq (ə) burada hündür 

səslə asqırmağın və ya danışarkən çığıra-çığıra danışmağın 

nəzərdə tutulduğunu qeyd etmişdir [2]. 

Ən nəhayət, qeyd etməmək olmaz ki, klassik-kitab və 

folklor-danışıq üslublu ədəbiyyatımız “Bismillah”sız əsər 

tanımır. Qurani-Kərimin “Tövbə” surəsindən başqa 113 

surəsinin “Bismillah”la başladığı hamıya məlumdur. Təf-

sirçilərin bir çoxunun rəyinə görə “Nəml” (Qarışqa) surəsi-

nin 30-cu ayəsində gələn “Bismillah”ı Quranın 114-cü 

“Bismillah”ı kimi nəzərdə tutur. Həzrəti-Əli (ə) ““Bismil-

lah”sız başlanan hər bir iş quyruğu kəsik olar, yəni yarım-

çıq qalar”1 – buyurmuşdur.  

 

“Bismillahir-rəhmanir-rəhim” deyib, 

Girirəm meydana, gəl eyləyək bəhs.  

Sən toxundun, mən də sana toxunnam, 

Şəriətdə halal qisasa – qisas, 

Qoy ucalsın səs! 

  

– deyərkən hər işə Ulu Yaradanın adı ilə başlamağın zəruri 

islami göstəriş (“Hud”, 41; “Nəml”, 29-30) olduğunu əks 

etdirmişdir.  

Beləliklə, aydın olur ki, Dədə Ələsgərin ölməz irsi 

Qurani-Kərimin irili-xırdalı atributları ilə dolu olduğundan 

aşığın yaradıcılığına dolğunluq və tutumluluq vermiş, onun 

mövzu və mündərəcəsini kəsərli etmiş, ideya-bədii keyfiy-

yətlərini əsaslı surətdə zənginləşdirmişdir.  

  

                                                           

1 Əllamə Məclisi. “Biharül-ənvar”. 110 cilddə, 73-cü cild. səh.305; 89-cu 

cild. səh.242 

USTAD KƏLAMININ ŞƏYİRD İLHAMI 

 
Bismillahir-Rəhmanir-Rəhim! 

Ya Allah ya Rəsul ya Əli səndən mədəd! 

 

Bu özlüyündə danılmaz bir gerçəklikdir ki, ədəbi nə-

sillər arasında həmişə bir söz körpüsü olmuşdur. Müxtəlif 

mövzu, məzmun və məfkurə xüsusiyyətlərini, dil, üslub, 

janr və forma cizgilərini nəsildən-nəsilə məhz, söz ötür-

müşdür. XVII əsrin qaranlıq mühitindən işıq seli kimi sıyrı-

lan Xəstə Qasımın “dördü bir-biriynən eylər ixtilat” misralı 

qoşma-müstəzadına yeganə doğru cavabı XIX-XX yüzillik-

lərin Dədə Ələsgərinin verməsi buna parlaq örnəkdir.  

Filologiya üzrə fəlsəfə doktoru İslam Ələsgərin aşa-

ğıdakı qeydləri bu baxımdan təqdirə layiqdir: “Azərbaycan 

aşıq ədəbiyyatını bütün incəliklərinə qədər mənimsəyən 

Ələsgər dolayı mütaliə yolu ilə Şərqin dünya şöhrəti qazan-

mış bir çox şairlərinin əsərləri ilə də tanış ola bilmişdir. 

Odur ki, şeirlərində Firdovsinin, Nizaminin, Hafizin, Cami-

nin, Nəsiminin, Füzulinin adlarının çəkilməsini və “Onlar 

da yazdığı ayə məndədir” – deməsini təsadüfi hal hesab 

etmək olmaz” [6, s.220]. 

Belə sənətkarlardan biri də XVIII əsrdə yaşamış Xəstə 

Qasımdır. Mərhum professor Sədnik Paşayevin araşdırma-

larına görə “Xəstə Qasımın şeirlərindən aydın olur ki, o, 

təkcə Füzulinin deyil, böyük şairin oğlu Fəzlinin şeirləri ilə 

də tanış imiş. Fəzlinin yaratdığı qəzəl-müstəzad nümunə-

sindən istifadə yolu ilə, sazın tələblərinə uyğun olaraq on 

bir hecalı yeni aşıq şeiri düzüb, qoşma-müstəzadın binasını 

qoymuşdur” [3, s.5].  

Elə buradaca vurğulamaq yerinə düşərdi ki, Xəstə 

Qasım kimi Aşıq Ələsgər də klassik kitab üslubuna dərin-

dən bələd olmuş, orta əsrlərin ədib və filosoflarının irsini 

dərindən bilmişdir. Aşığın “İstər” rədifli qəzəl yazması bu-

na parlaq dəlildir. Aşıq Ələsgərin Xəstə Qasım yaradıcılığı-

na müraciət etməsi haqqında belə bir maraqlı qeyd vardır: 

“Aşığın şəyirdlərinin söylədiklərinə görə, İrəvan yaxınlı-

ğındakı Kankan kəndində keçirilən bir aşıq məclsində 

Xəstə Qasımdan söhbət düşür. Onun bağlamalarının hələ 

heç kəs tərəfindən açılmadığını söyləyirlər. Həmin kənddə 

yaşayan Abutalıb deyir ki, nə cür çətin bağlama olsa, Aşıq 

Ələsgər aça bilər. Mərc gəlirlər, Xəstə Qasmın “Bir çarçıda 

dörd dərvişə uğradım” misrası ilə başlayan müstəzad 

qıfılbəndini yazıb, bir üzünü Aşıq Ələsgərə, bir üzünü də 

Miskin Bürcüyə göndərirlər. Amma, şeiri məşhur Xəsətə 

Qasımın əsəri kimi yox, tanınmaz Xəstə Həsən adlı birinin 

yaradıcılığı kimi qeyd edirlər. Aşıq Ələsgər bu müstəzad 

qoşma ilə həmin qıfılbəndi açır, həm də “Qasım “Qaf”ınan-

dı, Həsən “hey”inən” misrası ilə işarə edir ki, şeir Xəstə 

Qasımındır [5, s.176].  

Xəstə Qasımın qıfılbəndi belədir: 

  

Bir çarçıda dörd dərvişə uğradım, 

Dördü bir-biriynən eylər ixtilat. 

Dördünün də dili ayrı, dini bir, 

İki də biz, onlarınan şəş cahat.  

Əsil kainat [3, s.45]. 

  

Göründüyü kimi “dərviş”, “ixtilat”, “dil”, “din”, “şeş 

cahat”, “kainat” sözləri başlanğıc bəndinin fəlsəfi siqlətcə 

ağır olub, dərin ürfani məzmun üzərində qurulduğunu dər-

hal göstərir. Bu isə Xəstə Qasımın həqiqətən Füzuli kimi 

bir dühadan ustalıqla yararlanmasından soraq verir. 

Lakin Dədə Ələsgər ustadın ağır söz yükü altında 

əzilməmiş, qıfılbəndə olduqca çevik və işlək bir cavab ver-

mişdir: 

  

Dörd kitab hər yana yolu göstərir, 

Nəfs ilə mərifət olur şeş cahat. 

Belə əmr eləyib qüdrəti-qadir, 

Bu əmrə qol qoyan tez tapar nicat, 

Eylə etiqad [4, s.85]. 

  

Xəstə Qasımdan fərqli olaraq Aşıq Ələsgər də təsəv-

vüf islamı üstələmir. Əksinə, Dədə Ələsgər ortaya duru və 

aydın islami mövqe qoyur. Bənddə işlənən “mərifət” və 

“nəfs” sözləri səmavi və müqəddəs kitabların göndərilmə 

məqsədini bəşəriyyət tarixindəki əvəzsiz yerini əks etdirir. 

Belə ki, aşıq burada mərifət dedikdə Allah axtarıcılığı və 

ilahi qüdrət və hikmətin əsl mahiyyətini, “nəfs” dedikdə də 

insan kamalının ən yüksək zirvələrini fəth edə bilməsinə 

qadir olduğunu və kamil insanın öz üzərində durmadan 

işləməklə xəlifətullah – Allahın yer üzərindəki layiqli nü-

mayəndəsi olmağa nail ola biləcəyini nəzərdə tutur.  

Nəfs anlayışı geniş dini səciyyə daşıyır. Bu genişlik 

sözün semantik tutumundan da bilinir. Belə ki, söz “ruh”, 

“ağıl”, “insanın nəfsi”, “cəsəd”, “qan”, “əzəmət, izzət”, 

“görüş”, “pis göz”, “bir şeyin cövhəri”, “çaşqınlıq”, “iş-

gəncə”, “aqibət”, “arzu, murad”, “eqoizm” kimi müxtəlif 

mətləblərdən soraq verir. Odur ki, Qurani-Kərimdə də nəfs 

anlayışı leytmotiv yerində olub, azı üç mərhələli mürəkkəb 

bir məna-məzmun şəbəkəsi əmələ gətirmişdir. Həmin mər-

hələlər, adətən, belə sıralanır:  

1) “Nəfsil-əmmarə bissui” – pis işləri görməyi əmr 

edən nəfs – “Mən özümə əsla bəraət qazandırmıram. Çünki 

nəfs pis işləri əmr edir. Yalnız Rəbbimin rəhm etdiyi 

istisnadır. Rəbbim bağışlayandır, rəhimlidir” (“Yusif”, 53). 

2) “Nəfsul-ləvvamə” – peşmançılıq nəfsi – “And ol-

sun ayıq vicdana, tənə edən nəfsə, (ki, Qiyamət haqdır!)”. 

(“Qiyamət”, 2);  

3) “Nəfsul-mütməinnə” – arxayın oluna biləcək nəfs – 

“Ey arxayın olan ruh! Sən Ondan, O da səndən razı halda 

Rəbbinə tərəf dön! Bəndələrimin arasına keç! Cənnətimə 

daxil ol!” (“Fəcr”, 27, 28, 29, 30).  

 Yeri gəlmişkən belə bir cəhətə aydınlıq gətirək ki, 

ictimaiyyətdə formalaşmış rəyin əksinə olaraq, Qurani-

Kərimdə “nəfs” sözü heç də həmişə sırf mənfi məzmunda 

verilmir. “Şəms” surəsinin 7-ci ayəsində anlayışın “and ol-

sun insana, yaxud onun nəfsinə və onu yaradıb formalaş-

dıran qüvvəyə”, yəni Allaha, deyə and içilməsi bu fikrin 

danılmaz nəqli dəlilidir. Odur ki, “tamahkarlıq, əmlak 

hərisliyi, xudpəsəndlik” kimi sırf neqativ halları birləşdir-

məkdən ötrü yeri gəldi-gəlmədi “nəfs” sözünü işlətmək, 

əslində, həm leksik-semantik baxımdan, həm də islami cə-

hətdən doğru deyildir. Bu zaman həmin halların ifadəsi 

üçün “tamah” sözü daha münasib olardı. 

Digər tərəfdən, nəzərə alınmanlıdır ki, təsəvvüf əhli 

nəfs anlayışının belə zəngin islami məzmununu bir qədər 

də genişləndirərək, onun anlam çalarını rəqəmlə 7-dək, 

sonsuza kimi artırmışdır.  

Bu bilgilər danılmaz biçimdə sübuta yetirir ki, nəfs 

anlayışı geniş dini-fəlsəfi və mənəvi-əxlaqi, eləcə də ruhi-

psixoloji səciyyəyə malikdir. İslamiyyətdəsə o, daha çoxça-

larlıdır; başlıca olan da budur ki, müsəlmanın öz tamahına 

qarşı mübarizə aparması “böyük cihad” hesab edilir. Bu 

dəqiq rəy Rəsulullahın (s) aşağıdakı hədisindən qaynaqla-

nır: “Peyğəmbər (s) buyurdu: “Kiçik cihadı yerinə yetirmiş 

dəstəyə mərhaba! Sağ olsun, yaşasın belə şəxslər! Ancaq 

onları (qarşıda daha böyük vəzifə) böyük cihad gözləyir”. 

Ondan soruşuldu ki, Ey Allahın elçisi, böyük cihad nədən 

ibarətdir? Buyurdu ki, o, (insanın öz tamahı ilə) cihad et-

məsidir” [11, s.194-195]. 

Bütün bu cəhətlər Nəsimi lirikasında geniş yer tutur: 

  

Ölmədən nəfsini öldür, arifi-Rəbb olasan, 

Nəfxeyi-ruhul qüdsdən məhzi, Ruhullahı gör! 

[9, s.81]. 

        

(Əgər öz Yaradanını tanımaq istəyirsənsə təbii, fiziki 

ölümün gəlib çatmamışdan öncə Qurani-Kərimdə buyrul-

duğu kimi, mənən, batinən ölümsüzlük qazan (“Ali-İmran”, 

102) belə etsən, sən mələk Cəbrailin (ə) üfürməsində İsanın 

(ə) peyğəmbərlik gücünü də, ilahi ruhun Tanrı qatındakı 

gerçək dəyərini də görə bilərsən). 

“Dörd kitab hər yana yolu göstərir” misrası Qurani-

Kərimdən qaynaqlanır. Belə ki, Ulu Tanrı şanlı kitabı olan 

Qurani-Kərimin “Əl-İsra” (Gecə vaxtı seyr və ya Bəni-İs-

rail (İsrail oğulları)) surəsinin 9-10-cu ayələrində belə bu-

yurur: “Həqiqətən, bu “Quran” (bütün bəşəriyyəti) ən doğru 

yola (islama) yönəldir, yaxşı işlər görən mömünlərə böyük 

bir mükafata nail olacaqları ilə müjdə verir! Axirətə inan-

mayanlar üçün isə şiddətli bir əzab hazırlamışıq!” [1, 

s.283]. 

Digər tərəfdən Dədə Ələsgərin Xəstə Qasıma cavab 

şeirini kitab motivi ilə başlaması ümumiyyətlə, kitab mədə-

niyyətinin ardıcıl mütaliə vərdişinin mədəni-maarif tərəq-

qisinin Azərbaycan folkloruna, şifahi xalq ədəbiyyatına və 

el şairlərinə yad olmadığını, əksinə, bütün bu sahələrin cöv-

hərini təşkil etdiyini, mayasını ovuşdurduğunu danılmaz bi-

çimdə sübuta yetirir. Yazı ləvazimatının, məktəb-mədrəsə-

dərs mühitinin Xəstə Qasım poeziyasında geniş yer tutması 

qətiyyən əbəs deyildir. Məsələn, aşığın “Oxurdu” rədifli 

qoşmasına diqqət yetirək:  

  

Bir nazənin sevdim məktəbxanada, 

Haqq kəlamın dil əzbərdən oxurdu. 

Əlinə almışdı eşqin kitabın, 

Mənim dərsim dil əzbərdən oxurdu. 

  

Mən tanıram öz yarımı nəfəsdən, 

Ol səbəbdən könlüm düşməz həvəsdən. 

Tavuz kimi səda verər qəfəsdən, 

Bülbül kimi xoş dəftərdən oxurdu. 

 

Xəstə Qasım kömək dilər Mövladan, 

Naz-qəmzəsi aşıqları aldadan. 

Həya eylər, hicab eylər molladan, 

Gah yavaşdan, gah hündürdən oxurdu [3, s.15]. 

  

Göründüyü kimi, qoşma Füzuli “Leyli və Məc-

nun”undakı məktəb səhnəsini andırır: 

Məktəbdə onunla oldu həmdəm, 

Bir neçə mələkmisal qız həm. 

Bir səf qız oturdu, bir səf oğlan, 

Cəm oldu behiştdə hurü-qılman. 

Oğlanlara qızlar olsalar yar, 

Eşqə bulunur rəvaci-bazar. 

Qız nərgisi-məst edib füsunsaz, 

Oğlana satanda işvəvü naz. 

Oğlan necə səbr pişə qılsın, 

Vər səbri həm olsa nişə qılsın? 

Ol qızlar içində bir pərizad, 

Qeys iylə məhəbbət etdi bünyad. 

Bir türfə sənəm ki, əqli-kamil, 

Gördükdə onu olurdu zail. 

Zülfeyni-müsəlsəli girəhgir, 

Can boynuna bir bəlalı zəncir. 

Əbrusi xəmi bəlayi-üşşaq, 

Həm cüft lətafət içrə, həm taq [7, s.17]. 

  

(məktəbdə bir neçə mələk kimi qız onunla yoldaş 

oldu. Bir cərgə qız, bir cərgə oğlan oturdu, elə bil Behiştdə 

huri və qılmanlar toplaşmışdı. Oğlanlar qızlara yoldaş olan-

da, eşqin bazarı iti olur. Qız nərgiz kimi məstedici və fü-

sunkar baxışla oğlana işvə-naz satanda, o necə səbr eləsin 

və niyə səbr eləsin? O qızlar içində bir pərizad Qeysə mə-

həbbət bağladı. Elə bir türfə gözəl idi ki, ağıl əhli onu 

görəndə ağlını itirirdi. İki zəncir hörüyü can boynunda bir 

bəla zəncirinə dönürdü. Bir cüt zərif, çatma, əyri qələm qaş, 

aşiqin bəlası-qan tökən yaya bənzəyirdi) [7, s.61]. 

Yeri gəlmişkən deyilməmiş qalmasın ki, Füzuli “Leyli 

və Məcnun”u beş yüz idən çox mədrəsələrdə dərslik kitabı 

kimi oxudulmuşdur [15, s.49]. 

“Məktəbxana”, “Haqq kəlamı”, “əzbərdən oxumaq”, 

“eşq kitabı”, “dərs”, “səda”, “dəftər”, “molla”, “yavaşdan 

və hündürdən qiraət etmək”… cəmi-cümlətani 57 sözdən 

ibarət olan bu şeir üçün on ayrıca istilah məgər azdırmı? 

Bundan başqa qoşmanın ilk misrası aşağıdakı Məcnun 

fəryadı ilə necə də yaxından səsləşir: 

 

Zövqdən dibaçə bağlandı kitabi-ömrümə, 

Qoymadı dövran keçə övqatım ol ünvan ilə [7, s.31]. 

 

(Ömür kitabımın girişi zövqdən yazıldı, dövransa 

günlərimi bu ünvanla keçməyə qoymadı).  

Bəllidir ki, dünya dinlərinin (iudaizm, xristianlıq, is-

lam) dörd müqədəs və səmavi kitabı vardır. Onlar müvafiq 

peyğəmbərlərlə (Musa, Davud, İsa və Həzrəti Məhəmməd 

(s)) müxtəlif dillərdə (məsələn, ibranicə, yunanca, ərəbcə 

və s.) verilmişdir. Ulu Yaradan şanlı kitabında bunun sə-

bəbini çox aydın göstərmişdir. Allah-təala “İbrahim” surə-

sinin 4-cü ayəsində buyurur: “Biz hər peyğəmbəri yalnız öz 

millətinin dilində (danışan) göndərdik ki, (Allahın əmr-

lərini) ona izah edə bilsin. Allah istədiyi kimsəni zəlalətə 

salar (haqqa yoldan sapdırar), istədiyini də doğru yola yö-

nəldər. O, yenilməz qüvvət sahibi, hikmət sahibidir” [1, 

s.255]. 

Peyğəmbərlər (ə) birinci növbədə arasından seçildik-

ləri xalqla təmasda olurdular. Peyğəmbərlərə (ə) göndərilən 

vəhyin ilk şüası həmin xalqa işıq salır, ilk səhabə və dostlar 

bu xalqın arasından seçilirdi. Buna görə də həqiqətləri daha 

aydın şəkildə çatdırmaları üçün hər bir peyğəmbərin ara-

sından seçildiyi xalqın dilində danışması lazım idi. Bu 

ayədən həm də peyğəmbərlərin dəvətinin qeyri-adi bir də-

vət olmadığı, insanların azğınlıqdan haqq yola çıxarıl-

masının möcüzəli şəkildə baş vermədiyi məlum olur. Yəni, 

peyğəmbərlərin vəzifəsi arasından seçildikləri xalqın dilin-

də danışıb onlara ilahi çağırışı izah etməkdən ibarət olmuş-

dur. İnsanları hidayət etmək və ya haqq yoldan sapdırmaq 

artıq peyğəmbərlərə aid olmayan bir işdir. Peyğəmbərlərin 

(ə) çağırışını qəbul və inkar etməsindən asılı olaraq insan-

ları müvafiq şəkildə hidayət etmək və ya azğınlıq içində 

saxlamaq Allahın işidir [2, s.255].  

Qətiyyən ötəri deyildir ki, Qurani-Kərimdə insanların 

dinlərinin müxtəlif olması, göylərin və yerin yaradılması və 

bəşəriyyətin irqi mənsubiyyəti kimi köklü məsələlərlə əla-

qələndirilir. Allah-təala “Rum” surəsinin 22-ci ayəsində 

belə buyurur: “Göylərin və yerin yaradılışı, dillərinizin və 

rənglərinizin müxtəlifliyi də Onun qüdrət əlamətlərindən-

dir. Şübhəsiz ki, bunda bilənlər (ağıl və elm sahibləri) üçün 

(Allahın vəhdaniyyətinə, Onun hər şeyə qadir olmasına 

dəlalət edən) nişanələr vardır!” [1, s.406].  

Şübhəsiz ki, ictimai həyatı fərd və şəxsləri tanımadan 

təsəvvür etmək mümkün deyil. Əgər bir gün insanların ha-

mısı eyni formada eyni simada və eyni boy-buxunda olsa, 

elə həmin bir günün içində həyatın bütün bağları sökülər, 

ata-ana, övlad və həyat yoldaşı başqasından fərqlənməz, ci-

nayətkar günahsızdan seçilməz, dostu düşməndən ayırd et-

mək olmaz. Doğrusu, çox böyük gərginliklər yaranar. Bəzi 

təfsirçilər hesab edirlər ki, bu ayəyə əsasən, bir insanın baş-

qalarından fərqli olması göz və ya qulaq vasitəsilə müəyyən 

edilir. Allah gözün ayırd etməsi üçün müxtəlif rənglər, for-

malar və şəkillər, qulağın ayırd etməsi üçün fərqli səs 

ahənglərini yaratmışdır. Belə ki, yer üzündə üz, səs və bü-

tün cəhətlərdən eyni olan insan tapmaq olmaz. Kiçik bir 

üzv olan üz, sadə bir məsələ olan səs ahəngi Allahın qüdrəti 

ilə milyardlarla formadadır. Bu, Allahın əzəmətinin nişa-

nələrindəndir [2, s.406]. 

Buradan anlaşıldığına görə Xəstə Qasım dörd dərviş 

dedikdə yuxarıda adları çəkilən dörd peyğəmbəri, bir çarçı 

dedikdə isə dünya dinlərinin yarandığı Yaxın və Orta Şərqi, 

bəlkə də dinlərin hamısı üçün əziz olan müqəddəs Qüds 

şəhərini nəzərdə tutmuşdur.  

Şeirin ikinci misrasında ilk üç səmavi kitabın üzvi bir 

vəhdət təşkil etməsinə işarə vurulur. Axı hər dörd kitabın 

qaynağı eynidir, Uca Tanrı qatıdır. Şeirin üçüncü misrası 

Tanrı qatında yeganə dinin islam olması şəklindəki “Qu-

ran” prinsipi üzərində qurulmuşdur. “Ali-İmran” (“İmran 

ailəsi”) surəsinin 19 və 85-ci ayələrində Allah-təala buyu-

rur: “Allah yanında (haqq olan) din, əlbəttə, islamdır. Kitab 

verilmiş şəxslər (yəhudilər və xaçpərəstlər) ancaq (bu dinin 

həqiqi olduğunu) bildikdən sonra aralarındakı paxıllıq 

üzündən ixtilafa (ayrılığa) başladılar. Allahın hökmlərini 

inkar edənlərlə, şübhəsiz ki, Allah tezliklə haqq-hesab çə-

kəcəkdir”. “Kim islamdan başqa bir din ardınca gedərsə, (o 

din) heç vaxt ondan qəbul olunmaz və o şəxs axirətdə zərər 

çəkənlərdən olar” [1, s.51-61]. 

Allah-təala bu ayələrdə buyurur ki, zamanından asılı 

olmayaraq dinin mahiyyəti Allah və onun göstərişləri qar-

şısında təslim olmaqdan ibarətdir. İslam peyğəmbərinin (s) 

dini təslim olmanın ən ali və kamil nümunəsi olduğu üçün 

islam adlandırılmışdır. Kəlamlarının birində möminlərin 



Hacı Həsən Hüseyni 

 

 56 

əmiri İmam Əli (ə) islamın həqiqətini belə izah etmişdir: 

“İslamın həqiqəti Haqq qarşısında təslim olmaqdır. Təslim 

olmaq isə yəqin olmadan mümkün deyil. Yəqin təsdiqlə, 

təsdiq etirafla, etiraf məsuliyyət və öhdəliklə, məsuliyyət və 

öhdəlik əməl etməklə şərtlənir”. İslam deyilərkən ümumi 

mənada haqq qarşısında təslim olmaq, xüsusi mənada isə 

təslim olmanın ən üstün nümunəsi – islam dini nəzərdə tu-

tulmuşdur. Bu gün islamdan başqa heç bir din qəbul edil-

mir. Bütün ilahi dinlər möhtərəm sayılsa da, bəşəriyyətin 

müasir və əməl edəcəyi proqramı islam olmalıdır. Dok-

torluq təhsili alan ibtidai, orta, yuxarı, bakalavr və s. təhsil 

pillələrində oxuduqları fənnlərə hörmətlə yanaşsalar da yal-

nız təhsil aldıqları pillənin fənnlərini oxumalıdırlar. Proq-

ram səviyyəsindən aşağı fənnləri davam etdirməyin yalnız 

ziyanı olacaq. Yersiz təqlid və nadancasına təəssübkeşlik-

ləri ilə etnik ənənələrinə və xurafatlarına tabe olub mənsub 

olduqları dinlərini korlayanlar, şübhəsiz ki, ziyana uğraya-

caq, ömür sərmayəsini puç etmək təəssüfi və peşmançılı-

ğından başqa heç nə əldə etməyəcəklər [1, s.52-61]. 

Xəstə Qasımdan fərqli olaraq Aşıq Ələsgərin cavab 

bəndində axirətə inam və şəfaət motivləri daha qabarıqdır. 

“Belə əmr eləyib qüdrəti-qadir, bu əmrə qol qoyan tez tapar 

nicat, eylə etiqad”. Bu cəhətlər “tez tapar nicat” və “eylə 

etiqad” ifadələrində parlaq bir obrazlılıqla verilmişdir.  

Dədə Ələsgərin şəyird kimi ustadı Xəstə Qasıma 

verdiyi cavablar sonrakı bəndlərdə də özünün bilgi zəngin-

liyi, duyğu və düşüncə genişliyi, fəlsəfi çəkisi, bədii estetik 

dəyəri və emosional-ekspressiv təsir gücü ilə davam edir: 

Bir şəhərin gördüm padişahını, 

Qulun, yasavulun hər dəstgahını, 

Üç yüz altmış altı xoş süpahını, 

Onlar bir kişidən istədi sursat, 

Xoş keçər səffat. 

 

Altı, səkkiz, doqquz idi binası, 

Otuz cəlalı var, bəyaz sinəsi, 

Altı min altı yüz məddü mənası, 

Ərəb idi, əcəm idi, türkü-tat, 

Bir ismə fəryad. 

 

Ustad aşığın bu qoşma müstəzadındakı ikinci və 

üçüncü bəndlərə Dədə Ələsgər bir bəndlə cavab verir: 

 

Şəhr aydı, bayram onun gülüdü, 

İki ay bir-birin müttəsilidi, 

Üç yüz altmış altı gün – bir ilidi, 

Səkkiz min yeddi yüz səksən dörd saat 

– Gəl verim isnat. 

 

Xəstə Qasım sual-cavabı zaman anlayışı ilə davam 

etdirir. Odur ki, birinci misradakı şəhər sözünü ərəb dilində 

“şəhr” – ay mənasında başa düşməliyik. Lakin, bunu aşığın 

səhvən etdiyini demək olmaz. Çünki, aşıq bilərəkdən “to-

zih” sənətindən istifadə edərək bir ili şəhər şəklində bədii 

qavrayışa təqdim etmişdir. “Padşah”, “qul”, “yasavul”, “hər 

dəstgah”, “xoş süpah”, “sursat”, “səffat”, “bina”, “ərəb”, 

“əcəm”, “türk”, “tat”, “isim” sözləri bunu göstərir. Belə ki, 

bu sözlərin ifadə etdikləri məfhumların bu, yaxud digər 

dərəcədə şəhər həyatı ilə bağlıdır. Qətiyyən ötəri deyildir 

ki, müsəlman mədəniyyətində klassik şərq şeirində “şəhra-

şub”, “şəhrəngiz” adlı ayrıca şeir növü olmuşdur.  

Xəstə Qasımın Füzuli dövründə yaşaması onun bu 

şeir növündən çox asanlıqla yararlana biləcəyini düşün-

məyə yol açır. Ancaq bütün bunlar Xəstə Qasım yaradıcılı-

ğında bədii fiqur olub, əsas məqsədə çevrilmir. Dədə Ələs-

gərin ona verdiyi cavabdan Xəstə Qasımın burada dini-

mənqəbəvi anlayışları nəzərdə tutduğu anlaşılır.  

Aşıq Ələsgər çox aydın şəkildə “ay” dedikə mübarək 

“Ramazan ayını”, “bayram” dedikdə “Fitr” bayramını nə-

zərdə tutur.  

İkinci misrada Ramazan və Şəvval aylarının bir-birinə 

daha çox bağlı olduğuna işarə edir.  

Bəndin ikinci beytini isə aşıq astronomik rəqəmlər 

üzərində qurmuşdur. Çox maraqlıdır ki, Dədə Ələsgər ili 

hicri-qəməri təqvimi ilə deyil, miladi təqvimilə ifadə 

etmişdir. O, hətta ilin saatlarını da qoşma müstəzada sığış-

dırmağı bacarmışdır. Bütün bunlar şairin Novruz bayra-

mının timsalında milli-mənəvi dəyərlərə qırılmaz tellərlə 

bağlı olduğundan irəli gəlir. Odur ki, bunu qətiyyən qeyri-

islami hal kimi qələmə vermək olmaz. Xəstə Qasım qıfıl-

bənd deyərkən klassik şərq şeirinin “şəhraşub” və “şəhrən-

giz” növlərinə əsaslanmışsa, Aşıq Ələsgər müsəlman mədə-

niyyətinin “Ramazaniyyə” şeir şəklini önə çəkmişdir. Bu 

isə hər iki aşığın dərin ədəbi savad sahibi olmasından irəli 

gəlir. “İki ay bir-birinin müttəsilidir” misrasında zəif ehti-

malla da olsa Aşıq Ələsgərin “vüsal orucu”na da işarə etdi-

yin düşünmək mümkündür. Belə ki, əsli səadətlə (vəhy 

dövrü ilə) bağlı günümüzə gəlib çatmış bilgilərə görə 

Həzrəti-Məhəmməd (s) özü orucun bu növündən istifadə 

etmiş, lakin, ümmətinə bu cür oruc tutmağı məsləhət gör-

məmişdir. Dədə Ələsgərin “Fitr” bayramını gülə bənzətmə-

si özlüyündə xoş təsir bağışlayır. Axı bir ay oruc tutan şəxs 

mükafatını, savabını bayram günündə alır. Əsla ötəri deyil-

dir ki, klassiklərimiz insanların bayram ayını həsrətlə göz-

ləməsini sevə-sevə tərənnüm etmişlər: 

 

Afitabi-qədəh etməz Ramazan ayı tilu, 

Nə bəladır bizə Ya Rəb, nə qara gündür bu?! 

 

İntizari-meyi-gülrəng ilə bayram ayına, 

Baxa-baxa enəcəkdir gözümüzə qara su. 

 

Bu Füzuli qoşa beytində folklor danışıq üslubu özünü 

bütün gücü ilə göstərir. Xəstə Qasımın nisbətən qədim 

dövrdə yaşadığını və Aşıq Ələsgərin həmin çağların kökləri 

üzərində boy atdığını nəzərə aldıqda hər iki sənətkarın 

burada ümumiyyətlə “islamda bayram” məsələsinə də to-

xunduğunu düşünmək olar. Bayram anlayışı “eyd” leksimi 

ilə səmavi və müqəddəs kitabların sonuncusu olan əzəmətli 

və şərafətli Quranda bir dəfə də olsa işlənmişdir: “Məryəm 

oğlu İsa dedi: “Ya Allah, Ey bizim Rəbbimiz! Bizə göydən 

bir süfrə nazil et ki, o bizim həm birincimiz, həm də axırın-

cımız üçün bir bayram və Səndən bir əlamət olsun. Bizə 

ruzi ver ki, Sən ruzi verənlərin ən yaxşısısan!” (“Maidə”, 

114) [2, s.127]. 

Həzrəti-Əli (ə) buyurub: “İnsan hansı gün günah et-

mirsə o gün onun bayramıdır”. Bu sual-cavabdan üzərində 

dayanılmasına ehtiyac duyulan bir başqa cəhət mükalimə-

nin rəqəmlər üzərində qurulmasıdır. Belə ki, Xəstə Qasım 

fikirlərini 6, 8, 9, 30, 660, rəqəmlərini skepsisə (söz və 

rəqəm oyununa) çevirməklə qurursa, Dədə Ələsgər ona 2, 

366, 8784 rəqəmlərini bədii fiqur olaraq işlətmişdir. Əlbət-

tə, burada az-çox hürufilik təsəvvürlərinin izlərini görmək-

də mümkündür. Belə ki, hürufilikdə: “Çox əski çağlardan 

bəri bəzi hərf və rəqəmlər müqəddəs sayılmış və onlara 

müxtəlif mənalar verilərək ilahi sirlərin onlarda gizləndiyi 

düşünülmüşdür. Hətta, təsəvvüfdə onlar həqiqətən, “xitab 

dili”, “xitab vasitəsi” sayılmışdır.  

Hürufiliyin ilk şəkli başlanğıc mərhələsi mütəsəvvüf-

lərcə yazılıb təsnif edilmiş bir çox işarələrdən ibarətdir. Be-

lə ki, “həvəs” (ehtimallar) nəzəriyyəsinin tərəfdarları bunla-

rı hissələrə ayıraraq ayrıca əsər yazmış və beləliklə də “lo-

ğaz, müəmma, rəml, fal, cifr, vəfq, azayn, nücum” adlı xü-

susi yozum tərzləri əmələ gəlməklə hərflər elminin şöbələri 

formalaşmışdır. Bu cür inanclar əski hind, Misir, yunan, 

musəvilik və xristianlıqda mövcud olmuşdur. 

Hindistandan gələn inanca görə hərflərlə rəqəmlər 

arasında məxsusi bir əlaqə var. Belə ki, onlarda 3, 7, 10 və 

40 rəqəmləri müqəddəs sayıldığı kimi, hər bir rəqəm də ay-

rıca bir fikri bildirir. Məsələn, Fisoqorilərdə 3 ilk rəqəmdir, 

4 rəqəmi dörd ünsürü bildirən “iki qadın” deməkdir. 3-lə 2-

nin cəmi olan 5 rəqəmi isə evlənməyi göstərir. 3-lə 3-ün cə-

mi olan 6 rəqəmi hər şeyin 6 cəhətini ifadə edir, ancaq 7 rə-

qəmi 4 ünsürlə Buddanın vəhdətindən soraq verən ilk rə-

qəm sayılır, yəni, “3”-lə “4”-ü birləşdirdiyindən müqəddəs 

rəqəm yerində çıxış edir. Qədim hindlilər “3”-ə və “7”-yə 

and da içərmişlər.  

Orta əsrlərdə yozum tərəfdarları hərfləri rəqəmlər əsa-

sında açıqlayaraq, “əbcəd sözləri”ni (əbcəd ifadələrini bil-

dirən xüsusi ifadələri) cadu və sehr etməkdə işlətmişlər. 

Belə ki, “əlif”dən “ğayn”adək bu sistem çərçivəsində hər 

bir hərf bir tanrı adını və bir təbiət qüvvəsini bildirməkdə-

dir. Misal olaraq İbnil-Ərəbinin görüşlərinə göz gəzdirək. 

O, hərfləri dörd yerə bölür: Əflaki-səbə (yeddi fələk), Əfla-

ki-səməniyyə (səkkiz fələk), Əflaki-tisə (doqquz fələk), Əf-

laki-aşarə (on fələk).  

Lakin hürufilikdən faydalanma halları bu, hər iki aşı-

ğın yaradıcılığı üçün səciyyəvi deyildir. Ona görə də bu, 

uzaq ehtimaldır. Göründüyü kimi Dədə Ələsgər Xəstə 

Qasımın ortaya atdığı hər bir rəqəmin arxasında gizlənən 

mənanı olduqca dürüst göstərmişdir. Məsələn, Xəstə Qasım 

“366 xoş sipahını” deməklə ilin günlərinin ardıcıl düzümü-

nə işarə vurursa, Dədə Ələsgər “366 gün bir ilidir” – de-

məklə sırf riyazi dəqiqliyə riayət edir. Bu dəqiqlik aşığın 

yaradıcılığında gör hansı səviyyədədir ki, o, “səkkiz min 

yeddi yüz səksən dörd saat” deməklə hətta ilin saatlarını da 

vermiş olur. Bu mükalimədəki başlıca cəhətlərdən biri 

Qurani-Kərimin ayələrinin miqdarının bəhs mövzusuna 

çevrilməsidir.  

Belə ki, ənənəvi islama əsasən, Qurani-Kərimin ayə-

lərinin birlikdə və ayrılıqda oxunmasından asılı olaraq 

6204, 6236, 6666 şəklində göstərilir. Xəstə Qasım öz qıfıl-

bəndində 6600 deməklə Quran ayələrinin miqdarının ən yu-

xarı həddini göstərmək istəmişdir. Dədə Ələsgər isə Xəstə 

Qasıma cavab verməyi öz şeirinin sonrakı bəndlərinə saxla-

mışdır.  

Xəstə Qasımın ustalığını göstərən bir başqa cəhət isə 

onun ərəb əlifbasının incəliklərinə dərindən bələd olması-

dır. Aşığın mədd işarəsinin mənaya təsirini vurğulaması 

bundan soraq verir. Belə ki, ərəb əlifbasını bilən hər bir kə-

sə bəlli olduğu kimi, mədd işarəsinin altı qrafik göstəricisi 

vadır.  

1.Mədd-təbi – söz daxilində mədd hərflərindən sonra 

həmzə və ya sükun gəlməsi. Bu mədd-təbidir. 

2.Mədd müttəsil – bir sözdə mədd hərflərindən sonra 

həmzə gələrsə, bu “mədd müttəsil” olur. 

3.Mədd münfəsil – mədd hərfi ilə bitən sözdən sonra 

həmzə ilə başlanan söz gəldikdə alınan mədd “mədd 

münfəsil” olur. 

4.Mədd lazım – sözün ortasında təzahür edir, mədd 

hərfindən sonra sükun və ya təştid gəldikdə “mədd lazım” 

meydana çıxır. 29 surənin əvvəlində işlənmiş “hurufi-mü-

qattaha”da üstündə mədd işarəsi olan hərflər “mədd-lazım” 

ilə oxunur. 

5.Mədd ariz – Vəqf zamanı sözün sonuncu samitindən 

əvvəlki mədd hərfləri bir az artıq uzadılır. Buna “Mədd-

ariz” deyilir. 

6.Mədd-lin – fəthəli samitdən sonra gələn sükunlu 

“vav” və “yə” samitləri “lin” hərfləri adlanır. Bu hərflərdən 

sonra vəqf edildikdə və yaxud sonrakı hərf sükunlu ol-

duqda “lin” hərfləri yumşaq tələfüz edilir və nisbətən uza-

dılır [13, s.146-148]. 

Bəs görəsən Xəstə Qasım bu göstəricilərdən hansını 

nəzərdə tutur?  

 

Şəhr aydı, bayram onun gülüdü, 

İki ay bir-birin müttəsilidi, 

 

– şəklindəki şəyird misraları ustadın burada müttəsil məd-

disini nəzərdə tutduğunu sübuta yetirir. Burada yenidən 

Xəstə Qasımın klassik ədəbiyyata bağlılığı yada düşür. Mə-

gər Füzuli Rəsululllahın (s) şənində mədd işarəsinin özünü 

də yüksək bədii fiqura çevirmirmi? 

Məddi ke bər səri tac – əlife-Adəm əst,  

Məzmune – “mim” o məniye – “dal”-e Muhəmməd əst!  

 

(Adəm sözündəki “əlif” hərfinin üstündə yazılan 

mədd işarəsinin “mim” və “dal” hərfləri belə öz məzmun 

və mənasını Məhəmməd sözünün “mim” və “dal” hərflərin-

dən alır). 

Bütün bunların fonunda “Onlar bir kişidən istədi sur-

sat” misrası qaranlıq qalır. Az-çox imanı olan bir kimsənə 

üçün isə burada qaranlıq heç bir şey yoxdur. Çünki, Xəstə 

Qasım bu misraları ilə Tovhidi – Ulu Yaradanın varlığını 

və birliyini önə çəkmişdir. Qətiyyən ötəri hal deyildir ki, el 

içində Allah-təala indi də “o kişi” şəklində anılır. Bunun 

islami maarif baxımından savadsızlıqdan irəli gəlməsi isə 

başqa məsələdir. Xəstə Qasımın başqa bir şeirində belə bir 

bəndin olması da bu cür yanaşmanın bütünlüklə doğru 

olduğun təsdiq edir: 

  

Bir elə kişinin tut ətəyindən, 

Bil sənə imdadı ol eylər-eylər. 

Zərrəcə üstündə olsa nəzəri, 

Yerdən daş götürsən, ləl eylər-eylər [2, s.127]. 

 

Əsrlərin üzərindən boy göstərən Xəstə Qasım–Aşıq 

Ələsgər mükaliməsinin bu yerində ən nəhayət bir incəliyi 

də diqqəti çəkir. Heç şübhəsiz, azacıq diqqətli oxucunun 

gözündən yayınmamışdır ki Xəstə Qasım vəznə görə 6666 

rəqəmindən 66 rəqəmini çıxarmışdır. Bu isə tükü-tükdən 

seçən Aşıq Ələsgərin gözündən yayına bilməzdi. Buna görə 

də o, şəyird ərköyünlüyü ilə və “yanlış da bir naxışdır” 

düşüncəsindən yola çıxaraq özü istəməyə-istəməyə bu yan-

lışlığı ustadının üzünə vurmağa məcbur olmuşdur. Zarafat 

deyildir, axı 300-400 ilin uzaq məsafəsindən iki söz-sənət 

əri deyişir, deyişmədə isə güzəşt yoxdur: 

 

Altmış altı ayə niyə danmısan? 

Belə məlum, bizi avam sanmısan. 

Dünya cifəsnə sən aldanmısan, 

Unutma üqbanı, bu dünyanı at, 

Afərin, ustad! 

  

Qıfılbəndin növbəti hissəsində Xəstə Qasım sözü Nuh 

tufanının üstünə gətirir: 

  

Altıdan qırxatan sərgərdan idi, 

İki yüz otuzda özün tanıdı; 

Altı min altı yüz pasiban idi, 

Kimi yahu çəkər, kimi əssəlat, 

Kim edər fəryad. 

 

Dədə Ələsgər ustadın bu bir bəndinə də iki bəndlə ca-

vab verir: 

 

Altıda qarışdı Nuhun tufanı, 

Qırx ildə sərgərdan gəzdi hər yanı. 

Altı min altı yüz insan, heyvanı, 

Hərə öz dililə eylədi fəryad, 

İstədi imdad. 

 

Neçə müddət qərq oldular tufana, 

Əmr etdi, kəbutər gəzdi hər yana. 

İki yüz otuzda tapdı bir dənə, 

Nuh üçün fəmində gətirdi sovqat, 

Qıldı ibadat. 

 

Öncəki bəndlərə baxanda buradakı rəqəmlər çox üs-

tüörtülüdür. Belə ki, onların özlərində birləşdirdikləri rəmz-

lər simvollar olduqca gizlidir. Bu, semiotikanı (işarələr 

düzümü) yalnız aşıqlar arası deyişmələr zəminində açmaq 

olar. Bu isə əsaslı surətdə tarixən üstünlüyünü qoruyub sax-

lamış aşıq məktəblərinə bağlıdır. Başqa sözlə bu o demək-

dir ki, eyni bir rəqəmlə Xəstə Qasım bir fikir, Aşıq Ələsgər 

isə başqa bir fikir söyləyə bilərdi. Sənətkarlar arasındakı 

böyük zaman məsafəsi isə bu müxtəlifliyi bir az da körük-

ləyir (genişləndirir). Eyni rəqəmlərin Nuh tufanına da, 

Quran ayələrəinə aid edilə bilməsi elə buradan irəli gəlir.  

Biz elə buna görə də qoşma-müstəzadın ardıcıllığını 

pozaraq Dədə Ələsgər şeirinin müvafiq bəndini önə çə-

kərək Quran ayələrinin miqdarı bəhsində verdik. Deməli, 

indiki halda daha çox Nuh tufanı üzərində dayanmaq lazım 

gəlir. İslam dininin özülünü təşkil edən Qurani-Kərimdə 

Nuh tufanından geniş danışılır. İkinci Adəm adlandırıla 

biləcək qədər qədim dövrlərə gedib çıxan bu ulu din bö-

yüyü (Nuh peyğəmbər) əsrlər boyu özünün quruca adı ilə 

belə bir-birindən əlvan və rəngarəng əsatir, əfsanə və rəva-

yətlərə qol-qanad vermiş, səmavi və müqəddəs kitabların 

hamısında köklü prinsiplərin formalaşmasında aparıcı yer 

tutmuş, sonsuz səbirliliyi, dözüm, dəyanət və mətanətin, 

əqidə əzmkarlığının rəmzinə çevrilmişdir. Ötəri deyildir ki, 

Ulu Yaradan şanlı kitabında Nuhdan sonrakı bəndələrini 

onun zürriyyəti (soyu) adlandırmış, onu “şükr edən bən-

də”si kimi səciyyələndirmişdir. (“İsra”, 3). Qurani-Kərimin 

71-ci surəsi “Nuh” adlanır. 28 ayəlik bu surə adı peyğəm-

bər adlarından götürülən digər surələrdən seçilir. Belə ki, 

surə məlumat və açıqlamalardan çox Nuh nəbinin mono-

loqları, Rəbbi ilə etdiyi razu-niyaz üzərində qurulmuşdur. 

Digər tərəfdən bu diqqəti çəkir ki, Ulu Yaradan şanlı kita-

bında yalnız bu peyğəmbərin yaşı barəsində dəqiq ifadə-

lərlə söz açmışdır (“Ənkəbut”, 14).  

“Nuh peyğəmbərin hekayəti geniş yayılmış hekayət-

lərdən biridir. Qurani-Kərimdə dəfələrlə Nuhun başına 

gələn hadisələrdən danışılır. 28 surədə onun adı çəkilir. 

Nuhla bağlı əhvalatlara toxunulur. (“Hud”, 25-49; “Əş-

şüara”, 105-122; “Nuh”, 1-27) – surələrində Nuhun rəvayə-

ti genişliyi ilə verilir. Tövratda da Nuhla bağlı hekayət ət-

raflı nəql edilir”. 

“Qısa məzmunu verilən bu rəvayət ibn əl-Əsirin “Ta-

rixul-kamil” (Mükəmməl tarix) əsərində zaman keçdikcə 

şaxələnmiş, ona bir sıra çalarlar vurulmuşdur. İblisin 

Nuhun gəmisinə girib seldən xilas olması, bir sıra hey-

vanların (donuzun, pişiyin) yaranması bu qəbildəndir».  

“Tarixin səma kitablarının nazil olmasından qabaqkı 

çağına baxsaq, Nuh rəvayətinin özülündə tarixi rəvayətlərin 

dayandığını görərik. Beynəl-Nəhreyn torpağında aparılan 

qazıntılar bu yerdə uzun müddətli, qorxunc bir daşqının baş 

verdiyini sübut edir. Yeri-göyü bürümüş dəhşətlər, daşqınla 

bağlı bilgilər Yer üzünün ən əski sakinlərindən olan şu-

merlərin əsatiri görüşlərində öz əksini tapıb” [14, s.19-20; 

11, s.182-184]. 

Bu bilgilərin işığında baxdıqda istər Xəstə Qasımın, 

istərsə də Aşıq Ələsgərin söylədikləri rəqəmlər Nuh tufanı 

ilə bağlı nisbətən aydınlıq qazanır. Məsələn, anlaşılır ki, 

Xəstə Qasım “altıdan qırxatan sərgərdan idi” dedikdə Nuh 

Nəbinin peyğəmbərliyə qədərki dövrünə işarə vurur. “İki 

yüz otuzda özün tanıdı” misrasında isə ilahi vəhyi almağa 

layiq görüldüyünü demək istəyir.  

“Altı min altı yüz pasiban idi” misrasını, “Kimi yahu 

çəkər, kimi əssəlat, kim edər fəryad” hissəsinin izləməsi, 

daha doğrusu bu hissənin həmin misranın təyini yerində 

durması onu göstərir ki, Xəstə Qasım bu yozumları Qurani-

Kərimdən götürdüyünü iddia edir. Başqa sözlə o, demək 

istəyir ki, Quranın altı min altı yüz ayəsi mənim sözlərimin 

güdükçüsü olmaqla onların təsdiqedicisidir. Əlbəttə, bütün 

bunlar şərti olduğuna görə hipotez, fərziyyə, etimad səviy-

yəsindən yuxarı qalxmır. Ancaq, indiki halda əlimizdə 

mötəbər, faktoloji və filoloji sənədlər olmadığına görə bu-

nunla kifayətlənərək məsələnin daha dəqiq izahını gələcək 

araşdırıcıların öhdəsinə buraxırıq.  

Göründüyü kimi Aşıq Ələsgərin gətirdiyi rəqəmlər 

Xəstə Qasımın verdiyi rəqəmlərə baxanda Qurani-Kərimə 

daha çox yaxındır.  

Məsələn “altıda qarışdı Nuhun tufanı” misrasını Nuh 

tufanına e.ə. altıncı minillikdə baş verməsinə işarə saymaq 

da olar. Yaxud “qırx ildə sərgərdan gəzdi hər yanı” misra-

sının alt qatında Nuhun gəmisinin qırx il sularda üzmə-

sindən danışıldığı aydın duyulur və ya “altı min altı yüz 

insan, heyvanat, istədi imdad” misraları isə Qurani-Kərim-

dəki bilgilərlə daha çox səsləşir. Müqəddəs kitabımızın 

“Hud” adlı 11-ci surəsinin 25-49 ayələrinə nəzər salsaq bu, 

tam şəkildə bəlli olar. Belə ki, mötəbər təfsirlərdə həmin 

bölümdə yer alan bir neçə ayəyə verilmiş açıqlamalar 

bütövlükdə folklorla, ayrılıqda da hər iki şeirlə səsləşir. 

Məsələn, Ulu Yaradan surənin 37-ci ayəsində belə buyurur: 

“hüzurumuzda və vəhyimizə uyğun olaraq gəmi düzəlt, 

zülm edənlər barəsində Mənə müraciət etmə, (onların ba-

ğışlanmalarını məndən xahiş etmə) çünki, onlar hamısı 

suda boğulmağa məhkumdur!”. 

O ayə adətən, belə açıqlanır: “Nuhun gəmi düzəltməsi 

ilahi vəhyə əsaslanırdı, “hüzurumuzda” yəni sənin bu 

istiqamətdə gördüyün bütün işlər və göstərdiyin səylər 

Bizim hüzurumuzda və gözlərimizin önündə baş verir. 

Buna görə də arxayınlıqla öz işinə davam et. Təbii ki, 

Allahın gördüyünü, baxdığını, qoruduğunu və nəzarətdə 

saxladığını hiss etmək insana həm güc və qüvvət verir, həm 

də məsuliyyət hissini artırır. “Bizim vəhyimiz” ifadəsi onu 

göstərir ki, Nuh (ə) gəmini necə düzəltməyi də Allahdan 

öyrənirdi. Belə də olmalı idi. Çünki, o həzrət daha öncədən 

tufanın hansı miqyasda olacağını bilmədiyi üçün gəmini 

hansı ölçüdə düzəldəcəyini də bilməzdi. Deməli, ən yaxşı 

formaları seçməkdə Allah ona vəhy vasitəsilə yardım 

etmişdi” [11, s.225]. Yaxud mübarək surənin 38-ci ayə-

sində oxuyuruq: “O, gəmini düzəldir, ümmətinin əyan-əşra-

fı isə yanından ötüb keçdikcə onu məsxərəyə qoyurdular. 

Nuh onlara deyirdi: Əgər (indi) siz bizi məsxərəyə qoyur-

sunuzsa, biz də sizi eyni şəkildə məsxərəyə qoyacağıq”.  

Bu ayə ilə bağlı aşağıdakı izah diqqəti çəkir: Nuhun 

gəmisinin böyüklüyü deyildikdə şübhəsiz ki, bu, sadə bir 

gəmi olmamışdır. O dövrdə belə bir gəminin düzəlməsi də 

asan başa gəlməmişdir. Gəmi həqiqi möminlərlə yanaşı, hər 

heyvandan bir cüt və gəmidəki insan və heyvanların uzun 

müddətli qidasını tutacaq qədər böyük idi. Digər tərəfdən 

gəmi bütün yer üzünü bürümüş suda dağ boyda dalğaların 

arasından sağ-salamat keçməli, məhv olmamalı idi. Bəzi 

hədislərdə gəminin uzunluğunun min iki yüz (dirsək) (bir 

dirsək təxminən yarım metrdir), eninin isə 600 (dirsək) 

olduğu qeyd edilmişdir. İmam Sadiqə (ə) istinad edilən bir 

hədisdə bu gəminin düzəlməsinə 80 il vaxt sərf edildiyi 

yazılmışdır”.  

Heç bir səbəb olmadan kimi isə məsxərəyə qoymaq 

bəyənilməyən bir davranış, nadanlıq əlaməti hesab edilsə 

də, haqq üçün əzab vermək və qarşılıq göstərmək, xüsusilə 

hədəfə nail olmaq və düşmənlərin bəhanələrinə son qoy-

maq məqsədilə olsa eybi yoxdur. Belə ki, “Tövbə” surəsi-

nin 79-cu ayəsində Özünün məsxərə etdiyini qeyd edir: 

“Münafiqlər yoxsul möminləri məsxərəyə qoyur. Allah da 

onları məsxərəyə qoyur”.  

Mübarək “Hud” surəsinin 40 və 44-cü ayələri və on-

lara verilmiş bəzi açıqlamalar da hər iki ustad aşığın poetik 

fiqura çevirdiyi rəqəmlərlə bağlı maraq doğurmaya bilməz. 

Məsələn, “Nəhayət, əmrimiz gəldiyi və təndir qaynadığı 

zaman (Nuha) dedik: “hər heyvandan biri erkək, biri dişi 

olmaqla bir cüt, həmçinin əvvəlcədən həlak vədi verilmiş 

şəxslər, arvadın və oğlanlarından biri istisna olmaqla qalan 

ailə üzvlərini və iman gətirənləri gəmiyə mindir!” Əslində 

onunla birlikdə çox az adam iman gətirmişdir”. 

Nə üçün Nuha hər heyvandan bir cüt götürülməsi əmr 

edildi? 

Bu, ona görə əmr edilmişdi ki, həmin seldə heyvan-

ların nəsli kəsilməsin. Çünki, sel bütün yer üzünü, ya da ən 

azı yer üzünün böyük bir hissəsini bürüyəcəkdir. İkinci 

halda da həmin vaxt heyvanların uzaq bir yerə daşınması da 

asan bir iş deyildi.  

İmam Baqirin (ə) “onunla birlikdə çox az adam iman 

gətirmişdi” cümləsi haqqında buyurduğu bir hədisdə “onla-

rın sayı 8 nəfər olmuşdur” qeyd edildiyini oxuyuruq. Ma-

raqlıdır ki, Quranda verilən xəbərə görə Həzrəti-Nuh (ə) 

qövmünü 950 il haqqa dəvət etmişdir. Qövmünün inadka-

lığından daha çox peyğəmbərin səbr və dözümü insanı hey-

rətə gətirir, deyildi: “Ey Yer, suyunu ud, ey göy, saxla!” su 

çəkildi, iş bitdi. Gəmi Cudi dağı üzərində oturdu və: 

“zalımlar (Allahın mərhəmətindən) uzaq olsunlar!” – de-

yildi. (“Hud”, 44) 

Nuh (ə) gəminin idarəçiliyini Allaha həvalə etmişdi. 

Dalğalar gəmini o tərəf-bu tərəfə aparırdı. Hədislərdə qeyd 

olunanlara görə gəmi 6 ay üzmüş, çox yerlərdən (bəzi hə-

dislərdə gəminin Məkkədən və Kəbə yaxınlığından keçdiyi 

qeyd edilmişdir) keçmişdir. Nəhayət, əzabın sona yetməsi 

və yerin əvvəlki vəziyyətə qayıtması əmr edilmişdir.  

Bu ayədə Allahın əmrinin icra forması, onun detalları 

və nəticəsi çox qısa, eyni zamanda gözəl və aydın şəkildə 

ifadə edilmişdir. 

Quranın bütün ayələri yüksək fəsahət və bəlağətə 

malik olsa da dilçi alimlərin çoxunun dediyinə görə bu ayə 

Quranın ən fəsahətli və bəlağətli ayəsi hesab edilir. “Cudi” 

sözü dağa, bərk və daşlı yerə deyilir. Bəziləri hesab edir ki, 

bu, Mosul ərazisində yerləşən və bir ucu Ararat dağlarına 

gedib çıxan dağ silsiləsindəki bir dağın adıdır” [2, s.226]. 

Yeri gəlmişkən bunu da qeyd etmək yaxşı olardı ki, 

Dədə Ələsgərin buna toxunmamasına baxmayaraq Xəstə 

Qasım qoşma müstəzadın üçüncü bəndinin son misrasında 

“ərəb idi, əcəm idi, türki-tat, bir ismə fəryad” – deyərkən 

bütövlükdə aşıq ədəbiyyatında ictimai-fəlsəfi və milli-dini 

siqləti ilə, qardaşlıq, dostluq, humanizim, insanpərvərlik, 

insansevərlik, millətlər arası yaxınlaşma və sevgi kimi 

ümumbəşəri dəyərlər xüsusi diqqət çəkir və əvəzedilməz 

bir ədəbi-bədii örnək kimi qarşımızda durur. Dədə Qasım 

həm ümumbəşəri, beynəlmiləl əxlaq və hüquq normalarına, 

həm də müqəddəs dinimizin xalqlar arasındakı münasibət-

lərə, beynəlmiləl əmin-amanlıq və ədalətə, bütün insanların 

pak və vahid bir kökdən yaranmasına dair fəlsəfi görüşlə-

rinə əsaslanır. Onun fikrincə ərəbin və əcəmin (ərəb olma-

yanların) arasındakı ədalət, mərhəmət, şəfqət və ünsiyyət 

dünya və axirət həyatının təməl daşıdır. Peyğəmbərimizin 

(s): “Həqiqətən, bir cəmiyyət, bir quruluş küfrlə uzun müd-

dət yaşaya bilər, lakin zülümlə uzun ömürlü ola bilməz” – 

hədisinə əsaslanaraq şair insanları qarşılıqlı zülmdən, əda-

lətsizlikdən və ictimai xəyanətdən uzaq olmağa və onları 

hər zaman vahid bir ata-ananın övladları olduqlarını, sözün 

həqiqi mənasında qardaşlıq, dost sayıldıqlarını xatırlamağa 

çağırır. Bu əqidənin və düşüncə tərzinin ən aydın islami da-

yaqlarından biri kimi sevimli Peyğəmbərimizin (s) “Vida” 

xütbəsinə diqqət yetirək: “Ey insanlar! Məni dinləyin, bəl-

kə bu ildən sonra bu yerdə sizinlə bir daha görüşə bilmə-

dim. İslamiyyətdən öncəki zamana aid bütün cahiliyyət 

adətlərini ayağımın altına alıb əzirəm… Ey xalq, sözlərimi 

dinləyin və anlayın: Hər müsəlman digərinin qardaşıdır. 

Bütün möminlər qardaşdır. Bir kimsəyə qardaşının malı 

halal olmaz, könül rizası ilə vermiş olsa da. Özünüzə zülm 

etməyin...” [10, s.410]. 

 Biz bu motivlə Miskin Abdalın “Məni” rədifli diva-

nisində də rastlaşırıq: 

 

Türk əcəmə, əcəm türkə zülm eyləsə günahdı,  

Hər ikisi bir kökdəndi, yaradan da Allahdı. 

Öz elinə düşmən kəsin axır günü kütahdı,  

Qadir Mövlam, uzaq eylə bayquşdan, sardan məni  

[12, s.48]. 

Xəstə Qasım kimi Miskin Abdalın da bizi təkidlə 

dostluq, qardaşlıq, mehribanlıq duyğularına, millətlər, irq-

lər, dinlər və məzhəblər arası barışdırıcı, insansevər, hu-

manist və birgə yaşayış qanunlarına uyğun sıx münasi-

bətlərə dəvət etməsinin çox geniş islami, fəlsəfi əsasları 

vardır. Məsələn, Qurani-Kərimdə belə buyurulur: “Ey 

insanlar! Biz sizi kişi və qadından yaratdıq. Sonra bir-biri-

nizi tanıyasız deyə xalqlara və qəbilələrə ayırdıq. Allah ya-

nında ən hörmətliniz ən təqvalı olanınızdır (Allahdan ən 

çox qorxanınızdır). Allah biləndir, xəbərdardır” (“Hücarat”, 

13). 

Görkəmli təfsirçilərimizdən olan Ayətullah Məkarim 

Şirazi bu ayəyə belə şərh verir: “Bu ayə bütün zahiri və 

maddi ehtiyatların üstündən xətt çəkir, əsl dəyərin təqva və 

Allah qorxusu olduğunu bildirir. Allaha yaxınlaşmaq üçün 

təqvadan üstün imtiyaz yoxdur. Hədislərin birində Allahın 

Rəsulu (s) belə buyurmuşdur: “Allah sizin ailə vəziyyətini-

zə, əsl-nəsəbinizə, bədənlərinizə, mallarınıza deyil, qəlblə-

rinizə baxır”.  

Allah qəlbi sağlam olana lütf və məhəbbət göstərir. 

Siz hamınız Adəmin övladlarısınız. Sizin Allahın yanında 

ən sevimliniz Allahdan ən çox qorxanınızdır”. Qəribədir ki, 

bu qədər göstəriş və təlimatlara baxmayaraq, hələ də mü-

səlmanlar arasında milliyəti və dili ilə öyünən, hətta bunları 

dini vəhdətdən üstün tutan adamlar var. Allahın Rəsulu (s) 

hədislərin birində belə buyurmuşdur: “Siz hamınız Adəmin 

övladlarısınız, Adəm torpaqdan yaradılıb. İnsanlar ataları 

ilə öyünməkdən çəkinsinlər, əks təqdirdə çirkaba bulaşmış 

həşəratdan da aşağı olacaqlar” [2, s.517]. 

 Xalqlar arasında qardaşlıq və mehribanlıq duyğuları-

nı dilə gətirən Xəstə Qasım, Miskin Abdal, Dədə Ələsgər 

və s. aşıqlarımız milli dəyərlərə, vətənpərvərlik və el-obaya 

sadiqlik kimi çox əhəmiyyətli məsələlərə bədii işarə edirlər. 

Belə ki, 6600 məddi mənalı cüzv cəlalı olan bəyaz 

sinənin (Qurani-Kərimin) əsrarına (batini sirrlərinə) ərəb, 

əcəm, türk, tat və s. xalqlar fəryad edir və tək olan Allahı 

çağırırlar. 

 Beləliklə, deyişmənin əsas hissəsi bitmiş sayılır. 

Xəstə Qasımın sonrakı bəndi və Aşıq Ələsgərin son iki 

bəndi nisbətən simvolik xarakter daşıyır. Bu simvolika hər 

üç bəndin fəxriyyə məzmuna malik olmasında özünü gös-

tərir. Məsələn, Xəstə Qasım özünü belə öyür və öz yüksək 

sənətindən belə ağız dolusu söz açır: 

 

İki dərya xoş görünmür gözünə, 

İki qırx, dörd gəlməz ərin dizinə. 

Xəstə Qasımın bu şeirinə, sözünə 

Qazı, molla, müctəhidlər qaldı mat, 

Tapmadı kəlmat. 

 

Göründüyü kimi Xəstə Qasım burada nəinki şairlərə 

hətta, yüksək çinli (ruhani) ierarxiyaya da meydan oxuyur. 

Doğrudan da aşığın gözünə xoş görünməyən iki dəryanın 

nədən ibarət olduğunu tapmaq çox çətindir. Yaxud ərin 

dizinə gəlməyən “iki qırx” və “dördün” nəyi bildirdiyini 

tapmaq o qədər də asan iş deyildir. Yəqin elə buna görədir 

ki, aşığın fikrincə bir gün qazı, seyid, müctəhidlər mat qalıb 

deməyə söz tapmamışlar. Bu izahı eynilə Aşıq Ələsgərin 

şeirinin sonluğuna da aid etmək olar:  

 

Qasım “qaf”ınanda Həsən “hey”inən,  

Xeyir çəkməz ustadınan dəyinən,  

İşim yoxdur seyyidinən, bəyinən,  

İxtiyarımdadı qalan məxluqat,  

Daimül-övqat. 
 

Aşıq Ələsgərdir soruşsan adım, 

Huş başımdan gedib, yoxdu savadım. 

Sözlə mətləb yazmaq deyil muradım, 

Arifə eyhamla yazıram hürfat, 

Sədrin olsun sat! 
 

Aşıq Ələsgərin tapşırması Xəstə Qasımın şeirinin son-

luğu ilə müqayisədə bir qədər daha rahat və anlaşıqlıdır.  

Bəllidir ki, bütün aşıq mühitlərində ustad-şəyird mü-

nasibətləri həmişə həssas olmuşdur. Ötəri deyildir ki, aşıq 

ədəbiyyatının böyük bir bölümü məhz, bu məsələyə həsr 

edilmişdir. Aşıq Ələsgər də burada üzünü Xəstə Qasımın 

ruhuna tutaraq demək istəyir ki, mən sənin qaranca danış-

sam heç vaxt xeyir tapmaram. Çünki, sən ustad, mənsə şə-

yirdəm. Ustadı Aşıq Alının barəsində dediyi kimi: 
 

Bir şəyird ki, ustadına kəm baxa, 

Əlbəttə, gözünə ağ damar-damar! [5, s.4]. 
 

Bəndin qalan hissəsində Aşıq Ələsgər öz övliyalığına 

da işarə edir və açıq-aydın bildirir ki, seyyidləri və bəyləri 

çıxmaqla yerdə qalan hər şeyə təsir etmək imkanlarına 

malikdir. Qoşma müstəzadın son bəndində təvazökarlıqla 

fəxriyyənin vəhdət təşkil etməsi də buradan irəli gəlir.  

Göründüyü kimi, aydın olur ki, hərəsi üç-dörd əsrlik 

zaman körpüsünün bir tərəfində dayanmış Xəstə Qasımla 

Aşıq Ələsgərin ruhu bu qoşma müstəzadda o ki var do-

yunca həmsöhbət olmuşdur. Əlbəttə, onların özlərinin bu 

söhbətə o qədər də ehtiyacı yoxdur. Onlar təriqət pirləri 

kimi bu söhbəti bizlər üçün etmişlər ki, biz onları mürşid 

(yolgöstərən) bilib onlara mürid (davamçı, ardıcıl) olaq.  

Beləliklə, biz sadəcə olaraq yığcamlığı gözləməkdən 

ötəri və məqalənin həcmini nəzərə alıb, Xəstə Qasımın 

qoşma müstəzadına Dədə Ələsgərin verdyi cavabların ədəbi 

müqayisəsi ilə kifayətlənməli olduq.  

AŞIQ ƏLƏSGƏR YARADICILIĞININ 

İDEYA MƏZMUN XÜSUSİYYƏTLƏRİ1 

 

Bismillahir-Rəhmanir-Rəhim! 

Ya Allah ya Rəsul ya Əli səndən mədəd! 

 

Azərbaycan şifahi xalq ədəbiyyatının görkəmli sima-

larından biri olan Aşıq Ələsgər Alməmməd oğlu 1821-ci 

ildə Göyçə mahalında dünyaya gəlmiş, 1926-cı ildə 105 

yaşında ikən doğma vətənində vəfat etmişdir. Ustadı Aşıq 

Alıdan saz sənətinin dərinliklərini, aşıq poeziyasının 

əvəzedilməz örnəklərini mənimsəyən Aşıq Ələsgər ömrü 

boyu el məclislərində çalıb-çağırmış, xeyirxahlığı, ağsaq-

qallığı, alicənablığı ilə dillər əzbəri olmuşdur. Tədqiqatçı-

ların araşdırmalarından və xalq arasında dolaşan rəvayət-

lərdən görünür ki, aşığın ömür yolu keşməkeşli və çətin 

olmuşdur. Bütün bunlar Ələsgər poeziyasında özünün bədii 

əksini tapmışdır.  

Bir çox görkəmli sənətkarlarımız kimi, Dədə Ələs-

gərin yaradıcılığı da ideya və məzmun baxımından zəngin, 

rəngarəng və hərtərəflidir. Bu poeziya nümunələrində həm 

xalqımızın əvəzedilməz mənəvi-əxlaqi xüsusiyyətləri, həm 

Azərbaycan təbiətinin gözoxşayan bədii təsvirləri, həm mü-

qəddəs dinimizin və əqidələrimizin, əziz İslam Peyğəmbə-

rinin (s) və onun pak Əhli-beytinin (ə) ruhi-mənəvi fəzilət-

lərinin poetik tərənnümü, həm də ictimai zülmə, haqsızlığa 

qarşı etiraz motivləri ilə qarşılaşırıq.  

                                                           

1 “Həkəri” qəzeti (baş redaktor: Rauf İlyasoğlu), № 05 (116), aprel 2021, 

səh.2 

Aşıq Ələsgər hər şeydən öncə, eşq və gözəllik nəğ-

məkarıdır. Onun yaradıcılığında həm həqiqi eşqin – bəndə 

və Allah arasında olan saf bağlılığı, həm də məcazi eşqi – 

ümumbəşəri sevgi və məhəbbət duyğularını tərənnüm edən 

şeirlər çoxdur. Ancaq sənətkarın ilahi eşq mövzusunda qə-

ləmə aldığı kamil insanın və yetkin aşiqin ülvi duyğu və 

düşüncələrinin bədii tərənnümünə həsr edilmiş şeirləri, söz 

yox ki, fəlsəfi tutumu və ideya-məzmun siqləti baxımından 

daha çox diqqət çəkməkdədir. Bu baxımdan biz Dədə Ələs-

gərin “Olacaqdı” rədifli qoşması haqda fikir və düşüncələ-

rimizi oxucularımızla bölüşməyə çalışacağıq: 

 

Dedim, könül, içmə eşqin camını, 

İçsən, dünya sənə dar olacaqdı. 

Ya dost olma, ya zəhmətdən incimə, 

Dost yolunda boran, qar olacaqdı [9, s.52]. 

 

İlahi eşqin səmimi tərənnümçüsü olan böyük sənətkar 

bu misralarla Allahı və onun sevdiklərini sevməyin, onlarla 

həqiqi dost olmağın nə qədər çətin və məşəqqətli olduğunu 

bizə çatdırmağa çalışır. “Eşq camı” həm klassik ədəbiy-

yatımızda, həm də aşıq poeziyamızda tez-tez qarşılaşdığı-

mız bir ifadə olub, əsas etibarı ilə insan və Tanrı arasındakı 

əzəli-əbədi məhəbbət və itaət anlayışlarına bədii işarə kimi 

qəbul edilə bilər. Bu ifadənin məna və məzmun dairəsinə 

iman, təqva, yəqinlik, təvəkkül və s. bu kimi mühüm anal-

yışlar da daxildir. Ona görə də həyatı belə ülvi duyğu və 

düşüncələrlə keçən şəxslərin ömür yolu, taleyi əzablı, keş-

məkeşli və dözülməz çətinliklərlə dolu olur. Yuxarıda qeyd 

etdiyimiz kimi haqq aşiqi olan Dədə Ələsgərin, öz taleyi, 

həyat tarixçəsi də belə keşməkeşli və ağır olmuşdur. Bunun 

bədii əksini şairin başqa şeirlərində də görürük: 

 

“Ələst”idən bəli deyən Sübhana baş endirir, 

Məhəmmədə nazil olan Qurana baş endirir. 

Özü birdi, adı minbir, vəhdəhuəllaşərik;  

Əhli-mömin görə bilməz pünhana baş endirir  

[9, s.106]. 

 

Və yaxud: 

 

“Ələst”üdən bəli dedim, əcəb xoşhaldı yüküm; 

Beş gözəlin aşiqiyəm, vəsfi camaldı yüküm. 

Həm dərindi, həm dayazdı, həm acıdı, həm şirin, 

Zəhmətdə zəhri-həlahil, ləzzətdə baldı yüküm  

[9, s.164]. 

 

Bu bədii parçalardan da görünür ki, Aşıq Ələsgər bü-

tün varlığı ilə Allah sevgisinə, Onun və seçdiyi Peyğəm-

bərlərin (ə), din böyüklərimizin itaətinə bağlıdır. Haqq aşiqi 

Ələsgər bu yolda nə dünyanın ona dar olmağından, nə “bo-

ran, qar”dan, nə “acı və şirin”dən, nə də “zəhri-həlahil”dən 

(ən təsirli zəhər) çəkinmir, əksinə, bu əzab-əziyyətlərə 

dözməyi əsl aşiqin vəzifəsi və iftixar mənbəyi bilir. 

Həm klassik ədəbiyyatımız, həm də aşıq poeziyamız 

bu motivlərin bədii tərənnümü ilə zəngindir: 

 

Ya Rəb, bəlayi – eşq ilə qıl aşina məni! 

Bir dəm bəlayi-eşqdən etmə cüda məni! 

Az eyləmə inayətini əhli-dərddən,  

Yəni ki, çox bəlalarə qıl mübtəla məni!  

(M.Füzuli) [6, s.52].  

 

*** 

Çərxi-dun eşq əhlinin kamınca dövran eyləməz,  

Ta ki, üşşaqı cəfadən xakə yeksan eyləməz. 

 

Görsə nadanda əgər bir dərd, eylər yüz dəva, 

Arifin yüz dərdi olsa bircə dərman eyləməz. 

 

Mərdümi – dana iləndir kineyi- çərxi- dəni, 

Yoxsa bu dövranı dönmüş qəsdi-nadan eyləməz 

(S.Ə.Şirvani) [7, s.133]. 

  

*** 

Dəryayi-möhnətdə qərq oldu gəmim, 

Ya Rəb, bu sevdanı qanan varmıola? 

Saraldı gül rəngim, yoxdur həmdəmim, 

Aşnadan adımı anan varmıola? 

 

Tifil ikən mən də düşdüm sevdaya, 

Xəstə Qasım sığınıbdır Mövlaya. 

Bu fanidən yetişirmi üqbaya, 

Ya Rəb, məntək bəxti dönən varmıola [15, s.41]. 

  

Bu əzəli-əbədi Allah sevgisinin, ilahi eşqin Qurani-

Kərimdə və hədislərimizdə də bir çox əsasları vardır. Məsə-

lən, “Bəqərə” surəsinin 165-ci ayəsində oxuyuruq: “İnsan-

ların içərisində Allahdan qeyrilərini (Allaha) şərik qoşub, 

onları Allahı sevən kimi sevənlər də vardır. Halbuki, iman 

gətirənlərin Allaha məhəbbəti daha qüvvətlidir…”. 

Ustad Ayətullah Möhsün Qiraəti bu ayənin təfsiri ilə 

bağlı gözəl açıqlamalar verir: “Kamal və camal sevgisi 

məhəbbətin köküdür. Möminlər bütün kamillik və gözəl-

likləri Allahdan görürlər. Ona görə də ən böyük eşqləri Ona 

ünvanlanmışdır. Möminlərin eşq və məhəbbəti məşuqun 

(Allahın) ləyaqətinə əsaslanır. Bu eşq heç vaxt soyumur, 

sönükmür. Müşriklərin eşqi isə xəyala, cəhalətə, təqlidə və 

boş istəklərə əsaslanır. Allahdan qeyrisinə pərəstiş və 

məhəbbət qadağandır. Hisslər etiqadlarla bağlı olmalıdır. 

Bəziləri nə qədər ki, pərdələr qaldırılmayıb və qiyaməti 

müşahidə etmirlər, öz yol və düşüncələrinin puçluğunu 

anlamırlar. Belədirsə, Allahdan qeyrisinə meyl etməyin” [3, 

s.209]. 

Bu mövzu ilə bağlı bir neçə hədisə də işarə edək: 

Həzrət Əli (ə) buyurur: “Allahı sevirsinizsə, dünya 

sevgisini qəlbinizdən çıxarın”. “Qəlbini dünya məhəbbəti 

tutan kəs Allah sevgisini necə iddia edə bilər?!” 

Filosof aşıq olan Dədə Ələsgər quru eşq iddiasının 

insana heç bir şey qazandırmayacağını çox gözəl bildiyin-

dən qoşmanın ikinci bəndində sözü eşq ilə əməlin, əqidə ilə 

düzgün həyat tərzinin vəhdətinə doğru yönəldir:  

 

Aldanma dövlətə, uyma dünyaya, 

Halaldan kəsb eylə özünə maya. 

Zinakar, haramxor yetişməz baya, 

Dosta xain baxan kor olacaqdı. 

 
Həyatın və dünyanın mənasını mənəvi gözəlliklərdə 

axtaran görkəmli sənətkar bütün insanları dünyasevərlik-

dən, sərvət və vəzifə aşiqi olmaqdan, nəfsə və şəhvətə uy-

maqdan uzaqlaşmağa, hər bir zaman və məkan çərçivəsində 

halal və haram anlayışlarını, ilahi və ümumbəşəri əxlaq 

normalarını nəzərə almağa çağırır. Söz yox ki, Dədə Ələs-

gərin poetik-fəlsəfi dünyagörüşündə həlledici yer tutan bu 

mətləblər bu milli-dini, ruhi-mənəvi dəyərlər öz kökləri ilə 

müqəddəs dinimizə və mənəviyyatımıza bağlıdır: “Dünya 

həyatı sizi aldatmasın” (“Fatir”, 5). “Xeyr, xeyr! Siz tez 

keçib gedəni (fani dünyanı) sevirsiniz. Axirəti isə tərk 

edirsiniz” (“Qiyamət”, 20-21). “Ey insanlar! Yer üzündəki 

qidaların təmiz, halal olanlarını yeyin. Şeytanın izi ilə 

getməyin! Həqiqətən, o (şeytan) sizinlə açıq-açığına düş-

məndir” (“Bəqərə”, 168). “O kimsə ki, mal yığıb, onu 

dönə-dönə sayar (çoxaldar) və elə zənn edər ki, mal-dövləti 

onu əbədi yaşadacaqdır” (“Huməzə”, 2-3). “Bir-birinizin 

mallarını haqqınız olmadığı halda yeməyin. Xalqın malının 

bir qismini (onun sizə haram olduğunu) bilə-bilə günah 

yolu ilə yeməyiniz üçün onu (malınızı) hakimlərə (rüşvət) 

verməyin!” (“Bəqərə”, 188). “Zinaya da yaxın düşməyin. 

Çünki o, çox çirkin əməl və pis bir yoldur” (“İsra”, 32). 

“Dünya həyatı oyun və əyləncədən başqa bir şey 

deyildir. Axirət yurdu təqvalılar üçün daha xeyirlidir. 

Məgər dərk etmirsiniz?” (“Ənam”, 32)  

“Bu dünya həyatı oyun-oyuncaqdan, əyləncədən baş-

qa bir şey deyildir. Axirət yurdu isə, şübhəsiz ki, əbədi hə-

yatdır. Kaş biləydilər!” (“Ənkəbut”, 64). 

Bu mühüm məsələlər hədislərimizdə də geniş yer tu-

tur. Peyğəmbər (s) buyurur: “Haram gələndə iki pay gələr, 

halal isə gələndə qətrə-qətrə gələr”.  

İmam Baqir (ə) buyurur: 

“Dünyaya həris olan insan barama qurduna bənzəyir. 

Öz ətrafını torla nə qədər çox bürüsə, bir o qədər burdan 

xilas olamağı gecikər. Axırda isə qəm-qüssədən bağrı çat-

dıyıb ölər”.1 

İmam Əli (ə) buyurmuşdur: 

“Dünya keçid yeridir, qalacaq yer deyil. İnsanlar dün-

yada iki dəstədirlər. Bir dəstə özünü satır və qaçqın qul ki-

mi yaşayır, o biri dəstə isə özünü satın alır və azad edir”.2 

İmam Sadiq (ə) buyurur: “Dünya ilana bənzəyir, toxu-

nanda yumuşaq görünür, amma içində öldürücü zəhər giz-

lənib. Ağıllı insanlar ondan uzaq qaçarlar, dərrakəsiz uşaq-

lar isə əllərini ona doğru uzadarlar”.3 

İmam Kazım (ə) buyurur: “Loğman oğluna dedi: 

“Dünya dərin dənizə bənzər. Çox insanlar onda qərq olub-

lar. Buna görə də (xilas olmaq üçün) sənin bu dənizdəki gə-

min ilahi təqva, onun yükü iman, yelkəni təvəkkül, kapitanı 

ağıl, yol göstərəni elm, sükanı isə səbr olmalıdır”.  

İmam Əli (ə) buyurur: “Dünya bir tələdir. Bu tələni 

tanımayan onun içinə düşər”.4 

Əbu Abdulla Numan ibn Bəşir (Allah ondan razı ol-

sun) rəvayət edir ki, mən Peyğəmbərin (Ona Allahın sala-

vatı və salamı olsun) belə dediyini eşitdim: “Həqiqətən ha-

lal da bəllidir, haram da. Onların arasında (halal və ya ha-

ramlığı bəlli olmayan) şübhəli şeylər vardır ki, bir çox in-

sanlar bunu bilməzlər. Kim şübhəli şeylərdən çəkinərsə, di-

nini və namusunu qorumuş olar. Kim ki, şübhəli şeylərə 

                                                           

1 “Vəsail əl-şiə”. 16-cı cild, səh. 20 
2 “Nəhcül-Bəlağə”. 129-cu kəlam 
3 Şeyx Kuleyni. “Usul Əl-Kafi”. c-2, səh.136 
4 “Ğürər əl-hikəm”. 3865-ci kəlam 

düşərsə, harama düşmüş sayılar. Onun halı qoruğun ətrafın-

da sürüsünü otaran çobana bənzəyir ki, az qala (sürü) qoru-

ğa girsin. Bilin ki, hər bir hökmdarın qadağa bölgəsi (qo-

ruğu) vardır. Allahın qoruğu isə Onun qoyduğu qadağa-

lardır (haramlardır). Bunu da bilin ki, bədəndə bir ət parçası 

vardır. Əgər o sağlam olarsa, bütün bədən də sağlam olar. 

Yox, əgər o fəsada uğrayarsa, bütün bədən də fəsada uğ-

rayar. Diqqət edin, o (ət parçası) qəlbdir.” (Əl-Buxari və 

Müslim rəvayət etmişlər).  

İmam Cəfər Sadiq (ə) buyurur: “Dünya məhəbbəti bü-

tün xətaların başlanğıcıdır”.1 

İmam Sadiq (ə): “Dünya mənim nəzərimdə bir leşə 

bənzər”.2 

Həzrəti-Əli (ə) qəmgin səslə ağlayır və deyirdi: “Ey 

dünya! Ey haram dünya! Məndən uzaqlaş. Mənim üçün 

özünü göstərirsən, ya mənə məftun olmusan ki, bir gün qəl-

bimdə yer alasan? Heç bir zaman, məbada. Məndən qeyri-

sini aldat. Mənim sənə heç bir ehtiyacım yoxdur. Sənə üç 

dəfə təlaq vermişəm ki, geri qayıtmayasan. Sənin yaşayış 

dövrün qısa, dəyərin az və arzuların alçaqdır. Ah olsun azu-

qənin azlığından, yolun uzun olmasından, mənzilin uzaqlı-

ğından, Qiyamət gününün əzəmətindən!”3 

İmam Hüseyn (ə) buyurur: “İnsanların çoxu dünya 

quludurlar. Din isə dillərində gəzir. Din sayəsində yaşa-

dıqları müddətdə onu müdafiə edirlər. İmtahan zamanı 

gəlib çatdıqda isə dindarlar azalırlar” [17, s.95]. 

                                                           

1 Muhəmməd Reyşəhri. “Mizanul-hikmə”. 2-ci cild, səh. 896  
2 Əllamə Məclisi. “Biharül-ənvar”. 110 cilddə, 78-ci cild. səh.193, hədis 7 
3 “Nəhcül-Bəlağə” 

İmam Məhəmməd Baqir (ə) buyurur: “Dünyanı bir 

saat sakini olacağın və sonra çıxıb gedəcəyin bir ev kimi 

hesab et, yaxud yuxuda görüb istifadə etdiyin və xoşhal 

olduğun, ayıldıqdan sonra isə əlindən çıxdığını gördüyün 

bir sərvət kimi hesab et” [17, s.141]. 

Qeyd etməliyik ki, bu ayə və hədislər yalnız yuxa-

rıdakı misraların deyil, bütün Ələsgər yaradıcılığının poe-

tik-fəlsəfi özülünü təşkil edir. Ustadın şeirlərindən gətirə-

cəyimiz bəzi örnəklər də bunu təsdiq edir:  

 

Bilin, bu dəhri-dünyada hərə bir növ cəlal istər, 

Kimi talibdir üqbaya, kimi dünyada mal istər. 

 

Ona dağdan verir ruzi, buna ol qər'i-dəryadan, 

Bu mətləbi qanan kimsə haram gəzməz, halal istər. 

 

Bilirsən dünyada qafil, qalır bu dünyanın malı, 

Beş arşın ağ geyən kimsə utanmaz, yaşıl, al istər.  

[9, s.155]. 

  

Və yaxud: 

 

Süleyman, İskəndər-Zülqədər hanı?! 

Dolandı nə qədər gəzdi hayanı? 

Belə qərar qoyub kərəmin kanı: 

Vacibdir dünyanı fani biləsən [9, s.78]. 

 

Aşıq Ələsgərin bu poetik düşüncələri istər klassik, 

istərsə də aşıq ədəbiyyatımızdakı bir çox bədii nümunələrlə 

yaxından səsləşir:  

Halal ye, tərlantək halal ov ara, 

Bənzəmə leş üstə qonan quşlara.  

(N.Gəncəvi) 
 

*** 

Namərd ilə yoldaş olma, 

Uzun ağrı çəkər başın. 

Halal ilə ərsəyə çat, 

Daş-qalalar sökər başın [16, s.28]. 

(Miskin Abdal)  
 

*** 

Dünya duracaq yer deyil ey can, səfər eylə! 

Aldanma anın alına, andan həzər eylə. 
 

Gər aşiq isən, sidq ilə şol dilbər üçün, gəl, 

Can ilə cahan ortaya qoy, tərki-sər eylə! 
 

Dünya evinin səltənəti beş gün imiş çün, 

Bünyadını yığ, ər kimi, zirü zəbər eylə [14, s.42].  

(S.İ.Nəsimi) 
  

*** 

Dəli könül, məndən sənə əmanət, 

Demə, bu dünyada qalım, yaxşıdır. 

Bir gün olar, qohum, qardaş yad olar, 

Demə ulusum var, elim yaxşıdır. 
 

Qoçaqdan olubsan, qoçaq olginən, 

Qadadan, bəladan qaçaq olginən. 

Aşıq ol, comərd ol, alçaq olginən, 

Demə, varım çoxdur, pulum yaxşıdır [13, s.22]. 

(Xəstə Qasım) 

Həqiqi Allah aşiqi olan və mənəvi kamilləşmə yolunu 

seçən Dədə Ələsgər yuxarıda bir sıra mənəvi-əxlaqi üstün-

lüklərə və insanı dəyərsizləşdirən fərdi-ictimai rəzalətlərə 

toxunduqdan sonra şeirin üçüncü bəndində dünyadan şika-

yət motivlərinə üz tutur: 

 

Sərgərdən qalmışam mən bu hesaba, 

Fələk qurğusuna əhsən, mərhaba! 

Növrəstə gözəllər tapmasın hava, 

Qönçənin həmdəmi xar olacaqdı. 

 

Şair “fələk qurğusuna əhsən, mərhaba!” deyərək incə 

bir kinayə ilə zəmanənin bütün hesabları, ağıl və məntiq 

ölçülərini alt-üst edən qəribə işlərinə təəccübünü dilə gə-

tirir. Azərbaycan ədəbiyyatında çox işlək “qönçə” və “xar” 

motivindən, qarşılaşdırmasından ustalıqla yararlanmaqla 

sənətkar aşiqanə və lirik bir dillə dəyərli şəxsiyyətlərin, uca 

amalların, gözəl əməllərin öz həqiqi qiymətini tapa bilmə-

diyindən, nəticə etibarı ilə meydanın yenə də zülmə, haq-

sızlığa, zorakılığa qaldığından şikayətlənir. 

Bu səpgili bədii parçalara istər Aşıq Ələsgərin öz 

yaradıcılığında, istərsə də başqa görkəmli sənətkarlarımızın 

əsərlərində tez-tez rast gəlirik: 

 

Ələsgər, elmində olma nabələd, 

Doğru söylə, sözün çıxmasın qələt,  

Şahiddə iman yox, bəydə ədalət, 

Qazıların düz bazarın görmədim [9, s.44]. 

*** 

Müxtəsər kim, böylə dünyadan gərək etmək həzər, 

Ondan ötrü kim, deyildür öz yerində xeyrü şər. 

Alilər xaki-məzəllətdə, dənilər mötəbər, 

Sahibi-zərdə kərəm yoxdur, kərəm əhlində zər, 

İşlənən işlərdə əhkami-ləyaqət görmədim [11, s.77]. 

(M.P.Vaqif) 

 

*** 

Dust bipərva, fələk birəhm, dövran bisükun, 

Dərd çox, həmdərd yox, düşmən qəvi, tale zəbun. 

 

Təfriqə hasil, təriqi mülki- cəmiyyət məxuf, 

Ah bilmən neyləyim, yox bir müvafiq rəhnümun. 

(M.Füzuli) [8, s.162]. 

 

Çeşitli bir dil, incə bir üslubla öz dövrünün bəzi mə-

nəvi-ictimai bəlalarını, çatışmamazlıqlarını ifşa edən ustad 

aşıq sonrakı bənddə çağdaşlarını, haqsevər insanları ümid-

siz olmamağa, haqqın və ədalətin qələbəsinə inanmağa ça-

ğırır:  

 
Hesabdarlar gələr, çəkər hesabı, 

Günahkarlar necə gətirər tabı?! 

Mizan, sirat, sual, qəbir əzabı –  

Bu işlər qabaqda var olacaqdı.  

 

Həqiqi bir Allah aşiqi və yetkin bir şəxsiyyət kimi 

Aşıq Ələsgər eşqin, əxlaqın, mənəvi paklığın doğru-düzgün 

etiqaddan ayrı olmadığına inanır. Bunu bütün varlığı ilə, 

dərin qəlb çırpıntıları ilə dilə gətirir. Bunun üçün şair 

“hesab”, “mizan”, “sirat”, “sual”, “qəbir əzabı” kimi dini-

əqidəvi anlayışlardan bədii ustalıqla istifadə edir. Sənətka-

rın məqsədi insanlarda ilahi aləm, qiyamət və axirət inanc-

ları ilə bağlı heyvani qorxu hissi yaratmaq deyil, əksinə, 

onları sevgi, ədəb-ərkan, hörmət və mərifət kimi sarsılmaz 

və həmişəyaşar bəşəri duyğulara yönəltmək, Allah, cəmiy-

yət və öz vicdanları qarşısında sonsuz məsuliyyət duymağa 

hazırlamaqdır. Haqq aşiqi Ələsgərin bu ülvi niyyəti, bu 

narahat qəlb çırpıntıları müqəddəs kitabımızın qayəsi ilə 

necə də üst-üstə düşür: “İnsanların haqq-hesab vaxtı (qiya-

mət günü) yaxınlaşır. Onlar isə hələ də qəflət içindədirlər 

və (qiyamətə inanmaqdan) üz döndərirlər. (Qiyamət in-

sanlar üçün nə qədər uzaq isə, Allah dərgahında bir o qədər 

yaxındır. Fani dünyaya, şan-şöhrətə meyl, varlanmaq həvə-

si insanların başını elə qatmışdır ki, qiyamət günü barəsin-

də əsla fikirləşmirlər). 

Bu ayənin ətraflı təfsiri üçün “Nur” təfsirinə müraciət 

edək: “İnsanların əksəri məad və Qiyamət hesabından qəf-

lətdə olduğu üçün Allah bu qəfləti bütün xalqa (insanlara) 

aid edir. Əlbəttə ki, bütün hallarda insanların bir qismi istis-

nadır. Hazırkı surənin 97-ci ayəsində insanlar qəflətdə ol-

duqlarını öz dilləri ilə etiraf edirlər:  

1. Bütün insanlar sorğu-suala çəkilər: odur ki, şüb-

həsiz, Biz həm Peyğəmbərlərin göndərildiyi kəslərdən so-

ruşacağıq, və həm də peyğəmbərlərdən soruşacağıq” 

(“Əraf”, 16).  

2. Bütün əməllər hesaba çəkilər: “Və siz əməlləriniz 

barədə də mütləq sorğu-sual olunacaqsınız” (“Nəhl”, 93).  

3. Bütün hallar nəzərdən keçirilər: “Qəlbinizdə olanı 

aşikar etsəniz də, gizlətsəniz də Allah sizinlə onun hesabını 

aparacaqdır” (“Bəqərə”, 284).  

4. İnsanın hər bir bədən üzvü sorğuya çəkilər: “Qulaq, 

göz və ürəyin hər biri sorğu-suala tutulacaqdır” (“İsra”, 36).  

5. İlahi nemətlər haqqında soruşular: “Və siz əməlləri-

niz barəsində mütləq sorğu-sual olunacaqsınız” (“Nəhl”, 

93).  

6. Bütün işlər harada olur-olsun, nə ölçüdə olur-olsun 

– səhnəyə gətirilər: “Bir xardal dənəsi ağırlığında olub, bir 

daşın içində, yaxud göylərdə və ya yerin təkində olmuş 

olsa” (“Loğman”, 16).  

Öncə namaz haqqında soruşular. Gənclik, ömür, qa-

zanc yolu, xüsusilə rəhbərlik və vilayət kimi mühüm mə-

sələlərin hesabı aparılar. Elə bircə bu yetər ki, Allah özü 

hesab aparsın. “Bizim haqq-hesab çəkən olmağımız kifa-

yətdir” (“Ənbiya”, 47). 

Xalqla (insanlarla) hesab aparılması qəti bir məsə-

lədir. Qiyamət və hesab vaxtının uzaq olmasını düşünmə-

yək. Hesab bütün insanlara aiddir. Nizam və hesab kamil 

həyat şərtləridir. (İnsan təsadüfən yaranmayıb, məqsədli şə-

kildə vücuda gətirilib). İnsanların diqqətini cəlb etmək 

üçün bəzən sərt və hədələyici halda danışmaq lazım gəlir. 

İnsanlar qiyamət sorğusundan qəflətdə olsalar da bu sorğu 

özü onların sorağına gəlir. Etinasızlıqdan doğan qəflət 

təhlükəlidir [3, s.351-352]. 

Bu ayələrdən doğan ədəbi-bədii duyğu və düşüncələrə 

həm aşığın öz yaradıcılığında, həm də başqa şairlərimizin 

şeirlərində rast gəlmək olur:  

 

Xaliqindən utan, məndən utanma! 

Şəcərətil-mövti heç səhl sanma. 

Miada qail ol, qafil dolanma, 

Haqq-mizan, sirat, qəbir əzabı [9, s.12]. 

*** 

Sirat-sual qabaqdadır, nə damaqdır dünyada?! 

Kəlmeyi-şəhadət lazımdı ölən vaxtı dünyada. 

Tut orucun, qıl namazın, şükr eylə Allaha, 

Qul olma dünya malına, qaladaqdır dünyada  

[9, s.108]. 

 

*** 

Dünyada bina cahi-cəlal eyləmək olmaz, 

Qəmxana olan mülkidə hal eyləmək olmaz. 

 

Bidar olusan qəbrdə qəflət yuxusundan, 

Onnan sora dünyanı xəyal eyləmək olmaz.  

 

Seyyid, hərəmi-həşrdə Xaliq əməl istər, 

Məhşərdə durub cəngi-cidal eyləmək olmaz  

(S.Ə.Şirvani) [7, s.47]. 

 

*** 

Vaxt olar Əzrayıl alar canını, 

Can çıxar cəsəddən sinaya sin, sin. 

Vədə başa gələr, ömür qurtarar, 

Düşərsən nəfəsdən sinayə sin, sin. 

 

O dəmdə millətin olmaz nəfəsi, 

Səs gələr: “Kim mənlə eylərdi bəhsi”, 

Bütün kainatın mənəm yiyəsi, 

Rəbbiniz bil, mənəm sinayə sin, sin. 

(Xəstə Qasım) [13, s.54]. 

Ümid, inam və əzmkarlıq motivləri möhürbənddə da-

vam edərək məntiqi sonluğa çatır: 

 
Ələsgər, axtarma qüdrətin sirrin, 

Zülmətə işıq var, acıya – şirin, 

Zikr eylə dilində mərdlərin pirin, 

Qorxma, dar günündə yar olacaqdı [9, s.52]. 

 

“Ələsgər, axtarma qüdrətin sirrin” – deyərkən aşıq hər 

şeyin – baş verməkdə olan bütün hadisələrin Uca Yaradanı-

mızın hikməti daxilində meydana çıxdığına işarə edir. Bu 

təfəkkür öz-özlüyündə insana, xüsusən də ilahi eşq və mü-

qəddəs əxlaq duyğuları ilə çırpınan haqq aşiqinin qəlbinə 

sonsuz bir təsəlli, təskinlik, ümid və inam bəxş edir.  

“Zülmətə işıq var, acıya şirin” – misrası bu təskinlik 

və inamın, gələcəyə nikbin və sarsılmaz aşiq baxışının ay-

dın təzahürüdür. Bu poetik duyğu və düşüncələr Qurani-

Kərimin həyata, zamana və insan taleyinə ictimai-fəlsəfi 

baxışları ilə tam bir vəhdət təşkil edir: “Şübhəsiz ki, hər çə-

tinlikdən sonra bir asanlıq gələr!” (“Asanlıq yalnız çətinlik-

lə hasil olar!”); həqiqətən, hər çətinlikdən sonra bir asanlıq 

gələr! (buna görə də çətinliklərə səbrlə dözmək lazımdır!)” 

(“İnşirah”, 5-6). 

Aşıq Ələsgərin həyata, gələcəyə nikbin baxışının 

məntiqi sonluğu olaraq şeir Əhli-beytin (ə) məhəbbətinə və 

Tanrı dərgahındakı uca məqamlarına sığınmaqla, pənah gə-

tirməklə tamamlanır: 

 

“Zikr eylə dilində mərdlərin pirin, 

Qorxma, dar günündə yar olacaqdı” 

 



Hacı Həsən Hüseyni 

 

 92 

Əziz İslam Peyğəmbərinin (s) məşhur “Əlini zikr et-

mək ibadətdir” hədisini qızıl hərflərlə məhəbbətlə çırpınan 

qəlbinə həkk edən Aşıq Ələsgər söz yox ki, “mərdlərin 

piri” deyərkən Həzrəti-Əlini (ə) nəzərdə tutur. Onun və pak 

Əhli-beytin (ə) hər zaman haqq aşiqlərinin, zülmə uğrayan-

ların mənəvi xilaskarı olduqlarını sevə-sevə və qətiyyətlə 

dilə gətirir. Mayası sevgi və ümiddən yoğrulmuş bu səpgili 

ədəbi-bədii düşüncə və duyğulara Dədə Ələsgərlə yanaşı 

bir sıra el sənətkarlarımızın şeirlərində də rast gəlirik:  

 

Ölməyincə bu sevdadan çətin dönəm, usanam; 

Həqiqətdən dərs almışam, təriqətdən söz qanam; 

Şahi-Mərdan sayəsində elm içində ümmanam; 

Dəryaların qaydasıdır, ümmana baş endirir  

[10, s.94]. 

 

*** 

Günahkar, kəmtər qulunam, qəbul eylə duamı! 

Zahir sənsən, batin sənsən,dü cahanın imamı 

Yet dada şahi – Qəşəmşəm, darda qoyma islamı! 

Təbdil olub fani dünya, gəc dolanır nizamı, 

Mərd igidi xilas eylə, böhtandan, şərdən Ağa!  

[10, s.104]. 

 

*** 

Mənim pirim kövsər üstə saqidir, 

Möminlərin yeri cənnət bağıdır. 

Qurbaninin bu gün müşkül çağıdır, 

Cəmi müşkülləri bitirən Əli [12, s.141]. 

(Qurbani) 

*** 

Xəstə Qasım, sən düşmanın atgınan, 

Mətahını xiridara satgınan. 

Şahi-Mərdan damənindan tutgınan, 

Allahı sən çağır, etmə təşvişi [15, s.28]. 

(Xəstə Qasım) 

 

Bütün bu deyilənlərdən görünür ki, Aşıq Ələsgərin 

“Olacaqdı” rədifli qoşmasından bəzi fərdi və ictimai çatış-

mazlıqlara, əxlaqi rəzalətlərə toxunulsa da şeirin ümumi 

ruhu aşiqanə və nikbindir. Yeri gəlmişkən qeyd edək ki, bu 

cəhət bütövlükdə Azərbaycan aşıq ədəbiyyatı üçün səciy-

yəvi xüsusiyyətdir; başqa sözlə desək, aşıq ədəbiyyatımıza 

əsas etibarilə nikbin ruh, gələcəyə inamlı və ümidvar baxış, 

ədalətin qələbəsinə sarsılmaz inam hakimdir. Biz bu nikbin 

ruhu və qələbə inamını “Yaman günün ömrü az olar”, 

“Elnən gələn xəta-bala toy-bayramdır” kimi ata sözlərimiz-

də, əksər Azərbaycan xalq nağıllarının xoşbəxt sonluqla, 

müsbət qəhrəmanların maddi və mənəvi qələbəsi ilə bitmə-

sində də görürük. Deməli, istər Dədə Ələsgərin, istərsə də 

başqa ustad aşıqlarımızın poetik-fəlsəfi dünyagörüşünün 

formalaşmasında dini elmlər və bilgilərlə yanaşı milli-mə-

dəni qaynaqarımızda (bayatılar, nağıllar, atalar sözü, zərb-

məsəllər, dastanlar və s.) geniş yer tutur. Həm Dədə 

Ələsgərin, həm də görkəmli el sənətkarlarımızın qələmlə-

rindən çıxan əsərlərin mənəvi ömrünün uzun və bərəkətli 

olmasının, bu qədər sevilə-sevilə qarşılanmasının əsl səbəbi 

də elə bunda, yəni milli və dini düşüncənin vəhdətindən, 

qovuşmasından doğulmasındadır.  

AŞIQ ƏLƏSGƏR YARADICILIĞINDA 

MƏNƏVİ-ƏXLAQİ MOTİVLƏR1 

  
Bismillahir-Rəhmanir-Rəhim! 

Ya Allah ya Rəsul ya Əli səndən mədəd! 

 

Azərbaycan şifahi xalq ədəbiyyatının ən görkəmli nü-

mayəndələrindən biri olan Aşıq Ələsgər 1821-ci il martın 

21-də Göyçə mahalının Ağkilsə kəndində anadan olmuş-

dur. Atası Alməmməd kişi əsasən əkinçilik və dülgərliklə 

məşğul olmasına baxmayaraq, el-oba arasında həvəskar bir 

şair və mötəbər bir şəxs kimi də tanınmışdır. O, gənc Ələs-

gərin şeirə, sənətə olan marağını görüb, onu Qızılvəngli us-

tad Aşıq Alının şagirdliyinə verir. Beş il müddətində Ələs-

gər ustadı yanında sazın-sözün bir çox sirlərinə yiyələnir. 

40 yaşında Kəlbəcər rayonunun Yanşaq kəndində yaşayan 

Nəbi adlı bir kəndlinin qızı Anaxanımla ailə quran Ələsgər 

bütün ömrü boyu el şənliklərində iştirak etmiş, həm gözəl 

sənəti, həm də əvəzedilməz şəxsiyyəti ilə xalq arasında bö-

yük hörmət qazanmışdır. Görkəmli sənətkar 1926-cı ildə 

mart ayının 7-də dünyasını dəyişmiş və Ağkilsə kəndinin 

qərbindəki köhnə qəbristanlıqda dəfn edilmişdir [5, s.4-9]. 

Bir çox böyük sənətkarlarımız kimi Dədə Ələsgərin 

yaradıcılığı da ideya, mövzu və məzmun baxımından rən-

garəng və əhatəlidir: Nakam sevgi duyğuları, təbiət təs-

virləri, zəmanədən şikayət, dini-əqidəvi çağırışlar, mənəvi-

əxlaqi düşüncələr və s.  

                                                           

1 “Həkəri” qəzeti (baş redaktor: Rauf İlyasoğlu), № 06 (117), iyun-iyul 2021, 

səh.3 

Bütün bu mövzu və məna rəngarəngliyi ustad aşığın 

bütün xalq kütlələri tərəfindən sevilməsinə və hörmətlə 

anılmasına səbəb olmuşdur.  

Aşıq Ələsgər yaradıcılığında ən geniş yayılmış möv-

zulardan biri də İslami-əxlaqi və mənəvi-tərbiyəvi anla-

yışlardır. Biz bu məqalədə şair-aşığın “Eylər” rədifli qoş-

ması əsasında bu məsələni qısaca araşdırmağa çalışacağıq.  

 
“Can” deməklə candan can əskik olmaz, 

Məhəbbət artırar, mehriban eylər. 

“Çor” deyənin nəfi nədir dünyada? 

Abad könlü yıxar, pərişan eylər [5, s.31]. 

 

Ustad sənətkar bu şeiri, göründüyü kimi insanlar ara-

sında xoş rəftarın, mehribanlığın, qarşılıqlı hörmət və mə-

həbbətin təbii tərənnümü ilə başlayır. Şairə görə hər bir in-

sanın həqiqi dəyərini müəyyən edən başlıca amil gözəl 

əxlaq və cəlbedici bəşəri ünsiyyətdir. Söz yox ki, Aşıq 

Ələsgər bu dünyagörüşünü başlıca olaraq Qurani-Kərimdən 

və hədislərdən əxz etmişdir. Məsələn, “Bəqərə” surəsinin 

83-cü ayəsindəki göstərişlərdən biri belədir: “Qulu linnəsi 

husnən” – “İnsanlarla xoş danışın”.  

İmam Sadiq (ə) “İnsanlarla xoş danışın” ibarəsi ilə 

bağlı buyurur: “İnsanlarla xoş danışın. Yaxşılıq və xeyirdən 

başqa bir şey haqqında danışmayın. Nə qədər ki, bir sözün 

yaxşı olduğunu bilmirsiniz, dilinizə gətirməyin”. İmam 

Baqirdən (ə) nəql olunan bir rəvayətdə oxuyuruq: “İnsan-

larla sizinlə danışılmasını istədiyinizdən daha yaxşı və xoş 

danışın”1 [2, s.12]. 

                                                           

1 Əllamə Təbətəbai. “Əl-Mizan”. c.1, səh. 218 

Bunun başqa bir örnəyini “İsra” surəsinin 53-cü ayə-

sində görürük: “Qullarıma de ki, ən gözəl sözləri danışsın-

lar. Çünki, Şeytan onların arasına ədavət sala bilər. Şeytan 

hər zaman insanın açıq-aydın düşməni olmuşdur”. 

Bu ayədə müxaliflərlə, xüsusilə, müşriklərlə necə mü-

bahisə edilməsi metoduna işarə edilmişdir. Belə ki, məktəb 

nə qədər güclü olsa da, düzgün mübahisə metodu ilə müşa-

yiət olunmazsa, ona incəlik və sevgi yerinə kobudluq ha-

kim olarsa, heç bir faydası olmaz. Buna görə də Allah İs-

lam Peyğəmbərinə (s) belə buyurur: “Qullarıma de ki, ən 

gözəl sözləri danışsınlar”. “Ən gözəl” deyilərkən, deyilən 

sözün məzmunu, deyilmə forması, etik və insani dəyərlərlə 

müşayiət olunma nəzərdə olunur [2, s.287]. 

Sonrakı bənddə sənətkar danışığını, rəftarını bilməyən 

yaramaz insanların bəzi mənfi xüsusiyyətlərinə işarə edir: 

 

Nakəs adam danışıqnan saz olar, 

Kərəmdən kəm, səxavətdən az olar. 

Nütfədən qarışan şeyitbaz olar, 

Mərd də sığışdırmaz, nahaq qan eylər [5, s.31]. 

 

Burada şair öncə çox və yersiz danışmağın insana baş 

ucalığı gətirməyəcəyini bildirir. Folklor nümunələrimizdə 

də buna bənzər düşüncə tərzi və deyimlərlə qarşılaşırıq: 

“Dil başa bəladır”, “Dilini saxlayan başını saxlar”, “Dil 

başı güdaza verər”, “Dil ki var ətdəndir, hara döndərsən dö-

nər”, “Dildən acı, dildən şirin şey yoxdur” [13, s.30]. 

Bu motiv Nizami Gəncəvinin və Məhəmməd Füzu-

linin aşağıdakı beytləri ilə yaxından səsləşir: 

Sözün də su kimi lətafəti var, 

Hər sözü az demək daha xoş olar. 

Bir inci saflığı varsa da suda, 

Artıq içiləndə dərd verir su da. 

İncitək sözlər seç, az danış, az din, 

Qoy az sözlərinlə dünya bəzənsin. 

Az sözün incitək mənası solmaz, 

Çox sözün kərpictək qiyməti olmaz [6, s.145]. 

 

*** 

Gər çox istərsən, Füzuli, izzətin, az et sözü, 

Kim, çox olmaqdan qılıbdır çox əzizi xar söz  

[9, s.44]. 
 

Haqq aşiqinin fikrincə belə şəxslər insafsızlıq və xə-

sislikləri ilə seçilirlər. Bu mənfi xüsusiyyətlərin tənqidini, 

ifşasını müqəddəs kitabımızın “Maun” (“Zəkat”) surəsində 

görürük:  

1. (Ya Peyğəmbər!) Dini (haqq-hesab günü) yalan he-

sab edəni (Əbu Cəhli) gördünmü?  

2. O elə adamdır ki, yetimi itələyib qovar (haqqını 

verməz)!  

3. Və (xalqı) yoxsulu yedirtməyə rəğbətləndirməz (nə 

özü fəqiri yedirdər, nə də özgəsini qoyar).  

4. Vay halına o namaz qılanların ki,  

5. Onlar öz namazlarından qafildirlər (səhlənkarlıqları 

üzündən namazlarını vaxtlı-vaxtında qılmazlar);  

6. Onlar (namazlarında) riyakarlıq edər,  

7. Və (xalqa) zəkat verməyi qadağan edərlər (yaxud 

xəsislik göstərib bir iş üçün qonum-qonşuya lazım olan 

qab-qacağı verməkdən imtina edələr).  

Ayətullah-üzma Məkarim Şirazi bu surənin qısa təf-

sirində belə yazır: “Bu surədə Qiyaməti inkar edənlərin beş 

xüsusiyyəti (sədəqə verməmək, yetim və kasıbları qovmaq, 

riyakarlıq, namaza səhlənkar yanaşmaq, başqalarının yox-

sullara yardım etməsinə mane olmaq) qeyd edilmişdir”. 

Kökü “mən” olan “Maun” sözünün mənası “az bir 

şey”dir. Burada insanların, xüsusilə qonşuların bir-biri-

lərindən istədikləri cüzi şeylər nəzərdə tutulur. Təbii ki, bu 

cür işlərdə xəsislik edən adam çox xəsis və dəyərsiz adam 

hesab edilir. Allah Rəsulu (s) buyurmuşdur: “Zəruri və ki-

çik əşyaları qonşusundan əsirgəyən adamı Allah Qiyamət 

günü Öz xeyrindən məhrum edir, özbaşına buraxır. Öz-

başına buraxılanın vəziyyəti necə də pis olacaq” [2, s.602]. 

Məşhur “Nur” təfsirində isə bu surənin məna və məz-

munu ilə bağlı bu incəliklərə işarə olunur: “Yetimə nəvaziş, 

aclara və məhrumlara diqqət iman nişanəsidir. Məhrum tə-

bəqəyə diqqətsiz insanın dini yoxdur. Mənəvi ehtiyaclar fi-

ziki ehtiyaclardan önəmlidir (yetimə öncə məhəbbət göstər-

mək, sonra onun qarnını doyurmaq lazımdır). Fəqirləri do-

yurmaq təkcə varlıların işi deyil. Yoxsul təbəqəyə diqqət və 

başqalarını da bu diqqətə həvəsləndirmək hamının vəzifəsi-

dir. İnsanların zəruri ehtiyaclarına diqqətsizliyin cəzası var. 

Xalqa xidmət namazla yanaşıdır. Aclara etinasızlıq Qiya-

mətə etinasızlıq nişanəsidir. (“Və heç vaxt fəqirə və ehtiya-

cı olana yemək verməyə rəğbətləndirmirdi” (“Haqqə”, 34). 

Xəsislik məadı inkar edənlərin xüsusiyyətləridir. Onlar hət-

ta ev əşyalarını qonşuya verməyə qıymırlar” [3, s.999-

1000]. 

Bu izahlardan da görünür ki, yetimlərə və yoxsullara 

yardım göstərmək maddi imkanlarını ətrafındakı insanlarla 

bölüşmək, ibadəti insaf, mərhəmət və əliaçıqlıq kimi gözəl 

xüsusiyyətlərlə kamilləşdirmək hər bir insanın müqəddəs 

borcu və dinimizin, mənəviyyatımızın başlıca prinsiplərin-

dən biridir.  

Qeyd etməliyik ki, bu bədii parça (“Nakəs adam danı-

şıqnan saz olar, Kərəmdən kəm, səxavətdən az olar”) 

məna-məzmun dolğunluğu ilə yanaşı incə poetik xüsusiy-

yətləri ilə də diqqəti çəkir.  

“Danışıqnan saz olar” ifadəsi istər-istəməz oxucunun, 

dinləyicinin üzündə şirin bir təbəssüm oyadır, ona nikbin 

duyuğular aşılayır.  

“Kərəm” və “səxavət”, eləcə də “kəm” və “az” sözlə-

rinin bədii sinonim kimi işlədilməsi, həmçinin “kərəmdən 

kəm” ifadəsindəki alliterasiya və daxili qafiyə bu misralara 

xüsusi, ədəbi-bədii gözəllik verir:  
 

Nütfədən qarışan şeyitbaz olar, 

Mərd də sığışdırmaz, nahaq qan eylər. 
 

– deyərkən Aşıq Ələsgər insanın əsil-nəcabətinin paklığını, 

mötəbərliyini ön plana çəkib. Bu cəhət xalqımız arasında 

həqiqətən də çox yayılmış və mühüm məsələlərdən biridir. 

Sənətkar özü də bəzi başqa şeirlərində bu mövzuya mü-

raciət etmişdir: 
 

Nütfəsindən əyri olan tez göstərər isbatın; 

Hər ağac kökündən bitər, hər meyvə gözlər zatın; 

Hərcayı hədyana sayar, naşı bilməz qiymatın; 

Əhli-ürfan məclisində gövhər misaldı yüküm  

[5, s.165]. 
 

Və ya: 

Bivəfanın, müxənnəsin, nakəsin, 

Doğru sözün, düz ilqarın görmədim. 

Namərdin dünyada çox çəkdim bəhsin, 

Namusun, qeyrətin, arın görmədim [5, s.44]. 
 

Yaxud: 
 

Nütfədən pak olan özü pak olar, 

Mömündən törəyən xoşidrak olar. 

Əndəlib qan ağlar, zəhri çak olar, 

Görsə gül üstündə xar nişanası [5, s.50]. 
 

Bu misralar ulu Füzulinin məşhur beytləri ilə də səs-

ləşir: 
 

Hər kəsin var isə zatında şərarət küfrü, 

İstilahatı-ülum ilə müsəlman olmaz [9]. 

 

İslam alimlərinin və filosoflarının ümumi fikrinə görə 

din üç mühüm bünövrə üzərində qurulmuşdur: əqidə, əxlaq 

və əməl. 

Aşıq Ələsgər dünyagörüşündə də, söz yox ki, bu an-

layışlar qırılmaz bağlılıq içərisindədir. Ona görə də yuxarı-

dakı mənəvi-əxlaqi mövzuya toxunduqdan sonra aşıq bəzi 

əqidəvi məsələlərə işarə edir:  
 

Bir gün Mənsur qalxar, gələr toxmaq, yay, 

Dağları atmağa eylər haqq-say. 

Seçilməz məhşərdə nə şah, nə gəday, 

Xaliqi-ləmyəzəl haqq divan eylər [5, s.31]. 

 

İlk iki misrada şair sonuncu Əhli-beyt (ə) imamı Həz-

rəti-Mehdinin (əc.f) intizarında olduğunu, onun gəlişi ilə 

bir çox ictimai-mənəvi çatışmazlıqların (zülm, haqsızlıq, 

yoxsulluq, cəhalət, savadsızlıq, haramxorluq və s.) aradan 

qalxacağına olan inamını, ümidini dilə gətirir.  

Bu səpkili bədii parçalara həm ustadın öz əsərlərində, 

həm də başqa şairlərimizin şeirlərində rast gəlirik: 

 

Ələsgər, dəstini üzmə damandan! 

İstə mətləbini Sahib-Zamandan! 

Məhəmməd ümməti çıxmaz zindandan, 

Ta ki, Ağam Zülfüqarı çəkməyə [5, s.62]. 

 

*** 

Ey yəqin əhli, yəqin bil ki, olar surqu hesab, 

Şahi-Mehdi xanadanda bir ulu divan olar [8, s.87]. 

 

Klassik poeziyada və aşıq ədəbiyyatında rastlaşdığı-

mız “Mənsur” təxəllüsü 9-cu əsrdə əqidəsi üstündə Bağ-

dadda dar ağacından asılan Hüseyn Həllac Mənsurdur. Yal-

nız Aşıq Ələsgərin yaradıcılığında rast gəldiyimiz Mənsur 

adı Əhli-beyt (ə) imamlarının sonuncusu olan Həzrəti-

Mehdi-Əz-Zamana (əc.f) işarədir:  

 

Mənsurun toxmağı, İsrafil suru, 

Kəbənin Zəmzəmi, Müsanın Turu. 

Nitqimin guyası, didəmin nuru, 

Sərimin sevdası ay nədən oldu? [5, s.76]. 

 

Bu motivlə biz Cənubi Azərbaycanda yaşamış və bir 

neçə il öncə dünyasını dəyişmiş Əhli-həqq təriqətnə mən-

sub olan mərhum Miskin Rüstəm Nəvazi yaradıcılığında 

tez-tez qarşılaşırıq: 

Sifati-ləmyəzəl Şahi-vilayət, 

Şəhi-adil, şahənşahi ədalət. 

Qiyami məhşəri divan qiyamət, 

Zühurun məhşəri Mənsurdur, Mənsur! 

 

Zamanın xaliqi xəlqin xudası, 

Tamamən Əhli-Həqqin pişivası. 

Yarıstanın ədalət rahnüması, 

Cahanın yavəri Mənsurdur, Mənsur. 

 

Və ya: 

 

Mənim şahi-qiyami-nari-nurim, 

Mənim minayi-cami əntəhurim. 

Mənim İncilü Tövratü Zəburim, 

Mənim ayəti-Quranımdı Mənsur. 

 

Mənim təbim yazan dəftər əlində, 

Mənsur həqq söylərəm eşq aləmində. 

Mənim hər ləhzə inşadır əlimdə, 

Mənim qəlbimdə mehmanımdı Mənsur. 

 

Əzəl gündən həmən Mövlayi-aləm, 

Cahanda seyr edər dər cəmi-adəm. 

Nəvazi eşqnən söylər dəmadəm, 

Mənim məbudi-Sübhanımdı Mənsur. 

 

Xilaskar Mehdinin (əc.f) intizarını yalnız Quran üm-

məti deyil, bütün bəşəriyyət gözləyir. “Şəhriyar” qəzetinin 

19 dekabr 1996-cı il tarixli, 33 saylı buraxılışının 3-cü 

səhifəsində ilahiyyatçı Natiq Rəhimovun “Salamdan sonra” 

sərlövhəli məqaləsində oxuyuruq: Xilaskar Mehdiyə (əc.f) 

etiqad başqa bəşəri dinlərdə də mövcuddur. Hindlilərin 

səmavi kitab adlandırdıqları “Did” məcmuəsində yazılıb: 

“Axır-zaman mərhələsində Mənsur adlı bir padişah bütün 

dünyanı tutub, hamını öz dininə dəvət edəcək. O, hamını 

tanıyacaq və Allahdan nə istəsə, yerinə yetəcək” [15]. 

Sonrakı misralarda Quranda və hədislərdə çox geniş 

əks olunmuş Qiyamət inancının ədəbi-bədii tərənnümü 

verilir. Şairə görə bəşər həyatının sonu mütləq və qəti bir 

ədalətlə tamamlanacaq. “Zəlzələ” surəsinin son ayələrində 

deyildiyi kimi “Zərrə qədər yaxşılıq edən onu görəcəkdir, 

zərrə qədər pislik edən onu görəcəkdir” (“Zəlzələ”, 7-8).  

Ayələrdə Qiyamət günü Allahın sorğu-sualının çox 

dəqiq, əməlləri ölçən tərəzisinin ən xırda əməlləri ölçəcək 

qədər incə olacağı buyrulur. Allah-təala bu ayələrdə insan-

ları xəbərdar edir ki, sorğu-sual edəcəyi əməl hər nə olursa-

olsun əhəmiyyətsiz deyil. Bəzi təfsirçilər yazırlar ki, Pey-

ğəmbərin (s) bəzi səhabələri az miqdarda sədəqə verməyə 

elə də əhəmiyyət verməz, “mükafat yalnız o şeylərə verilir 

ki, bizim üçün onların böyük dəyəri var; kiçik şeylər bizim 

əhəmiyyət vermədiklərimizdir”, – deyərmişlər. Bununla ya-

naşı kiçik günahlara da etinasız yanaşarmışlar. Bu ayə nazil 

olur və onların kiçik olan yaxşı əməllər etməyə, kiçik 

günahlardan qorunmağa çağırır. Hədislərin birində deyilir 

ki, bir kişi Peyğəmbərin (s) yanına gəlib deyir: “Mənə 

Allahın sənə öyrətdiyindən öyrət”. Peyğəmbər (s) səhabələ-

rindən birinə ona Quran öyrətməsini tapşırır. Həmin səhabə 

ona “Zəlzələ” surəsini öyrədir. Həmin kişi bu surə ilə kifa-

yətlənir, ayağa qalxıb deyir: “Mənə bu qədər kifayətdir”. 

Peyğəmbər (s) buyurur: “Daha onunla işin olmasın, o, alim 

oldu”. Peyğəmbərin (s) nə demək istədiyi çox aydındır. 

Çünki, həmin kişi əməllərin belə sorğu-sual olunacağını 

öyrəndiyi üçün öz əməllərinə diqqət yetirəcək. Bu isə ən 

böyük tərbiyə vasitəsidir [2, s.599]. 

Bu gözəl və sarsılmaz məfkurənin təsdiqini onlarla 

Quran ayəsində görürük. Məqalənin həcmini nəzərə alaraq 

yalnız bir neçə örnəklə kifayətlənirik: “(O, Allahın əzabı 

ilə) qorxudur insanları” (“Qiyamət”, 36). “Yalnız bir dəh-

şətli səs qopan (İsrafil axırıncı dəfə surunu çalan) kimi on-

lar hamısı (haqq-hesab üçün) qarşımızda hazır duracaqlar. 

Bu gün heç kəsə heç bir haqsızlıq edilməyəcəkdir. Siz 

ancaq etdiyiniz əməllərin cəzasını çəkəsəksiniz” (“Ya-Sin”, 

53-54). “Nəhayət, qulaqları kar edən (o dəhşətli səs) gələn-

də (İsrafil surunu çalanda), o gün bir çox üzlər parlayacaq, 

güləcək, sevinəcəkdir. O gün bir çox üzlərə isə toz-torpaq 

qonacaq, onları zülmət (yaxud hiss) bürüyəcəkdir. Onlar 

(pis əməllər uyan) kafirlər, pozğunlardır” [1]. 

Bu motiv Türk dünyasının dahi şəxsiyyəti Yunis İm-

rənin və Azərbaycan Klassik ədəbiyyatının tanınmış ədibi 

Seyid Əzim Şirvaninin aşağıdakı beytləri ilə yaxından 

səsləşir: 
 

Ay ərənlər, ay qardaşlar, 

Əcəl gələ, öləm bir gün. 

İşlərimə peşman olub,  

Bir özümə gələm bir gün. 

 

Yanlarıma qona əlim, 

Söz söyləməz ola dilim. 

Qarşıma gələ əməlim, 

Neyləmişəm, görəm bir gün [7]. 

Seyyid, hərəmi həşridə xaliq əməl istər, 

Məhşərdə durub cəngi-cidal eyləmək olmaz  

[11, s.53]. 

 

Göründüyü kimi “Seçilməz məhşərdə nə şah, nə gə-

day, Xaliqi-ləmyəzəl haqq divan eylər” misraları yuxarıda 

ilahi kəlamdan gətirdiyimiz nümunələrlə ideya-məzmun 

baxımından yaxından səsləşir. Əslində bu müqəddəs ina-

nışların, duyğu və düşüncələrin ədəbi-bədii təcəssümü kimi 

meydana çıxır. “Şah” və “gəda” antonimlərinin işlədilməsi 

bu ədəbi parçanın bədii dəyərini və gözəlliyini daha da ar-

tırır. Qeyd etməliyik ki, bu bədii ifadə üsulu yalnız Dədə 

Ələsgər yaradıcılığı üçün deyil, bütövlükdə Azərbaycan 

ədəbiyyatı üçün səciyyəvidir. Məsələn, Füzulinin: 

 
Vadiyi-vəhdət həqiqətdə məqami-eşqdir, 

Kim, müşəxxəs olmaz ol vadidə sultandan gəda  

[10, s.2]. 

S.Ə.Şirvaninin: 

 
Ol gədayi-eşq, sultanlıq muradımdır əgər 

Kim, diyari-eşqdə afaqə sultandır gəda [11, s.40]. 

 

Aşıq Ələsgərin başqa şeirlərində də yuxarıda deyilən 

mətləblərlə rastlaşırıq:  

 

Ribanı, sələmi halal bilənlər, 

Orucdan, namazdan kənar olanlar. 

Məhşər günü üzü qara gələnlər 

Nari-cəhənnəmə daldı da getdi. 



Əhli-beyt (ə) aşiqi Dədə Ələsgər 
 

 107 

 

Aldanıb dünyanın cah-cəlalına, 

Haram qarışdıran öz halalına. 

Xəyanət eyləyən qonşu malına 

Haqqın divanında qaldı da getdi [5, s.41]. 

 

Xalqımızın müqəddəs inanclarına və bir sıra mənəvi-

əxlaqi fəzilət və çirkinliklərə toxunduqdan sonra şair çox 

mühüm bir mətləbə də oxucunun, dinləyicinin diqqətini 

cəlb edir: 

 

Məzəmmət eyləmə mən binəvanı, 

Sahibi-səltənət – ey gövhər kanı. 

Mənim sözüm doğru yoldan çıxanı, 

İnşallah, qaytarar müsəlman eylər.  

 

Ustad sənətkarın fikrinə və həyat fəlsəfəsinə görə yax-

şı insan olmaq, öz nöqsanlarını aradan qaldırmaq əsla ki-

fayət deyil, insanlığın və müsəlmanlığın həqiqi dəyərini bi-

lən hər bir şəxs onu əhatə edən ətraf mühitdəki fərqi və icti-

mai çatışmazlıqları aradan qaldırmağa, mənəvi-əxlaqi boş-

luqları doldurmağa çalışmalıdır. Ustad aşığa görə hər bir 

insan ətrafında baş verən hadisələrə fəal müdaxilə etməli, 

öz soydaşlarını, din qardaşlarını yaxşı işlərə çağıraraq pis 

əməllərdən, əxlaqi rəzalətdən çəkindirməlidir. Ələsgər dün-

yagörüşünün əsas bünövrə daşlarından olan bu tələb, bu 

ideya müqəddəs kitabımızda da öz təsdiqini tapmaqdadır. 

Məsələn, “Ali-İmran” surəsinin 104-cü ayəsində Allah-təa-

la belə buyurur: “(Ey insanlar!) içərinizdə (insanları) yaxşı-

lığa çağıran, xeyirli işlər görməyi əmr edən və pis əməlləri 

qadağan edən bir camaat olsun! Bunlar (bu camaat), həqi-

qətən nicat tapmış şəxslərdir” [1]. 

Bu mübarək ayənin təfsiri ilə bağlı bunu qeyd etmək 

olar ki, insanları yaxşı əməllərə dəvət etmək əsasən iki 

şəkildə özünü göstərir: fərdi və ictimai. 

Birinci halda hər bir şəxs öz qüvvəsi, imkanları daxi-

lində bu vəzifəni yerinə yetirir. İkinci halda (ictimai baxım-

da) isə bu vəzifəni bir təşkilat, səlahiyyətli bir qrup həyata 

keçirir. Bu məsələnin əhəmiyyəti ilə bağlı bir çox hədis-

lərimiz də vardır. Məsələn, Həzrəti-Əli (ə) belə buyurmuş-

dur: “Əgər yaxşı işlərə dəvət və pis əməllərdən çəkindirmə 

tərk olunsa, aradan getsə, xeyir işlər dayanar və şər ada-

malar hakim olar” [4]. 

Ustad Möhsün Qiraəti bu məsələ ilə bağlı bəzi incə 

mətləblərə də işarə edərək yazır ki; “Başqalarını yaxşılığa 

çağıran və pisliklərdən çəkindirən şəxs özü elm və mərifət 

sahibi, səlahiyyətli bir şəxs olmalıdır. Bu iş ötəri xarakterdə 

olmayıb, daimi və nizamlı bir prosesə çevrilməlidir” [3, 

s.478-479]. 

Bu deyilənlərdən də görünür ki, Dədə Ələsgərin bu 

mövzuya toxunması əsla təsadüfi hal deyil. Haqq aşığı hər 

kəsi yaxşı insan, layiqli müsəlman kimi görmək istəyir. 

“Mənim sözüm doğru yoldan çıxanı, İnşallah, qaytarar mü-

səlman eylər” – deyən aşığın dünyagörüşündə həqiqi mü-

səlmanlıq, həqiqi insanlıq anlayışı ilə ümumbəşəri əxlaqi 

normalar, zaman və məkan tanımayan mənəvi-əxlaqi fəzi-

lətlərlə eyni mənaya gəlməkdədir. Bu da Dədə Ələsgərin 

duyğu və düşüncə aləminin genişliyindən və bütövlüyün-

dən soraq verir.  

Bu motivlə Ustad Aşığın digər şeirlərində də rastla-

şırıq: 

Haqq bizə göndərib dəlili-ayət: 

Oruc tut, namaz qıl, eylə ibadət. 

Mehdi divanında olma xəcalət, 

Məhşərdə yerini nar eyləməynən [5, s.30]. 

 

Yaxşılığa dəvət və pisliklərdən çəkindirmək mövzusu 

müasir dövrümüzün yazarları, həmçinin el şairlərinin də ya-

radıcılığında əsas yerlərdən birini tutur: 

 
Acından pay yığsan, harama uyma, 

İşlərin ən təmiz, gözəli budur. 

Oruc tut, namaz qıl, yalan danışma, 

İşlərin ən təmiz, gözəli budur [12]. 

(Kərəm Kürqıraqlı) 

 

Bu baxımdan qoşmanın möhürbəndi, həqiqətən də, 

yuxarıdakı dəyərli və ardıcıl xarakter daşıyan duyğu və dü-

şüncələrin zirvəsi kimi diqqəti cəlb edir. 

 
Mən istərəm, alim, mömin yüz ola, 

Meyli haqqa doğru, yolu düz ola. 

Diliynən zəbanı üzbəüz ola, 

Ələsgər yolunda can qurban eylər! [5, s.32]. 

 

İlk misarada “alim” və “mömin” sözlərinin yanaşı iş-

lədilməsi şairin poetik dünyabaxışında elm və iman anla-

yışlarının bir-birindən ayrı olmadığını, əksinə, onların bir 

birini tamamladığını, yetkinləşdirdiyini göstərir. Sonrakı 

misralarla birlikdə götürüldükdə isə elmin də, imanın da 

yalnız yaxşı əməl, həqiqətsevərlik, düzlük, qəlbin və dilin 

birliyi, yəni, ixlas, səmimiyyət, riyadan uzaqlıq kimi gözəl 

ruhi-mənəvi sifətlərlə öz təsdiqini tapa biləcəyini anlayırıq. 

Bütün bunların İslami qaynağı kimi bir Quran ayəsinə – 

“Fatir” surəsinin 28-ci ayəsinin şərhinə diqqət yetirək: 

“…Allahdan öz bəndələri içərisində ancaq alimlər qorxar 

(Onlar elm sahibi olduqları üçün Allahın vəhdaniyyətini, 

heybət və əzəmətini daha yaxşı başa düşür və Ondan daha 

çox qorxurlar)”.  

Aytəullah Məkarim Şirazi ayənin təfsiri ilə belə yazır: 

“Bu ayədən belə başa düşülür ki, həqiqi alimlər üzərlərinə 

düşən vəzifələr qarşısında özlərini məsuliyyətli sayanlardır. 

Başqa sözlə desək, söz deyil, əməl adamlarıdırlar. Çünki, 

əməlsiz elm qorxunun olmamasının bir sübutudur. Ayədə 

bu cür əməl sahibləri alimlər zümrəsindən hesab edilmə-

mişlər. Bu həqiqət İmam Səccadın (ə) da bir hədisində öz 

əksini tapmışdır: “Elm və əməl iki səmimi dostlardır. Alla-

hı tanıyan şəxs ondan qorxar. Bu qorxu həmin şəxsi Al-

lahın əmrinə itaət göstərməyə və əməl etməyə vadar edər. 

Elm sahibləri və onların ardıcılları Allahı yaxşı tanıyan, 

Onun üçün əməl edən və Onu sevən şəxslərdir. Allah-təala: 

“bəndələri arasında Allahdan yalnız alimlər qorxar” – deyə 

buyurmuşdur”. Bu ayəni təfsir edərkən İmam Sadiq (ə) belə 

buyurmuşdur: “Bu ayədə “alimlər” deyilərkən əməlləri söz-

ləri ilə üst-üstə düşən şəxslər nəzərdə tutulur. Sözü ilə əmə-

li düz gəlməyən insan alim deyil”. Başqa bir hədisdə deyilir 

ki, Sizin elmliniz Allahdan ən çox qorxanınızdır. Qısası, 

Quran məntiqi ilə alimlər beyinləri onun-bunun fikir və 

rəylərinin sandığı, dünyanın elmi qanun və formullarının 

anbarı, dilləri bu məsələlərin sözçüsü, yaşadıqları yer mək-

təblər, universitetlər, kitabxanalar olan şəxslər deyil. Alim-

lər, elm və bilik işığı bütün varlıqlarını Allah, iman və təq-

va nuru ilə işıqlandıran, onları vəzifələrinə qarşı məsuliy-

yətli edən şəxslərdir” [2, s.437]. 

Yeri gəlmişkən, qeyd etməliyik ki, həm bu elmi-İs-

lami bilgilər, həm də Dədə Ələsgərin hikmət dolu misraları 

atalar sözü və zərb məsəllərimizlə yaxından səsləşmədədir: 

“Elm bir xəzinədir, nə qədər sərf edərsən, o qədər artar”, 

“Elm para ilə gəlməz, çalışmaq ilə qazanılır”, “Elminə əməl 

etməyən alim, əlində çıraq gəzdirən kora bənzər”, “Elmsiz 

adam meyvəsiz ağac kimidir”.  

“Dil başa bəladır”, “Dilini saxlayan başını saxlar”, 

“Dil başı güdaza verər”, “Dil var bal gətirər, dil var bəla!”, 

“Dil ki, var, ətdəndir, hara döndərsən, dönər”, “Dildə bir 

şey deyib, ürəkdə başqa şey tutma”, “Dildən gələn əldən 

gəlsə, kasıb-kusub varlanar”. 

“Doğru büdrər, amma yaxılmaz”, “Doğru yolla yorul-

maz”, “Doğruluq insanı heç vaxt utandırmaz” [13, s.30-32]. 

Bütün bunlardan aydın olur ki, Aşıq Ələsgər yaradı-

cılığı dini-elmi mənbələrə söykəndiyi qədər şifahi xalq ədə-

biyyatımızdan, milli mənəviyyat və mədəniyyət xəzinələri-

mizdən də bəhrələnir. Bu da öz növbəsində Ələsgər şeirinə 

ideya-məzmun rəngarəngliyi və ədəbi-bədii çoxçalarlılıq 

gətirir.  

Möhürbənddə əksini tapmış mənəvi-əxlaqi motivlər 

həm Aşıq Ələsgərin, həm də başqa ədiblərimizin əsərlə-

rində tez-tez nəzərə çarpır: 

 

Arif ola, eyhamınan söz qana, 

Naməhrəmdən şərm eyləyə, utana. 

Saat kimi meyli haqqa dolana, 

Doğru qəlbi, doğru yolu gərəkdir [5, s.43]. 

“Kim saxlasa dilini, görməz canı xətanı, 

Dil gətirər başlara hər xətanı, bəlanı” [6, s.109]. 

(N.Gəncəvi) 

 

*** 

Doğruluq dost qapısıdır, doğru gəl gir bu yola, 

Əgri meydanda utanur, onda iqrar olmasa [8, s.36]. 

(Ş.İ.Xətai) 

 

M.Füzuli “Hədisi-ərbəin” (“40 hədis”) əsərində Həz-

rəti-Məhəmmədin (s) buyurduğu bu hədisi (“Əsl müsəlman 

odur ki, müsəlmanlara onun dilindən və əlindən xətər 

toxunmasın”) aşağıdakı kimi nəzmə çəkib:  

 

Müslüm oldur ki, əhli-aləm ilə 

Sidq ola qövli, xeyr ola əməli. 

Zərərin görməyə müsəlmanlar, 

Ola pakizə həm dili, həm əli [14, s.49]. 

 

Son olaraq qeyd edək ki, həqiqi, ruhi-mənəvi və icti-

mai-əxlaqi dəyərlər heç zaman köhnəlmədiyi kimi, ulu sə-

nətkarın bu mövzulara üz tutaraq yazdığı əsərlərdə daim 

yaşayacaq, sazı və sözü öz canı qədər sevən Azərbaycan 

xalqının misilsiz mənəvi xəzinələrindən biri kimi hər za-

man araşdırılmağa, kəşf olunmağa ehtiyac duyacaqdır.  

“BƏLİ DEYİB, YOL ƏRKANA GƏLMİŞƏM” 

 
Bismillahir-Rəhmanir-Rəhim! 

Ya Allah ya Rəsul ya Əli səndən mədəd! 

 

Hamıya bəlli olduğu kimi bu il – yəni 2021-ci il Dədə 

Ələsgərin 200 illik yubileyi qeyd olunur. Bu barədə ölkə 

başçısının müvafiq sərəncamı da mövcuddur ki, bu da şifa-

hi xalq ədəbiyyatımızı sevənlərin dərin rəğbəti ilə qarşılan-

mışdır.  

Keçən məqalələrimizdə Aşıq Ələsgərin həyat və yara-

dıcılığı barəsində nisbətən geniş məlumat verdiyimizə görə 

hazırda bu məsələ üzərində geniş dayanmırıq. Yalnız bunu 

qeyd etmək istəyirik ki, poeziyasının dini-fəlsəfi, mənəvi-

əxlaqi və ictimai-siyasi tutumu baxımından Dədə Ələsgər 

Azərbaycan xalq ədəbiyyatının əvəzedilməz ədəbi simala-

rından biridir. Bu baxımdan “Bəli deyib, yol ərkana gəlmi-

şəm” misrası ilə başlanan qoşması xüsusi diqqət cəkir: 

 

“Bəli” deyib, yol ərkana gəlmişəm, 

Nəqş olub sinəmdə eşqin kitabı. 

Çeşmi-nübuvvətə aşiq olmuşam, 

Bir suala verrəm yüz min cavabı [3, s.12]. 

  

Aşıq-şair “Əraf” surəsinin məşhur 172-ci ayəsindəki 

“Mən sizin Rəbbiniz deyiləmmi? – dedilər: “Bəli”. Şəhadət 

veririk” ayəsindən ilham alaraq, ruhlar aləmindən bəri hə-

qiqi islam yolunda olduğunu fəxrlə dilə gətirir. Belə bir 

şəxsiyyətin sinəsində, sözsüz ki, ən ülvi yeri ilahi eşq anla-

yışı və Qurani-Kərim tutacaqdır. Bu səpgili bədii parçalara 

sənətkarın bir çox şeirlərində də rast gəlirik. Misal olaraq:  

Ələstü birabbikum qalu-bəladan, 

Mərdin Mövlasına nökər olmuşam. 

Sürtmüşəm üzümü xaki-payına, 

Elm tapıb sinədəftər olmuşam [3, s.55]. 

  

*** 

Ələstidən bəli deyən sübhana baş endirir, 

Məhəmmədə nazil olan Qurana baş endirir. 

Özü birdi, adı minbir vəhdəhu əl-laşərik 

Əhli-mömin görə bilməz pünhana baş endirir  

[3, s.106]. 

 

*** 

İbtida ustaddan dərsim almışam, 

“Ələst” aləmində demişəm “bəli”. 

Həqiqətdən iki gözəl sevmişəm; 

Birisi Məhəmməd, birisi Əli [4, s.99]. 

 

Sonrakı iki misrada isə şair nübuvvət bulağına hey-

ranlığını, həmçinin Həzrəti-Məhəmmədin (s) kamal və ca-

malına, sifətlərinə vurğunluğunu dilə gətirir. Fikrimizcə 

misradakı ilk ifadə vəznin tələbinə uyğun olaraq “çeşmeyi-

nübuvvət” deyil, “çeşmi-nübuvvət” şəklinə salınmışdır.  

Şair “Bir suala verrəm yüz min cavabı” deyərkən də 

misilsiz peyğəmbər (s) eşqinə və nübuvvət elminə əsaslanır 

ki, bütün bunların müqəddəs kitabımızda yetərincə qaynaq-

ları var. (“Ali İmran”, 1; “Ənbiya”, 107; “Əhzab”, 21, 56; 

“Qələm”, 4; və s.) 

Bu misalların sayını xeyli artırmaq da mümkündür.  

Aşıq Ələsgər şeirin ikinci bəndini sözün dəyəri və 

ictimai funksiyası ilə əlaqədar bədii düşüncələri ilə baş-

layır: 

 
Gövhər sözüm məclislərdə yayılı, 

Arif ondan mətləb qanıb ayılı. 

Əhli- ibadətlər mömin sayılı, 

Səxavətin ondan çoxdu savabı. 

 

Aşıq ustadyana bir tərzdə əvvəlcə öz sözünün həqiqi 

dəyərini “gövhər” sözünü nəzərə çatdırır. Həqiqətən də, elə 

bir el məclisi tapmaq olmaz ki, o məclisi ulu sənətkarın 

qiymətə, ölçüyə sığmayan sözləri bəzəməsin. Ancaq Ustad 

Ələsgərin əsas fikri, niyyəti budur ki, arif şəxslər –batini 

aləmi həqiqi eşq və elmlə dolu olan, dünyanın və axirətin 

həqiqi dəyərini bilən insanlar bu “gövhər söz”ləri gərəyincə 

dərk edib özləri də ayılsınlar, xalqı da qəflət yuxusundan 

oyatsınlar. Aşığın başqa əsərlərində də buna bənzər düşün-

cələrlə rastlaşırıq: 

 

Arif məclisində üç söz söylərəm, 

Nə hədyan, nə çaşqın, nə qələt olmaz. 

Nütfədən pak olan, loxmadan halal, 

Mərifət elminə nabələd olmaz [3, s.54]. 

 

*** 

Arif olan eyhamnan söz qana, 

Naməhrəmdən şərm eyləyə, utana. 

Saat kimi meyli haqqa dolana, 

Doğru qəlbi, doğru yolu gərəkdi [3, s.43]. 

Bəndin son iki misrasında Dədə Ələsgər sözü ibadət 

və iman üzərinə gətirməklə demək istəyir ki, yalnız “qəlb”, 

“mənəviyyat” sözü deməklə məsələ tamam olmur, əsl Allah 

aşiqi ömrünü ibadət və iman çərçivəsində keçirməlidir: 

 

Əhli ibadətlər mömin sayılı, 

Səxavətin ondan çoxdu savabı. 

 

Lakin ustada görə “səxavət” adlanan əzəmətli bir əx-

laqi fəzilət var ki, onun adı gələndə hər bir şey kölgədə qa-

lır. Sanki, aşığın nəzərində əliaçıqlılıq və insanlılıq bir-biri-

nə bərabər olan mənəvi-əxlaqi dəyərlər söz yox ki, ustadın 

bu düşüncəsini formalaşdıran bir çox dini-mənqəbəvi mən-

bələrimizdir. Məsələn, “Onlar özləri istədikləri (ehtiyac 

duyduqları) yeməyi kasıba, yetimə və əsirə verərlər. (və 

deyərlər): “Biz sizi yalnız Allaha xatir yedirdirik və sizdən 

nə əvəz, nə də bir minnətdarlıq gözləyirik” (“İnsan”, 8, 9). 

1. “Acları doyurmaq yaxşı insanların ən üstün cəhət-

lərindəndir”. Quranda bu cəhətə çox böyük önəm verilmiş-

dir. Əgər müasir dünyaya nəzər salsaq, yayılan xəbərlərə 

görə hər il dünyada milyonlarla adam aclıqdan ölür. Halbu-

ki, dünyanın başqa yerlərində zibilliklərə küllü miqdarda 

yemək tökülür. Bu da islam qanunlarının çox yüksək də-

yərlərə sahib olduğunu, dünyanın isə ondan nə qədər uzaq 

düşdüyünü açıq şəkildə göstərir. Hədislərdə bu məsələyə 

xüsusi önəm verilmişdir. Hədislərinin birində İmam Sadiq 

(ə) belə buyurmuşdur: “Bir möminə qarnı doyunca yemək 

verən şəxsi axirətdə hansı mükafatın gözlədiyini aləmlərin 

Rəbbi olan Allahdan başqa heç kəs, hətta, Allahın yaxın 

mələkləri və peyğəmbərlər də bilməz”. Hədislərdə açıq 

şəkildə qeyd edilir ki, mömin və müsəlman olmasa belə ac 

adamları doyurmaq ən yaxşı əməllərdəndir. İslam Pey-

ğəmbəri (s) belə buyurmuşdur: “Allah dərgahında əməllərin 

ən yaxşısı yanan ciyərləri sərinlətmək, ac qarınları doyur-

maqdır. Canım əlində olana and olsun, müsəlman qardaşı 

gecəni ac yatdığı halda tox yatan bəndə mənə iman gətir-

məmişdir” [2, s.579]. 

Həzrəti-Əli (ə) buyurub: “Səxavət hər bir varlığın şə-

rəfidir”. 

Məna və məzmun baxımından yuxarıdakı ayə ilə səs-

ləşən digər ayələr də vardır: (“Bəqərə”, 261-265; “Münafi-

qun”, 10; “Ali İmran”, 92). 

Bildiyimiz kimi Hatəmi-Tai insan səxavətinin örnək 

simasıdır: “ Əsrlərdir ki, səxavətdən və əliaçıqlıqdan söz 

düşəndə bir nəfərin adını nümunə kimi çəkirlər. Var-döv-

lətini başqaları ilə bölüşən, kasıblara yardım edən, dostlar-

dan heç nəyi əsirgəməyən alicənab adamı tərifləmək istə-

yəndə “Hatəmi-Tai kimi səxavətlidir” deyirlər. 

Hatəmi-Tai Ərəbistanın şimalında məskunlaşmış 

Teyy qəbiləsinin başçısı idi. Miladi VII əsrdə yaşamış, 605-

ci ildə dünyasını dəyişmişdi. Hatəm son peyğəmbər 

Həzrəti-Mühəmməddən (s) qabaq yaşadığına görə, İslamı 

qəbul etmək şərəfinə qovuşmamışdı. O, öz dini təklifinə 

əməl edərək, Həzrəti-İsanın (ə) gətirdiyi məsihi dininə 

etiqad bəsləyirdi. Səxavətdən əlavə, bir çox müsbət keyfiy-

yətlərin sahibi idi. Cəsur-cəngavər kimi tanınır, gözəl şeir 

deyirdi, Tanrıdan başqa heç nəyə and içməz, haram aylarda 

müharibə etməzdi. 

Rəvayətə görə, Hatəmi-Tai hər gün 10 baş dəvə qur-

ban kəsib, böyük süfrə açar və qapıya gələn hər kəsə yemək 

ehsan edərdi. Ərəbistanın hər guşəsindən kasıblar və aclar 

onun qapısına pənah gətirirdilər. Hatəmin evinin qapısı hər 

kəsin üzünə açıq idi. 

Deyirlər ki, Hatəmi-Tai vəfat etdikdən sonra qardaşı 

onun yerini tutmaq və onun işini davam etdirmək həvəsinə 

düşdü, yenə böyük ehsan süfrələri təşkil etmək üçün xid-

mətçilərə göstəriş verdi. Hatəmin anası bunu eşidəndə oğ-

lunu çağırıb onu fikrindən döndərməyə çalışdı, dedi ki, sən 

nə qədər səxavət göstərsən də, Hatəmin tayı ola bilməzsən. 

Oğul təəccüblə soruşdu: “Niyə mən Hatəmin tayı ola bil-

mərəm? Axı, biz onunla doğma qardaş idik, ikimiz də sənin 

oğlunuq”. Anası göz yaşları içində dedi: “Mən səninlə 

Hatəmin arasındakı fərqi siz lap körpə ikən duymuşdum. 

Mən sizi əmizdirəndə sən əllərinlə hər iki döşümü tutub 

saxlayırdın, qardaşını süd əmməyə qoymurdun. Yalnız 

özün içib doyandan sonra döşümü buraxırdın. Amma Ha-

təm heç zaman belə hərəkət etməzdi, südü əmməyib gözlə-

yərdi ki, sən içib doyasan”. 

Hatəmin qardaşı anasının sözlərinə qane olmadı, öz 

niyyətini həyata keçirməkdən dönmədi. Ehsanın birinci gü-

nündə yenə həmişəki kimi camaat Hatəmin qapısına top-

laşdı. Hatəmin qardaşı yemək qazanının yanında durub 

növbə ilə yaxınlaşan hər kəsə xörək paylayırdı. Anası ta-

nınmamaq üçün paltarını dəyişdirib üz-gözünü örtdü, ca-

maata qarışıb növbəyə durdu. Hatəmin qardaşı anasını tanı-

mayıb ona da yemək verdi. Anası yeməyi alıb getdi, sonra 

yenə növbənin axırına keçib durdu. İkinci dəfə onun növ-

bəsi çatanda Hatəmin qardaşı qadını paltarından tanıdı, üs-

tünə qışqırdı: “Mən bayaq sənə yemək verdim! Nə həyasız 

adamsan, ikinci dəfə növbəyə durmusan. Rədd ol get, bu 

günlük payını artıq almısan!” Anası başındakı örtüyü qaldı-

rıb oğlunun gözlərinin içinə baxaraq söylədi: “Oğul, axı 

mən sənə demişdim ki, Hatəmin tayı ola bilməzsən. Mən 

Hatəmin sağlığında onu yoxlamaq üçün dəfələrlə eynilə bu 

cür hərəkət etdim. Amma Hatəm bircə kərə də olsa, məni 

qovmadı, hər dəfə mənə birinci dəfə imiş kimi yemək 

verdi”. 

Hatəm səxavətdə bənzərsiz olmasına baxmayaraq, de-

yirmiş ki, məndən daha alicənab birisi var. Sonra həmin 

adamla necə tanış olmasını danışırmış. Hadisə belə olub: 

Günlərin birində Hatəmi-Tai yenə axşam qonaqlıq verə-

cəyini elan edir. Təsadüfən günorta yolu səhraya düşür. 

Səhrada kol-kos yığıb evinə aparan bir qoca ilə rastlaşır. 

Qoca odun şələsinin ağırlığı altında əyilmişdi. Hatəm onu 

saxlayıb görüşür, özünü tanıtdırmadan hal-əhval tutur. Mə-

lum olur ki, qoca hər gün səhradan çırpı gətirib satır, bunun 

pulu ilə dolanır. Hatəm təəccüblə deyir: “Niyə bu yaşında 

özünə əziyyət verirsən? İndi sənin odun daşıyan vaxtın 

deyil. Eştiməmisən ki, hər gün Hatəm camaata qonaqlıq ve-

rir? Sən də onun qapısına get, qarnını doyuzdur”. Qoca ba-

şını bulayıb cavab verir: “Oğlum, mən bu əziyyətə ona görə 

qatlaşıram ki, heç kimə, hətta Hatəmə də möhtac olmayım. 

Başqasının çörəyini minnətlə yeməkdənsə, öz alnımın təri 

ilə dolanmaq mənə daha xoşdur”. 

Hatəmi-Tainin bir oğlu və bir qızı var idi. Oğlu Ədiyy 

atasından sonra Teyy qəbiləsinin başçısı oldu. Həzrəti-

Mühəmməd Peyğəmbərin (s) göndərdiyi müsəlman qoşunu 

onların torpaqlarını fəth edəndə Ədiyy qaça bildi, amma 

qəbilənin qadın və uşaqları, o cümlədən, Ədiyyin bacısı 

müsəlmanlara əsir düşdü. Peyğəmbər (s) onun kim oldu-

ğunu bilən kimi atası Hatəmin xatirinə əsirlikdən azad etdi 

və ehtiramla öz torpaqlarına qaytardı. Uzaqgörən qadın 

Ədiyy ilə görüşüb, əsirlikdə ikən müsəlmanlarda gördüyü 

gözəl əxlaqdan ona danışdı. Ədiyy bacısının məsləhəti ilə 

Mədinəyə gəldi və İslamı qəbul edib müsəlman oldu. 

Hatəmi-Tai müsəlman olmasa da, səxavəti xatirinə 

Allahın mərhəməti ona şamil olar. İslam Peyğəmbəri (s) 

Ədiyyə buyurmuşdu ki, atan Hatəm səxavətinə görə cəhən-

nəmin şiddətli əzabından amanda qalacaq. 

Qeyd etmək yerinə düşər ki, Hatəmin oğlu Ədiyy 

Peyğəmbərdən (s) sonra da İslama sədaqətini qoruyub sax-

lamış, Həzrəti-Əlinin (ə) silahdaşlarına qoşulmuş və o həz-

rətin (ə) xilafəti zamanı aparılan müharibələrdə fəal iştirak 

etmişdi”.  

Yeri gəlmişkən, bəzən cəmiyyət arasında “səxavət da-

ha üstündür, yoxsa ibadət?” şəklində bir sualla tez-tez qar-

şılaşırıq. Bilməliyik ki, səxavət, mərdlik, gözütoxluluq, in-

saflılıq və s. bu kimi mənəvi fəzilətlər əslində elə Allaha ən 

böyük ibadətdir. Müqəddəs dinimizdə mənəviyyatsız iba-

dətin və ibadətsiz mənəviyyatın heç bir dəyəri yoxdur. 

Səxavət motivi ilə aşığın digər əsərlərində də rastlaşırıq: 

 

Bir şəxsin sənəti istəmək ola, 

Səxavət eyləməz, Hatəm tey ola. 

Dövlət tapa, gədalıqdan bəy ola, 

Başı ərşə çıxsa ədalət olmaz [3, s.54]. 

 

Neçə sirr gördüm, sirr qaldım aşkar, 

Səxavət əhlini yandırmadı nar. 

Salavatnan işlər hər dükan-bazar, 

Zay oldu dünyanın malı qabaqda [3, s.15]. 

Məhz, buna görə də ustad aşıq şeirin davamında bir 

sıra mənəvi-əxlaqi rəzalətlərə işarə edib bizi onlardan uzaq-

laşdırmağa çağırır: 

 
Haqdı sözüm; yetirəsən isbata! 

Yemə irvə, meyl eyləmə qiybata. 

Şəriətdə haramdı, zina-ləvvata, 

Ondan bəd yazırlar, xəmri-şərabı. 

 

Göründüyü kimi burada sələmçilik, qeybət, zina, ləv-

vatlıq (homoseksualizm), içki düşkünlüyü kimi fərdi və 

ictimai çatışmazlıqlar sərt tənqid atəşinə tutulmuş, insana 

yaraşmayan, müsəlmana şərəf gətirməyən əxlaqi rəzalətlər 

kimi cəmiyyətin diqqət mərkəzinə yönəldilmişdir. 

Yaşadığımız dövrdə bu problemlə daha çox qarşılaş-

dığımıza görə burada aşığın “irvə” dediyi riba, sələmçilik-

kredit adları ilə məşhur olan çox ciddi bir ictimai mənəvi 

məsələ üzərində dayanmaq istəyirik. Hamımıza bəllidir ki, 

bu problem üzündən yüzlərlə, minlərlə ailələr dağılır. 

İnsanlar, hətta ömrünün son illərini yaşayan ahıllar (qoca-

lar) sözün həqiqi mənasında küçələrdə qalmağa məcbur 

olurlar. Sələmçilik üzündən baş verən ölüm hadisələri doğ-

ma Vətənini tərk edib başqa ölkələrə qaçmağa məcbur olan 

gənclərimizin taleyi vicdanı olan hər bir kəsi narahat et-

məlidir.  

Allah-təala Qurani-Kərimdə dəfələrlə bu ağır möv-

zuya toxunmuşdur. “Sələm yeyənlər (Qiyamət günü) yalnız 

Şeytan toxunmuş kimi qalxarlar (müvazinətlərini saxlaya 

bilməz, gah yıxılıb, gah durarlar). Onların belə olmaları: 

“Alış-veriş də sələm kimi bir şeydir (bu ikisi arasında heç 

bir fərq yoxdur)!” – dedikləri üzündəndir. Halbuki, Allah 

alış-verişi halal, sələm (faiz almaq) almağı isə haram (qa-

dağan) etmişdir. Çünki, bu ikisi arasında çox böyük fərq 

var. Əgər kimsə Rəbbi tərəfindən gələn nəsihəti qəbul 

edərək (sələm yeməkdən) çəkinsə, keçmişdə (haram hökmü 

gəlməzdən) əldə etdiyi mənfəətlər onundur. Onun işi Alla-

ha həvalə edilir. (Allah onun keçmişini bağışlayacaq). Am-

ma qayıdanlar (bu günahı yenidən davam etdirənlər) cəhən-

nəmlikdirlər. Və orada həmşəlik qalacaqlar! “Allah sələmi 

məhv edər, sədəqələri artırar. Allah heç bir nankoru, gü-

nahkarı sevməz!” (“Bəqərə”, 275-276). 

Məşhur din alimlərindən olan A.M.Şirazi bu ayələrin 

təfsirində mühüm mətləblərə toxunmuşdur: “Sələm yeyən 

adam əvəzsiz pul alır, sədəqə verən isə əvəzsiz pul verir. 

Sələm siniflər arasında ixtilafa və düşmənçiliyə səbəb oldu-

ğu halda, sədəqə sevgi və dostluğu artırır. Sələm yoxsulla-

rın qanının sorulmasına, sədəqə isə çarəsizlərin həyatının 

yaxşılaşmasına, sələm ixtilaf və qeyri-sabitliyə, sədəqə isə 

vəhdətə və əmin-amanlığa səbəb olur. Allah-təala bu ayədə 

din düşmənlərinin hakimiyyətinin qəbul edilməsi istisna ol-

maqla heç bir günahla bağlı işlətmədiyi, olduqca sərt bir 

ifadədən istifadə etmişdir. Quranda bu iki günaha müna-

sibət zina, şərabxorluq, qumar, zülm və sair digər böyük 

günahlara olan münasibətdən fərqlənir. Çünki, pis təsirləri, 

dinin əsasını, insan həyatını və ilahi fitrəti məhv edən bu iki 

günahdan fərqli olaraq digər günahların fəsadları təkcə bir 

neçə nəfəri və həyatın zahiri yönlərini əhatə edir. Quran və 

Məsumlar (ə) sələmə qarşı çox ciddi və kəskin şəkildə 

mübarizə aparmışlar. Peyğəmbərə (s) aid edilən bir hədisdə 

belə buyurulmuşdur: “Merac gecəsi qarınları çox böyük ol-

duğu üçün yerlərindən qalxa bilməyən adamlar gördüm. 

Cəbraildən (ə) soruşdum: “Onlar kimdir?”. Dedi: “Onlar 

dünyada sələm yeyən şəxslərdir. Allah onların barəsində 

belə buyurmuşdur: “Sələm yeyənlər (Qiyamət günü) yalnız 

Şeytan toxunmuş kimi qalxarlar (müvazinətlərini saxlaya 

bilməz, gah yıxılıb, gah durarlar)”. Bunlar səhər-axşam oda 

atılan və: “İlahi, Qiyamət nə vaxt olacaq?” – deyən Firon 

davamçıları kimidirlər”. Peyğəmbərə (s) aid edilən başqa 

bir hədisdə belə qeyd edilir: “Sələm yeyən adam Qiyamət-

də dəli kimi qaldırılacaq, ayaqlarını yerlə sürüyəcək”. Bu 

sözlərdən sonra “sələm yeyənlər…” ayəsini oxumuşdur. [2, 

s.47]. 

Yuxarıda qeyd etdiyimiz kimi Dədə Ələsgər qoşma-

nın bu bəndində zinakarlıq, qeybət, ləvvatlıq, sərxoşluq ki-

mi islam cəmiyyətinə, Azərbaycan xalqına, ümumiyyətlə 

insanlığa yaraşmayan bəzi böyük günahları – ruhi mənəvi 

çirkinlikləri bir-birinin ardınca sadalayaraq sanki həyəcan 

təbili çalmışdır. Ustad aşıq bizə təlqin etməyə çalışır ki, hər 

bir insan bütün bədən üzvlərini, ondan da mühüm olan 

nəfsini daim nəzarətdə saxlamalı, hər bir əməlində ağıla, 

sağlam düşüncəyə istinad etməlidir.  

Şair bu mənfi-əxlaqi sifətlərin ifşasında da birbaşa 

Qurana söykənir (Qeybət haqqında “Huməzə”, 1; zina – 

“İsra”, 31, 32; şərab – “Bəqərə”, 219; “Maidə”, 90, 91; 

ləvvat – “Nəml”, 49-51; “Əraf”, 80-82). 

Mövzunun mühümlüyünü ondan da görmək olur ki, 

aşıq başqa əsərlərində də bu mübarizə xəttini davam etdirir: 

 

İrvəni-sələmi halal bilənlər, 

Orucdan, namazdan kənar olanlar, 

Məşhər günü üzü qara gələnlər, 

Nari-cəhənnəmə daldı da getdi [3, s.41]. 

*** 

Aldanma dövlətə, uyma dünyaya, 

Halaldan kəsb elə özünə maya. 

Zinakar, haramxor yetişməz baya, 

Dosta xain baxan kor olacaqdır [3, s.52]. 

 

*** 

Yalan deyib qeybət etmə, rəhmin gəlsin canına, 

Öz- özünə fəxrlənib baxma şövkət- şanına. 

Əzrayıl əlində cəngəl, gələcəkdir yanına, 

Qəzəbindən gül rəngin solacaqdı dünyada. 

[3, s.108-109]. 

 

Növbəti bənddə aşıq Ələsgər belə mənəvi-əxlaqi rəza-

lətlərin yalnız bu dünyada deyil, axirət aləmində də insana 

üzüqaralıq gətirəcəyini bildirir: 

 

Xaliqindən utan, məndən utanma!  

Şəcərətil-mövti heç səhl sanma. 

Miada qail ol, qafil dolanma, 

Haqdı mizan, sirat, qəbr əzabı. 

 

İlk iki misra son iki misranı, daha doğrusu, oradakı 

miad, qiyamət, cismani və ruhani dirilmə fəlsəfəsini əsas-

landırmaq üçün qələmə alınmışdır. Qurani-Kərimin elə bir 

səhifəsi yoxdur ki, orada bu məsələyə toxunulmasın və in-

sanlara xəbərdarlıq edilməsin. Bəzi misallar gətirək: “Ey 

insanlar! Rəbbinizdən qorxun. (Allahın əzabından qorxub 

pis əməllərdən çəkinin, yalnız ona ibadət və itaət edin). Hə-

qiqətən Qiyamət günün, axır saatın zəlzələsi dəhşətli şey-

dir!”; “Onu görəcəyiniz gün hər bir əmzikli qadın əmiz-

dirdiyi uşağı unudar, hər bir hamilə qadın barii-həmlinin 

(vaxtından əvvəl) yerə qoyar, (uşaq salar), insanları sərxoş 

görərsən. Halbuki, onlar sərxoş deyillər. Ancaq Allahın 

əzabı çox şiddətlidir!” (“Həcc”, 1, 2).  

Ayənin şərhi ilə bağlı alimlərimiz belə bir fikir söy-

ləmişlər: “Bu ayədə Allah, mömin və kafir qadın və kişi 

olmasından, xitabı əyani olaraq eşidib-eşitməməsindən, ya-

ranmış və yaranacaq olmasından asılı olmayaraq bütün 

insanlara xitab edərək onlara özlərini Allahın qəzəbindən 

qorunmaq göstərişini verir. Kafirlər iman gətirməklə, mö-

minlər dinin əməli məsələlərində Allahın göstərişlərindən 

çıxmamaqla buna nail ola bilərlər. Ayədə Qiyamət zəlzə-

ləsinin böyüklüyü, təqvalı olmanın səbəbi kimi təqdim edil-

mişdir. (Qiyamət zəlzələsi çox böyük olduğu üçün təqvalı 

olur!). Bu zəlzələnin Qiyamət zəlzələsi kimi təqdim edil-

məsinin səbəbi onun Qiyamət əlamətlərinin olması ilə bağ-

lıdır. Ayədən belə başa düşülür ki, həmin zəlzələ birinci 

surun üfürülməsindən əvvəl baş verəcək. Çünki, “Zümər” 

surəsinin 66-cı ayəsində belə buyurulmuşdur: “Sur çalına-

caq, dərhal hamı ayağa qalxacaq və haqq-hesabı gözləyə-

cək”. Bu zəlzələnin Qiyamətdən əvvəl baş vercəyini ayədə 

insanların adi həyatlarını yaşadığı vaxt qəfildən baş verə-

cəyini və həyatlarını dəyişəcəyini göstərən məzmunlar ifa-

də edir. Şübhəsiz ki, bu hadisə birinci surdan əvvəl bütün 

canlıların ölməsinə səbəb olacaq. Bu ayə Quranın bir çox 

ayələrinin ehtiva etdiyi bir həqiqəti ümumi şəkildə ifadə 

edir; Qiyamət varlıq sistemində güclü dəyişiklik və çevriliş 

baş verməsi ilə qopacaq, dağlar yerindən oynayacaq, dəniz-

lər bir-birinə qarışacaq, yer ilə göy bir birinə çırpılacaq, 

yeni dünya başlayacaq. Qiyamət ərəfəsində insanlar bərk 

qorxuya düşəcək, gözləri ayaqlarının altını görməyəcək. [2, 

s.322]. (“Ənbiya”, 1; “Nəba”, 40; “Qiyamət”, 6-13) 

Hədislərin birində deyilir ki, Əbu Bəsir İmam Sadiqin 

(ə) xidmətinə gəlir və Həzrətdən (ə) soruşur: “Kimsə qəbir 

əzabından qurtula bilərmi?”. İmam (ə) cavabında buyurur: 

“Qəbir əzabından Allaha pənah aparıram. Ancaq az bir 

insan bu əzabı görməzlər”. Qəbir aləminin ən mühüm hadi-

sələrindən biri də qəbir əzabıdır. Belə ki, hədislərimizdən 

oxuyuruq ki, qəbir əzabı hamıya aiddir, ancaq çox az insan-

dan başqa. Bəziləri üçün kəskin və bəziləri üçün mülayim-

dir. Qəbir əzabı günahların kəffarəsidir. “Məni yad etmək-

dən üz döndərən kəs üçün isə (qeyb aləmindən qırıldığı, 

nəfsi qane olmadığı, gözü doymadığı, arxalandığı dayaqlar 

süst olduğu və hadisələrdən qorxduğu üçün, var-dövləti çox 

olsa belə) mütləq sıxıntılı həyat olacaqdır və Qiyamət günü 

onu Məhşərə kor gətirərik” (“Taha”, 124). 

İmam Sadiq (ə) buyurur: “Allaha and olsun ki, mənim 

sizin üçün ən çox qorxduğum şey – Bərzəxdir”. Əlbəttə 

bəzi insanlar – Həzrəti-Peyğəmbər (s), İmamlar (ə) və mö-

minlər qəbir əzabından istisnadırlar. Bəzi hədislərdə deyilir 

ki, yer möminlərin müştağındadır, həyatda olan zaman 

Allahın günahına batmırlar, Allahı özlərinə razı edirlər. Yer 

onları qəbul etməyə hazırdır. Onlara qarşı anadan da mehri-

bandır. Bu cür insanlara qəbir əzabı olmaz. Hətta həqiqi 

möminlərin ki, ruhu alınmışdır, yeni mənzilə qədəm basıb-

lar, razı və xoşhaldırlar. Allah, Peyğəmbər (s) və İmamlar 

(ə) ondan razıdırlar. Mələklər ona müjdə verərlər. “Ey (təq-

vanın kamalı sayəsində) arxayın olmuş nəfs (elə bir məqa-

ma yetişmiş nəfs ki, həvayi-həvəslər və şeytanlar onu azdır-

mağa qadir deyildir), Dön Rəbbinə, sən Ondan, O da sən-

dən razı olaraq! Mənim bəndələrimin zümrəsinə daxil ol!  

Və Mənim Cənnətimə daxil ol!” (“Fəcr”, 27-30). Bəs 

qəbir əzabı nədir? 

Bərzəx aləminə aid gələn ayə və hədislərə baxan za-

man görmək olur ki, qəbir dedikdə insanın dəfn edildiyi o 

kiçik dar çuxur nəzərdə tutulmur. 

Bəlkə insanın Qiyamətə qədər qalacağa bərzəx aləmi 

nəzərdə tutulur. O insanı ki, qəbirə qoyurlar, o bərzəx alə-

mindəki həyatına başlayar. 

İmam Sadiqdən (ə) soruşurlar: “Əgər kimsə dara çəki-

lərsə, o, qəbir əzabını necə çəkər?” 

İmam (ə) cavabında buyurur: “Onu əhatə edən havaya 

əmr ediləcəkdir ki, hər tərəfdən ona təzyiq göstərsin”. 

Bəli, bu haqda gələn bir çox hədislərdən görmək olur 

ki, qəbir əzabı mütləqdir. Onda heç bir şübhə yoxdur. 

Baxmayaraq ki, onun həqiqəti bizə aydın deyildir, an-

caq belə dərk edirik ki, insanı qəbrə qoyan zaman o, özünü 

qəbrin qaranlığında və dar dünyasında görər. 

Çətin əzablara məruz qalar. Ruh bu bədəndən ayrılan-

dan sonra bu dünyadakı bədənə bənzər lətif bir bədənə ke-

çər və ona misali bədən deyərlər.Qəbir əzabı da həmin ruha 

və misali bədənə aiddir. Qəbir əzabı hamı üçün eyni deyil-

dir. Bəlkə, bəzi insanlar heç qəbir əzabı görmürlər. Belə ki, 

bəzi hədislərdə oxuyuruq: “O möminlər ki, bəzi xeyr işləri, 

məsələn, gecə namazı qılır, Quranın bəzi surələrini davamlı 

olaraq tilavət edir və ya bəzi zikrləri edir... qəbir əzabından 

amandadır. Qəbir əzabı bəzi insanlarda şiddətli olur və gü-

nahlarının dərəcəsinə görədir. Bəziləri üçün mülayim olur 

və günahlarının kəffarəsı hesab edilir”. Qəbrin birinci gecə-

sində Nəkirlə Münkirə cavab vermək də mütləqdir. Hədis-

lərə əsasən Nəkir və Münkir qəbrin birinci gecəsində insan-

la mehriban olarsa, insanın qorxusu aradan gedər. Hər kim 

Şəban ayının 9 gününü oruc tutarsa, bu iki mələk sual-

cavab zamanı mehriban olarlar. İmam Baqir (ə) Ramazan 

ayının 23-cü günü oyaq qalıb, 100 rükət namazı qılan insan 

haqqında buyurmuşdur: “Allah Nəkir və Münkirin qoru-

xusunu ondan uzaq edər”. Həmçinin meyitə təlqin etmək 

Nəkirlə Münkirin sual-cavabdan əl çəkməsinə səbəb olar. 

Bəzi əməllər qəbir əzabına şərait yaradar. Bəziləri də 

bu əzabı azaldar. Neməti zay etmək o əməllərdəndir ki, qə-

bir əzabına səbəb olar. İmam Sadiq (ə) buyurur: “Qəbir 

əzabı mömin üçün xarab etdiyi nemətlərin kəffarəsidir”. 

Başqa bir amil – ailə ilə pis davranmaq. Həzrət Peyğəmbər 

(s) Səid ibni Məaz haqqında buyurmuşdu: “Qəbir əzabı 

ailəsi ilə pis rəftarına görədir”. Söz gəzdirən və nəcasətin 

bədənə dəyməsinə əhəmiyyət verməyən, ailəsindən uzaq-

laşan insan üçün də qəbir əzabı vardır. İmam Əli (ə) buyu-

rur: “Qəbir əzabına səbəb olan əməllərdən biri də söz gəz-

dirmək, bədənin nəcasətə bulaşmasına nəzarət etməmək, 

ailəsindən uzaqlaşmaqdır”. Qəbir əzabını azaldan əməllər 

arasında gecə namazı xüsusi yer tutur. İmam Rza (ə) bu-

yurur: “Gecə namazını qılmaq və 70 dəfə “Əstəğfirullah” 

demək, qəbir əzabından amanda olmağa səbəb olar”. Yatan 

zaman “Təkasur” surəsini demək, cümə günü “Nisa” surə-

sini tilavət etmək, vacib və müstəhəb namazlarda “Nun” və 

ya “Əlqələm” surəsini oxumaq da qəbir əzabını azaldan 

əməllərdəndir. 

Göründüyü kimiq Qiyamət, ölüm, qəbr əzabı, sirat 

körpüsü, sorğu-sual və s. bu kimi dini-fəlsəfə və mənəvi-

ictimai anlayışlar olduqca geniş və çoxtərəflidir. Bu həqi-

qətləri dərk etmədən həqiqi insan və layiqli müsəlman ol-

maq mümkün deyildir. Buna görə də ustad-aşıq başqa əsər-

lərində də dönə-dönə və təkidlə bu məsələyə qayıtmışdır: 

 

Nəfsnən mərifət durub cihada 

Mərfət deyir: – Belə kar eyləməynən. 

Nəfs deyir: – Baxma naqqal sözünə, 

Xeyrin gələn yerdə ar eyləməynən [3, s.30]. 

 

*** 

Sirat, sual qabaqdadı, nə damaqdı dünyada 

Kəlmeyi-şəhadət lazımdı, ölən vaxtı dünyada. 

Tut-orucun, qıl namazın, şükr eylə Allaha, 

Qul olma dünya malına, qalacaqdır dünyada. 

[3, s.108]. 

 

Aşıq Ələsgər bizi qiyamət səhnələri ilə həyəcanlandır-

mır, həm də axirət əzabından qurtarmağın yollarını da bizə 

göstərir: 

 
Əgər zərrə qalsa xümsün-zəkatın, 

Hərgiz qəbul olmaz sövmü-səlatın, 

Haqq yanında möhr olunmaz bəratın, 

Salarlar boynuna oddan tənabı.  

 

Müəllifə görə bu nicat və səadət yolu fərdi və ictimai, 

həmçinin mali və cismani ibadətlərdən keçir. Şair bir tə-

rəfdən bizi xüms (“Ənfal”, 41) və zəkat (“Tövbə”, 60) kimi 

mali ibadətləri, digər tərəfdən oruc (“Bəqərə”, 183, 185) və 

namaz (“Möminun”, 2, 9; “Ənkəbut”, 45; “İsra”, 78) kimi 

cismani olan saleh əməlləri diqqətlə yerinə yetirməyə və 

onların arasındakı ruhi-mənəvi bağlılığı görməyə, dərk et-

məyə çağırır. Şairə görə maddi imkanlarından yerli-yerində 

islam və insanlıq tələblərinə görə istiafdə etməyən, yəni xə-

sislik, simiclik, dünyapərəstlik və səhlənkarlıq üzündən 

xüms və zəkat verməyən şəxslərin oruc və zəkatları qəbul 

olmayacaq. Üçüncü və dördüncü misralarda haqq aşığı belə 

şəxslərin nəinki, Allah tərəfindən bağışlanmayacağını, hətta 

ağır əzablara da düçar ediləcəklərini göstərir.  

Ustad sənətkarın bütün bu duyğu və düşüncələrinin də 

dini qaynaqlarımızda dəlilləri vardır: “Vay halına o namaz 

qılanların ki, onlar öz namazlarından qafildirlər (səhlənkar-

lıqları üzündən namazlarını vaxtlı-vaxtında qılmazlar); On-

lar (namazlarında) riyakarlıq edər və (xalqa) zəkat verməyi 

qadağan edərlər (yaxud, xəsislik göstərib bir iş üçün 

qonum-qonşuya lazım olan qab-qacağı verməkdən imtina 

edərlər)” (“Maun”, 4-7; “Müdəssir”, 40-46; “Möminun”, 9; 

“Bəqərə”, 3; “Ta-Ha”, 14; “Cümə”, 9). 

Bu məsələlərlə bağlı bədii düşüncələr aşığın başqa 

əsərləri üçün də səciyyəvidir:  

 

Dünyada əl çəkmə sövm-səlatdan, 

Təmiz ver, qalmasın xüms-zəkatdan, 

Ələsgər, xof etmə, puli-Siratdan, 

İrəhbərdi cənab Əli qabaqda [3, s.15]. 

 

Aşıq altıncı bənddə də bu mövzunu bir qədər başqa 

səpgidə davam etdirir: 

 

Dəyəndə yarpağa səslənər guşun, 

Dərk elə var isə idrakü-huşun, 

Sürüldü karvanın, köçdü tay-tuşun, 

Fərmani-qüdrətin budu xitabı. 



Hacı Həsən Hüseyni 

 

 132 

 

Bu misraları oxuyarkən belə bir hədis yada düşür. 

Əziz islam peyğəmbərindən (s) “xoşbəxtlik nədir?” soru-

şulduğu zaman o, “Allahın itaətində keçən uzun ömür” ca-

vabını verir. 

Ustad aşıq demək istəyir ki, həqiqətən də hər bir kəs 

istər-istəməz ölümü dadacaq və Uca Yaradanın hüzuruna 

qayıdacaq (“Ənbiya”, 35; “Bəqərə”, 156). 

Ona görə də “İdrakü-huş”u olan hər bir kəs zaman 

adlanan misilsiz nemətdən mümkün qədər faydalı istifadə 

etməli, dünyadan köçüb gedən “tay-tuşları”nın başlarına 

gələnlərdən ibrət almalıdır. Həzrəti-Əli (ə) nə gözəl buyur-

muşdur: “Nə çoxdur ibrət dərsləri, nə azdır ibrət götürən-

lər”. Ustadın başqa şeirlərindəki bəzi örnəklər də həm təhlil 

etdiyimiz şeirlə, həm də gətirilən ayə və hədislərlə yaxın-

dan səsləşir:  

 

Səksəni, doxsanı ötübdü yaşım,  

Gor deyə tərpənir bəlalı başım. 

Əzrayıl həmdəmim, məzar yoldaşım, 

Daha köç təblini çal, qoca baxtım! [3, s.20]. 

 

Qoşmanın yeddinci bəndi də birbaşa Quran bulağın-

dan su içmişdir: 

  

Aldanma dünyanın bu fənasına, 

Gül olma gövhərli xəzanasına, 

Özün yetir şahın astanasına, 

Dərdlərə dərmandı dərin türabı. 

“Hədid” (dəmir) surəsinin 20-ci aysində belə buyuru-

lur: “Ey insanlar! Bilin ki, dünya həyatı oyun-oyuncaq, bər-

bəzək, bir-birinizin qarşısında öyünmək və mal-dövləti, 

oğul-uşağı çoxaltmaqdan ibarətdir. Bu elə bir yağışa bənzə-

yir ki, onun yetişdirdiyi bitki (məhsul) əkinçilərin xoşuna 

gələr. Sonra o, quruyar və sən onun saralıb solduğunu, daha 

sonra çör-çöpə döndüyünü görərsən. (dünya malına alda-

nanları) axirətdə şiddətli əzab, (dünya malına uymayanları 

isə) Allahdan bağışlanma və razılıq gözləyir. Dünya həyatı 

aldanışdan (yalandan) başqa bir şey deyildir». Göründüyü 

kimi Uca Yaradanımız bir neçə kəlmə ilə bu dünyanın hə-

qiqi mahiyyət və mənasını açıqlamış, onun faniliyini və 

ötəriliyini ön plana çəkmiş, hətta, bunun üçün təbiət aləmi 

ilə bağlı misallardan da istifadə etmişdir. Ustad təfsirçiləri-

mizdən biri bu ayə ilə bağlı incə mətləblərə toxunan izahlar 

vermişdir: Bu ayədə dünya həyatı, onun müxtəlif mərhə-

lələri və bu mərhələlərə hakim motivasiyaların obrazlı təs-

viri verilmişdir. Aydədə insan ömrünün beş mərhələyə bö-

lündüyü qeyd edilmişdir: 

1. Xəbərsizlik – oyun və qayğısızlıq içində keçən 

uşaqlıq dövrü; 

2. Oyunu əyləncənin əvəz etdiyi yeniyetməlk dövrü- 

yenyetmə onu məşğul edə biləcək, başını qatacaq vasitələr 

axtarışında olur, ciddi məsələlərdən uzaq olur;  

3. İnsanın eşq, həvəs və dəbdəbə axtarışında olduğu 

gənclik dövrü; 

4. Vəzifə, mövqe və qürurverici hisslərin insanı özünə 

cəlb etdiyi dövr; 

5. İnsanın mal, sərvət, var-dövlət yığmaq həvəsində 

olduğu, adamlarının sayının çox olmasın istədiyi dövr. 

Ömrün ilk mərhələlərinin zamanı təxminən bəllidir. 

Ancaq sonrakı mərhələlərin hansı yaşlarda başladığı ayrı-

ayrı adamlarda fərqli olur. Məsələn, var-dövlət, sərvət top-

lamaq ömrün sonuna qədər davam edir. Bəzilərinin fikrincə 

bu beş dövrün hər birinin müddəti səkkiz il çəkir. Deməli, 

üst-üstə 40 il edir. İnsan 40 yaşına çatanda onun şəxsiyyəti 

formalaşır. Bəzi insanların şəxsiyyəti birinci və ikinci mər-

hələdə dayanır, qocalana qədər yalnız əyləncə, kef-damaq 

fikrində olur və yaxud dəbdəbə xəyalı ilə yaşayır. Ömrünün 

sonuna qədər bütün fikri, xəyalı ev, minik, gözəl geyim və 

s.olur. Onlar ixtiyar yaşında olan uşaqlar və ya uşaq ruhiy-

yəsində olan qocalardır. Daha sonra ayədə dünyanın əvvəli 

və sonunun necə olacağı sadə bir misalla insanın gözləri 

önündə təcəssüm etdirilir. İnsanın 70 il və ya daha uzun 

illər qət etdiyi bu mərhələlər bir neçə aylıq ömrü olan bitki 

həyatında təzahür edir. İnsan tarla kənarında oturub müx-

təsər müşahidə ilə ömrün əvvəl və ya sonunun necə olduğu-

nu və necə keçdiyini müşahidə edə bilər [2, s.540].  

Bu mənada “Ər-Rəhman” surəsinin məşhur 26-27-ci 

ayələri də təsdiqedici səciyyə daşıyır: “(Yer) üzündə olan 

hər kəs fanidir, (ölümə məhkumdur), ancaq əzəmət və kə-

rəm sahibi olan Rəbbinin zatı baqidir”.  

Dünyanın fani olduğunu deyən Dədə Ələsgər “Gül 

olma gövhərli xəzanasına” deməklə sanki hər bir kəsə “Ey 

insanlar! Şübhəsiz ki, Allahın (qiyamət barəsindəki) vədi 

haqdır. Dünya həyatı sizi aldatmasın…” (“Fatir”, 5) kəla-

mını xatırladaraq bu aləmdə özünə layiq olan ən doğru, ən 

düzgün yeri tapmağı ucuz şöhrət, var-dövlət və mənsəb 

arxasınca sürünməməyi tövsiyyə edir.  

Ustadın atası mərhum Alməmməd kişi də bizə gəlib 

çatan “İnsan” rədifli şeirində bu mövzuya toxunmuşdur: 

Axırı fikr eylə, qafil dolanma, 

Qəlbini şeytandan yad elə, insan! 

Elə iş tut, aqibətdə utanma, 

Bacar, könül yıxma, şad elə, insan! 

 

Bu dünya dediyin fanıdı-fanı, 

Əvvəl Nuh gəlmişdi, qalmayıb hanı?! 

Puç elədi İsgəndərtək xaqanı, 

Bizə də əsəcək bad elə, insan! 

 

Alməmməd dünyada hələ bihuşdu, 

Bən-Adəm dediyin vətənsiz quşdu. 

Səxasız dövlətin axırı puçdu,  

Ye malın dəhanda dad elə, insan! [5, s.5]. 

 

“Özün yetir şahın astanasına” – deyərkən şair “qapısı-

nın torpağı dərdlərə dərman olan, könüllər sultanı Həzrəti-

Əlini (ə) nəzərdə tutur. Aşıq Ələsgər şeirində Həzrəti-Əli 

(ə) sevgisi bəlkə də kitablara sığmayacaq bir mövzudur. 

Biz burada yalnız bunu qeyd etmək istərdik ki, təkcə Dədə 

Ələsgər yox, bir çox sənətkarlarımızı ustadlıq mərtəbəsinə 

qaldıran Əli (ə) vilayəti, Əli (ə) məhəbbəti olmuşdur. Onlar 

da bütün ömürləri boyu qəlblərinin ən incə guşəsindən 

süzülüb gələn inci kimi sözləri Həzrəti-Əliyə (ə) və onun 

Əhli-beytinə (ə) hədiyyə etmişlər.  

Lakin mütləq surətdə nəzərə çatdırılmalıdır ki, bunun 

şəxsiyyətə pərəstişlə, kor-koranə sitayişlə, insanı bütləşdir-

məklə uzaqdan, yaxından heç bir əlaqəsi yoxdur. Söhbət 

Həzrəti-Əli (ə) sevgisindən – imanda, əməldə, ibadətdə, əx-

laqda bu uca şəxsiyyətə bənzəməyə çalışmaqdan gedir.  

Əks təqdirdə “sevgi, eşq, məhəbbət” kimi sözlər quru 

söz olmaqdan, hətta, riyakarlıqdan, yalandan başqa bir şey 

ola bilməz.  

Yeri gəlmişkən Aşıq Ələsgərin Həzrəti-Əliyə (ə) üz 

tutduğu əsərlərindən bir neçə örnək vermək də yerinə 

düşər: 

 

Xəstə könül, sürün dost irahına, 

Müşkülü həll edən qul pənahına. 

Ələsgər, yön çevir şahlar-şahına, 

Yapış ətəyindən, şikayət eylə [3, s.30]. 

  

*** 

Dar günündə yetiş dada,  

Ya Şahi-Mərdan Ağa! 

Nitq ver meydan içində, 

Qoyma sərgərdan, Ağa! 

Həm Əlisən, həm Vəlisən, 

Həm səxisən, həm səxa, 

Həmi dildə zikrim sənsən, 

Həmi əzbərdən, Ağa! [4, s.103]. 

 

*** 

Saldı şəhadət barmağın, 

Götdü dəri-Xeybəri; 

Hökm qıldı Zülfüqara, 

İki böldü Əntəri. 

Çəkəndə “Allahü-Əkbər”, 

Qırdı min-min leşkəri. 

Zəlillərin ümidvarı, 

Möminlərin sərvəri, 



Əhli-beyt (ə) aşiqi Dədə Ələsgər 
 

 137 

Şahi- Mərdan, Şiri-Yəzdan, 

Mən ona yalavarıram. [4, s.105]. 

 

Qoşmanın möhürbəndində də bir sıra ciddi məsələlərə 

toxunulur: 

 

Yazıq Ələsgərəm, zarü-binəva, 

Elə iş tut: olsun dərdinə dava. 

Aldanıbsan nəfsə, tapıbsan hava, 

Dərk eləyib qanmayıbsan hesabı. 

 

Öncə bunu qeyd edək ki, “Elə iş tut: olsun dərdinə 

dava” misrası sadəcə olaraq qafiyə xatirinə deyilməmişdir. 

Məqsəd insanın hər bir halda öz məsuliyyətini dərk etməsi, 

onlarla, yüzlərlə əməllərin arasından ən doğrusunu, ən 

düzgününü seçməsidir. Təsadüfi deyildir ki, Qurani-Kəri-

min “Zümər” surəsinin 18-ci ayəsində belə buyurulur: “O 

kəslər ki, sözü (öyüd-nəsihəti) dinləyib onun ən gözəlinə 

(düzgününə) uyarlar. Onlar Allahın doğru yola yönəltdiyi 

kimsələrdir. Ağıl sahibləri də elə onlardır!”. Göründüyü ki-

mi Uca Yaradanımız da bizi sonda peşiman olmamaq üçün 

hər addım başı ən sərrast, ən mənalı sözü və ən ləyaqətli 

əməlləri seçməyə dəvət edir. Bəs ona mane olan, bizi yanlış 

yollara sövq edən nədir? Son iki misra bu sualın cavabıdır: 

“Aldanıbsan nəfsə, tapıbsan hava, Dərk eləyib qanmayıb-

san hesabı”. 

Əlbəttə, nəfs mövzusu dini-fəlsəfi baxımdan geniş və 

əhatəlidir. Onun neçə mərhələsinin olduğuna dair fikirlər də 

müxtəlifdir.  

1. Nəfsi-əmmarə 

2. Nəfsi ləvvamə 

3. Nəfsi mütməyinnə 

4. Nəfsi raziyyə 

5. Nəfsi mərziyyə 

Burada müəllifin nəzərdə tutduğu pisliklərə (nəfsi –

əmmarə bissui) nəfsdir.  

Nəfs anlayışı geniş dini səciyyə daşıyır. Bu genişlik 

sözün semantik tutumundan da bilinir. Belə ki, söz “ruh”, 

“ağıl”, “insanın nəfsi”, “cəsəd”, “qan”, “əzəmət, izzət”, 

“görüş”, “pis göz”, “bir şeyin cövhəri”, “çaşqınlıq”, “işkən-

cə”, “aqibət”, “arzu, murad”, “eqoizm” kimi müxtəlif mət-

ləblərdən soraq verir. Odur ki, Qurani-Kərimdə də nəfs an-

layışı leytmotiv yerində olub, azı üç mərhələli mürəkkəb 

bir məna-məzmun şəbəkəsi əmələ gətirmişdir. Həmin mər-

hələlər, adətən, belə sıralanır:  

1) “Nəfsül-əmmarə bissui” – pis işləri görməyi əmr 

edən nəfs – “Mən özümə əsla bəraət qazandırmıram. Çünki, 

nəfs pis işləri əmr edir. Yalnız Rəbbimin rəhm etdiyi istis-

nadır. Rəbbim bağışlayandır, rəhimlidir” (“Yusif”, 53); 

2) “Nəfsul-ləvvamə” – peşmançılıq nəfsi – “And ol-

sun ayıq vicdana, tənə edən nəfsə (ki, Qiyamət haqdır!)”. 

(“Qiyamət”, 2);  

3) “Nəfsul-mütməinnə” – arxayın oluna bələcək nəfs 

– “Ey arxayın olan ruh! Sən Ondan, O da səndən razı halda 

Rəbbinə tərəf dön! Bəndələrimin arasına keç! Cənnətimə 

daxil ol!” (“Fəcr”, 27, 28, 29, 30). 

Yeri gəlmişkən, belə bir cəhətə aydınlıq gətirək ki, ic-

timaiyyətdə formalaşmış rəyin əksinə olaraq, Qurani-Kə-

rimdə “nəfs” sözü heç də həmişə sırf mənfi məzmunda ve-

rilmir. “Şəms” surəsinin 7-ci ayəsində anlayışın “And olsun 

insana, yaxud onun nəfsinə və onu yaradıb formalaşdıran 

Qüvvəyə”, yəni Allaha, deyə and içilməsi bu fikrin danıl-

maz nəqli dəlilidir. Odur ki, “tamahkarlıq, əmlak hərisliyi, 

xudpəsəndlik” kimi sırf neqativ halları birləşdirməkdən öt-

rü yeri gəldi-gəlmədi “nəfs” sözünü işlətmək, əslində, həm 

leksik-semantik baxımdan, həm də islami cəhətdən doğru 

deyildir. Bu zaman həmin halların ifadəsi üçün “tamah” sö-

zü daha münasib olardı. 

Digər tərəfdən, nəzərə alınmanlıdır ki, Təsəvvüf əhli 

nəfs anlayışının belə zəngin islami məzmununu bir qədər 

də genişləndirərək, onun anlam çalarını rəqəmlə 7-dək, 

sonsuza kimi artırmışdır.  

Bu bilgilər danılmaz biçimdə sübuta yetirir ki, nəfs 

anlayışı geniş dini-fəlsəfi və mənəvi-əxlaqi, eləcə də ruhi-

psixoloji səciyyəyə malikdir. İslamiyyətdəsə o, daha çoxça-

larlıdır, başlıca olan da budur ki, müsəlmanın öz tamahına 

qarşı mübarizə aparması “böyük cihad” hesab edilir. Bu də-

qiq rəy Rəsulullahın (s) aşağıdakı hədisindən qaynaqlanır: 

“Peyğəmbər (s) buyurdu: “kiçik cihadı yerinə yetirmiş dəs-

təyə mərhaba! Sağ olsun, yaşasın belə şəxslər! Ancaq onla-

rı (qarşıda daha böyük vəzifə) böyük cihad gözləyir”. On-

dan soruşuldu ki, Ey Allahın elçisi, böyük cihad nədən iba-

rətdir? Buyurdu ki, o, (insanın öz nəfsi ilə) cihad etməsi-

dir”.1 [9, s.69]. 

Bütün bu cəhətlər Dədə Ələsgər yaradıcılında olduğu 

kimi Nəsimi lirikasında da geniş yer tutur: 

 

Arif isən nəfsini qurtar məqami-süflüdən, 

Qoyma əhvəl nə bilir, mənzili-əlası nədir? [6, s.464]. 

      

(Əgər, sən kamillik dərəcəsinə çatmışsansa, özünü al-

                                                           

1 “Vəsailüş-şiə”. 11 c., səh. 122 

çaq nəfsin əlindən xilas et. Axı, dünyanın get-gəlindən xə-

bərsiz olan naqis kimsə ən yüksək insanlıq səviyyəsinin nə-

dən ibarət olduğunu haradan bilsin?). 

 

 Ölmədən nəfsini öldür, arifi-Rəbb olasan, 

 Nəfxeyi-ruhul-qüdsdən, məhz, Ruhullahı gör! 

[6, s.500]. 

      

(Əgər öz Yaradanını tanımaq istəyirsənsə, təbii fiziki 

ölümün gəlib çatmamışdan öncə Qurani-Kərimdə buyrul-

duğu kimi, mənən, batinən ölümsüzlük qazan (“Ali-İmran”, 

102), belə etsən, sən mələk Cəbrailin (ə) üfürməsində İsa-

nın (ə) peyğəmbərlik gücünü də, ilahi ruhun Tanrı qatında-

kı gerçək dəyərini də görə bilərsən.  

 Dədə Ələsgər öz timsalında insanları nəfsə, şəhvətə, 

yalançı xəyalpərvərliyə uymamağa, gecə-gündüz gələcək 

sorğu-sualı, hesab-kitabı xatırlamağa çağırır ki, bu, birbaşa 

müqəddəs kitabımızın və məsumlardan (14 məsum) bizə 

gəlib çatan hədislərimizin tələbidir.  

“And olsun nəfsə və ona surət verənə; ona görə gü-

nahları və qorxmağı ilham edənə!; nəfsini təmizləyən uğur 

qazanmışdır; nəfsini günahla bulaşdıran şəxs isə məyus və 

məhrum olmuşdur” (“Şəms”, 7-10). 

Bu ayələrin qısa izahına diqqət yetirək: “Nəfsi təmiz-

ləmək ən böyük vəzifədir. Quranın hər hansı mövzu ilə 

bağlı andları daha çoxdursa, deməli, həmin mövzunun əhə-

miyyəti bir o qədər çoxdur. Quranda ən çox and bu surədə-

dər. Bu surədə Allahın özünə üç dəfə and içilib. Andlardan 

sonra müvəffəqiyyətin nəfsin təmizlənilməsində, bədbəxt-

lik və məhrumiyyətin isə nəfsin təmizlənməsinin tərk edil-

məsində olduğu buyurulmuşdur. Əslində insan həyatının 

xilası, uğur və müvəffəqiyyəti, xəyal və xülya, mal, sərvət, 

vəzifə, mövqe, başqalarının əməllərindən asılılıqda (xris-

tianlara görə hər bir adamın xilası İsanın (ə) fədakarlığın-

dadır) deyil, nəfsi təmizləməkdə, ruhun iman və saleh əməl 

işığında yüksəlməsindədir. Bədbəxtlik və məğlubiyyət qey-

ri-ixtiyari qəza-qədərdə, qaçılmaz tale və başqalarının 

əməllərinin nəticəsində deyil, günah və haqq yoldan sap-

maqdadır. Mənbələrin yazdığına görə, Yusif (ə) Misirin xə-

zinədarı və maliyyə naziri olduqdan sonra Misir hökmdarı-

nın xanımı Züleyxa onunla görüşdükdən sonra deyir: “hə-

rislik və ehtiras şahları qul, səbr və təqva isə qulları şah et-

di”. Yusif (ə) onun sözünü təsdiq edib Allahın bu kəlamını 

buyurur: “Hər kəs təqvalı və səbrli olsa (Allah onun müka-

fatını verər) Allah əməlisalehlərin haqqını zay etmir”. [2, 

s.595]. 

“O gün bir çox üzlər parlayacaq; Güləcək, sevinəcək-

dir; O gün bir çox üzlərə isə toz-torpaq qonacaq; Onları 

zülmət (yaxud his) bürüyəcəkdir; Onlar (pis əməllərə uyan) 

Kafirlər, pozğunlardır!” (“Naziyat”, 38, 39, 40, 41, 42). 

“And olsun nəfsə və onu yaradana (ona biçim verənə) 

“Onu (günaha) batıran isə, əlbəttə, ziyana uğayacaqdır” 

(“Şəms”, 7-10).  

“(Ya Peyğəmbər! Nəfsini özünə tanrı edən və Allahın 

bilərəkdən (onu hələ yaratmamışdan gələcəkdə kafir ola-

cağını bildiyi üçün yoldan çıxardığı, qulağını və qəlbini 

möhürlədiyi, gözünə də pərdə çəkdiyi kimsəni gördünmü? 

Allahdan başqa kim onu doğru yola sala bilər?! Məgər 

düşünüb ibrət almırsınız? (haqqı bildiyi halda küfr edənin 

cəzası, haqqı bilmədən, cahilliyi üzündən küfr edənin cə-

zasından daha ağırdır. Çünki, alimlə cahilin məsuliyyəti 

eyni ola bilməz!)” (“Casiyyə”, 23).  

Həzrəti-Əli (ə) buyurub: “Ən şücaətli insan nəfsinə 

qalib gələndir”. 

Bu ayə və hədislərdə həqiqətən də insanlığın doğru 

yolu və onu əzəli-əbədi ucalığa yüksəldə biləcək gözəl gös-

tərişlər vardır.  

Dədə Ələsgər mövzunu, məsələnin önəmini dərindən 

anladığı üçün öz əsərlərində dönə-dönə bu cəhətlərə toxun-

muşdur: 

 

Nəfs aldatdı, hər yetənə xan dedim, 

Bihudə kollara gülüstan dedim. 

Əbəs yerə bivəfaya “can” dedim, 

Zəhmətn çox çəkdim, karın görmədim [3, s.44]. 

   

Bütün bu deyilənlər ustad sənətkarımızın “Bəli deyib 

yol-ərkana gəlmişəm” qoşmasının bir çox ictimai-fəlsəfi və 

dini-əxlaqi mövzularla zəngin olduğunu göstərir.  

Şair-aşıq yalnız problemləri sadalamaqla kifayətlən-

mir. Onlardan ən düzgün çıxış yollarını da göstərir. Bu yol-

lar isə dini-milli və ümumbəşəri, mənəvi-əxlaqi qayda və 

qanunlara hörmətlə yanaşmaqdan və onlara tabe olmaqdan 

ibarətdir.  

“SİDQ İLƏ ÇAĞIRRAM ŞAHİ-HEYDƏRİ!” 

(TİLAVƏT) 

 

 Bismillahir-Rəhmanir-Rəhim! 

Ya Allah ya Rəsul ya Əli səndən mədəd! 

 
Şiə məzhəb müsəlmanların ən xarakterik əlamətlərin-

dən biri də bu məzhəbin ardıcıllarının “isna-əşəri” (12 

imamçılıq) adlanan əqidəyə möhkəm inanmalarıdır. Aşıq 

Ələsgər öz şeirlərində 12 İmam şiəsi olduğunu açıq-aydın 

bildirmişdir. 

 

Şiə məzhəbində süludin beşdi, 

Üç müqərrər mələk bilmədi, keçdi [3, s.43]. 

 

Bu baxımdan sənətkarın aşağıdakı qoşması tilavət şeir 

növündə yazılmışdır. Bu növ yazılan şeirlərdə isə adətən 

imamlar ardıcıllıqla tərənnüm olunur:  

 

“Bismillahir-Rəhmanir-Rəhim!” – deyib,  

Sidq ilə çağırram Şahi-Heydəri! 

Qeyzə gəlib, bir əlində götürdü, 

Səksən min batmanlıq dəri-Xeybəri [3, s.46]. 

 

Göründüyü kimi qoşmanın ilk bəndi şiələrin ilk ima-

mı olan Həzrəti-Əlinin (ə) haqqındadır. Ustad aşıq bəndi 

“bəsmələ” ilə başlayır. Bu, məşhur Quran kəlamının qısal-

dılmış şəklidir. Qurani-Kərimin 114 surədən 113-ü “bəs-

mələ” ilə başlanıb. Yalnız “Tövbə” surəsi bu baxımdan is-

tisna təşkil edir. Adətən müfəssirlər buna həmin surədə qə-

zəb ayələrinin çox gəlməsi ilə izah edirlər. Ənənəvi islam 

təsəvvürlərinə əsasən yalnız mübarək “Fatihə” surəsinin 

əvvəlindəki “Bismillahir-Rəhmanir-Rəhim” ayrıca ayə he-

sab olunur. Qalan surələrin başlanğıcındakı “bismillah”lar 

isə təbərrükən yazılmışdır.  

“Bəsmələ” motivi Qurani-kərimdə bir neçə dəfə 

ayrıca vurğulanmışdır. Mübarək “Hud”, “Həcc” və “Nəml” 

surələrinin müvafiq surətdə 41; 28-29 və 27-28-ci ayələrini 

buna misal göstərmək olar.  

“Bəsmələ” motivi hədislərdə də geniş əksini tapmış-

dır. “Rəhman və Rəhim olan Allahın adı ilə” cümləsini dilə 

gətirmədən başlanan hər bir iş quyruğu kəsik olar-yəni ya-

rımçıq qalar” (Həzrəti-Əli (ə) hədisi buna ən səciyyəvi nü-

munədir). 

Füzulişünasların ümumi qənaətinə görə şair “Müxtə-

sər türki divanı”ndakı (türkcə yığcam şeirlər toplusu) ilk 

qəzəlin məqtəsində məhz, bu hədisi nəzmə çəkmişdir: 

 

Ey Füzuli, intəhasız zövq buldun eşqdən, 

Böylədir hər iş ki, haqq adıyla qılsan ibtida!  

[13, s.16]. 

  

(Ey Füzuli, eşqdən nəhayəti olmayan bir zövq tapdın, 

əlbəttə ki, Allahın adı ilə başlanan hər bir iş belə də olma-

lıdır). 

 

Füzulişünas tədqiqatçı-alimlərimizdən olan mərhum 

şairimiz H.Ə.Mahir də bu hədisi nəzmə çəkmişdir:  

 

Mahir, istərsənsə yer tapsın sözün hər qəlbdə, 

Hər sözə iqdam edəndə başla “bismillah” ilə. 

[13, s.29]. 

Qoşma üçün səciyyəvi cəhət isə Qurani-Kərimin ilk 

ayəsinin imamət məfhumu ilə qırılmaz tellərlə əlaqələn-

dirilməsidir. Bu isə o deməkdir ki, Dədə Əlsgərin nəzərində 

Əhli-beytə (ə) sayğı və sevgi bəsləmək xalis tövhid inan-

cının tamamilə qanunauyğun davamıdır.  

Aşıq ayəni Həzrəti-Əli (ə) ilə birbaşa bağlamaqdan 

ötrü sədaqət anlayışından ustalıqla isifadə etmişdir. Bu 

anlayış isə Qurani-Kərimdə işləkdir. Məsələn, Ulu Yaradan 

istəkli həbibinə qısa dua etməyi öyrədir: “De: “Ey Rəbbim, 

məni daxil olacağım yerə yaxşılıqla daxil et; Məni çıxa-

cağım yerdən də yaxşılıqla çıxar. Öz tərəfindən mənə yar-

dım edən bir dəlil ver” (“İsra”, 80). Yaxud mübarək “Zu-

mər” surəsinin ikinci ayəsində oxuyuruq: “Biz Kitabı sənə 

bir həqiqət kimi nazil etmişik. Sən də dinin yalnız Allaha 

məxsus olduğuna iman gətirərərək Ona ibadət et!”. 

Bu motivə Aşıq Qurbani yaradıcılığında da rast gə-

lirik: 

 

“Bismillah” eylədim, girdim meydana, 

Ümidim bağladım Şahi-Mərdana. 

Məcnun kimi məni qoyma divana, 

Aman Allah, imdad eylə bu işə [9, s.135]. 

 

“Şahi-Heydər” isə məmduhun (öyülənin) ən məşhur 

adlarından biridir. “Heydər” ərəb dilində döyüşkən şir de-

məkdir. Bu sözü “Şah” kəlməsilə birləşdirdikdə isə “Hey-

dəri-Kərrar” deyimini andırır. “Kərrar” – dəfələrlə, (təkrar-

təkrar hücuma keçən şir), durmadan, usanmadan döyüşən 

şir deməkdir. Belə olan surətdə “Şahi-Heydər” tərkibi belə 

bir məzmun qazanmış olur: “Döyüşkən şirlərin hökmdarı”. 

Bu qədər təfərrüatdan və təfsilatdan sonra “deyib, 

çağırram” sözlərinin üstündən sükutla keçmək ədalətsizlik 

olardı. Çünki, bu motiv dastanlarımızda çox işlənən, dara 

düşəndə Həzrəti-Əlini (ə) çağırmaq motivinin birbaşa daşı-

yıcısıdır. Bu motivlə həm aşığın öz yaradıcılığında, həm də 

digər aşıqların yaradıcılığında rastlaşırıq.  

 

Sidq ilə tutmuşam, çağırram səni, 

Xeybərin qalasın alan, ya Əli! 

Hər kim ayırırsa yarı-yarından, 

Elə tacü taxtın talan, ya Əli! [4, s.100]. 

 

*** 

Daməndə qalmışam, yetiş dadıma, 

Özünü Xeybərə yetirən Əli! 

O dəm Zülfüqarı çəkən zəbanə, 

Dinsizləri dinə gətirən Əli! [9, s.141]. 

(Qurbani) 

 

*** 

Çağırram Şahi-Mərdanı, 

Xub keçirdim bu dövranı. 

Sevibdi Yusif Kənanı, 

Züleyxatək nakam gördüm. 

 

Cəbrayıl endi yerlərə, 

Xəbər gətirdi sərvərə. 

Əli yeridi Xeybərə, 

Fəth eylədi ağam, gördüm! [5, s.95]. 

(Xəstə Qasım) 

Onu da qeyd edək ki, Həzrəti-Əlinin (ə) ləqəblərindən 

biri də “Müşkülguşa” dır (çətinlikləri həll edən). 

Bəndin ikinci yarısında məmduhun “Xeybər” qalasını 

fəth edərkən göstərdiyi şücaətdən danışılır: 

  

Qeyzə gəlib, bir əlində götürdü, 

Səksən min batmanlıq dəri-Xeybəri. 

 

Bəllidir ki, islam qoşunu hicrətin 7-ci ilində “Xeybər” 

qalasını fəth etmişdir: Xeybər kəlməsi qala, möhkəm hasar 

deməkdir. Mədinədən 120 kilometr şimalda yəhudilərin 

sakin olduğu bir məntəqə vardı. Buranın sakinləri bir neçə 

möhkəm qalada yaşayırdılar. Ona görə də bu yer Xeybər 

adlandırılırdı. Onların əkin sahələri, xurma bağları, çeşmə-

ləri və yeddi möhkəm qalaları vardı. Bu qalaların hər biri-

nin öz adı vardı. Bu yeddi qüllədən ən məşhuru “Naim” və 

“Qəmus” idi. 

Tarixçilərin bildirdiyinə görə Xeybər əhalisinin sayı 

dörd minlə iyirmi min arasında olmuşdur. Bir şey qətidir ki, 

yəhudilər müsəlmanlardan bir neçə dəfə artıq olmuşlar. 

Çünki həmin dövrdə müsəlmanların sayı min altı yüzü keç-

mirdi. 

Hicri yeddinci ildə Həzrəti-Peyğəmbərin (s) göstərişi 

ilə müsəlmanlar Xeybərə doğru hərəkət etdilər. İki-üç gün 

yol getdikdən sonra Xeybər ərazisinə çatdılar. Qala kəna-

rında düşərgə qurub, düşmənlə danışığa başladılar. Səhəri 

gün yuxudan oyanan qala sakinləri müsəlmanları Xeybər 

ətrafında gördülər. Onlar müsəlman qoşunun qorxusundan 

qalaların qapılarını bağladılar. Həzrəti-Peyğəmbər (s) iyir-

mi beş gün müddətində qalanı mühasirədə saxladı. Həzrət 

(s) qalanın qapısının açılması üçün birinci dəfə bayrağı 



Əhli-beyt (ə) aşiqi Dədə Ələsgər 
 

 149 

Əbu-Bəkrə, ikinci dəfə isə Ömərə verdi. Amma onlar yəhu-

dilərlə döyüşə tab gətirməyib geri çəkildilər”. 

İbn Əbil-Hədid Əbu-Bəkr və Ömərin meydandan qaç-

ması haqqında belə deyir: 

 

Hər nəyi unutsam, unutmaram mən, 

Qaçmaq günah ikən qaçdız səhnədən. 

 

Biz bu motivlə Mövlana Cəlaləddin Ruminin “Əli 

bud” (Əli idi) rədifli qəzəlində, həmçinin Aşıq Ələsgər oca-

ğının layiqli nümayəndələrindən olan Aşıq Nəcəf Göyçə-

linin və Borsunlu Məzahir Daşqının bir utadnaməsində də 

qarşılaşırıq: 

 

An qəle quşayi ke dər əz qəleyi-Xeybər, 

Bərkənd biyek həmle vu bekşud Əli bud. 

 

(O qalalar fatehi ki, Xeybər qalasının qapısın, 

Bir həmlə ilə qopardı, açdı, o idi Əli). 

 

*** 

Çaldı Zülfüqarı, böldü Əntəri,  

Tamaşaya gətdi o, mələkləri. 

Mübarək dəstiylə dəre-Xeybəri, 

Götürüb kənara atdığın deyim [19, s.36]. 

 

*** 

Ələmlə dağıtdın bürcü Xeybəri, 

“Ya Mənhu” deyəndə böldün Əntəri. 

İşarat eylədin gün döndü geri, 

Əl-Rəhman eylədi sənə ziyarət [16, s.97]. 

Xeybər qalasının fəthi üçün başqa cəngavərlər də 

göndərildi. Amma yəhudi döyüşçüləri ilə kimsə bacara bil-

mədi. Belə uğursuzluqlar nəticəsində müsəlmanların ruh-

dan düşdüyünü görən Peyğəmbər (s) buyurdu: “Sabah 

bayrağı bir şəxsə verəcəyəm ki, Allah və Peyğəmbəri (s) 

onu dost tutur, o da Allah və Onun Peyğəmbərini dost bilir. 

O bir kəsdir ki, həmişə hücum etmişdir və Allah onun əli 

ilə açılış etməyincə döyüş meydanından qaçmamışdır”. 

Həzrəti-Peyğəmbərin (s) bu sözləri hamını təəccübləndirdi. 

Görən sabah qələbə çalacaq kəs kim idi? Əlinin (ə) misilsiz 

qəhrəmanlığı hamıya məlum olduğu halda, əfsus ki, çoxları 

özü haqqında danışıldığını güman edirdi. Amma bir nöqtə-

ni də qeyd etmək lazım gəlir ki, həmin vaxt Həzrəti-Əlinin 

(ə) gözləri ağır xəstəliyə yoluxduğundan onun bu döyüşdə 

meydana çıxacağı ehtimal olunmurdu. Bu baxımdan Pey-

ğəmbərin (s) Həzrət Əli (ə) haqqında danışdığını anlama-

yanları üzürlü hesab etmək olar. 

Nəhayət, vəd olunmuş gün gəlib çatdı. Həzrəti-Pey-

ğəmbər (s) buyurdu: “Əli haradadır?” Ərz etdilər ki, Əlinin 

(ə) gözləri ağrıyır. Həzrət (s) buyurdu: “Onu buraya gəti-

rin”. Müsəlmanlar Əlinin (ə) çadırına gedib, Peyğəmbərin 

(s) əmrini ona çatdırdılar. 

Həzrəti-Əli (ə) dərhal yerindən qalxdı və Həzrətin (s) 

xidmətinə tələsdi. Həzrəti-Peyğəmbər (s) Əlidən (ə) halını 

soruşdu. Əli (ə) bildirdi ki, başım və gözlərim ağrıyır. 

Həzrət Peyğəmbər onu qucaqladı və ağzının mübarək 

suyundan Əlinin (ə) gözlərinə çəkdi. Həzrəti-Əli (ə) özündə 

dərhal bir yüngüllük hiss etdi və ömrünün sonunadək ba-

şağrısı və gözağrısı görmədi. Həzrəti-Peyğəmbər (s) buyur-

du: “Ya Əli, bizim komandanların əlindən bir iş gəlmədi. 

Hələ də Xeybər qalası fəth olunmamışdır. Bu iş yalnız 

sənin əlinlə həyata keçəsidir”. Həzrəti-Əli (ə) yəhudilərlə 

nə vaxtadək döyüşmək lazım gəldiyi barədə soruşdu. 

Peyğəmbər (s) buyurdu: “Allahın birliyini və mənim pey-

ğəmbərliyimi təsdiq edənədək vuruş”. 

Həzrəti-Əli (ə) ovuna qarşı arxayınlıqla hərəkət edən 

şirtək Xeybər qalasının divarlarına yaxınlaşdı. Bayrağı yerə 

sancdı. Öz adamlarını divarların fəthi üçün hazırladı. Bu 

vaxt Xeybərin şücaətli döyüşçülərindən bir qrupu çıxıb 

Həzrəti-Əli (ə) və onun dəstəsinin üzərinə hücum etdi. Şid-

dətli döyüş başladı. Həzrət (ə) bir neçə hücumla yəhudiləri 

qaçmağa məcbur etdi. Düşmən döyüşçüləri özlərini qalaya 

çatdırıb qapıları bağladılar. Şücaəti ilə tanınan qala rəisi 

Haris Əlinin (ə) qalaya daxil olmasının qarşısını almaq istə-

di. Amma Həzrət (ə) bir zərbə ilə onun həyatına son qoydu. 

Bu vaxt Harisin qardaşı, qalanın ən adlı-sanlı döyüş-

çüsü Mərhəb Xeybəri qardaşının qanını almaq üçün mey-

dana atıldı. 

Mərhəb qəribə bir pəhləvan idi. O iki zireh geyinər və 

bir neçə əmmamənin üzərindən polad dəbilqə qoyardı. Də-

bilqədə dəyirman daşına oxşar daşı yerləşdirdiyindən qılınc 

zərbələri onun başına tə’sir etməzdi. Bu şəxs ilə Əli (ə) 

arasındakı döyüşdə İslam qəhrəmanının onun başına enən 

zərbəsi bütün zirehləri yarıb başını ikiyə böldü. Mərhəb ye-

rə yıxılıb qanına qəltan oldu. Müsəlmanların təkbir sədası 

göyə ucaldı. Yəhudilər qəti məğlubiyyətə uğrayıb qəm dər-

yasında batdılar. Mərhəb qətlə yetirildikdən sonra qaladan 

başqa bir döyüşçü çıxdı. Bu şəxs əvvəl öldürülənlərin üçün-

cü qardaşı Yasər idi. O da şücaətdə qardaşlarından geri qal-

mazdı. Yasər yubanmadan Əliyə (ə) hücum etdi. Amma 

Həzrətin (ə) bir zərbəsi ilə yerə yıxılıb canını tapşırdı. 

Yəhudilər bu dəfə qalanın qapılarını bağlamağa məcbur 

oldular. 

Həzrəti-Əli (ə) öz fövqəladə qüvvəsi ilə qalanın qapı-

larını tərpədib kənara atdı. Beləliklə, Xeybərin ən möhkəm 

iki qalası fəth edildi. Şeyx Müfid Əbdüllah Cədəlidən belə 

nəql edir. Əmirəl-möminin (ə) deyirdi: “Xeybərin qapısını 

çıxardıqdan sonra onu özümə sipər edib yəhudilərlə döyüş-

düm. Onları məğlub etdikdən sonra qapını qala ətrafında 

qazılmış xəndəyin üzərinə qoyub onun üzərindən keçdim. 

Müsəlmanlar da xəndəyi adladılar. Geri qayıdan zaman hə-

min qapını yetmiş müsəlman güclə qaldırdı. Şair bu barədə 

yazır: 

 

Yəhudla amansız savaş zamanı 

Qaldırdı Xeybərin ağır qapısın. 

Qapını qaytaran yetmiş kişinin 

Hamı aşkar gördü işdə cəfasın. 

 

Xeybər döyüşündə Həzrətin (ə) savaşı, qalaların fəthi, 

adlı-sanlı yəhudi döyüşçülərinin məğlub edilməsi, xüsusi 

ilə qala darvazasının Həzrət (ə) tərəfindən çıxarılıb atılması 

bir daha sübut edir ki, kimsədə belə bir hünər görünməmiş-

dir. Uyğun hadisə haqqında bir çox qəsidələr qoşulmuşdur. 

İbn Əbil-Hədid bir qəsidədə deyir: 

 

Qırx dörd əlin aça bilmədiyini 

Ey qoparıb atan, qəhrəman Əli! 

 

Xeybər döyüşü başa çatdıqdan sonra Həzrəti-Peyğəm-

bər (s) yəhudilərin istəyi ilə onlarla sülh müqaviləsi bağ-

ladı. Fədək müsəlmanlara verildi və orada sakin olan yəhu-

dilər öz var-dövlətlərinin yarısını Peyğəmbərə (s) göndər-

dilər. “Fədək bağları” isə yalnız sülh bağlandığı vaxt heç 

bir tələb olmadan yəhudilərin razılığı ilə Həzrəti-Məhəm-

mədə (s) bağışlandı. Ona görə də Fədək Peyğəmbərin (s) 

özünə, qalan bütün qənimətlər isə müsəlmanlara çatdı. 

Bu barədə “İsra” surəsinin 26-cı ayəsində Allah-təala 

buyurur: “Qohum-əqrəbaya da, yoxsula da, müsafirə də 

haqqını ver. Lakin, malını lazım olmayan yerə sərf etmə”. 

Bu ayə nazil olduqdan sonra Reyğəmbər (s) Fədəyi 

varisi olan qızı xanım Fatimeyi-Zəhraya (s.ə) bağışladı. 

Peyğəmbərin (s) vəfatından sonra, I Xəlifənin dövründə 

Fədək bağları II Xəlifənin təkidi ilə Peyğəmbərin (s) qızın-

dan alınıb şəxsi mülkiyyət kimi mənimsənildi. Bu qanun 

pozuntusu əslində Peyğəmbərin (s) mirasına və Əhli-beytin 

(ə) hüquqlarına hörmətsizlik, hər cür ədalətsizliyin və Kər-

bəla facəsinə qədər bütün sonrakı zorakılıq və özbaşınalıq-

ların bünövrəsini qoydu: 

 

Yıxılıb dinin evi, rehlət edib xətmi-Rəsul, 

Çırpılıb din qapısı Həzrəti-Zəhra başına. 

  

Siqt olub Möhsüni, Zəhra özü də oldu şəhid, 

Kül ələndi o zamandan bəri dünya başına. 

 

Kərbəla faciəsi bəzrin əkib başlandı, 

Ta qiyamət nə qopa Zeynəbi-Kubra başına [7, s.158]. 

 

Göründüyü kimi beytdə önə çıxan Əli (ə) qəzəbi anla-

yışıdır. Bu anlayış sonralar Əlinin (ə) qəzəb oğlu Həzrəti-

Abbas (ə) ifadəsində özünün ən yüksək zirvəsinə çatmışdır. 

Bu motivə ara-sıra aşıq ədəbiyyatında da rast gəlinir: 

 

Su gətirən dəmdə kəsildi yolu, 

Qələm oldu bədəndən bir cüt qolu. 

Zəvvar ola Əlinin qəzəb oğlu, 

Məşqi-ələmpərvəri yektaya biz [11, s.80]. 

(Aşıq Əhməd Rüstəmov) 

 

Qoşmanın ikinci bəndi ikinci, üçüncü və dördüncü 

imamlara həsr edilmişdir: 

 

Həsən əl-Müctəba aləmə rəhbər, 

Hüseyni şəhiddi, şafeyi-məhşər, 

İmam Zeynal-Abdin dilimdə əzbər, 

Qoyma darda, mən zəlilü müztəri! 

 

Göründüyü kimi bəndin birinci misrası Həzrəti-Əlinin 

(ə) ilk övladı İmam Həsənin (ə) mədhindədir. “Müctəba” 

(seçilmiş) ləqəbi ilə şeirə gətirilən bu ulu din böyüyü həm 

dünyəvi müstəvidə, həm də ruhi-mənəvi müstəvidə rəhbər 

olaraq təqdim edilir.  

İkinci misra isə İmam Hüseyn Ağanın (ə) şənindədir. 

Aşıq bu zaman bu ulu din böyüyünün şəhidlik və şəfaətçi-

lik məqamlarını önə çəkir.  

İmam Hüseynin (ə) şəhidlik məqamına yüksələcəyini 

Peyğəmbər (s) 18 dəfə, Həzrəti-Əli (ə) isə iki dəfə xəbər 

vermişdir. Ağanın şəfaət məqamına gəldikdə isə göstərmək 

gərəkdir ki, şiə-məzhəb müsəlmanlar Həzrəti-Məhəmmədlə 

(s) yanaşı, Əhli-beyt (ə) imamlarının da şəfaətinə dərindən 

inanırlar.  

Dədə Ələsgər Həzrəti-Hüseynin (ə) bu məqamını öy-

məklə başqa aşıq və şairlərə də nümunə olmuşdur:  

 

Kərbəla dəştində qaldı Hüseynim, 

Oxudum Quranı, açıldı zehnim. 

Üçüncü imamım İmam Hüseyn, 

Dördüncü imamı xəbər al deyim! [17, s.12]. 

(Daşkəndli Şair Məmmədhüseyn) 

 

*** 

O şəxsə bağışla, adı Hüseyndi, 

Həbibin olmağı bərhəqq, yəqindi. 

Əfv qıl Rəsula, sahibi dindi, 

On iki imama bağışla məni! [8, s.26]. 

(Növrəs İman) 

 

İstər klassik kitab, istərsə də folklor danışıq üslublu 

ədəbiyyatda bir “Həsəneyn” motivi mövcuddur. Anlamca 

“Həzrəti-Əli (ə) ilə xanım Fatimeyi-Zəhranın (s.ə) iki gözəl 

övladı” demək olan bu motiv məqtəl ədəbiyyatının ən ya-

nıqlı yerlərindən hesab edilir: 

 

Ey Zeynəbi ağlar qalan, 

Həsən lay-lay, Hüseyn lay-lay. 

Səkinəsi susuz qalan, 

Həsən lay-lay, Hüseyn lay-lay 

Laylay qardaşlarım lay-lay, 

Qəmim, qəmqüsarım lay-lay [11, s.136]. 

(Aşıq Əhməd Rüstəmov) 

*** 

Ya Hüseyn, hövli-qiyamətdə yetiş imdadə, 

Raciyəm, bircə ümidim sənə var üqbadə. 

Ağlaram, olsa həyatım nə qədər dünyadə, 

Gecə-gündüz sənə bu dideyi-giryanım ilən. 

(Raci) [10, s.105] 

 

Nübuvvət müstəvisində İbrahim Xəlilullahın (ə) iki 

övladı (İsmayıl və İshaq) peyğəmbər olduğu kimi, imamət 

sahəsində də Həzrəti-Əlinin (ə) yalnız iki övladı imamət 

məqamına layiq görülmüşlər.  

Bəndin ikinci yarısında aşıq şiələrin dördüncü imamı 

olan İmam Zeynəl-Abidini (ə) dilinin əzbəri olaraq səciy-

yələndirərək ondan imdad diləyir. Bu isə el arasında yayı-

lan ancaq, şiə ruhanilərinin xoşuna gəlməyən dördüncü 

imamın “bimarlığına” dair təsəvvürlərdən qaynaqlanır. Qı-

zılbaş təriqətinə mənsub olan on bir tayfadan biri “Şamlı” 

tayfasıdır. Şamlı tayfalarının barəsində belə bir rəvayət 

mövcuddur.  

“Rəvayət olunur ki, Həzrəti-Şah Həsənağa Qaraqo-

yunludan Qaradağa təşrif aparır. Sütən kəndinə daxil olur 

və oradan Araz qırağında yerləşən Aşıqlı kəndinə gedir. 

Orada mənzil eləyir (bu kənd İranla Rusiya sərhəddində 

yerləşir). Arazın o yan tərəfində bir məşhur mahal var ki, 

adına Qarabağ mahalı deyərlər və həmin mahalda Seyyid 

Heydər Ağa Şah Həsən Ağa tərəfindən oraya insanları 

hidayət etmək üçün göndərilmişdi. Mahalı Cəbrayıl və 

Zəngilan rayonlarında olan bir sıra kəndlərin (Cəbrayıl ra-

yonunun 7 para kəndi və Zəngilan rayonunun 3 kəndinin) 

əhalisi ağanın müridi idilər. Mərhum atam Məşədi Xalıq-

verdi kişi deyirdi ki, Cəbrayıl rayonunda yerləşən yeddi pa-

ra kənd bunlardır: Horovlu, Karxulu, Safarşa, Çapand, 

Nuzgar, Şəybəy, Quycaq; (həmin 7 para kənd barədə məlu-

matı əslən Horovlu kəndindən olan Kərbəlayi Rəhim Allah-

verdi oğlu da təsdiq edir) Zəngilan rayonunun üç para kən-

di isə bunlardır: Sobu, Top, Şamlı (deyilənə görə bu 10 

kənddə 70 minə yaxın tayfa olub. Bu kəndlərin əhalisinin 

kütləvi olaraq tabe olduğu və qoruduğu xüsusi qanunları 

olub. Həmin bu əxlaq kodeksi hesab edilən qaydaların ək-

səriyyəti zamanla məhv olsa da Sobu kəndi camaatının 

vasitəsilə bir qismi bu günə qədər gəlib çata bildi).  

Həzrəti-Ağa Arazın o tayında yerləşən Aşıqlı kəndin-

də mənzil saldı. Seyyid Heydər Ağa, Mirzəcan Ağa, Hacı 

Qurban və neçə nəfər dərvişlərdən Sobu kəndində tayfa-

ların içində əmr-beməruf (yaxşı işlərə dəvət) və nəhyəz 

munkər (pis işlərdən çəkindirmək) edirdilər.  

Bir gün axşam çağı Seyyid Heydər Ağa nahar edib 

yatmışdı. Birdən yuxudan durub buyurdu: “Ey tayfalar, ha-

zır olun, sizə sözüm var”. Dəhral tayfalar cəm oldu və Sey-

yid Heydər Ağa buyurdu: “Yuxuda gördüm ki, Şah Həsən 

Ağa təşrif gətirib buyurdu: “Seyyid Heydər, sübh yaxını rus 

əsgərləri gəlib sizi tutacaqlar. Sənə yoldaş ancaq Mirzəcan 

Ağadır, qalan dərvişləri yolla İrana. Gərək mənim yanımda 

qalalar. Bu cür ki, sizə deyirəm, bu döşəyi-yorğanı götürün. 

Sabah bu vaxt bizi quru taxta üstə qoyarlar və bu çörəyinizi 

bizə halal eyləyin”. 

Ümumi tayfalar və dərvişər ağlaşıb Seyyid Heydər 

Ağanı ziyarət etdilər və dərhal qurban gətirib kəsib, cəm 

qurub ağlaşa-ağlaşa qurbanı xətm elədilər. Sonra gördülər 

ki, kəndin itləri hürüşürlər. Neçə nəfər çölə çıxıb gördülər 

ki, 12 nəfər atlı Aşıqlıdan Arazı keçib gəliblər, ancaq atdan 

düşmürlər. Hər nə qədər iltimas etdilər ki, düşün gəlin, şam 

yeyin, dedilər ki, Şah Həsən Ağadan hökmdür: gərək atdan 

düşməyək və dərvişləri tərkimizə alıb Aşıqlıda xidmətinə 

aparaq. Sübh rüs atlıları gəlib sizin kəndi mühasirə eləyib 

cənabi Seyyid Heydəri, Mirzəcanı apararlar. Bir qədər qur-

ban əti gətirdilər, atlılar at üstündə yeyib, dərhal dərvişləri 

atlara mindirib, Arazı adlayıb, Aşıqlı kəndinə – şah Həsən 

Ağanın xidmətinə apardılar. Fəqət, kənddə ancaq Seyyid 

Heydər Ağa və Mirzəcan Ağa qaldı. Sübh vaxtına qədər 

zikri-ibadətlə məşğul olub və Sobu tayfalarına dəlalət verib 

həqiqətin qanunlarını çatdırdılar: “Siz həqiqət yolunda sa-

bitqədəm olun, axşam-sabah zikri-ibadətdə qəflət eləməyin. 

Rus dövləti bizi məcburi apara bilməz. Üç il bundan qabaq 

dərvişlərin ağası Şah Həsən bizə buyurdu ki, siz gərək 

seyyidəl-mürsəlin Həzrəti-Muhəmmədin (s) və Əmirəl- 

möminin Həzrəti-Əlinin (ə) dini yolunda cəddimiz Zeynal-

Abidin (ə) kimi kafərlər həbsində qala və ondan sonra Rus 

dövlətinə zərbə dəyə və yer üzündə padşahlar və millətlər 

bir-biri ilə cəngi-cidal və qətliam olarlar. Paytaxt və səltə-

nət o dövrdə yer üzündə həmən məmləkətlərdə alt-üst olar. 

Bir müddət hər kəsin Allah və peyğəmbər (s) sözü dilinə 

gəlsə qətl edərlər. Çox əcaib işlər qabaqdadır. Sizə əmanət 

olsun, bir-birinizə məhəbbət eləyin. Dünya fanidir, vaxt 

olar, Allahın hövlü-qüvvəsi ilə Mövlayi-Müttəqiyanın 

(Həzrəti-Əli (ə) ümidi ilə bizim mürşidimiz gəlib bizə nicat 

verər”. 

 Xülasə, sübh azan vaxtı xəbər gətirdilər ki, 150 nəfər 

atlı kəndi mühasirə eləyib. Gün çıxan vaxtı gördülər ki, bir 

nəfər rus zabiti neçə nəfər məmuru yanında cənabi-Seyyid 

Heydərin hüzuruna yetişib öz məmuriyyətlərini iblağ elə-

dilər: “Bizə Nikolay tərəfindən hökmdür ki, sizi Rusiya 

paytaxtına aparaq”. Seyyid Heydər Ağa buyurdu: “Siz elə-

yə bilməzsiz, bizi aparasız. Məgər Mövlamızdan hökm ola, 

bir vaxt olar ki, dövlət-rus payimal olar, Nikolay adın naü-

mid edərik. Sonra Heydər Ağa durub Mirzəcana buyurdu, 

yoldaş, biz getməliyik, dur ayağa”. Hər ikisi ayağa qalxdı, 

tayfalar atları hazır eləyincə Heydər Ağa şah Həsən Ağanın 

ona verdiyi şəmşiri (qılıncı) belinə bağladı və çəkmələri 

geyib qədəm vururdu. Dizinə kimi mübarək ayaqları torpa-

ğa gedirdi. Ruslar təəccübdə qaldılar ki, bu nə sirrdi? Hey-

dər Ağadan soruşdular ki, bu nə sifətdi mükəddər olmusan? 

Buyurdu: “Çün cəddim Həzrəti-Qaimin (əc.f) zühuruna çox 

qalır, əgər icazə olsaydı şəmşir çəkib tamam yer üzün 

cəddim Məhəmməd əl Mustafa və Əliyəll-Mürtəza (ə) dini-

nə daxil edərdim. Əfsus ki, vaxt çoxdu”. 

Xülasə, atları hazır eləyib Heydər Ağa və Mirzəcan 

Ağa səvar olub, rus məmurları ilə Şuşa qalasına varid oldu-

lar. Neçə nəfər kilsə tərəfindən xaçpərəst alimləri gəlib de-

dilər ki, guya siz Həzrəti-İsanın (ə) dinin ki, felən bizim 

əlimizdədi bəyənmirsiz. Heydər Ağa buyurdu: “İncili gəti-

rin ta sizin iradınızı sabit eləyim”. Məclisdən əmr oldu İncil 

və Tövrat gətirdilər. Bir-bir Həzrəti-İsanın (ə) 12 həvarisi-

nin və Musanın (ə) əhvalatını keşişlər və mollalar oxudu. 

Heydər Ağa neçə yerdə buyurdu ki, filan ayənin mənası nə-

dir. İsavi keşişlər məəttəl qaldılar ki, biz bunların mənasını 

bilmirik.  

Heydər Ağa buyurdu: “O ayələr bizim cəddimiz Mə-

həmməd əl Mustafanın (s) şənindədir, sizin alimlər bizi 

yanlış təfsir eləyiblər. Xüsusən, Tövratda və İncildə nə vaxt 

xınzır (donuz) ətin Allah-təala halal eləyib ki, siz öz mil-

lətinizə verirsiniz. Bu bizim cəddimizin batin hökmüdü, bir 

vaxt gələr, yer üzünün mollaların, nə İsəvi, nə Musəvi, nə 

ayrı mollaların hamısını hesaba çəkərlər. Bu mollalar öz 

dünya istifadələrinə xatir Allaha və peyğəmbərin misli 

Musa Kəlimullah (ə), İsa Ruhullah (ə), Məhəmməd Hə-

bibullah (s) və Həqq Əliyən Vəliyullahı (ə) ayaq altına qo-

yub və onların adına ki, kitab bağlayıb və xəlqi düz yoldan 

azdırıblar. İndi vaxt uzaqdır, bir zaman gələr ki, dövrü axi-

rəz zaman milləti az-az həqqin yolun tanıyıb, möhkəm tu-

tarlar”.  

Həmin məclisdə hazır olan alimlər Ağanın bu sualla-

rına cavab verə bilməyib, aciz qaldılar.  

Sonra Rus dövlətindən hökm gəldi ki, onları paytaxta 

gətirin. Şuşa qalasından Sobu tayfaları Heydər Ağanın Qu-

ran kitabını, Şəmşirini (qılıncını) və atını Sobuya qaytarıb, 

gecəykən oradan Arazı adlayıb Aşıqlı kəndində Şah Həsən 

Ağanın xidmətinə yetirdilər. Əz-qəza həmin gecə əsasiyə 

Arazdan keçirəndə şəmşir qalafından çıxıb çaya düşdü. Bu 

qəziyə qalsın ta vaxtında ərz eləyərik (diqqətinizə çatdı-

rarıq). 

Həzrəti-Şah Həsən (ə.f) zahirən xeyli qəmgin oldu. 

Amma, Seyyid Heydər ağa və Mirzəcan Ağanı duruşgey-

nən (fayton) Şuşa qalasından Tiflisə hərəkət etdilər. O za-

man tarix 1309 hicri-qəməri və mütabiq 1891-ci il miladi 

Tiflisə yetişib Rus daxili işlər müstəntiqi və müsəlman za-

bitləri ki, rəisi Ağa Mirzə vəliyi-konsul və rus mərkəzi döv-

lətinin əmri ilə Heydər Ağadan soruşdu ki, siz nə illətinən 

bir iddəni öz dövrənizə cəm eləyib və bir əqidələri onlara 

öyrədirsiniz ki, padişahlıq gərək millətin əqidəsi və məslə-

hətiynən ola və tamam dinlər bir dinə təbdil ola. (“Ali-

İmran”, 19-85) 

Heydər Ağa buyurdu: “İncil, Tövrat, Zəbur və Quran 

gətirin və hər kitabın mütərcimi gəlsin. Heydər Ağa hər ki-

tabdan mühüm həqiqət ərkanının dəlillərini isbat etdi. 

Dinləyənlər məəttəl qaldılar. “Çün, rəis bu məsələni Hey-

dər Ağadan eşitdi, özün onun qədəmlərinə saldı, mürid ol-

du, ərz elədi “qurbanın olum, icazə ver, bir nəzəriyyə sənə 

nisbət mərkəzi-paytaxta yazım və sizi buradan İrana qayta-

rım. Çünki, əgər siz paytaxta getsəniz dərdi-sərə düşər-

siniz”.  

Heydər Ağa buyurdu: “Səndən çox razıyam, İrana qa-

yıtmaq istəyirəm. Amma, Mövlamızın vacib əmri var: gə-

rək cəddimizin yolunu tamam yer üzündə bərqərar edək. 72 

dini bir dinə təbdil edəcəyik. Sizə bu əmri şərh edəcəm: 

Allahın köməkliyi ilə Nikolay padşahı yer üzündən götür-

rük, amma bunu kimsə bilməz”. 

Ona nə qədər israr etsələr də qəbul eləməyib tələb etdi 

ki, duruşka (fayton) hazır olsun. Seyyid Heydər ağa mü-

barək ayağını duruşkanın pilləsinə qoyub buyurdu: “Get-

məyimiz rus dövlətinin əmriylə olsa da bu atlar bizi apara 

bilməz”. 

Faytona iki güclü at qoşulmuşdu. Atları nə qədər hay-

ladılar onlar faytonu tərpədə bilmədi. Daha 2 at qoşdular. 

Dörd at dartdı-yenə tərpədə bilmədi. Nəhayət 8 at qoşdular. 

Onları var gücü ilə şallaqladılar, mümkün olmadı.  

Cəmi zabit və əsgərlər Heydər Ağanın ayağına düş-

dülər. Hadisə sürətlə hər tərəfə yayıldı. İnsanlar bu söhbəti 

bir qədər əsatirləşdirib İrandan 2 şeyxin gəlib hər kəsi mat 

qoyduğunu, atların onları heç cür apara bilmədiyini danı-

şırdı. 

Nəhayət, məmurlar iltimas elədilər ki, biz sizi məcbu-

ri aparmırıq, siz özünüz qərar veribsiniz. 

Heydər Ağa buyurdu: “Atların uzafəsin açsınlar, an-

caq 2 at qalsın”. Süvar olub, Heydər Ağanın və Mirzəcan 

Ağanın şəkillərini Rus padşahının hüzuruna yolladılar. 

Mirzəcan Ağanın əksini ki, növrəs cavan sufidinli dərviş 

zülfündən idi. Həzrəti-İsanın (ə) şəkliynən müqayisə eləyib 

gördülər ki, eynən Həzrəti-İsadır (ə). Vəli Heydər Ağanın 

əksini hər nə mülahizə elədilər heç ənbiyaya və övliyaya 

oxşarı yox idi.  

Rus padişahı əmr verdi ki, onları mənim yanıma gətir-

məyin, aparın Xarkov şəhərinə. Buna görə ağaları apardılar 

Xarkov şəhərinə. Ağalar Xarkov şəhərinə yetişdilər. Bir 

uca həyətdə, bir otaqda qonaq elədilər. Həyətin çöl tərəfin-

də əsgərlər qaravul çəkirdilər. Əsgərlər müşahidə etdilər ki, 

hər gün gün doğmazdan əvvəl qapı möhkəm bağlı ikən sey-

yid çayın kənarında ibadətə məşğuldu. Sonra o, gəzə-gəzə 

qapıya yaxınlaşdıqda qapı öz-özünə açılır. Zindana daxil 

olduqdan sonra qapı çöldən qıfıllanırdı. Hər gün bu qayda 

ilə keçir, baxanlar təəccüb içində qalmışdı. Mühafizəçilər 

bunu hər gün müşahidə edir, lakin canlarının qorxusundan 

heç kəsə bir söz deyə bilmirdilər. Axırda zindanbaşı çarəsiz 

qalıb özü paytaxta raport verdi. Çünki, qorxurdu ki, söz ge-

dib paytaxta çatar, bundan başı ağrıyar. Məktubda məlumat 

verilirdi ki, qapılar qıfıllı, mühafizə ciddi olsa da içəridəki-

lər, azad-azad gəzir, ibadət edir, sonra otağa qayıdır. Qapı-

lar isə özləri açılır və bağlanır. 

Paytaxtdan əmr gəldi ki, məhbuslardan gedəndə qayıt-

maları barədə izahat alın və sonra Sibirə aparın ki, orada is-

tədikləri qədər azadə gəzişib yaşasınlar. Bir qədər sonra on-

ları Sibirə apardılar. Burada bir müddət qaldılar. Seyyid 

Heydər Ağa güzgü düzəltməklə məşğul oldu. Bir müddət-

dən sonra bir daş ayna hazırlayıb onu Tiflisdəki İran kon-

sulluğu vasitəsilə İrana – Şah Həsənin xidmətinə yolladı. 

Həmin güzgünün içində yazılmışdı: 

رحمت اس.پادشاها درگهت دارألسلام  

آمدیم.دردمندانیم ما و بهر درمان  

 

Padişaha-dərgahət darüs-salame rəhmət əst, 

Dərdiməndanim məvo bəhre dərman amədim. 

 

(Ey padişah! Dərgəhin rəhmət və səlamətlik qapısıdır, 

Bizim dərdimiz var və qapına da bundan ötrü gəlmişik). 

 

İndi həmin ayna Tehranda Həzrəti-Samın (əc.f) mən-

zilindədi ki, Şah Həsən (ə.f) yollamışdı ki, Heydərin cami-

cahannamal xəyalı var. Heydər Ağanın kağızı ki, Sibirdən 

yazmışdı, Ağayi Mirzə Vəliyi Sərgiştidar “Sərvəri-Xudam 

xudət, muxlisi xudiyi xudam, ya dust...” – (Cənab Mirzə 

Vəli Sərgəştidar mənim sərvərim özünsən, o kəsin muxlisi-

yəm ki, mənə məhrəmdir. Tiflisdən bu yana həqq bəlasına 

tuş olub canım, ki, bu dərdin nə haləti var duaçıyıq və şü-

kürügüzarıq ey dost”. Qəriblik bixiyaliq aləmidir ya dust, 

Mövlam kərimdir, qəm yemə. Biz qəmi-kədəri sevincə və 

şadlığa çevirə bilirik. Bizə İrandan bir alma belə göndər-

məyə qoymursan. Dilimizdən çatdır ki, başındakı börkü qa-

şının üstündən qaldırsın, çünki, bunun intizarını çəkən yox-

sullar kədərdən məhv olur (Ağa papağını gözünün üstünə 

basanda hər dəfə bir gərginlik yaşanarmış. Heydər Ağa hə-

min papağa işarə edir).1 

Yuxarıdakı əhvalatda deyilən fikirlərə müasir dövrü-

müzün şairlərindən olan Fəxrəddin Cəfakeşin yaradıcılığın-

da da rast gəlirik: 

                                                           

1 Seyyid Əsəd Hüseyni (Cənubi Azərbaycan) – bu kitabda səh.156-163 

“Qist” üçün yazmış kitab, miyzan düzəltmiş küfr əli, 

Ey ədalət gənci, biz heç, qıyma Quran ağlasın. 

[20, s.75] 

 

Şiəməzhəb imamların növbəti üçü üçüncü bənddə 

tərənnüm olunur: 

 

Məhəmməd Baqirə var iltimasım, 

İmam Cəfərə bağlamışam xilasım. 

Borcluya zamindi Museyi-Kazım, 

Qurtarıbdı dardan çox zəlilləri. 

 

Bəllidir ki, hər bir dinin aparıcı xəttlərindən biri də di-

lək diləməkdir. İslamda buna “iltimas”, yaxud “iltimasu-

dua” deyirlər. 

 

İltimas eylərik dərgahi-həqdən, 

Hər kəsin dərdi var, dərman eyləsin! 

Açsın məxluqatın pərvəndələrin, 

Kərəm üstə gəlib ehsan eyləsin. 

 

Möminin qəlbinin mətləbin bilən, 

Məxluqun zahiri-batinin görən, 

Dərdlilər dərdinin dərmaının verən, 

Hər kəsin dərdi var dərman eyləsin.1 

 

                                                           

1 M.R.Nəvazi (şəxsi toplama) 

Görəsən aşığın imamət səmasının beşinci parlaq uldu-

zundan nə iltiması ola bilərdi? Bəllidir ki, İmam Məhəm-

məd Baqir (ə) imamət tarixində ən çox tələbə yetişdirən ulu 

bir din böyüyü kimi ad çıxarmışdır. Belə olan surətdə 

böyük ehtimalla düşünmək olar ki, Dədə Ələsgər mənəvi 

aləmdə özünün Həzrəti-Məhəmməd Baqirin (ə) tələbələri 

sırasında yer almasını dilə gətiribmiş. “İmam Cəfərə bağla-

mışam xilasım” misrasında isə o ulu din böyüyünün məz-

həb sahibi olmasına, daha doğrusu, şiə məzhəbini sistem-

ləşdirməsinə işarə edilir. Həm Aşıq Ələsgər, həm də ozan-

aşıq sənətinin dərin bilicisi olan Ş.İ.Xətai öz yaradıcılıqla-

rıında da bu ulu din böyüklərini tərənnüm etmişlər: 

 

Sidq dillə sığınmışam  

Sübhana, yalvarıram. 

Məhəmmədə nazil olan  

Qurana yalvarıram. 

Məzhəbim İmam Cəfərdi, 

Kəbədi qibləm mənim; 

İlqarımda möhkəm ollam, 

İmana yalvarıram [4, s.105]. 

  

*** 

Açarım dini-Məhəmməd, məzhəbi-Cəfər yəqin, 

La fəta illa Əli, bu sirri-pünhan məndədir [6, s.52]. 
 

*** 

Şah Xətai İmam Cəfər müxbiri, 

Haqqın yaranıdır Veysül-Qərani. 

Haqqın xəznəsindən gələn gövhəri, 

Müştəri olmadan satmalı deyil [6, s.310]. 

Dinimizə görə, ən saleh əməllərdən biri də borclunu 

borcdan qurtarmaqdır. Bu barədə çoxlu Quran ayələri var-

dır: “Kimdir o şəxs ki, Allaha gözəl bir borc versin, (Allah 

yolunda malını yaxşı işlərə sərf etsin), o da onun üçün qat-

qat artırsın? Onun üçün çox dəyərli bir mükafat da vardır” 

(“Hədid”, 11). “Əgər Allaha gözəl bir borc versəniz (malı-

nızı onun yolunda xərcləsiniz), O, bunu sizin üçün qat-qat 

artırar və sizi bağışlayar. Allah şükrün əvəzini verəndir. 

Həlimdir” (“Təğabun”, 17). 

Bu barədə Quran ayələrindən qaynaqlanan və imam-

lara da aid edilən çoxlu hədislər də bizə gəlib çatmışdır. 

Heç ola bilməz ki, İmam Museyi-Kazım (ə) haqqında da 

belə hədislər olmamış olsun. Bəndin “Qurtarıbdı dardan 

çox zəlilləri” şəklindəki dördüncü misrası isə burada iqtisa-

di çətinlikdən qurtarmaqdan daha çox etiqadi, ibadi, əxlaqi 

zəlillikdən xilas etməkdən danışıldığını söyləməyə yol açır.  

Bişr Hafinin əhvalatı buna parlaq misaldır: Günlərin 

bir günündə İmam Kazım (ə) küçədən keçəndə bir evdən 

çal-çağır səsi eşidir. Böyüklərdən sayılan ev sahibi özü 

üçün kef məclisi qurub əylənməklə məşğul imiş. Evin kəni-

zi evdə olan zibilləri küçəyə atmaq üçün bayıra çıxır. İma-

mı (ə) görən zaman ona yaxınlaşıb salam verir. İmam (ə) 

ondan soruşur: “Bu evin sahibi bəndədir, ya azad insan-

dır?” Kəniz deyir: “Azad insandır”. İmam (ə) buyurur: 

“Azad olduğu bəllidir. Əgər bəndə olsaydı, Allahdan qor-

xub bu işləri görməzdi”. Kəniz evə qayıtdıqdan sonra ağası 

ondan nə üçün gec gəldiyini soruşur. Kəniz əhvalatı olduğu 

kimi ağasına danışır. Ağası bir az duruxub İmamın (ə) söz-

ləri barədə fikrə gedir. Birdən yerindən qalxıb ayaqyalın 

İmamın (ə) dalınca qaçır. Özünü İmama (ə) yetirib salam 

verir və öz əməlindən peşman olduğunu söyləyib İmamın 

(ə) hüzurunda tövbə edir. O gündən sonra kef məclisini iba-

dətgaha çevirir. Həmin günün xatirəsini əbədi yaşatmaq 

üçün o gündən etibarən ayaqyalın gəzməyə başlayır. Buna 

görə də o “Bişri-hafi” (ayaqyalın) ləqəbi ilə məşhur olur. 

Tövbə mövzusu tək Quran və hədislərdə deyil, həmçinin 

divan ədəbiyyatı nümunələrində də əks olunmuşdur. Bu-

zovna “Cümə məscidi”nin axundu Hacı Soltan Hüseynqulu 

oğlu Şah İsmayıl Xətaidən təxmisində bu mövzuya müra-

ciət etmişdir: 

  

Tövbə ilə əfv olur aləmdə çox cürmü günah,  

Hər iki aləmdə vardır çünki adil padişah. 

Gər bəşər övladısan, olma Xudadan bipənah,  

“Adəmin şənində “Kərrəmna” dedi niqti-İlah,  

Əhli-mənasan, həqiqət sümmə-vəchullahi gör”. 

  

Qoşmanın dördüncü bəndi səkkizinci və doqquzuncu 

imamlar barəsindədir: 

 

Qərib İmam-Rza Xorasan şahı, 

Sidq ilə çağıran, heç çəkməz ahı. 

Məhəmməd Təqidir aləm pənahı, 

Ona qurban dedim bu canü səri. 

 

 İranın məşhur Tus (Məşhəd) şəhərində dəfn edildi-

yindən və nisbətən əlçatan, ünyetən olduğuqdan İmam Rza-

nın (ə) adı, övladları və fəaliyyəti qədim və zəngin Azər-

baycan ədəbiyyatında tez-tez bəhs mövzusuna çevrilir. Mə-

həmməd Əmaninin hələ XVII əsrdə “Höccəti-Samin Əli 

Musa Rza” misralı iri bir şeir yazması buna ən möhkəm bir 

dəlildir.  

 

Gedərəm dadə əlindən sənin ey düşməni-can, 

Düşsə gər, barigəhi Şahi-Xorasan əlimə! 

(Əbülqasim Nəbati) 

 

– beyti isə XIX əsrin ortalarından bəri İmam Rza (ə) aşiq-

lərinin ürəklərinin yağını əridir. Bəllidir ki, klassiklər kimi 

aşıqlarımız da Xorasan ağasına əsla biganə qala bilməzlər. 

Məsələn, Aşıq Qurbani yazır:  

 

 

Xorasanda qızıl günbəz ağası, 

Gözüm sənin intizarın çəkibdir. 

Haqq buyurdu, həbib getdi meraca, 

Ona peşkəş ol Quranı çəkibdir [9, s.45]. 

 

Eyni zamanda İmam Rzanın (ə) ziyarətini ürəkdən 

arzu edib bu ziyarətin intizarı ilə yaşayıb və bu ziyarətin 

ona qismət olmayacağını bilib bu dünyadan çərxi fələyə 

şikayət edərək əbədi aləmə qovuşan Dədə Şəmşir də qoş-

malarının birində yazırdı:  

 

Şəmşir ha səsləyir yazı yazanı, 

Müdam ruhum cövlan edir havanı. 

Ziyarət etməyə İmam Rzanı, 

Yol verilmir gedə qonağa, neynim [12, s.179]. 

Aşıq Ələsgər misrada İmam Rzanın (ə) şəxsiyyətinin 

iki epitetini önə çəkmişdir. Onlardan birincisi “qərib” təyi-

nidir. 

İmam Rzaya (ə) fərqli bir münasibət yaranması onun 

qeyri-ərəb torpağı olan Məşhəddə dəfn edilməsidir. Belə ki, 

bu fakt İmam Rzaya (ə) bir “qərib”, bir “qonaq” olaraq 

yanaşmağa yol açmış, faciəli həyatının Yaxın və Orta Şərq 

xalqları arasında “müsibət dastanı”na çevrilməsini şərtlən-

dirmişdir.  

Məhəmməd Əmaninin bu din böyüyünün “qərib” və 

“qonaq” obrazlarından alınmış poetik təəssüratının parlaq 

təzahürü məhz bu şeirdə ortaya çıxmışdır: 

  

Zayiründür övliyavü ətqiya, 

Höccəti-samin, Əli-Musər-Riza. 

Göz dikibdir qapına şahü gəda, 

Höccəti-samin, Əli-Musər-Riza. 

 

Bar Əmani şərmsarü rusiyah, 

Əfvi-təqsirati üçün üzrxah. 

Eyləmiş lütfün bedərgahi-ilah, 

Höccəti-samin, Əli-Musər-Riza. 

 

Ancaq Azərbaycan əhalisinin gözündə İmam Rza (ə) 

qətiyyən qərib deyildir. Bizim camaat deyir ki, imamın (ə) 

bizim kimi sevənləri olan yerdə o Həzrət (ə) necə qərib ola 

bilər? O cənab qərib yox, Xorasan şahıdır. Bu isə misrada o 

ulu din böyüyünə aid edilmiş ikinci epitetdir. Bəllidir ki, 

Xorasan torpağı çox əski çağlardan ilahiyyat və irfan qay-

nağıtək ad çıxarmışdır.  

İmam Rza (ə) haqqında olan ikinci misra həm ümumi 

şəkildə, həm də xüsusi surətdə başa düşülə bilər. Misranın 

ümumi şəkildə başa düşülməsi bəllidi. Belə ki, Aşıq Ələs-

gər qoşmanın əvvəlində bəhs mövzusuna çevirdiyi “sidq 

məsələsi”nin üzərinə yenidən qayıdır. Ancaq xüsusi surətdə 

misradan ələ gələn qənaət Aşıq Ələsgərin burada İmam Rza 

(ə) ilə bağlı iri bir əhvalatı təlmih etdiyini göstərir. Həmin 

əhvalat “zamini-ahu”dur. Əhvalat belədir: 

“Bir ovçu səhrada bir ahunu təqib edərək şikar etmək 

istəyir. Ahu qaçaraq uzun məsafədən onu öz ardınca gətirir, 

nəhayət ahu o nahiyələrdə olan İmam Əli ibni Musər-

Rizaya (ə) sığınır. Ahunu tutmaq istəyən səyyad İmam 

Rizanın (ə) maneəsi ilə qarşılaşır. Səyyad ahunu özünün 

şəri haqqı bildiyindən, onun qaytarılmasını israrla tələb 

edir. İmam (ə) ahunun qiymətindən artıq məbləği ona ver-

məyə razı olur ki, ahunu azad etsin. Lakin şikarçı qəbul 

etmir və deyir: “Ahunu özümə verməlisən, öz haqqım olan 

bu ahunu istəyirəm, bundan başqa heç nə istəmirəm...” Bu 

zaman ahu dilə gəlib danışmağa başlayır və İmama (ə) 

deyir: “Mənim iki südəmər körpəm vardır və hər ikisi ac-

dır. İndi mənim yoluma göz dikiblər. İcazə verin, gedib on-

lara süd verim və doyuzdurum. Siz bu şikarçının yanında 

mənə zamin olun, gedim balalarıma süd verim, sonra gəlib 

özümü təhvil verim.” 

İmam Riza (ə) zamin olur və özünü səyyadın ixtiya-

rında girov qərar verir. Ahu sürətlə gedib tez bir zamanda 

da qayıdır. Şikarçı ahunun əhdə vəfasını gördükdə qəflət 

yuxusundan ayılır və başa düşür ki, girov götürdüyü şəxs 

Əli ibni Musər-Rizadır (ə). Dərhal ahunu azad edir, İmamın 

(ə) əl-ayağına düşür və üzrxahlıq edir. Həzrət də ona nəzərə 

çarpacaq məbləğdə pul verir, qiyamət günü əziz cəddinin 

yanında ona şəfaət vədəsi verir və səyyadı razı halda yola 

salır. Azad olunduğunu görən ahu Həzrətdən (ə) icazə ala-

raq balalarının yanına qayıdır”. 

 Bu barədə müasir dövrümüzün şairlərindən olan, 

AYB-nin Xəzər bölməsinin sədri Arif Buzovnalının “Zami-

ni-ahu”ya həsr etdiyi “Ahu” rədifli qəzəlindən bir neçə bey-

tə diqqət yetirək: 

 

Vüsal eşqilə düşmüşdür vətəndən dərbədər, ahu,  

Duyub yar ətrini, çöllər gəzər axşam-səhər, ahu. 

 

Sudan su inciməz damcı düşəndə damcı üstündən,  

Məvəddət məşqin etməkçün gələr dünyaya hər ahu. 

 

Xumar gözlər ləbaləb qan, nəfəs təng, durmadan qaçmış, 

O səhradan bu səhraya yetirməkçün xəbər, ahu. 

 

 Cahanda, ey məhəbbət nemətindən bixəbər insan,  

Sənin, zikrində, aciz qaldığın sözlə mələr ahu. 

 

 Zəiflik yox, zəriflik imtəhanından alıb əla, 

Bəşər meydanına girmiş ki, göstərsin hünər, ahu.  

 

Bəndin ikinci yarısında İmam Rzanın (ə) çox az ömür 

sürmüş övladı, şiəməzhəb müsəlmanların doqquzuncu ima-

mı İmam Məhəmməd Təqi (ə) önə çəkilir. Maraqlıdır ki, 

aşığın öz başını və bədənini fəda etməyə hazır olduğu bu 

ulu din böyüyü bənddə “aləm pənahı” olaraq səciyyələn-

dirilir. 

Qoşmanın beşinci bəndi növbəti iki imama həsr olun-

muşdur.  

Əliyyən Nəqidir aləmdə əla, 

Bir səri min dərdə olub mübtəla. 

İstəyirsən, müşkül işin həll ola, 

Sidqi dillə çağır Həsən Əsgəri. 

 

İmamət səmasının 10-cu parlaq ulduzunun, Həzrəti-

Əliyyən Nəqinin (ə) haqqında deyilən “aləmdə əla” epiteti 

ümumi səciyyə daşısa da ikinci misrada “bir səri min dərdə 

olub mübtəla” o ulu din böyüyünün başına gələn müsibət 

və fəlakətlərlə bağlı lakonik surətdə çox aydın anlayış ya-

rada bilir.  

Belə ki, misradakı “bir”, “min” təzadı başı dərdlidir 

şəklindəki el deyimindən su içərək “bir sərin min dərdə 

mübtəla olmasını” bir yandan sıravi təzad olmaqdan çıxa-

raraq dərin bir ictimai kolleziyaya çevirdiyi halda, bir yan-

dan da məmduhun bitib-tükənməz dözüm və dəyanətindən 

soraq verir. Son illərdə aparılan teoloji araşdırmalar danıl-

maz biçimdə göstərir ki, İmam Cəfəri Sadiqin (ə) sistem-

ləşdirdiyi şiə ideologiyasında nəzəri şəkildə əksini tapmış 

bir çox müddəa və iddialar məhz, islam dünyasının 11-ci 

parlaq ulduz olan İmam Həsən Əsgərinin (ə) rəhbərliyi ilə 

əməli-təcrübi forma alaraq həyata tətbiq edilməyə başlan-

mışdır.  

Doğrudur, aşıq öz qoşmasında bunu qeyd etməmişdir. 

Səbəbi də aydındır. Birincisi, Aşıq Ələsgərin dövründə belə 

tədqiqatların çoxu hələ aparılmamışdı. İkincisi, Aşıq Ələs-

gər belə dərin dini məsələlərdən xəbər tutmaya da bilərdi. 

Bununla belə, “istəyirsən müşkül işin həll ola, sidq dillə 

çağır Həsən Əsgəri” misraları aşığın bu ulu din böyüyünün 

şəxsiyyətinə bütün varlığı ilə qail olduğunu söyləməyə yol 

açır. 

Dədə Ələsgər qoşmanı 12-ci imamın təntənəli mədhi 

ilə bitirir: 

 

Mehdinin şəninə gəlibdir ayat, 

İsminə möminlər verir salavat. 

Yövmi ərəsətdə etmə xəcalət, 

Yandırma odlara qul Ələsgəri! 

 

Bəllidir ki, 12-ci imamla bağlı inanc sistemi klassik 

və müasir şiə ideologiyasının cövhərini təşkil edir. “Mət-

ləül-etiqad” (İnanılışın başlanğıcı) fəlsəfi traktatında M.Fü-

zulinin də verdiyi “zəmanəsinin imamını tanımadan ölən 

hər bir kəs cahiliyyət dövründə ölmüş bir şəxs kimidir” 

şəklindəki hədis şiə-məzhəb müsəlmanlara görə bu gün də 

qüvvəsini qoruyub saxlayır. 

Qətiyyən təsadüfi hal deyildir ki, Dədə Ələsgər bu ba-

rədə Qurani-Kərimdən dəlil-sübut gətirir: “Mehdinin şəninə 

gəlibdir ayat” – dedikdə aparıcı ruhanilərin məhdəviyyat ilə 

bağlı irəli sürdükləri konsepsiyalarını müqəddəs kitabımız-

la bağlamasına işarə etməkdədir. Bəllidir ki, XIX-XX əsr-

lərdə olduğu kimi indi də bəzi ayələr (məsələn, “Ənbiya”, 

105; “Qəsəs”, 5; “İsra”, 81) 12-ci imamın gələcəyinə dair 

xəbərlər kimi yozulur. 

Həzrəti-İmam Hüseynin (ə) Mədinə valisi Vəlid bin 

Ütbəyə etdiyi bir müraciətdə aşkar bir dillə bildirilir: “Ey 

Vəlid! Uca Allah islamı bizimlə (Həzrəti-Məhəmməd (s)) 

başladı və bizimlə (Həzrəti-Mehdi (əc.f) ilə) də bitirəcək!” 

Hətta, Sovet ideologiyasının qılıncının dalının da, 

qabağının da kəsdiyi illərdə Sovet Azərbaycanındakı yas 



Hacı Həsən Hüseyni 

 

 174 

məclislərində Mehdiyi-Sahib əz-Zamanın (əc.f) ifadəsi eşi-

dilər-eşidilməz bardaş qurub yerdə əyləşmiş bütün məclis 

əhlinin hamısı bir nəfər kimi böyük bir şövqlə dərhal ayağa 

qalxardı.  

Ərdəbil şəhərinin keçmiş imam cüməsi Ayətullah 

Mürəvvic dəfələrlə deyərdi ki, məsciddə günəbaxan tumu 

çırtlamayın və bir də 12-ci imamın adı çəkiləndə ayağa qal-

xın. Buradan belə anlaşılır ki, (məhdəviyyata sayğı və sev-

gi) SSRİ dövründə din içində din saxlayan Azərbaycan xal-

qının fədakarlığı, məhdəviyyata bəslədiyi sayğı və sevgidə 

də bütün aydınlığı və genişliyi ilə özünü göstərmişdir.  

Elə aşığın öz şeirini “Yövmi ərəsətdə etmə xəcalət, 

yandırma odlara qul Ələsgəri” – duası ilə bitirməsi də bun-

dan irəli gəlir. Burada başqa bir sənətkarlıq örnəyi də var-

dır: qoşmanı “bəsmələ” ilə başlayan aşıq dua ilə də bitirir. 

Bu isə bir daha el sənətkarının gözündə imamət anlayışının 

nübuvvət məfhumunun və Tovhid (Allahın varlığına və 

birliyinə inam) ideyasının tamamilə qanunauyğun davamı 

olduğunu möhkəm surətdə təsdiq edir.  

AŞIQ ƏLƏSGƏRİN “İSTƏR” RƏDİFLİ  

QƏZƏLİNİN ŞƏRHİ1 
 

Bismillahir-Rəhmanir-Rəhim! 

Ya Allah ya Rəsul ya Əli səndən mədəd! 
 

Şifahi xalq ədəbiyyatımızın əvəzedilməz nümayəndə-

lərindən olan Dədə Ələsgər yaradıcılığı boyu bəzən klassik 

divan ədəbiyyatının qəzəl janrına da müraciət etmişdir. Bu 

baxımdan sənətkarın “İstər” rədifli qəzəli həqiqətən də xal-

qımız tərəfindən sevilməkdə və rəğbətlə qarşılanmaqdadır. 

Hətta, ara-sıra xanəndələrimizin bu qəzəli müxtəlif muğam 

şöbələri üstündə oxuduqlarına da şahid oluruq. On bir beyt-

lik qəzəl bir başa dini-fəlsəfi və ictimai-əxlaqi mövzularla 

başlayır: 
 

Bilin, bu dəhri dünyada hərə bir növ cəlal istər, 

Kimi talibdi üqbayə, kimi dünyada mal istər [2, s.309]. 
 

Qurani-Kərimin “Leyl” (Gecə) surəsinin 4-cü ayəsin-

də buyurulur: “Sizin zəhmətiniz (Ey insanlar!) cürbəcür-

dür!” (bəziniz cənnət üçün, bəzinizsə cəhənnəm üçün çalı-

şırsınız). 

Dədə Ələsgər sanki bu ayənin poetik rəsmini çəkmiş-

dir; başqa sözlə desək, şair mətlə beytində də insanları ayə-

də oduğu kimi iki qrupa: dünyapərəstlərə və axirətsevərlərə 

ayırmışdır.  

Qəzəlin “bilin” təkid kəlməsi ilə başlaması müəllifin 

bu məsələyə nə qədər önəm verdiyini göstərir. Aşıq Ələs-

                                                           

1 “Həkəri” qəzeti (baş redaktor: Rauf İlyasoğlu), № 09 (120), oktyabr-noyabr 

2021, səh.9 

gərin bizim bilməyimizi təkid etdiyi şeylər əslində dünya-

nın, həyatın, ölümün, talenin mənası olan çox uca mətləb-

lərdir. Sadə şəkildə desək, şair açıq-aşkar, mərdliklə ya bu 

dünya nemətlərini, ya da axirət aləminin gözəlliklərini (ki-

mi talibdi üqbayə) seçməyimizi tələb edir. Lakin, burada 

bir məsələyə diqqət olunmalıdır ki, axirət gözəllikləri də 

yaşadığımız bu təbiət aləmində doğru-düzgün həyat tərzi 

ilə qazanılır. Bu məsələnin dini əksini “Bəqərə” surəsində 

görürük: “Bəziləri isə: “Ey Rəbbimiz, bizə dünyada da, axi-

rətdə də gözəl nemətlər ver, bizi cəhənnəm əzabından qo-

ru!” – deyirlər. “Belə şəxsləri qazandıqlarına (qazandıqları 

əməllərinə) görə (axirətdə) mükafat gözləyir. Allah tezliklə 

haqq-hesab çəkəndir” (“Bəqərə”, 201-202). 

Bu mövzunun bədii əksinə həm Dədə Ələsgərin, həm 

də başqa şairlərimizin əsərlərində də rast gəlirik: 
  

Guşunda sırğadır, sinəmdə dağdır: 

Ağıllı unutmaz neçə ki, sağdır. 

Dövlətdən qismətin beş arşın ağdır, 

Çəkdiyin qovğadır, qaldı dünyada! 
 

Yığılar məxluqat, qurular məhşər, 

Boyunlarda kəfən, əllərdə dəftər, 

Onda vay halına, yazıq Ələsgər, 

Özün getdin, sözün qaldı dünyada! [2, s.28]. 
 

*** 

Bu dünyada şəriəti bilməyən, 

Həqqullahı, həqqünası nə bilsin! 

Haqqı bilib hesabına çatmayan, 

Bu dünyada rəbbünnəsi nə bilsin! 

(Xəstə Qasım) [3, s.240]. 

Aşıq Ələsgər başlanğıcdakı bölgünü ikinci beytdə bir 

qədər başqa şəkildə davam etdirir:  

 

Kimi sidq ilə könüldən tutub haqqın damənindən, 

Kimi məddahi-Mövladır, kimi göyçək camal istər.  

 

Şair demək istəyir ki, Allahla bağladığı əhdə sədaqətli 

olan, bütün qəlbi Uca Yaradanımıza doğru yönələn insanlar 

yalnız Allahın ətəyindən (haqqın damənindən) yapışar. Heç 

bir vəchlə Allaha şərik qoşmağa, riyakarlığa, Yaradanı qo-

yub yaranmışların qapısına üz tutmağa yol verməzlər. Bu 

insanlar gecə-gündüz öz Rəbblərini mədh, tərənnüm etmək-

dən yorulmazlar: “Həqiqətən, Göylərin və Yerin yaradılma-

sı, gecə ilə gündüzün bir-birini əvəz etməsi (bir-birinin ar-

dınca gəlib getməsi) ağıl sahibləri üçün (Allahın varlığını, 

qüdrətini, kamalını və əzəmətini sübut edən) qəti dəlillər-

dir; “O kəslər ki, ayaq üstə olanda da, oturanda da, uzanan-

da da Allahı xatırlar, Göylərin və Yerin yaradılması haq-

qında düşünər (və deyərlər): “Ey Rəbbimiz! Sən bunları 

boş yerə yaratmamısan! Sən pak və müqəddəssən! Bizi cə-

hənnəm odunun əzabından Özün qoru!” (“Ali-İmran”, 190-

191). 

Bunun qarşısında isə “göyçək camal” istəyənlər, yəni, 

əksinə, Yaradanı yox, yaranmışları sevənlər, onların verə 

biləcəyi müvəqqəti dünyəvi ləzzətlərə uyanlar durur. 

Qurani-Kərimdən və hədislərdən bir neçə misal verək: 

“(Ya Rəsulum!) De: “Sizə əməlləri baxımından (axi-

rətdə) ən çox ziyana uğrayanlar barəsində xəbər verimmi?” 

“O kəslər ki, onların dünyadakı zəhməti boşa getmişdir. 

Halbuki, onlar yaxşı işlər gördüklərini və (bunun müqabi-

lində mükafata nail olacaqlarını) zənn edirlər” (“Kəhf”, 

103-104). “Xeyr! Siz tez keçib gedəni (fani dünyanı) 

sevirsiniz. Axirəti isə tərk edirsiniz” (“Qiyamət”, 21-22).  

Allahın Peyğəmbəri (s) (camaata xitabən): “Xəzraud-

diməndən (xarabalıqda bitən bitkidən) çəkinin”. Dedilər: 

“Xəzraud-dimən nədir?” Buyurdu: “Pozğun ailədə böyü-

müş gözəl üzlü qadın”.1 

Allahın Peyğəmbəri (s): “Axmaq qadınla evlənmək-

dən çəkinin ki, onunla həyat yoldaşı olmaq fəsad və onun 

övladları kaftar sifətlidir”.2 

Allahın Peyğəmbəri (s): “Kim qadının gözəlliyinə 

görə onunla evlənsə, öz qəlbinin istədiyini onda görmə-

yəcək. Kim qadınla onun var-dövlətinə xatir evlənsə Allah-

təala onu həmin mal-dövlətə tapşırar. Beləliklə, sizə dindar 

qadınlarla evlənməyi tövsiyə edirəm”.3 

Sonrakı beytdə ustad-şair həqiqi islam gerçəklikləri 

ilə yaşayan insanların hər iki dünyada səadətə çatacağını 

bədii boyalarla ifadə edir: 

 

Kimi mətləbinə yetmiş, edibdir kami-dil hasil, 

Kimi həsrət qalıb yara, fələkdən bir macal istər. 

 

Göründüyü kimi, beyt yenə də bədii müqayisə üzə-

rində qurulmuşdur: Bir tərəfdə ülvi diləklərinə, həyati məq-

sədlərinə çataraq sevdiyinə (Allaha) mənəvi cəhətdən qo-

vuşanlar, digər tərəfdə isə hələ bu həyat tərzinə nail ola bil-

                                                           

1 Əllamə Məclisi. “Biharül-ənvar”. 110 cilddə, 103-cü cild. səh.232, hədis 10. 

2796 
2 Əllamə Məclisi. “Biharül-ənvar”. 110 cilddə, 103-cü cild. səh.237, hədis 35. 

868 
3 Əllamə Məclisi. “Biharül-ənvar”. 110 cilddə, 103-cü cild. səh.235, hədis 19 

məyən şəxslər. Burada Qurani-Kərimin aşağıdakı ayələrini 

xatırlamamaq mümkün deyil: “Kim (dünyada) azğınlıq et-

mişsə, dünyanı (axirətdən) üstün tutmuşsa, şübhəsiz ki, 

onun məskəni Cəhənnəmdir! Amma kim (Qiyamət günü) 

Rəbbinin hüzurunda durmaqdan qorxmuş və nəfsinin istə-

yinə (şəhvəti) qadağan etmişsə, həqiqətən onun yurdu Cən-

nətdir” (“Naziyat”, 37-41). 

“…(Dünya malına aldananları) axirətdə şiddətli əzab, 

(dünya malına uymayanları isə) Allahdan bağışlanmaq və 

razılıq gözləyir. Dünya həyatı aldanışdan (yalandan) başqa 

bir şey deyildir” (“Hədid”, 20). 

Bu müqayisəli poetik təhlil insanı hər bir addımını öl-

çüb-biçməyə, aldığı hər nəfəsin, içdiyi hər qətrə suyun qəd-

rini bilməyə çağırır. Əks halda “kamili-dil hasil etməyə” – 

Uca Yaradana qovuşmağa, onun bəxş edəcəyi Cənnət 

nemətlərinə nail olmaq mümkün deyil.  

Dördüncü beyt bizi müəyyən mənada Yaradanımızın 

halal nemətilərinin axtarışına və bunun üçün mütləq zəhmət 

çəkməyin, səy göstərməyin gərəkli olduğuna inandırır:  

 

Kimi qəvvas olub cummuş qəhərlə qəri-dəryaya, 

Kimi səyyad olub çıxmış, uca dağdan qəzal istər. 

 

Şairin poetik düşüncəsində həm dənizin dibində göv-

hər axtaranlara, həm də ovçu kimi uca dağlarda ceyran 

izinə düşənlərə dərin hörmət və məhəbbət duyulur. Çünki, 

bu insanlardan hər biri Allahın saysız-hesabsız nemətlərini 

elə onun dediyi yollarla, halal-haram bilməklə əldə etməyə 

çalışır. Yenə də Qurani-Kərimdən bəzi ayələri xatırlayaq: 

“(Allah) sizə istədiyiniz şeylərin hamısından vermişdir. 

Əgər Allahın nemətlərini sayacaq olsanız, sayıb qurtara bil-

məzsiniz. Həqiqətən, insan çox zalim, həm də çox nankor-

dur. (O, Allahdan başqasına tapınmaqla özünə zülm edər, 

Onun lütfünü, mərhəmətini danmaqla küfrani-nemət olar)” 

(“İbrahim”, 34). 

“İnsana ancaq öz zəhməti (səyi, çalışması, əməli) qa-

lar! Şübhəsiz ki, (Qiyamət günü) onun zəhməti (səyi, əmə-

li) görünəcəkdir!” (“Nəcm”, 39-40). 

Göründüyü kimi birinci ayədə ilahi nemətlərin son-

suzluğu, ikinci ayədə isə bu nemətləri əldə etmək üçün 

Tanrı sevgisini qazanmaqdan ötrü yorulub usanmadan ça-

lışmağın, səy göstərməyin gərəkli olduğu ön plana çəkilir.  

Növbəti beyt sanki yuxarıdakı düşüncələrin məntiqi 

davamı, bir növ əvvəlki beytin daha geniş və hər tərəfli 

bədii açımıdır: 

 

Ona dağdan verir ruzi, buna ol qəri-dəryadan, 

Bu mətləbi qanan kimsə haram gəzməz, halal istər. 

 

Qurani-Kərimdə ən geniş əks olunan məsələlərdən bi-

ri insanlara ruzinin Allah tərəfindən verildiyi, Onun ən yax-

şı ruziverən olduğu, bu verilən ruzilərə göstərilən münasi-

bətə görə verilən nemətlərin artırılıb-azaldılması və s. bu 

kimi məsələlərdir. Yeri gəlmişkən qeyd etməliyik ki, həm 

müqəddəs kitabımızda, həm də mötəbər hədislərimizdə ruzi 

və nemət anlayışları istər maddi, istərsə də mənəvi baxım-

dan dəyərləndirilir. Əlbəttə, burada aşığın nəzərdə tutduğu 

maddi nemətlər özü də onların halal yollarla – yəni islami 

mənəvi ölçülərə uyğun şəkildə əldə edilməsidir. Bir neçə 

ayəyə diqqət edək: 

“…Sizin də, onların da ruzisini biz veririk…” 

(“Ənam”, 151). “Məryəm oğlu İsa dedi: “Ya Allah, Ey 

bizim Rəbbimiz, bizə göydən bir süfrə nazil et ki, o bizim 

həm birincimiz, həm də axırıncımız (həm bizim, həm də 

bizdən sonra gələnlər) üçün bir bayram və Səndən (Sənin 

qüdrətindən) bir möcüzə olsun. Bizə ruzi ver ki, Sən ruzi 

verənlərin ən yaxşısısan!” (“Maidə”, 114). 

“(Ey camaatım!) Yadınıza salın ki, o zaman Rəbbiniz 

bunu bildirmişdi: “Əgər (mənə) Şükr etsəniz, sizə (olan ne-

məti) artıracağam. Yox, əgər nankorluq etsəniz, (unutmayın 

ki) Mənim əzabım, həqiqətən, şiddətlidir!” (“İbrahim”, 7). 

“Yer üzündə yaşayan elə bir canlı yoxdur ki, Allah 

onun ruzisini verməsin…” (“Hud”, 6).  

Göründüyü kimi Uca Yaradanımız öz bəndələrinə 

ruzi vermək məsələsində son dərəcə mərhəmətli, səxavətli, 

ancaq bir o qədər də ədalətli və qətiyyətlidir. Məhz, buna 

görə də dağdan da, dənizin dibindən də əldə olunan ruzinin 

halal-haram bilmək şərtilə əldə olunması Quranda və hədis-

lərimizdə qoyulan başlıca tələblərdəndir. Ustad-aşıq “bu 

mətləbi qanan kimsə haram gəzməz, halal istər” deyəndə 

bu ayələrdən və hədislərdən güc alır.  

“(Müxtəlif zamanlarda ayrı-ayrı ümmətlərə göndər-

diyimiz peyğəmbərlərə belə buyurduq: “Ey peyğəmbərlər! 

(Təmiz) halal nemətlərdən yeyin və yaxşı işlər görün! Va-

cib və könüllü ibadətləri həm zahirən, həm də gizli, həmişə 

yerinə yetirin!) Mən həqiqətən sizin nə etdiklərinizi bili-

rəm” (“Muminun”, 51). 

“Ey iman gətirənlər! Allahın sizə halal buyurduğu pak 

nemətləri (özünüzə) haram etməyin və həddi aşmayın. 

Doğrudan da, Allah həddi aşanları sevməz! “Allahın sizə 

verdiyi ruzidən halal və təmiz olanını yeyin. İnandığınız 

Allahdan qorxun!” (“Maidə”, 87-88). 

“Ey insanlar! Yer üzündəki qidaların təmiz, halal 

olanlarını yeyin, Şeytanın izi ilə getməyin! Həqiqətən o, 

(Şeytan) sizinlə açıq-açığına düşməndir” (“Bəqərə”, 168). 

Bu mövzularla həm aşıq ədəbiyyatımızda, həm də 

divan şairlərimizin əsərlərində tez-tez rastlaşırıq: 

 

Halal ye, tərlantək halal ov ara, 

Bənzəmə leş üstə qonan quşlara [4]. 

(Nizami Gəncəvi) 

 

*** 

Acından pay yığsan, harama uyma, 

İşlərin ən təmiz, gözəli budur. 

Oruc tut, namaz qıl, yalan danışma, 

Dünyanın axırı, əzəli budur [5, s.466]. 

(Kərəm Kürqıraxlı) 

 

Ustad-sənətkar inci kimi beytləri bir-birinin ardınca 

düzməkdə davam edir: 

 

Bu mətləbi qanan çoxdur, mütəlləq etiqad etməz, 

Bu əmrə etiqad etmək dərin mərfət, kamal istər. 

 

Şair demək istəyir ki, dünya malına həddən artıq bağlı 

olan insanlar bu həqiqətləri dərk edə bilməzlər. Çünki, 

“dünya həyatı onları aldatmışdır” (“Fatir”, 5). 

“Əla” surəsində isə Allah-təala bu məsələni müqayi-

səli təhlildə verir: “Lakin, siz (Ey insanlar!) dünyanı üstün 

tutursunuz! Halbuki, axirət daha xeyirli və daha baqidir” 

(“Əla”, 16-17). 

“Bu əmrə etiqad etmək dərin mərfət, kamal istər” – 

dedikdə şair-aşıq halal-haram, fəzilət və rəzalət, Allahın ra-

zılığını və ya qəzəbini qazanmaq və bu kimi onlarla köklü 

dini-fəlsəfi və əxlaqi-mənəvi mətləblərin dərk olunması 

üçün elmin, təfəkkürün, ən başlıcası Allahı doğru tanıma-

ğın nə qədər mühüm olduğunu bizə çatdırmağa çalışır. Axı 

Allah özü Qurani-Kərimdə belə buyurur: “Allah istədiyi 

şəxsə hikmət, (elm, mərifət, müdriklik) bəxş edər. Kimə 

hikmət bəxş edilmişsə, ona çoxlu xeyir (əbədi səadət) veril-

mişdir. Bunu ancaq ağıllı adamlar dərk edərlər!” (“Bəqərə”, 

260). 

“Zumər” surəsində isə Uca Yaradanımız hər bir sözə, 

hər bir işə diqqətlə yanaşmağı və onların içərisindən ilahi 

qanunlara ən uyğun olanlarını seçməyimizi bizdən təkidlə 

tələb edir: “O kəslər ki, sözü (öyüd-nəsihəti) dinləyib onun 

ən gözəlinə (düzgününə) uyarlar. Onlar Allahın doğru yola 

yönəltdiyi kimsələrdir. Ağıl sahibləri də elə onlardır!” 

(“Zumər”, 18). 

Ustad-aşığın “mərifət, kamal” adlandırdığı məsələlər 

də məhz, elə bunlardır; şairə görə ağıl və düşüncə baxımın-

dan yetkinləşə bilməyən insanlar daim “mütəlləqdə” (dün-

yaya bağlılıqda) qalaraq məhv olarlar. 

Lakin, təəssüflə qeyd etməliyik ki, insanların az bir 

qismi ustad sənətkarın arzuladığı yetkinliyə çata bilir: 

 

Bilirsən, dünyada, qafil, qalır bu dünyanın malı, 

Beş arşın ağ geyən kimsə utanmaz, yaşıl, al istər. 

 

Şair bütün şüurlu ömrünü faydasız, dünya məhəbbəti 

ilə keçirən fani nemətləri əldə edib, toplamaqdan başqa fik-

ri-zikri olmayan insanları “qafil” – yəni (xəbərsiz) hər iki 

dünyanın həqiqi gözəlliklərindən xəbərsiz olan, Həzrəti-

Əlinin (ə) dili ilə desək “haradan gəldiyini, harada olduğu-

nu və hara getdiyini bilməyən cahil, nadan varlıqlar kimi 

dəyərləndirir”. Aşıq Ələsgər bədii istehza ilə yumoristik bir 

baxışla ömrünün sonunda bir neçə metr kəfənə möhtac 

olacaq şəxslərin şanlı-şövkətli, təkəbbürlü həyat tərzinə, bi-

tib-tükənməyən mənasız arzularına gülür və gülüşlə onları 

dünyanın və axirətin həqiqi mənasını dərk etməyə çağırır:  

Nümunə olaraq Qurani-Kərimdən bir neçə ayəyə nə-

zər salaq: 

“Biz göyü, yeri və onların arasında olanları oyun-

oyuncaq yaratmadıq. (Kainat əbəs yerə deyil, Allahın qüd-

rətinin təcəssümü kimi yaradılmışdır. Buna görə də insanlar 

yalnız onun xaliqi – Allaha ibadət etməlidirlər)” “Əgər biz 

özümüzə əyləncə etmək (arvad-uşaq düzəltmək) istəsəydik, 

onu mütləq Öz dərgahımızdan (mələklərdən, hurilərdən) 

edərdik. Lakin, Biz (bunu) etmədik. (çünki, Allaha, insan-

lardan fərqli olaraq əylənmək, özünə övlad götürmək, ya-

xud kimisə Özünə yoldaş etmək yaraşmaz)” (“Ənbiya”, 16-

17). 

“Biz göyləri, yeri və onların arasında olanları oyun-

oyuncuq (əyləncə) yaratmadıq! Biz onları yalnız haqq ola-

raq yaratdıq, lakin, onların (Məkkə müşriklərinin) əksə-

riyyəti (bunu) bilməz!” (“Duxan”, 38-39). 

Aşıq Ələsgərin bu beytdə toxunduğu mətləblərin bədii 

əksi həm öz yaradıcılığında, həm də başqa sənətkarlarımı-

zın yaradıcılıqlarında qarşımıza çıxır: 
 

Səksəni, doxsanı ötübdü yaşım, 

Gor deyə tərpənir bəlalı başım. 

Əzrail həmdəmim, məzar yoldaşım, 

Daha köç təbilini çal, qoca baxtım! [2, s.20]. 

*** 

Dünya duracaq yer deyil, ey can, səfər eylə! 

Aldanma anın alına, andan həzər eylə [6, s.42]. 

(S.İ.Nəsimi) 

 

Sonrakı beyti də Dədə Ələsgər “bilirsən” kəlməsi ilə 

başlayaraq yenə mühüm bir məsələyə, ölüm və qəbr əzabı 

kimi dini-fəlsəfi anlayışlara toxunur: 

 
Bilirsən, dünyada, zalım, Mələk əl-mövt alır canı, 

Yuyar qəssal, qoyar qəbrə, gələr Nəkreyn sual istər. 

 

Aşıq bir tərəfdən bizə dini bilgilər verir. Digər tərəf-

dən Uca Tanrımız və başqa insanlar qarşısında məsuliyyət 

hissi aşılayır. Bu məsuliyyət hissini “Zəlzələ” surəsinin son 

ayələri ilə belə ifadə etmək olar: 

“Kim (dünyada) zərrə qədər yaxşı iş görmüşdürsə, 

onu (onun xeyrini) görəcəkdir (mükafatını alacaqdır). Kim 

də zərrə qədər pis iş görmüşdürsə, onu (onun zərərərini) 

görəcəkdir (cəzasını çəkəcəkdir)” (“Zəlzələ”, 7-8). 

“Mələkil-mövt” – Qurani-Kərimdə işlənən və ölüm 

mələyi mənasını verən bir ifadədir. Məsələn, “Səcdə” surə-

sinin 11-ci ayəsində belə buyurulur:  

“(Ya Rəsulum!) De: “Sizə müvəkkil olan ölüm mələyi 

(Əzrayıl) canınızı alacaqdır, Sonra da Qiyamət günü Rəb-

binizin hüzuruna qaytarılacaqsınız!” (“Səcdə”, 11). 

Burada məsələ yalnız ölüm mələyinin, cənabi Əzrailin 

(ə) xatırladılması yox, insanları mütləq olaraq Allah hü-

zuruna qaytarılacağıdır. Yəni həm Qurani-Kərimin, həm də 

Dədə Ələsgərin baxışında ölüm anlaşılmaz bir sonluq deyil, 



Əhli-beyt (ə) aşiqi Dədə Ələsgər 
 

 187 

nizamlı bir yeni dini həyatın başlanğıcıdır. Başqa sözlə de-

sək, ölüm dünya mənzillərinin sonuncusu, axirət mənzillə-

rinin əvvəlincisidir. 

Dədə Ələsgər bu mənzilin nə qədər ağır və məsuliy-

yətli bir məkan olduğunu, axirət əzabı və ya axirət mükafatı 

üçün başlanğıc təşkil etdiyini qəlb yanğısı ilə xatırladır: 

“Yuyar qəssal, qoyar qəbrə, gələr Nəkreyn sual istər”. 

Yəni burada “qəssal” – deyərkən ölüyuyan, “nəkreyn” 

– deyərkən isə qəbirdə sorğu-sual aparan iki mələk – Nəkir 

və Munkər nəzərdə tutulur. Bu misranı oxuyarkən əziz 

islam Peyğəmbərinin (s) və məsum imamlarımızın (ə) bəzi 

hədislərini yada salmamaq mümkün deyil:  

“Qəbrin ilk gecəsi bütün insanlar kimi məni də çox 

qorxudur. Gecələri onun qorxusundan dəfələrlə yuxudan 

sıçrayaraq ayılmışam. Eşitmişəm ki, qəbirin ilk gecəsində 

Nəkirlə Münkər adlı iki mələk insanı sorğu-sual etmək 

üçün gələrlər. 

Bu qorxunu aradan qaldırmaq üçün bir ruhaniyə mü-

raciət etdim və o, mənə dedi ki, əzizim, insan qəbrə qoyu-

lan zaman ilk onun yanına gələn mələklər Nəkirlə Münkər 

olar. Bu iki mələyin qorxulu simaları vardır və qəbrə daxil 

olmaqları hər bir insanı dəhşətə salar. Səsləri ildırıma 

bənzəyər və baxışları təndir kimidir”. 

Həzrəti-Peyğəmbər (s) bu iki mələyi belə təsvir etmiş-

dir: “Bu iki mələk sərt və kobuddur. Səsləri çaxan ildırım 

kimidir, gözləri işıq kimi gözqamaşdırıcıdır. Saçları ayaq-

larının altında qalar və onların üzərində yeriyərlər. Yeri 

yarmaq və səndən sorğu-sual etmək üçün dişləri vardır”. 

İmam Səccad (ə) bu mələklər haqqında buyurmuşdur: 

“Pərəstiş etdiyin Allahdan, sənə məbus olan Peyğəmbərdən 

(s), malik olduğun dindən, oxuduğun kitabdan, ardıcılı ol-

duğun İmamdan (ə), arxada qoyduğun ömürdən, əldə etdi-

yin və xərclədiyin maldan soruşarlar”. 

Başqa bir hədisdə oxuyuruq ki, qiblədən, dostların-

dan, namazından, zəkat və orucundan suallar verərlər. 

Bəli, bu iki mələk kafirə qorxulu simada nazil olar, 

ancaq möminə müjdə verəndir. Belə ki, İmam Sadiqdən (ə) 

soruşurlar ki, bu iki mələk kafirlə və möminə eyni cür daxil 

olar? İmam (ə) buyurur: “Xeyr”. 

Məsumlardan (ə) bizə çatan dualardan belə bir nəticə 

əldə etmək olur ki, Nəkir və Münkər küfrü və fəsadı sorğu-

sual etmək üçün gələrlər. Möminlərə isə bəşir və müjdə 

verən sifəti ilə nazil olarlar. 

İmam Sadiq (ə) Rəcəb ayında oxuduğu duada 

buyurur: “Allahım, Nəkirlə Münkəri – ölülərdən sorğu-sual 

edən o iki mələyi məndən uzaq et və Bəşir və Mübəşşiri ki, 

səadət müjdə verənidir – mənə göstər”. 

Bu dünyada hər nə əksək, axirətdə də onu yığacağıq. 

Əgər kafir olsaq, bu iki mələk bizə qarşı Nəkir və Münkər 

olacaqdır, əgər mömin olsaq – Bəşir və Mübəşşir”. 

Bu cür düşüncələrlə həm ustad aşığın başqa şeir-

lərində, həm də digər ədiblərimizin əsərlərində qarşılaşırıq: 

 

Günahkardı, nə ki, yoldan azan var, 

İki mələk – xeyri-şəri yazan var. 

Nəkreyn var, qıl körpü var, qazan var, 

Rövşən yollarını tar eyləməynən!  

 

Haq bizə göndərib dəlillə ayat, 

Oruc tut, namaz qıl, eylə ibadət. 

Mehdi divanında olma xəcalət, 

Məşhərdə yerini nar eyləməynən [2, s.75]. 

*** 

Qafilsən işindən tapmayıbsan baş, 

Üz döndərər səndən qohum, yar-yoldaş. 

Torpaq soyuq, bədən üryan, kəfən yaş, 

Tək qalarsan dar məzarın içində [2, s.94]. 

 

*** 

Gəldi Munkir ilə Nəkir, 

Hər biri söz sordu bir-bir. 

İlahim, özün cavab ver, 

Allah, sənə verdim əlim. 

(Yunis İmrə) [7, s.24]. 

 

*** 

Dünyada bina cahü calal eyləmək olmaz, 

Qəmxanə olan mülkdə hal eyləmək olmaz. 

 

Seyyid, hərəmi-həşrdə xaliq əməl istər, 

Məşhərdə durub cəngi-cidal eyləmək olmaz  

(S.Ə.Şirvani) [8, s.128]. 

 

Qəzəlin doqquzuncu beytində şair mövzunu bir qədər 

dəyişərək dərinləşdirir: 

 

Demə, zahid, mənəm alim, oxuram əntə-Sübhanı, 

Siratdan istəyən keçmək Xudadan pərü bal istər. 

 

İlk növbədə “oxuram əntə-Sübhanı” ifadəsini açmaq 

lazımdır. Fikrimizcə bu “Ənbiya” surəsinin 87-ci ayəsinin 

“Yunisiyyə” zikri kimi də məşhur olan bir cümlədən götü-

rülmüşdür. 

“Zün-Nunu” (balıq sahibi Yunisi) də xatırla! Bir za-

man o, (küfr etməkdə həddi aşmış ümmətinə qarşı) qəzəb-

lənərək çıxıb getmiş və (bizə xoş gəlməyən bu səbirsizliyi-

nə görə) onu möhnətə düçar etməyəcəyimizi (gücümüzün, 

yaxud hökmümüzün ona yetməyəcəyini) güman etmişdi. 

Amma, sonra qaranlıqlar içində (balığın qarnında; gecənin, 

yaxud dənizin zülmətində): “(Pərvərdigara!) Səndən başqa 

heç bir tanrı yoxdur. Sən pak və müqəddəssən! Mən isə, 

həqiqətən, zalimlərdən olmuşam. (Əmrinə qarşı çıxaraq 

özümə zülm eləmişəm)!” – deyib dua etmişdi (“Ənbiya”, 

87). 

Burada söhbət Yunis peyğəmbərin (ə) tələskənlik gös-

tərərək ilahi təbliğatı dayandırması, buna görə də Allahın 

onu bir balığın (Naqqa balığı) udması şəklində cəzalan-

dırması və Həzrəti-Yunisi (ə) yalnız bu dua ilə (Yunisiyyə) 

nicat tapmasından gedir. Duanın ərəbcə mətnində “əntə” və 

“Sübhanəkə” sözləri ard-arda gəldiyindən Aşıq Ələsgər hə-

cəz bəhrinin ölçüsünə uyğun olaraq “oxuram əntə-sübhanı” 

ifadəsini işlətmişdir.  

Ustad aşıq demək istəyir ki, məsələ çox ibadət et-

məklə, çox elm öyrənməklə bitmir. Nəinki, “yunisiyyə zik-

ri”ni, bu zikrin də işləndiyi “Mucir duası”nı, hətta, Qurani-

Kərimin özünü də dəfələrlə oxumaq bəzən insanı xilas 

etməyə bilər. Buna görə də “Sirat körpüsündən” (xalq ara-

sında qıl körpü) Qiyamət çətinliklərindən keçmək üçün 

Allahdan yardım istəmək, yalnız onun pənahına sığınmaq 

gərəkdir – “Xudadan pərü-bal istər” (yəni Allahdan qol-

qanad istər). 

Ustad deyir ki, Allahdan başqa heç bir kəsə və heç bir 

şeyə güvənmədən tövhid əqidəsində – bu düz yolda sabit-

qədəm olmaq Allahdan nicat ümidini kəsməmək lazımdır; 

hətta, maraqlıdır ki, Allah Peyğəmbərə: (Ya Rəsulum!) Al-

lah yolunda bütün əzab-əziyyətə) səbr et. Sənin səbr etmə-

yin yalnız Allahın köməyilədir – deyə buyurur. (“Nəhl”, 

127). 

Dünyanın ən ali, ən kamil şəxsiyyəti də nəyəsə mü-

vəffəq olmaq üçün ilahi yardıma, Uca Yaradanımızın mər-

həmətinə möhtacdır. Bu bizə “hər şeyi öz elmimlə qazan-

mışam” – deyən Qaruni təfəkkürdən uzaq olmağı, “bu mə-

nim Rəbbimin fəzlindəndir, lütfündəndir” deyən Süleymani 

təfəkkürə yaxınlaşmağı öyrədir.  

Bu motivlə biz Bayrək Quşçuoğlu yaradıcılığında da 

rastlaşırıq.  

 

Zərin yox, zorun yox, bil, Quşçuoğlu, 

Əlindən gəldikcə yalvar deyərlər [9, s.139]. 

 

Sonrakı beytdə şair bu mövzunu başqa bir çalarda da-

vam etdirir: 

 

İgidlər olmasın məğrur, fəthi-nüsrət Xudadandı, 

Bir Allah istəyən şəxsi sevər, külli-mahal istər. 

 

Diqqət etsək yuxarıda Qaruni və Süleymani təfəkkür-

ləri müqayisə etməyimiz həqiqətən də yerinə düşmüşdür. 

Öncəki beytdə Aşıq Ələsgər “ibadətlə, elmlə, Quran oxu-

maqla, zikr etməklə çox öyünmə” – deyirdisə, burada qolun 

gücünə çox arxalanma deyir, çünki, hər bir qələbənin qa-

zanılması, hər bir yardım (fəthi-nüsrət) Allahın sonsuz mər-

həmətindən irəli gəlir. Yeri gəlmişkən qeyd edək ki, “fəthi-

nüsrət” ifadəsi kitabda səhvən “fəti-nüsrət” kimi getmişdir. 

Digər tərəfdən ikinci misra ilə bağlılıqda belə bir məna da 

ortaya çıxır ki, bütün varlığı ilə Allaha yönələnləri, malik 

olduğu hər şeyi Allahdan bilənləri (Süleymani təfəkkür), 

Uca Yaradanımız da sevir, başqalarından fərqləndirir, onla-

rın məhəbbətini el-obanın ürəyinə salır:  

 

“Bir Allah istəyən şəxsi sevər, külli-mahal istər” 

 

Lakin, yenə də burada əsas məsələ bütün qəlbi ilə 

Allaha güvənmək və bunun qarşılığında Allahın bəxş etdiyi 

ilahi yardımlara, nailiyyətlərə, zəfərlərə çatmaqdır. Bir neçə 

Quran ayəsinə və Əhli-beyt (ə) hədisinə diqqət edək: “(Ya 

Peyğəmbər!) Həqiqətən biz sənə (müsəlmanların fütuha-

tının başlanğıcını qoyan Kəbənin yerləşdiyi Məkkə şəhə-

rini, habelə bir çox başqa məmləkətlərin fəthinə səbəb 

olacaq Hüdeybiyə sülhü ilə) açıq-aşkar bir zəfər vəd etdik!” 

(“Fəth”, 1). 

“Ey iman gətirənlər! Əgər siz Allaha (Allahın dininə 

və peyğəmbərinə) yardım göstərsəniz, O da sizə yardım 

göstərər və sizi sabitqədəm (cihadda möhkəm, qüvvətli) 

edər” (“Muhəmməd”, 7). 

“(Sizi hələ) sevdiyiniz başqa bir şey (bir nemət) də 

Allah dərgahından kömək və yaxın qələbə (Məkkənin fəthi) 

gözləyir. (Ya Peyğəmbər!) möminlərə (dünyada zəfərlə, 

axirətdə cənnətlə) müjdə ver!” (“Səff”, 13). 

Bu mövzuya uyğun bədii parçalara həm Dədə Ələs-

gərin yaradıcılığında, həm digər şairlərimizin əsərlərində də 

rast gəlirik: 

Yazıq Ələsgərəm, bir kəminə qul, 

Əysik sözü hərgiz etmərəm qəbul! 

Bəndeyi-Xudayam, ümməti-Rəsul, 

Dost tutmuşam, Şahi-Mərdan Əlini! [2, s.37]. 

 

*** 

“Əlif” Allahı bil, hazırü nazir, 

Qəlb məlalından eyləməsin dur. 

Baxıb əmalına eyləmə qürur, 

Xofvdan işlərin tez edər zühur [3, s.48]. 

 

*** 

Sən bir Allah ilə ol, aləmi sel bassa belə, 

Bir tükün də elə zənn etmə rütubətdə olar [10, s.76]. 

(Nizami Gəncəvi) 

 

*** 

Allah səni unutmadı, öz ananın bətnində, 

Ki, huşsuz və hissis olan bir nütfeydin o zaman.  

Belə yazıq vəziyyətdə, qaranlıq bir güşədə, 

Əta etdi sənə: əql, nitq, şüur, camal, can. 

Əllərində yaradı o, xoş düzülmüş on barmaq, 

İki güclü qol düzəldib asdı iki yanından. 

Ey himmətsiz indi necə xəyalına gəlir ki,  

Gün keçdikcə unudacaq səni Böyük Yaradan!  

(Sədi Şirazi) [11, s.218]. 

*** 

Kürd İmranam, kürd yazıram ləqəbə, 

Ali ustadım var, özüm tələbə. 

Sənət meydanında çalar qələbə, 

Tale kimə versə yarağı belə.1 

(Kürd İmran) 

 

Klassik ənənələrə uyğun olaraq Dədə Ələsgər qəzəlin 

son beytini eşq mövzusunda qələmə almışdır. 

 

Ələsgər zari-dil, xəstə deyər: sərvi-xuramanım, 

Mənim bu natəvan könlüm səni aşüftəhal istər. 

 

Zənnimizcə beytdə “zari-dil”, “xəstə” şəklində getmiş 

ifadə əslində “zarü, dilxəstə” (ağlar və qəlbi xəstə) kimi 

yazılmalı və oxunmalıdır. Əks halda kitabdakı şəkli ilə 

ifadə ciddi bir məna kəsb etmir. Məqtənin məna-məzmun 

tutumuna gəldikdə ilk növbədə “sərvi-xuraman” (nazlı, 

qəmzəli, ucaboylu gözəl) ifadəsinin açımına baxmaq la-

zımdır. Bu ifadənin əhatə dairəsinə daha çox əziz Peyğəm-

bərimizin (s) və Əhli-beyt (ə) imamlarının daxil ola bilə-

cəyi fikrindəyik. Ustad sənətkarın Həzrəti-Məhdiyə (əc.f) 

olan sonsuz bağlılığını nəzərə aldıqda “sərvi-xuraman” ifa-

dəsinin sonuncu Əhli-beyt (ə) imamına işarə olduğunu söy-

ləmək olar. 

                                                           

1 Kürd İmran (İmranov İmran Abdulhüseyn oğlu, Laçın rayonu) (şəxsi 

toplama) 

Şair daim sonuncu İmamın eşqi və intizarı ilə ağlar və 

kədərli olduğunu qəlbinin ağrı və acılarla çırpındığını söy-

ləyir.  

Aşıq Ələsgər sevdiyi imamından, rəhbərindən də 

bunun qarşılığını – yəni öz aşiqinə qarşı həyəcanlı bir eşq 

(aşüftəhal) gözləyir. Çünki, aşiqin zəif, kədərli könlü yalnız 

bu qarşılıqlı sevgi ilə dinclik tapa bilər. 

Həzrəti-Mehdi (əc.f) sevgisini və onun hədislərimizdə 

ən üstün ibadət sayılan intizarını Aşıq Ələsgərin başqa 

şeirlərində də görürük. 

 

Ələsgər, dəstini üzmə damandan! 

İstə mətləbini Sahib-Zamandan! 

Məhəmməd ümməti çıxmaz zindandan, 

Ta ki, ağam Zülfüqarı çəkməyə [2, s.62]. 

 

Mehdinin şəninə gəlibdi ayat, 

İsminə möminlər verir salavat. 

Yövmi-ərəsətdə etmə xəcalət, 

Yandırma odlara qul Ələsgəri [2, s.46]. 

 

Son olaraq bunu da qeyd etməliyik ki, əslində Aşıq 

Ələsgərin yuxarıdakı bütün beytlərdə istədiyi mənəvi gö-

zəlliklər, əxlaqi yetkinliklər, iman və əməl bütövlüyü, 

məhz, sonuncu imamın zamanında mümkün olacaqdır. Bu-

na görə də qəzəlin belə bir sonluqla tamamlanması heç də 

təsadüfi xarakter daşımır. Əksinə, çox ciddi tarixi-ictimai 

və dini-fəlsəfi mənalar kəsb edir. 

 



Hacı Həsən Hüseyni 

 

 196 

Ədəbiyyat: 

 

1. Qurani-Kərim. (Ərəb dilindən tərcümə edənlər: 

Z.M.Bünyadov, V.N.Məmmədəliyev). Bakı, 2005 

2. Aşıq Ələsgər. Əsərləri, dastan-rəvayətlər, xatirələr. Bakı, 

“Şərq-Qərb”, 1999 

3. Xəstə Qasım. Bakı, “Folklor İnstitutu”, 2010 

4. “Nizaminin hikmət və nəsihətləri”. (toplayanı və tərtib edəni: 

S.Vəhdət). Naxçıvan, 2013 

5. Kərəm Kürqıraxlı. “Bəşərə rəhm eylə ey qadir Allah!”. Bakı, 

“Maarif”, 2009 

6. Nəsimi. “Seçilmiş əsərləri”. Bakı, “Azərnəşr”, 1973 

7. Yunis İmrə. “Güldəstə”. Bakı, “Yazıçı”, 1992 

8. S.Ə.Şirvani. “Seçilmiş əsərləri”, III cild. Bakı, 1966 

9. Aynur Cəlilova. “Bayrək Quşçuoğlu”. Bakı, “Səda”, 2005 

10. Nizami. “Lirika. Sirlər xəzinəsi. Şərəfnamə”. Bakı, “Yazıçı”, 

1988 

11. Sədi Şirazi. “Gülüstan”. Bakı, “Azərnəşr”, 1987 

 

 



Əhli-beyt (ə) aşiqi Dədə Ələsgər 
 

 197 

AŞIQ ƏLƏSGƏRİN “GETDİ” RƏDİFLİ 

QOŞMASININ TƏHLİLİ 

 
Bismillahir-Rəhmanir-Rəhim! 

Ya Allah ya Rəsul ya Əli səndən mədəd! 

 

Dədə Ələsgər bütün ömrü boyu milli-dini və ruhi-

mənəvi dəyərlərimizə bağlı olmuşdur. Onun bu mövzuda 

qələmə aldığı şeirlər içərisində “Getdi” rədifli qoşmanın 

özünəməxsus yeri var: 

 

Addadı gül fəsli, gəldi zimistan, 

Xəzan oldu, bağlar soldu da getdi. 

Şeyitbazlıq edib, şərab içənlər, 

Canını odlara saldı da getdi [3, s.80]. 

 

İlk misralarda şair “gül fəsli”, “zimistan” (qış fəsli), 

“xəzan” (payız fəsli) kimi bədii obrazlardan istifadə edib, 

artıq yaşlanmağa doğru getdiyini bildirir. Şair əslində bu 

qocalığı müdriklik, ağsaqqallıq, Allaha daha artıq yaxınlaq 

kimi dəyərləndirir. Buna bənzər bədii düşüncələr aşığın 

ustadı Aşıq Alıda da vardır: 

 

Qoca dünya çoxun yola salıbdı, 

Köçən köçüb, köçməyənlər köçəcək. 

Qafil, içmə bu gün əcəl şərabın, 

İçən içib, içməyənlər içəcək [14, s.10]. 

  

*** 

Necə oldu atam, necə oldu anam? 

Dağıldı hasarım, pozuldu binan. 

Yüklənibdi qəflə, qatır, barxanam, 

Bu yurddan o yurda köçürəm bu gün. 

 

Aşıq Alı, mindi şəcərdən atı, 

Oxundu üzünə əcəl bəratı. 

Qıldan çox nazikdir, qılıncdan iti, 

Sirat körpüsündən keçirəm bu gün [14, s.6].  

 

Dədə Ələsgər müdrik bir el ağsaqqalı, haqq aşığı kimi 

“şeyitbazliq edib, şərab içənlər”ə birbaşa xəbərdarlıq edir 

ki, onlar həm bu dünyada, həm də axirət aləmində od içində 

olacaqlar. Şair deyir ki, “şeyitbaz” (zatı qırıq, nütfədən 

qarışıq, qadın düşkünü) olan və spirtli içkilərə meyl gös-

tərən insanalar əslində həqiqi islami, mənəvi dəyərləri 

anlamamış, bir növ əxlaqsızlıq uçurumuna yuvarlanmışlar. 

Yalnız bunu demək kifayət edər ki, Qurani-Kərimdə Allah 

bizi nəinki zina etməkdən, o böyük günaha yaxınlaşmaqdan 

belə çəkindirir: “Zinaya da yaxın düşməyin, çünki, o, çox 

çirkin bir əməl və pis bir yoldur!” (“İsra”, 32). 

Təəssüflə qeyd etməliyik ki, şərab – müxtəlif spirtli 

içkilərin istifadəsi yalnız Avropa ölkələrində deyil, islam 

dövlətlərində xalqları müsəlman olan ölkələrdə belə geniş 

yayılmışdır. Ona görə də sənətkarın yuxarıdakı xəbərdarlığı 

bu gün də çağdaş və aktualdır. Bu baxımdan problemin 

üzərində bir qədər geniş dayanmağı məsləhət bildik. 

Şərabın meydana gəlməsi: Nəql edirlər ki, Cümşüd 

şah dağlara səfər edərkən o vaxta qədər görmədiyi üzüm 

ağacı ilə rastlaşdı. Göstəriş verdi ki, onun meyvəsini dər-

sinlər. Sonra şah dedi: “Bunları saxlayın ki, zindanda ölüm 

hökmündə olan insanlarda imtahan edək (sınayaq). Çünki, 

eşitmişəm ki, dağlarda zəhər bitir”. Bir neçə gündən sonra 

gördülər ki, üzümün dənələri xarab olur. Onu sıxaraq su-

yunu saxladılar. Elə ki, Cümşüd şah ovdan qayıtdı, tünd və 

şəraba çevrilmiş üzüm suyunu gətirməyi əmr etdi. Ölüm 

hökmü ilə zindana salınmış kişini də gətirdilər. Üzüm su-

yunu zorla onun boğazına tökdülər. O da ikrah hissi ilə ud-

du. Bir neçə dəqiqədən sonra kişi ağırlaşıb yuxuya getdi. 

Fikirləşdilər ki, can verməkdədir. Elə ki, ayıldı, dedi: “yenə 

də verin”. Bir neçə dəfə içirdikdən sonra gördülər ki, bir 

şey olmur. Əyanlardan biri bir az ondan daddı. Ləzzətli 

olduğunu dedi. Nəticədə Cümşüd şah özü də ondan daddı 

və bəyəndi. Göstəriş verdi ki, hər yerdə üzüm əkilsin və 

ondan şərab istehsal olunsun. Bununla da şərab cəmiyyətdə 

yayıldı.1 

İslamdan əvvəl, yəni cahiliyyət dövründə ərəblərin üç 

şeyə meyli daha artıq olmuşdur. Şeir, şərab və döyüş. Şərab 

içmək onlar üçün fəxr və üstünlük hesab olunurdu. Həm-

çinin onların gəlirlərinin bir hissəsi şərab istehsalı və onun 

ticarəti ilə təmin olunurdu. Buna görə də şərab Qurani-

Kərimdə dörd mərhələdə haram buyurulmuşdur. Şərab ba-

rədə ilk ayə Məkkədə nazil olmuş “Nəhl” surəsinin 67-ci 

ayəsidir. Bu ayədə Allah-təala şərabı gözəl ruzinin mənfi 

cəhəti kimi insanlara çatdırır: “Siz xurma ağaclarının 

meyvəsindən və üzümlərdən şərab (yaxud sirkə) və gözəl 

ruzi (kişmiş, mövüc, bəkməz, quru xurma və s.) düzəldir-

siniz. Şübhəsiz ki, bunda da ağılla düşününlər üçün bir ibrət 

vardır”. 

Şərab haqqında digər ayələr müsəlmanların Mədinəyə 

hicrətindən (622) sonra nazil olmuşdur. “Nisa” surəsinin 

43-cü ayəsində Allah-təala məst halda qılınan namazı düz-

                                                           

1 İbn Kəsirin sirəsi. I cild. səh.83 

gün saymır. Ayədə buyurulur: “Ey iman gətirənlər! Sərxoş-

kən nə dediyinizi anlamayana qədər namaza (namaz qılınan 

yerə) yaxınlaşmayın”. 

Ayədə “nə dediynizi biləsiniz deyə” ifdəsindən mə-

lum olur ki, məst və sərxoş insan dediklərini anlamır, bu iş 

normal insan üçün böyük qəbahət və eyb sayılır. Şərabın 

pis və bəyənilməz olması barədə nazil olan üçüncü ayə 

“Bəqərə” surəsinin 219-cu ayəsidir. Bu ayə şərab və qumar 

barəsində Peyğəmbərə (s) verilən suallara cavab olaraq na-

zil olmuşdur: “Ya Rəsulum! Səndən içki və qumar (meysir) 

haqqında sual edənlərə söylə: “Onlarda həm böyük günah, 

həm də insanlar üçün mənfəət (dünya mənfəəti) vardır. 

Lakin, günahları mənfəətlərindən daha böyükdür!”. 

Allah-təala bu ayədə şərabın şəriət baxımından eyb 

sayıldığını qeyd edərək onun qəti surətdə haram olunması-

na zəmin hazırlamışdır. Müsəlmanların bəziləri heç zaman 

şərab içməmişdilər. Bəziləri isə bu ayədən sonra şərabdan 

çəkindilər. Amma, bəzi müsəlmanlar hələ də şərab içir və 

bu işi davam etdirirdilər. Bəzən bu qruplar arasında müba-

hisələr yaranır, bəziləri şərabın haram, bəziləri isə halal ol-

duğunu söyləyirlər. Onlar bu cür mübahisələrə son qoymaq 

üçün Peyğəmbərin (s) hüzuruna gəlib bu barədə daha açıq 

və aydın hökm istədilər. Bu zaman “Maidə” surəsinin aşa-

ğıdakı ayələri nazil oldu: “Ey iman gətirənlər! Şərab da, 

(içki də) qumar da, bütlər də, fal oxları da şeytan əməlindən 

olan murdar bir şeydir. Bunlardan çəkinin ki, bəlkə nicat 

tapasınız!”. “Şübhəsiz ki, şeytan içki və qumarla aranıza 

ədavət və kin salmaq, sizi Allahı yada salmaq və Allahı 

zikr etməkdən, namaz qılmaqdan ayırmaq istəyir. Artıq bu 

işə son qoyacaqsınızmı?” (“Maidə”, 90-91). 

Son bu iki ayə ilə şərab içmək qəti surətdə haram bu-

yuruldu, onun çirkin iş və şeytan əməli olduğu göstərildi. 

Beləliklə də Allaha və Peyğəmbərə (s) imanı olan bütün 

insanlara şərab içmək qadağan olundu. Bu ayələrdən bir 

daha aydın olur ki, bütün məstedicilər və spirtli içkilər ha-

ramdır.  

Bu ayələrdə şərab və qumar qəti surətdə haram edilir. 

Şərab adı ilə bütün sərxoş edən içkilər və başqa maddələr 

(məsələn, tiryək və s.) nəzərdə tutulur.  

Təfsir alimləri yazırlar ki, bu ayələrdə şərabın haram 

olmasına 10 dəlil var:  

1. Şərab qumar ilə bir yerdə, yəni bir-birinin ardınca 

deyilir. Qumar haram olduğu üçün şərab da haram olur.  

2. Ənsab-ilə birlikdə şərabın da adı çəkilir. Ənsab 

(yəni bütpərəstlik) haram olduğu üçün şərab da haram olur. 

3. Onu murdar və pis şey adlandırırlar. Hər murdar 

şey haramdır.  

4. Onu şeytan əməli adlandırırlar, şeytanın bütün 

əməlləri haramdır. 

5. Ayədə buyurur ki, “ondan ictinab edin”, ictinab 

olunmalı hər şey isə haramdır.  

6. Ayədə buyurur ki, “bəlkə nicat tapasız”, burada 

məlum olur ki, ondan ictinab olunmasa nicat olmayacaq.  

7. Ayədə buyurulur ki, şərab “ədavət və kin salmağa” 

səbəb olur. Müsəlmanlar arasında ədavət və kinə səbəb 

olan hər şey haramdır. 

8. Ayədə buyurur ki, şərab sizi Allahın zikrindən 

saxlayır; Allahın zikrindən uzaqlaşdıran hər şey haramdır.  

9. Ayədə deyilir ki, şərab “namazdan uzaqlaşdırır”. 

İnsanı namazdan uzaqlaşdıran hər şey haramdır.  

10. Ayənin axırında deyilir: “Allahın zikrini və na-

mazı tərkmi edəcəksiniz?” Bu sual cümləsi deyil, təhdid 

cümləsidir, qorxutmaq üçündür. Yəni siz ki, bilirsiniz, şə-

rab xatirinə Allahın zikrini və namazı tərk etmək olmaz 

[17, s.36-37].  

Şeirin ikinci bəndində şair əsl müsəlmana və əsl insa-

na heç bir şərəf gətirməyəcək bəzi haram əməllərin üzərin-

də dayanır: 

 

Ribanı-sələmi halal bilənlər, 

Orucdan, namazdan kənar olanlar, 

Məhşər günü üzü qara gələnlər, 

Nari-cəhənnəmə daldı da getdi. 

 

Burada islami baxımdan əsasən üç günah ön plana çə-

kilmişdir: Riba (faiz), namaz qılmamaq və oruc tutmamaq. 

Riba və yaxud sələm tarix boyu bir çox cəmiyyətin məh-

vinə səbəb olmuş böyük günahlardan biridir. Qurani-Kə-

rimdən və məsumların (ə) buyurduğu hədislərdən görünür 

ki, cahiliyyət dövründə bu bəla bütün Ərəbistan yarıma-

dasını bürümüş, yoxsulluğun, dilənçiliyin artmasına səbəb 

olmuş, digər tərəfdən isə bir sıra nadan və şərəfsiz insan-

ların bu haram qazancla varlanıb hökmranlıq etməsinə yol 

açmışdır. Ona görə də müqəddəs kitabımızda və əziz Pey-

ğəmbərimizdən (s), məsum imamlarımızdan gələn hədislər 

həqiqətən də insanı dəhşətə salır: “Sələm (müamilə, faiz) 

yeyənlər (Qiyamət günü) qəbirlərindən ancaq şeytan toxun-

muş (cin vurmuş dəli) kimi qalxarlar. Bunların belə olma-

ları: “Alış-veriş də sələm kimi bir şeydir” – dedikləri üzün-

dəndir. Halbuki, alış-veriş halal, sələm almaq isə haram 

(qadağan) etmişdir. İndi hər kəs Rəbbi tərəfindən gələn nə-

sihəti qəbul etməklə (bu işə) son qoyarsa, keçmişdə aldığı 

(sələmlər) onundur (ona bağışlanar). Onun işi Allaha aid-

dir. Amma, (yenidən sələmçiliyə) qayıdanlar cəhənnəmlik-

dirlər və orada həmişəlik qalacaqlar!”. “Allah sələmi (sə-

ləmlə qazanılan malın bərəkətini) məhv edər, sədəqələri 

(sədəqəsi verilmiş malın bərəkətini) isə artırar. Allah kafiri, 

günahkarı sevməz!” (“Bəqərə”, 275-276). 

“Ey möminlər! Əgər, doğrudan da iman gətirmişsiniz-

sə, Allahdan qorxub, sələmdən qalan məbləğdən (faizdən) 

vaz keçin! (Onu borclulardan almayın!); “Əgər belə etmə-

səniz, Allaha və onun peyğəmbərinə qarşı müharibəyə gi-

rişdiyinizi bilin! Yox, əgər tövbə etsəniz, sərmayəniz (ma-

yanız) sizindir. Beləliklə, nə siz zülm edərsiniz, nə də sizə 

zülm olunar!” (“Bəqərə”, 278-279). 

Allahın peyğəmbəri (s) “Allah-təala sələm alana, 

sələm verənə, onu yazana (qeyd edənə) və onun şahidlərinə 

lənət etmişdir”.1 İmam Baqir (ə) “Ən çirkin qazanc sələm-

dir”.2 İmam Sadiq (ə) buyurmuşdur: (Hişam ibn Həkəmin 

sələmin haram edilməsinin səbəbi barədə sualına cavabın-

dan): “Əgər sələm halal olsaydı, insanlar ticarətə və yaşa-

yışları üçün qazanc dalınca getməyi tərk edərdilər. Beləlik-

lə, Allah-təala sələmi haram etdi ki, insanlar haram yemək-

dən əl çəkib ticarətə, alış-verişə üz tutsunlar və mallarının 

artığını bir-birinə borc versinlər”.3 

                                                           

1 Əmali-səduq. 346, hədis.1 
2 Əl-Kafi. c. 5. səh.147, hədis.12 
3 İləluş-şərayə. səh.482, hədis 1 

İmam Əli (ə) buyurur: “Ey insanlar! Əvvəl əhkam, 

sonra ticarət. Allaha and olsun, bu ümmətin arasında sələm 

qara daşın üzərində gəzən qarışqadan daha gözə görün-

məzdir” [13, s.177].  

İmam Əli (ə): “Dinin hökmlərini bilmədən ticarət və 

qazancla məşğul olan özünü sələmin uçurumuna atmışdır” 

[6].  

Göründüyü kimi yuxarıdakı ayə və hədislər ribanın 

həqiqi simasını – ailədə, cəmiyyətdə, dövlətlərarası müna-

sibətlərdə, mənəvi-əxlaqi prinsiplərdə oynadığı dağıcı rolu-

nu tam çılpaqlığı ilə üzə çıxarır.  

Sənətkarın başqa əsərlərində də bu mövzuya işarə 

edilmişdir: 
 

*** 

“Ribanı halal bilənləri” tənqid atəşinə tutduqdan sonra 

Dədə Ələsgər dinimizin namaz və oruc kimi vacib əməl-

lərinə riayət etməyənlərin də Allah hüzuruna üzüqara gələ-

cəklərinin və cəhənnəm odunda yandırılacaqlarını acı bir 

təəssüflə və sərrast xəbərdarlıq kimi ortaya qoyur. Namazın 

dinimizdəki əhəmiyyətini anlamaq üçün peyğəmbərdən (s) 

və Əhli-beyt (ə) imamlarından gələn bir neçə hədisi xatır-

lamaq kifayətdir. 

İslam peyğəmbəri (s) buyurur: 

“Həqiqətən, dinin sütunu namazdır və Adəm övladın-

dan soruşulan ilk şey – namaz olacaqdır. Namazı doğru ol-

sa o biri əməllərinin hesabı aparılacaqdır, doğru olmasa, 

digər əməllərin hesabı aparılmayacaq”,  

“Hər şeyin siması var, sizin dininizin də siması na-

mazdır”. 

“Namaz dinin sütunudur” 

“Namaz möminin meracıdır”. 

İmam Əli (ə) buyurur: “Bir şəxs namaza dayananda 

Allahın bəndəni əhatə edən rəhmətini görən iblis paxıllıqla 

ona baxar”.  

Allahın rəsulundan (s) sual etdilər. Ya Rəsulullah (s) 

“Xuşu nədir?”  

Allah rəsulu (s) buyurdu: “Xuşu namazda mütilik və 

bəndənin sidq qəlbilə öz Rəbbinə üz tutmasıdır”. 

Söz yox ki, Qurani-Kərimdə də bu əzəmətli ibadətlə 

bağlı onlarla müxtəlif səpgili ayə vardır (“Ənkəbut”, 42; 

“Müzəmmil”, 14; “Möminun”, 1, 2, 10; “İsra”, 78; 

“Maun”, 5-6; və s.)  

Namaz elə bir ibadətdir ki, həm ayrı-ayrı şəxslərin, 

həm də hansısa bir cəmiyyətin həqiqi bel sütununa, mənəvi 

dirəyinə çevrilə bilər. Buna görə də şair namazdan uzaqlaş-

mağı bu qədər təhlükəli sayır.  

Bu səpgili bədii parçalara həm aşığın öz yaradıcılığın-

da, həm də başqa sənətkarlarımızın əsərlərində tez-tez rast 

gəlirik:  
 

Dünyada əl çəkmə sövm-səlatdan, 

Təmiz ver, qalmasın xüms zəkatdan. 

Ələsgər, xof etmə, puli-siratdan, 

İrəhbərdir cənab Əli qabaqda [5, s.15]. 

  

*** 

Müsəlmanam deyən adam,  

Şərti nədir bilsin gərək. 

Tanrı buyruğunu tutub, 

Beş vaxt namaz qılsın gərək. 

(Yunis İmrə) [9, s.167]. 

*** 

Sənə derəm, ey dostum, 

Dur ertə namazına. 

Əgər dirisən, oyan,  

Dur ertə namazına! 

 

Namaz qıl, yaraq olsun, 

Axirətdə gərək olsun, 

Qəbrində çıraq olsun, 

Dur ertə namazına. 

   

Namaz qıl imam ilə, 

Yatma heç güman ilə, 

Gedərsən iman ilə,  

Durr ertə namazına. 

(Yunis İmrə) [9, s.169].  

 

*** 

Namaz qılmayana borc vermə aman, 

Aclıqdan şikayət etsə də haman. 

O Allah borcunu vermirsə, əgər, 

Bəndənin borcunu necə ödəyər. 

(Sədi Şirazi) [8, s.257] 

 

Oruc tutmaq da, namaz qılmaq da bir sıra başqa iba-

dətlər kimi Uca Yaradanımız tərəfindən vacib buyurulmuş-

dur: “Ey iman gətirənlər! Oruc tutmaq sizdən əvvəlki üm-

mətlərə vacib edildiyi kimi sizə də vacib edildi ki, (bunun 

vasitəsilə) siz pis əməllərdən çəkinəsiniz!”, “(Oruc tutmaq 

sayı müəyyən olan günlərdir. (Bu günlərdə) Sizdən xəstə və 

ya səfərdə olanlar tutmadığı günlər qədər başqa günlərdə 

oruc tutmalıdırlar. Oruc tutmağa taqəti olmayanlar isə (hər 

günün əvəzində) bir yoxsulu doyuracaq qədər fidyə vermə-

lidirlər. Hər kəs könüllü xeyir iş görərsə həm oruc tutur, 

həm də fidyə verərsə) bu onun üçün daha yaxşı olar. Bilsə-

niz oruc tutmaq sizin üçün nə qədər xeyirlidir!”, “İnsanlara 

doğru yolu göstərən, bu yolu açıq dəlilləri ilə aydınlaşdıran, 

haqqı batildən ayıran (Quran) Ramazan ayında nazil edil-

mişdir. Aya (Ramazan ayına) yetişən şəxslər (bu ayı) oruc 

tutmalıdırlar. Xəstə və ya səfərdə olanlar isə tutmadığı gün-

lərin sayı qədər başqa günlərdə tutsunlar. Allah sizin üçün 

çətinlik deyil, yüngüllük istər ki, fövtə gedən günlərin oru-

cunu tamamlayasınız və sizi düz yola yönəltməsinə görə 

ona (“Əllahu-Əkbər” deməklə) təzim və şükr edəsiniz” 

(“Bəqərə”, 183, 184, 185). 

Oruc – kamilliyə və mənəviyyata çatmağın ən təsirli 

yoludur. Oruc ən böyük islam ayinlərindən, məsumların (ə) 

buyurduğuna görə, islamın, üzərində qurulduğu beş təməl-

dən biridir. Əlbəttə, bu ibadət növü islam ümmətinə məx-

sus deyil. İslamdan qabaqkı ümmətlərdə də ilin müəyyən 

günləri müxtəlif şəkildə oruc tutulurmuş. Misal üçün ət 

orucu, süd orucu, yemək və içmək orucu və s. Quranda da 

“Məryəm” surəsində Həzrəti-Məryəmin (ə) sükut orucuna 

işarə vurulmuşdur. Orucun fəziləti ilə bağlı çoxlu sayda 

rəvayət nəql olunmuşdur. Bu ayə özü də orucun fəzilətinə 

aydın dəlildir. Çünki, ayənin sonunda orucun faydasının 

“təqva” olduğu bildirilir. Bu təqva orucla, yemək-içməkdən 

pəhriz etməklə, cinsi meyllərini cilovlamaqla əldə olunur. 

Başqa sözlə, kamilliyə və mənəviyyata qovuşmağın ən ya-

xın yoludur. Bir hədisi-qüdsidə oxuyuruq: “Oruc Mənə 

məxsusdur, onun mükafatını da Mən Özüm verəcəyəm”. 

Bəzi təfsirçilər bu hədisi izah edərkən bildirmişlər: “Oruc 

yeganə ibadətdir ki, insan özü bildirməsə, heç kim oruc ol-

duğunu bilməz. Digər ibadətlərdə isə belə deyil. Onları ha-

mı görür və bu ibadət də riyaya səbəb ola bilər. Buna görə 

də Allah “Oruc Mənə məxsusdur”, deyə buyurmuşdur” [18, 

s.28]. 

Dədə Ələsgər növbəti bənddə haqq uğrunda müba-

rizənin mühümlüyündən, xeyirxah insanların uca məqamın-

dan və əksinə, dedi-qodu yayan və yalan danışan şəxslərin 

dindən, əxlaq dəyərlərindən nə qədər uzaq olmasından söh-

bət açır:  

 

Zülm ilə enməz haqdan ucalan, 

Yüksələr fağırın qeydinə qalan. 

Hər kim çuğul oldu, söylədi yalan, 

Şeytan imanını aldı da getdi. 

 

Zülm ilə haqqın qarşıdurması əsrlər boyu yalnız Azər-

baycan ədiblərini deyil, bütün dünya yazarlarını düşündü-

rən, narahat edən ən mühüm məsələlərdən biridir. Bu məsə-

lə Aşıq Ələsgər yaradıcılığında da özünəməxsus geniş yer 

tutur.  

Şair “Bir şəm ki, haqdan yana, heç bad ilə sönməz” 

məsəlinə uyğun olaraq haqqın, həqiqətin uca olduğunu, 

buna görə də haqq əhlinin heç vaxt yenilməyəcəyini iddia 

edir. Əziz İslam Peyğəmbəri (s) buyurur ki, “hər hansı bir 

cəmiyyət küfr ilə, etiqadsızlıqla uzun müddət yaşaya bilər, 

ancaq zülm və ədalətsizliklə bir saat yaşaya bilməz”. 



Əhli-beyt (ə) aşiqi Dədə Ələsgər 
 

 209 

Şairin birinci misrada irəli sürdüyü başlıca fikir bəlkə 

də budur. Qurani-Kərim də bunu birbaşa təsdiq edir: “De: 

haqq (islam) gəldi, batil (şirk və küfr) getdi. Çünki, batil 

(öz-özlüyündə) yoxluğa, (heçliyə) məhkumdur!” (“İsra”, 

81). 

“(Onlar yenə dedilər) “Ey Rəbbimiz! Onların (nəs-

limizi) içərisindən elə bir peyğəmbər göndər ki, Sənin 

ayələrini (hökmlərini) onlara oxusun, (Sən göndərən) 

Kitabı (Quranı) və (oradakı) hikməti onlara öyrətsin, onları 

(günahlardan) təmizləsin! Həqiqətən, Sən yenilməz qüvvət, 

hikmət sahibisən” (“Bəqərə”, 129). 

“(Musa) Dedi: “Ey Rəbbim! Mənə bəxş etdiyin nemət 

haqqı, (günahımı bağışlamağına and içirəm ki) mən əsla 

günahkarlara arxa olmayacağam!” (“Qəsəs”, 17). 

“Bunlar Allahın hədləridir (hökmləridir). Onlardan 

kənara çıxmayın. Allahın hədlərindən kənara çıxanlar, 

əlbəttə, zalımlardır” (“Bəqərə”, 229). 

Bu ayələrdəki və Aşıq Ələsgərin “Zülm ilə enməz 

haqdan ucalan” şüarındakı ideya-məzmun xətti Həzrəti-

Əlinin (ə) aşağıdakı fəlsəfi düşüncələri ilə yaxından səs-

ləşir:  

Əmirəlmöminin Əlinin (ə) hakimiyyəti dövründə 

zülm haqqında buyurduğu hədis bu gün də dünyada haqq 

aşiqlərinin heyrətinə səbəb olur. Həzrət (ə) başqasına və ya 

xalqa zülm haqqında buyrur: “Allaha and olsun, əgər yeddi 

iqlimi onların göylərinin altında olan bütün şeylərlə birlik-

də mənə versələr ki, bir qarışqanın ağzından arpanın qabı-

ğını çıxarmaqla Allaha itaətsizlk edim (zülm edim), etmə-

rəm.  

Həqiqətən, sizin dünyanız mənim yanımda çəyirtgə-

nin ağzında çeynədiyi yarpaqdan da ucuz və dəyərsiz-

dir” [6].  

Haqqın təbliğinə və ədalətsizliyin, zülmün tənqidinə 

dair Azərbaycan ədəbiyyatında örnəklər çoxdur: 

 

Sədaqatə arxalan, zülmü qoyma yaxına, 

Kimsəyə bel bağlama, sığın haqq dərgahına 

(Nizami Gəncəvi) [7, s.49]. 

  

*** 

Mən cahan mülkündə mütləq doğru halət görmədim, 

Hər nə gördüm, əyri gördüm, özgə babət görmədim, 

Aşinalar ixtilatında sədaqət görmədim, 

Beyətü-iqrarü imanü dəyanət görmədim. 

Bivəfadan lacərəm, təhsili hacət görmədim.  

 

Ya imam – insü vəl cinnü şahənşahi umur, 

Getdi din əldən, bu gündən böylə sən eylə zühur. 

Qoyma kim, şeytani-məlun eyləyə imanə zur, 

Şöleyi-hüsnünlə bəxş et, tazədən dünyayə nur 

Kim, şəriət məşəlində istiqamət görmədim 

(M.P.Vaqif) [11, s.124]. 

 

İkinci misrada “Yüksələr fağırın qeydinə qalan” – 

deyən ustad aşıq haqq əhlinin bütün ömrünü “Allah, Allah” 

deyə yaşayanların ən gözəl sifətlərindən biri olan xeyir-

xahlığı, əliaçıqlığı önə çəkir. Bu məsələ islam dünyagörü-

şünün və dini-əxlaqi dəyərlərimizin təməl prinsiplərindən 

biridir. Bəlkə də, müsəlmanı müsəlman, insanı insan edən 

mənəvi qüvvə elə budur. Qurani-Kərimdə oxuyuruq: “Mal-

larını Allah yolunda sərf edənlərin halı yeddi sünbül verən 

bir toxuma bənzər ki, bu sünbüllərin hər birində yüz ədəd 

dən vardır. Allah istədiyi kimsə üçün bunu qat-qat artırar. 

Allah (lütvü ilə) genişdir!”. “Heç bir kəsə minnət qoyma-

dan, əziyyət vermədən mallarını Allah yolunda sərf edən-

lərin Rəbbi yanında mükafatları vardır. Onların (axirətdə) 

heç bir qorxusu yoxdur və onlar heç bir qəm-qüssə gör-

məzlər” (“Bəqərə”, 261-262). 

“Yoxsullara aşkarda sədəqə verməyiniz yaxşıdır, la-

kin, onu gizlində versəniz daha yaxşı olar. Bu günahlarını-

zın bir qismini örtər. Allah tutduğunuz hər bir işdən xəbər-

dardır!”, “(Ya Rəsulum!) İnsanları (qeyri-müsəlmanları 

doğru yola yönəltmk sənin borcun deyildir, (sənin vəzifən 

onları haqq yola dəvət etməkdir). Allah kimi istərsə onu 

doğru yola istiqamətləndirər. Malınızdan sərf etdiyiniz hər 

hansı bir şeyin xeyri, (mənfəəti) ancaq özünüz üçündür. Siz 

onu yalnız Allahın razılığını qazanmaq üçün verirsiniz. Ma-

lınızdan verdiyiniz hər hansı bir şeyin əvəzi tamamilə sizə 

ödəniləcəkdir. Sizə əsla zülm edilməz!” (“Bəqərə”, 271-

272). 

İlk ayənin şərhinə dair bəzi izahlara baxaq. “Bu və 

sonrakı ayələrin əsas mövzusu xərcləməkdir. Allah-təala bu 

ayələrdə xeyriyyəçiliyin savab və fəzilətini qeyd etməklə, 

möminlərə mallarını Allah yolunda xərcləməyə stimul ve-

rir. Allah yolunda xərcləməni islam insan haqları kon-

tekstində ən böyük əməli hökmlərdən biri kimi təqdim et-

miş, bir qismini vacib, digər qismini müstəhəb elan edərək 

insanlara ona əməl etmək göstərişi vermişdir. Zəkat, xüms, 

maliyyə kəffarələri (cəzanın pulla kompensassiyası), vəqf, 

vəsiyyət, bəxşiş və s. Allah yolunda xərcləmənin (vacib və 

müstəhəb) növlərindəndir. Bu məsələdə dinin məqsədi baş-

qalarının maliyyə dəstəyi olmadan öz ehtiyaclarını ödəyə 

bilməyən sinifləri himayəyə almaq, onların həyat səviy-

yələrini yaxşılaşdırmaqdır. Din israfçılıq və bədxərcliyi im-

kanlı şəxslərə qadağan etməklə onları dəbdəbəli həyatdan 

çəkindirir. Bu vasitə ilə cəmiyyətin varlı və yoxsul sinifləri 

arasındakı məsafəni azaldır” [2, s.44].  

Həzrəti-Əlinin (ə) bu ayələr, həm də şairin fikirləri ilə 

üst-üstə düşən gözəl bir kəlamını da qeyd etmək yerinə dü-

şərdi: “Allah yoxsulların ruzisinin varlıların mallarından 

verilməsini vacib etmişdir. Deməli, yoxsul yalnız haqqı 

varlı tərəfindən mənimsənildikdə ac qalır. Allah onları bu 

əməllərinə görə sorğuya çəkəcək”. 

Aşıq Ələsgər bu mövzuya başqa əsərlərində də toxun-

muşdur: Bəndin son iki misrasında Aşıq Ələsgər şeytana 

əsir olan bəzi insanların rəzil xüsusiyyətlərindən danışır.  

 

Hər kim çuğul oldu, söylədi yalan, 

Şeytan imanını aldı da getdi. 

 

Həqiqətən də xəbər gəzdirən, dedi-qodu yayan, yalan 

danışan şəxslər xalqımız arasında ən bədxah, rəzil və şərəf-

siz insanlar kimi qiymətləndirilir. Hətta, belə şəxslərin töv-

bə etdikdən sonra belə hörmət-izzət qazanması, ali məclis-

lərdə iştirak etməsi son dərəcə çətin olur. 

Bunun aydın nümunələrini mübarək “Nur” surəsində 

görürük:  

“Əgər Allahın sizə neməti və mərhəməti olmasaydı, 

Allah tövbələri qəbul edən hikmət sahibi olmasaydı (halınız 

necə olardı?) (O, günahkarların cəzasını dərhal verb onları 

rüsvay edərdi)” (“Nur”, 10). 

“Əgər Allahın dünyada və axirətdə sizə neməti və 

mərhəməti olmasaydı, o yalan sözünüzə görə sizə şiddətli 

bir əzab toxundurardı” (“Nur”, 14). 

“O zaman ki, siz (münafiqlərin yaydığı) yalanı dilini-

zə gətirir, bilmədiyiniz sözü ağzınıza alır və onu yüngül 

(asan, insana günah gətirməyən) bir şey sanırdınız. Hal-

buki, (peyğəmbərin əhli-əyalı haqqında nalayiq söz danış-

maq) Allah yanında çox böyük günahdır!” (“Nur”, 15). 

“Məgər siz onu eşitdiyiniz zaman: “Bizə bunu (bu ya-

lanı) danışmaq yaraşmaz. Aman (Allah!) Bu, çox böyük bir 

böhtandır! – deməli deyildinizmi? (“Nur”, 16).  

Möminlər arasında (onları nüfuzdan, hörmətdən sal-

maq məqsədilə) pis söz yaymaq istəyənləri dünyada və axi-

rətdə şiddətli bir əzab gözləyir. (Hamının əməlini, yayılan 

şayiələrin, atılan böhtanların doğru olub-olmadığını) ancaq 

Allah bilir, siz bilməzsiniz (“Nur”, 19). 

Məqalənin həcmini nəzərə alaraq yalnız sonuncu ayə-

nin izahına dair bəzi mətləblərə işarə edirik: “İnsan ictimai 

varlıq olduğu üçün mənsub olduğu cəmiyyət onun evi, cə-

miyyət üzvlərinin namusu onun namusu hesab edilir. Cə-

miyyətin təmiz olması fərdin təmiz olmasına, cəmiyyətin 

günaha bulaşması fərdin bulaşmasına səbəb olur. Bu səbəb-

dən də İslam ictimai mühiti bulaşdıran hər bir davranışa 

qarşı qətiyyətlə mübarizə aparır. İslamda qeybətlə mübarizə 

və eyblərin örtülməsinə göstəriş verilməsinin bir dəlili də 

günahın ümumiləşməsinin qarşısını almaqdır. İmam Rza 

(ə) hədislərin birində belə buyurmuşdur: “Günahı yayan 

şəxs xar olar, günahı gizləyən şəxs Allah tərəfindən bağış-

lanar”. Əvvəlki ayələrdə günahın yayılmasının ciddi şəkil-

də məzəmmət edilməsinə səbəb də budur. Ümumiyyətlə, 

günah od kimidir, bu od cəmiyyətin bir yerində şölələnərsə, 

onu söndürməyə, heç olmasa yayılmasının qarşını almağa 

çalışmalıyıq. Əgər odu körükləsək, onu bir yerdən başqa 

bir yerə daşısaq, od hər tərəfi bürüyəcək və artıq qarşısı 

alınmaz olacaq. Bundan əlavə, cəmiyyətin zahirini günah 

çirkabına bulaşmaqdan qorumağın özü fəsad qarşısında bir 

sədd hesab edilir. İslam Peyğəmbəri (s) hədislərinin birində 

belə buyurmuşdur: “Çirkin bir işi yayan şəxs ilk dəfə dün-

yada bu işi görən şəxs kimidir”. Bir gün bir kəs İmam 

Kazıma (ə) deyir: “Sənə fəda olum, din qardaşlarımdan biri 

xoşlamadığım bir sözü danışdı. Özündən soruşdum, inkar 

etdi. Halbuki etimad edilən bir qrup şəxs də həmin adama 

istinad edərək danışır”. İmam (ə) buyurur: “Müsəlman qar-

daşının qarşısında gözünə və qulağına inanma, hətta, əlli 

nəfər onun bu işi gördüyünə and içsə, ittiham edilən şəxs o 

işi görmədiyini desə sən əlli nəfərin deyil, həmin adamın 

sözünü qəbul et. Onun eybinin üstünün açılmasına, utanma-

sına və şəxsiyyətinə xələl gəlməsinə səbəb olacaq bir hərə-

kətini camaat arasında yayma. Yoxsa Allah-təalanın 

“iyrənc şayiələrin yayılmasını istəyənlər...”, – deyə 

buyurduğu şəxslərdən olarsan”. Əlbəttə, bu məsələnin 

məhkəmədə şahidlik etmək və pis işlərdən çəkindirməkdən 

ötrü bir nəfərin eyblərinin üstünün açılmasından başqa çarə 

olmadığı kimi istisnaları da vardır [2, s.351]. 

Həm Aşıq Ələsgərin, həm də digər ədiblərimizin əsər-

lərində məna və məzmunca buna bənzər bədii parçalara rast 

gəlirik. 
 

Yalan deyib, qeybət etmə, rəhmin gəlsin canına, 

Öz-özünə fəxrlənib baxma şövkət-şanına. 

Əzrayıl əlində cəngəl gələcəkdir yanına, 

Qəzəbindən gül rəngin solacaqdır dünyada  

[5, s.108-109]. 

*** 

Biçarə Aşıq Ələsgər, olma elmə nabələd; 

Danışanda doğru danış, sözün çıxmasın qələt. 

Çox qazansan, az qazansan, beş arşın ağdı xələt, 

Mal-dövlətə baş endirən əfsana baş endirir  

[5, s.106]. 

 

*** 

Böhtan demə, böhtan tutar adamı, 

Qul eylər, bazarda satar adamı. 

Cəhənnəm odundan betər adamı,  

Yoxsulluq yandırıb kül eylər-eylər. 

 

Aqil insan deməz hər gördüyünü, 

Daldalar düşməndən vay dərdiyini. 

Görməzsən nakəsin pay verdiyini, 

Versə də minnətin bol eylər-eylər. 

(Xəstə Qasım) [10, s.28]. 

 

Şeirin dördüncü bəndində Aşıq Ələsgər İslam əxla-

qına və milli mənəvi dəyərlərimizə əsla uyğun gəlməyən 

bəzi neqativ halların üstündə durur və bütün bunların axirət 

gerçəkliyini, əsl həqiqətini göstərir: 

  

Aldanıb dünyanın cəh-cəlalına, 

Haram qarışdıran öz halalına, 

Xəyanət eyləyən qonşu malına 

Haqqın divanında qaldı da getdi. 

Qurani-Kərimdə və hədislərimizdə hər hansı bir insa-

nın normal, yəni ehtiyac daxilində mal-dövlət qazanmasına, 

vəzifə sahibi olmasına, bər-bəzəkdən istifadə etməsinə, 

gözəl ailəyə malik olmasına və bu kimi gərəkli məsələlərə 

diqqət yetirməsinə qarşı heç bir ayə və hədis yoxdur. Sadə-

cə olaraq məsələ yersiz dünya malına, dünya məhəbbətinə, 

vəzifəpərəstliyə, qadın düşkünlüyünə, ehtiyacdan kənar 

bər-bəzəyə, iftixar mənbəyinə çevrilən müxtəlif minik vasi-

tələrinə, bu kimi faydasız və lüzumsuz tələbatlara qarşı eti-

raz və ciddi xəbərdarlıqdır. Elə bu yersiz və bitib-tükən-

məyən tələbatlar bəzi insanları haram qazanc arxasınca get-

məyə, qonşu malına, hətta bəzən qonşunun namusuna xə-

yanət etməyə sövq edir. Bu deyilənlərlə bağlı bir neçə ayə-

yə diqqət yetirək: “Ey insanlar, şübhəsiz ki, Allahın (qiya-

mət barəsindəki) vədi haqdır. Dünya həyatı sizi aldatmasın. 

O tovlayan (şeytan da) sizi tovlayıb yoldan çıxartmasın” 

(“Fatir”, 5). 

“Allaha ibadət edin və Ona heç bir şeyi şərik qoşma-

yın! Ata-anaya, qohum-əqrəbaya, yetimlərə, yoxsullara, ya-

xın və uzaq qonum-qonşuya, yaxın (yoldaş) və dosta, (pulu 

qurtarıb yolda qalan) müsafirə, (yolçulara), sahib olduğu-

nuza (qul və kənizlərə) yaxşılıq edin! Həqiqətən Allah özü-

nü bəyənənləri, lovğalıq edənləri sevməz!” (“Nisa”, 36). 

“Adamlardan təkəbbürlə üz çevirmə, yer üzündə lov-

ğa-lovğa gəzib dolanma. Həqiqətən, Allah heç bir özündən 

razını, lovğalanıb fəxr edəni sevməz!”. “Yerişində müvazi-

nət gözlə, (nə çox yeyin, nə çox asta get) və (danışanda) sə-

sini qaldırma, çünki ən çirkin səs uzunqulaq səsidir” 

(“Loğman”, 18-19). 

“Sələm (faiz, müamilə) yeyənlər (Qiyamət günü) qə-

birlərindən ancaq şeytan toxunmuş (cin vurmuş) kimi qal-

xarlar. Bunların belə olmaları: “alış-veriş də sələm kimi bir 

şeydir!” – dedikləri üzündəndir. Halbuki, Allah alış-verişi 

halal, sələm almağı isə haram (qadağan) etmişdir. İndi hər 

kəs Rəbbi tərəfindən gələn nəsihəti qəbul etməklə (bu işə) 

son qoyarsa, keçmişdə aldığı (sələmlər) onundur, (ona ba-

ğışlanar). Onun işi Allaha aiddir, amma, (yenidən sələmçi-

liyə) qayıdanlar cəhənnəmlikdirlər və orada həmişəlik qala-

caqlar”. 

“Diliniz (bizə belə əmr edildi deyə) yalana vərdiş 

etdiyi üçün (dəlilsiz, sübutsuz): “bu halaldır, o haramdır!” –

deməyin, çünki, (bununla) Allaha iftira yaxmış olursunuz. 

Allaha iftira yaxanlar (axirət əzabından) nicat tapmazlar!” 

(“Nəhl”, 116). 

“Bir-birinizin mallarını haqqınız olmadığı halda ye-

məyin. Xalqın malının bir qismini (onun sizə haram oldu-

ğunu) bilə-bilə günah yolu ilə yeməyiniz üçün onu (ma-

lınızı) hakimlərə (rüşvət) verməyin!” (“Bəqərə”, 188). 

“Həqiqətən, yetimlərin mallarını haqsızlıqla yeyən-

lərin yedikləri qarınlarında oda çevriləcək və onlar (qiya-

mətdə) alovlu cəhənnəmə girəcəklər” (“Nisa”, 10). 

Bu ayədən məlum olur ki, əməllərimizin zahiri siması 

olduğu kimi, bu dünyada bizim görə bilmədiyimiz həqiqi 

siması da var. Bu sima o biri dünyada zahir olacaq, əməl-

lərin təcəssümü orada gerçəkləşəcək. Quranın bu ayəsində 

bildirilir ki, yetim malı yeyənlərin əməllərinin zahiri ləziz 

və rəngarəng yeməklərdən faydalanmaq olsa da, həmin ye-

məklərin batini yanar oddur. Qiyamətdə məhz, həmin batini 

sima aşkara çıxacaq. İmam Baqir(ə) buyurmuşdur: “Yetim 

malı yeyən şəxs Qiyamətə qarnında odla gələcək. Od qar-

nında elə alovlanacaq ki, şölələri ağzından çıxacaq və bü-

tün məhşər əhli onun yetim malı yediyini başa düşəcək”. 

Əməlin həqiqi siması hər zaman onun zahiri keyfiyyəti ilə 

xüsusi bir tənasüb təşkil edir. Yetim malı yemək və onun 

hüquqlarını qəsb etmək yetimin qəlbini yandırdığı, ruhunu 

incitdiyi kimi, həmin əməlin həqiqi siması da yandırıcı od-

dur. Yetimlərin malına təcavüzün çox bir pis əməl olmasını 

ifadə edən çoxlu sayda hədis mövcuddur. Bu hökm hətta, 

yetimlərin malına edilən kiçik bir təcavüzə belə şamil olur. 

Məsumdan (ə) yetim malına hansı miqdarda təcavüzün od 

əzabına səbəb olması ilə bağlı soruşulduqda: “İki dirhəm 

miqdarında” – deyə cavab vermişdir [2, s.78]. 

“(Müxtəlif zamanlarda ayrı-ayrı ümmətlərə göndərdi-

yimiz peyğəmbərlərə belə buyurduq): “Ey peyğəmbərlər! 

Təmiz (halal) nemətlərdən yeyin və yaxşı işlər görün! 

(vacib və könüllü ibadətlərə həm zahirən, həm də gizli hə-

mişə yerinə yetirin!) Mən, həqiqətən, sizin nə etdiklərinizi 

bilirəm!” (“Əl-Muminun”, 51).  

Xüsuslə axırıncı ayə hər zaman aktual olan bir möv-

zudan bəhs edir. “haram qarışdıran öz halalına” – deyən 

Aşıq Ələsgər söz yox ki, mütəfəkkir bir şair kimi yetim ma-

lını yeməyi bu haramların ən ləyaqətsizi, ən şərəfsizi say-

mışdır. Bu barədə alimlərimizin verdiyi bəzi mühüm izah-

ları nəzərinizə çatdırırıq: “Qidalanmanın insanın ruhiyyəsi-

nə, fərqli qidaların insanların əxlaqına fərqli təsirlər qoydu-

ğunu nəzərə alsaq, “pak yeməklərdən yeyin” “yaxşı işlər 

görün” cümlələri arasında əlaqə olduğunu görərik. Hədis-

lərdə var ki, haram yemək duanın qəbul olunmasının qarşı-

sını alır. İslam peyğəmbərinin (s) məşhur bir hədsi bu id-

dianı təsdiq edir. Bir kişi peyğəmbərin (s) yanına gəlib de-

yir: “Duamın qəbul olunmasını istəyirəm”. Peyğəmbər (s) 

buyurur: “Yeməyini pak et, haram yeməkdən çəkin” [2, 

s.345].  

Bu mövzularla bağlı islami mənbələrdə xeyli miq-

darda tutarlı və faydalı hədislər vardır: Çünki Həzrəti-

Peyğəmbər (s) bir hədisində belə buyurmuşdur:  

Allah qatında yoldaşların ən xeyirlisi yoldaşına ən xe-

yirli olandır.  

Qonşuların da ən xeyirlisi qonşusuna ən xeyirli olan-

dır. 

Yuxarıda sadalanan haqlardan başqa, hər bir müsəl-

manın müsəlman üzərində dörd haqqı vardır ki, həqiqi qon-

şu bu haqlara da riayət eləməlidir:  

1 – xəstələnəndə ona dəymək; 

2 – öləndə cənazəsində iştirak etmək; 

3 – evinə dəvət edəndə dəvətini qəbul etmək; 

4 – yanında asqıranda, ona Allahdan mərhəmət dilə-

mək. 

“Yaxşı qonşu gözəl nemətdir”. 

“Bu dünyada insanlara əzab verən kimsələr qiyamət 

günü ən şiddətli əzaba düçar olar”. 

“Bu dünyada iki üzü olanın axirət günü alovdan iki 

dili olar”. 

“Bu dünya evi olmayanın evi, malı olmayanın malı-

dır”. 

“Dünya malını ağlı olmayan toplar”. 

İmam Baqir (ə) buyurur: “Heç bir ibadət, qarını haram 

yeməkdən qorumaq və iffətli olmaq kimi fəzilətli deyil”.  

İmam Səccad (ə) buyurur: “Qarnının sənin boynunda 

olan haqqı budur ki, onu haram yeməklərə qab etməyəsən”. 

O həzrət (ə) başqa bir hədisdə buyurur: “Allaha iman 

gətirdikdən sonra, heç bir ibadət Allah dərgahında qarını 

haramdan qorumaq və iffətli olmaq qədər xoşa gələn 

deyil”. 

İslam Peyğəmbəri (s) buyurur: “Özümdən sonra üm-

mətim haqqında üç şeydən qorxuram: Allaha iman gətir-

dikdən sonra dindən çıxmaq, çaxnaşmalarda yolunu azmaq 

və qarnın və cinsi istəklərin qeyri-qanuni (haram) yolla 

doydurulması”. 

İmam Hüseyn (ə) buyurub: 

“Dünyanın Allah-talanın yanında xar və ucuz olma-

ğındandır ki, Yəhya ibn Zəkəriyyanın (ə) başı bəni-İsrail 

fahişələrindən birinə hədiyyə verildi” [12, s.365]. 

Həm Dədə Ələsgərin, həm də digər ustad sənətkarları-

mızın yaradıcılığında bu mövzularla bağlı rəngarəng və 

zəngin ədəbi örnəklər vardır:  

 

Günahkardı nə ki, yoldan azan var, 

İki mələk – xeyr-şəri yazan var. 

Ərəsət var, Qıl körpü var, qazan var, 

Orda qəbul olsun niyazım mənim. 

 

Ələsgərə şərü böhtan deyənlər, 

Şeytana qul olub, riba yeyənlər, 

Zəkatsız dövlətə halal deyənlər, 

Onlardan halaldır bu sazım mənim. [3, s.113]. 

*** 

Dünyada qalmayıb zərrəcə hörmət, 

Qardaş qardaşına eylər xəyanət. 

Gədalar bəy olub, bəylər rəiyyət, 

Ağ pullar çevrilib ribaya dönübdü [15, s.115]. 

(Qurbani) 

 

*** 

Ahıla, qocaya çox hörmət elə,  

Zəlilə, yetimə inayət elə, 

Qəribə, mehmana sən xidmət elə, 

Nə əməl eyləsən, bulacaq səni. 

 

Halalı unudub, harama qaçma, 

Haqqın düz yolunu unutma, çaşma. 

İman deyər, şər-böhtana qarışma, 

Qaçsan da bir gün tapacaq səni [16, s.87].  

(Növrəs İman) 

 

Bütün bunların ağırlığını öz çiyinlərində hiss edən 

Dədə Ələsgər qoşmanın möhürbəndində sözü şeir-sənət 

üzərinə gətirərək, bu sahədəki məsuliyyət duyğusunu biz-

lərə, xüsusilə də qələm sahiblərinə çatdırır: 

 

Sol əldə kağız var, sağ əldə qələm, 

Bir yanda nəşə var, bir yanda ələm. 

Ələsgərtək şirin zəban, xoş kalam, 

Bivəfa dünyaya gəldi də getdi. 

 

Hamımıza məlum olduğu kimi şair bir əsrdən artıq 

acılı-şirinli bir ömür yaşamışdır. Nəzərə almaq lazımdır ki, 

həqiqi sənətkarlar yalnız öz şəxsi həyatlarındakı ağrı-acıları 

deyil, bütün xalqın qarşılaşdağa çətinlikləri, əzab-əziyyət-

ləri, mənən, ruhən yaşayırlar. Şair demək istəyir ki, bir əlin-

də kağız, bir əlində qələm tutan şəxs ətrafında baş verən 

acılı-şirinli hadisələri, savab və günah əməlləri, doğruları 

və yalanları həmişə vicdanının səsinə qulaq asmaqla qələ-

mə almalıdır. Çünki, şirin sözlü, xoş danışıqlı insanlar da 

“bu bivəfa dünyada” əbədi qalmır. Yəni əslində söhbət hər 

bir şəxs kimi şairin də ilahi sorğu-suala hazır olmasından 

gedir. Bəlkə də bu sorğu-sual onlar üçün ikiqat çətin ola-

caq. Çünki, Allah bu istedadı hər bir bəndəsinə vermir; 

Qələm və kağız sahibləri bu məsuliyyəti, bu şərəfi hər bir 

kəsdən daha artıq hiss etməlidirlər. Zənnimizcə, “bir tərəf-

dən nəşə” (sevinc, fərəh, şadlıq), “bir tərəfdən ələm” (ağrı-

acı, kədər) dolu 105 illik həyatında Dədə Ələsgər bu prin-

siplərə, bu ilahi və insani tələblərə daim riayət etmişdir. 

Ona görə də ulu sənətkarımız cismən bu bivəfa dünyanı 

tərk etsə də, ruhən, mənən, həmişə haqq əhlinin, eşq əhli-

nin, əxlaqi-mənəvi fəzilətlər uğrunda mübarizə aparanların 

ön sırasındadır.  

“AĞA” RƏDİFLİ DİVANİNİN ŞƏRHİ 

 
 Bismillahir-Rəhmanir-Rəhim! 

Ya Allah ya Rəsul ya Əli səndən mədəd! 

 

Aşıq şeir şəkilləri içərisində dolğunluğu və tutumlu-

luğu ilə divani forması dərhal seçilir. Adətən aşıqlar bu şeir 

şəklinə çatdırmaq istədikləri dərin mətləbləri hərtərəfli 

surətdə ifadə etmək və az sözlə çox fikir bildirmək istə-

dikdə müraciət edirlər.  

 Aşıq Ələsgərin “Ağa” rədifli divanisi də bu sıradan-

dır. Şeir bütünlüklə Həzrəti-Əlinin (ə) eşqinə deyilmişdir. 

Aşığın bu ulu din böyüyünə məhəbbəti gör nə qədər böyük-

dür ki, klassik kitab üslubunda qəzəl, qəsidələrdə belə 

toxunulmayan Əli soraqlı əsatir, əfsanə, rəvayət və hədis-

ləri divani boyu ustalıqla səpələmişdir:  
 

Dar günümdə yetiş dada,  

Ya Şahı-Mərdan ağa!  

Nitq ver, meydan içində, 

Qoyma sərgərdan, ağa! 

Həm Əlisən, həm Vəlisən, 

Həm səxisən, həm səxa, 

Həmi dildə zikrim sənsən, 

Həmi əzbərdən, ağa [4, s.190].  

  

Şahi-Mərdan Həzrəti-Əlinin (ə) ən bəlli epitetidir. Rə-

sulullahdan (s) sonra bəşəriyyətin ikinci ən kamil şəxsiyyəti 

olan Əliyyən-Vəliyullahdır (ə). Şahi-Mərdan və Şiri-Yəz-

dan epitetləri, məhz, bunu göstərir.  

Yüz məşəqqət çəksə kami-dil tapar əncami-kar, 

Hər kimin aləmdə mövlası Şəhi-Mərdan olur.  

(M.Füzuli) 

 

(Dünyada hər bir işdə Həzrəti-Əlini (ə) özünə nümunə 

bilən elə bir şəxs yoxdur ki, əvvəl-axır qarşısına qoyduğu 

məqsədə çatmasın). 

Hər şeydən öncə bunu bilmək gərəkdir ki, burada 

“Şahi-Mərdan” və “Mövla”lıq (Ağa) adicə vəsf və bəsit 

mexaniki idarəedicilik məzmunundan çox uzaqdır. Belə ki, 

təfərrüata varmadan “Şahi-Mərdan”ı – “Mərd kişilərin ön-

dəri” anlamında qavrayıb “usvətun həsənətun” (gözəl ör-

nək) adlandırılan kamil rəhbər tipinin daşıyıcısı kimi qəbul 

etmək lazım gəlirsə, “Mövla”lıq anlayışı da birbaşa Həz-

rəti-Əli (ə) ilə bağlı vilayət məsələsinin islami dərki yö-

nündə götürmək qaçılmaz olur. M.Füzuli hər iki dini 

məsələni ədəbi motivə çevirərkən heç şübhəsiz, Məmduhu-

nun çoxsaylı xütbələrindəki biri-birindən dərin məzmunlu 

mülahizə və müddəalarına söykənmişdir [15, s.260]. 

Böyük filosof şair S.İ.Nəsimi isə mövlası Şahi-

Mərdan Əlini (ə) belə vəsf edir:  

 

Əs-səlam, ey Şahi-Mərdan əs-səlam, 

Əs-səlam, ey Şiri-Yəzdan əs-səlam [5, s.44]. 

 

(Ey mərd kişilərin hökmdarı olan Həzrəti-Əli (ə), sənə 

salam olsun, Sənə salam olsun, ey Allahın Şiri!).  

 

Daha çox mərd kişilərin rəhbəri şəklində başa düşülən 

bu ifadə istər klassik poeziyada, istərsə də aşıq şeirində tez-

tez dilə gətirilir: 

“Şahi-Mərdan”ın, Əlinin aliyəm, övladiyəm, 

Zülfüqarü tacü Düldül, uş bu nişan məndədir. 

[6, s.52]. 

 

*** 

Biz əzəldən ta əbəd meydana gəlmişlərdəniz, 

Şahi-Mərdan eşqinə mərdanə gəlmişlərdəniz.  

[6, s.98]. 

 

*** 

Bu Xətainin günahın sən götürmə üzünə, 

Şahi-Mərdan, Şiri-Yəzdan, sirri-sübhanım mədəd.  

(Ş.İ.Xətai) [6, s.44]. 

 

*** 

Əs-səlam, ey Şahi-Mərdan, əs-səlam, 

Əs-salam, ey Şiri-Yəzdan, əs-salam [5, s.44]. 

(S.İ.Nəsimi) 

 

*** 

Şahi-Mərdan, Şiri-Yəzdan, Heydəri Düldülsəvar, 

La fəta illa Əli, la seyfə illa Zülfüqar [9, s.122]. 

(S.Ə.Nəbati) 

 

*** 

Mən əzəldən nuri-paki Mustafanı sevmişəm, 

Şahi-Mərdan, Şiri-Yəzdan Mürtəzanı sevmişəm.  

(M.Füzuli) [7, s.306]. 

*** 

Seyyida, sən eylə daim Şahi-Mərdan vəsfini, 

Şahi-Mərdan çeşmüvi məşhərdə giryan istəməz. 

(S.Ə.Şirvani) [8, s.260]. 

  

“Şiri-davər, ismi-Heydər, Şahi-Mərdan, ya Əli!”; 

“Yazıq bu Növrəs İmanın dilinin əzbərisən, darda qalıb ye-

tiş dada Şahi-Mərdan, ya Əli!” [17, s.146]; “Damandayam, 

dada yetiş, Şahi-Mərdan, ya Əli!” [18, s.74]; “Dar günüm-

də dadıma yet, ya Şahi-Mərdan, mənim!” [13, s.85]; “Qolu 

bağlı bir nökərsən Şahi-Mərdan Əliyə” [19, s.158]. 

 “Ağa” sözü isə dini müqəddəsata müraciət zamanı 

işlədilən bir leksemdir. Şairlər və aşıqlar bir qayda olaraq, 

çox dərdli vaxtlarında hisslərini daha yanıqlı çatdırmaqdan 

ötrü bu müraciət ədatından istifadə edirlər. Beləliklə, aydın 

olur ki, Dədə Ələsgər burada müşgülguşa (müşkülləri həll 

edən) Həzrəti-Əlini (ə) haraya çağırır.  

İkinci misrada isə Dədə Ələsgər bədii yaradıcılığı 

bəhs mövzusuna çevirərək bunu dini müqəddəsata bağlayr. 

Bu da istər klassik kitab, istərsə də folklor danışıq üslubu 

üçün səciyyəvi bir haldır. Hər iki sahədən bu barədə də 

örnəklər vermək olar. Məsələn, Füzuli Ulu Yaradana belə 

üz tutur: 

 

Nitq verdinsə gözəl söz söyləməklə lütv qıl, 

Şeirim ilə zahir olsun gizli hikmət zivəri! 

 

Lütvün əlası sözün bilməkdədir mənasını, 

Həmd qıl, vermiş Füzuli, həqq sənə bu gövhəri. 

 [7, s.233] 

Ancaq Dədə Ələsgərin Həzrəti-Əlidən (ə) natiqlik qa-

biliyyəti istəməsi meydan aşıqlığının və aşıq meydangirlili-

yinin ayrılmaz, qopmaz bir tərkib hissəsi kimi boy göstərir.  

Üçüncü misrada aşıq öyülənin dörd epitetini sıralayır. 

Onlar bunlardır: 

“Əli”, “Vəli”, “Səxi”, “Səxa”. 

Bu epitetlərin sıralanması fonunda dördüncü misra 

istər-istəməz məşhur Füzuli beytini andırır (xatırladır): 

 

Əzbər olmuşdur dilimdə şanlı namın, ya Əli! 

Mən kiməm – aləmdə bir kəmtər qulamın, ya Əli! 

 

 Kim nəcat istər qiyamətdə, gərəkdir saxlaya,  

Taəti-həqtək həmişə ehtiramın, ya Əli! 

 

Cümlə insanlar, mələklər Kəbətək məbəd sanır,  

Hər yeri kim, orda olmuşdur məqamın, ya Əli! 

 

Hər kəs istərsə cahanda çərxdən alsın murad,  

Kamə çatmaz, olmasa lütfi-təmamın, ya Əli!  

 [7, s.96]. 
  
Adam bu cəhətin üstündən keçmək istəmir ki, Dədə 

Ələsgər şiəməzhəb müsəlmanlar arasında geniş yayılmış 

“Əlinin adını çəkmək də ibadətdəndir” (Həzrəti Məhəm-

məd (s) hədisinin üzərində qurduğu dördüncü misrada zik-

rin maddi və mənəvi, zahiri və batini tərəflərinə çox incə 

bir şəkildə toxunmuşdur.  

Aşıq divaninin ikinci bəndində sözü yavaş-yavaş 

Həzrəti-Əli (ə) peyğəmbərlər (s) bəhsinin üstünə gətirir: 

Can fəda qıldım yolunda  

Ya Əmir əl möminan! 

Tutdun Rəsulun irahın, 

Xatəmin aldın nişan. 

Yunisə munis olub, 

Nuha oldun gəştiban; 

Xızrla irfana girdin, 

Sirrini etdin nihan; 

Nuri-pakın zülmətin 

Götürdün yerdən, Ağa! [4, s.190]. 

 

Bənd Həzrəti-Əlinin (ə) başqa bir epiteti ilə “Əmir-əl 

möminin”, yaxud “Əmir-əl möminan” şəklində olan bu ifa-

dənin başlıca anlamı “möminlərin rəhbəri, ağası, başçı-

sı”dır.  

Geniş yayılmış təsəvvürlərə əsasən bu epiteti Rəsu-

lullah (s) “Ğədiri-Xum”da (18 Zilhiccə h.q. 632) Həzrəti-

Əliyə (ə) vermişdir. Daha aydın olmaq üçün yaxşı olar ki, 

Peyğəmbərin (s) canişini məsələsinə toxunaq:  

Həzrəti-Əli (ə) Peyğəmbəri-Əkrəmin (s) canişini və 

vəsisidir. Şiələr xilafət məqamının Allah tərəfindən təyin 

olmasına inanır və deyirlər ki, Peyğəmbəri-Əkrəmdən (s) 

sonra imamət məqamı müəyyən cəhətlərdən eynilə nübuv-

vət (Peyğəmbərlik) kimidir: Yəni Peyğəmbəri-Əkrəm (s) 

Allah tərəfindən təyin olunduğu kimi, onun canişini də 

Allah tərəfindən təyin olunmalıdır.  

Peyğəmbəri-Əkrəmin (s) həyat tarixi bu müddəaya 

canlı şahiddir. Çünki o Həzrət (s) çoxlu münasibətlərlə əla-

qədar olaraq Əlini (ə) özünün xəlifəsi ünvanı ilə təyin et-

mişdir. Biz onlardan üçünü qeyd edirik: 

1 – Besətin əvvəlində; 

Allah tərəfindən Peyğəmbərə (s) əmr olunmuşdu ki, 

“Va ənzir əşiratəkəl-aqrabin” (“Şüəra”, 214) ayəsinin hök-

münə görə öz qohum əqrabasını tövhid ayininə dəvət etsin. 

Bu yığıncaqda Peyğəmbər (s) onlara xitabən buyurmuşdu: 

 

فاَيَُّكُمْ يوَُازِرِنىُ فِى هَذَا الْْمَْرِ عَلَى انَْ يَكُونَ اخَِى وَوَزِيرِى وَ خَلِيفَتِى 

ى فِيكُمْ   وَوَصِم ِ

“Sizlərdən hansı biriniz bu işdə mənə kömək edər ki, 

mənim qardaşım, vəzirim, vəsim və sizin aranızda 

canişinim olsun?” 

Bu asimani çağırışa müsbət cavab verən yeganə şəxs 

Əliyyibni Əbi Talib (ə) oldu. Bu zaman Peyğəmbər (s) öz 

qohum əqrəbalarına xitabən buyurdu: 

 

ى وَخَلِيفَتِى فِيكُمْ فاَسْمَعُ  والَهُ وَاطَِيعوُهُ انَِّ هذَا اخَِى وَوَصِم ِ  

“Bu (yəni Əli) mənim qardaşım, vəsim, və sizin 

aranızdakı canişinimdir. Onun sözlərinə qulaq asın və 

ona itaət edin.” 

2 – “Təbuk” qəzvəsi; 

“Təbuk” qəzvəsində Peyğəmbər (s) Əliyə (ə) buyurur: 

 

َ انََّهُ لَْ نَبِىَّ بَ امََا ترَْضَى انَْ تكَوُنَ مِن ِى بِمَنْزِلَةِ هَرُونَ مِنْ  عْدِى مُوسَى اِلْ   

“Razı olmazsanmı səninlə mənim münasibətim, 

Harunla (ə) Musanın (ə) münasibəti kimi olsun; bu fərqlə 
ki, məndən sonra heç bir peyğəmbər yoxdur.”1 (yəni 

                                                           

1 “Tarixi Cəbəri” 2-ci cild. səh. 62-63. “Tarixi Kamil” 2-ci cild, səh. 40-41. 

“Musnədi Əhməd” 1-ci cild, səh. 111. “Nəhcül-Bəlağə”nin şərhi (İbni Əbl 

Hədid), 13-cü cild, səh 210-212. “Sireyi İbni Hişam” 2-ci cild, səh. 520. 

“Əssavaiqul-muhriqə” (İbni Həcər), Misir çapı, 2-ci cild, 9-cu bab, 2-ci fəsil, 

səh. 121.  

Harun (ə) Həzrəti-Musadan (ə) sonra onun vəsisi və cani-

şini olduğu kimi, səndə mənim xəlifəm və canişinimsən.) 

3 – Hicrətin 10-cu ilində; 

Peyğəmbər (s) “Vida” həccindən qayıdanda “Ğədir-

Xum” adlı bir diyarda Əlini (ə) böyük bir cəmiyyət 

arasında müsəlmanların rəhbəri və möminlərin əmiri kimi 

təqdim edərək buyurdu: 

 

 مَنْ كُنْتُ مَوْلَْهُ فَهذَا عَلِىٌّ مَوْلَْهُ 

“Mən (indiyə qədər) hər kəsin rəhbəri və ixtiyar 

sahibi idimsə, (bundan sonra da) bu Əli onun mövlası və 

rəhbəridir.” 
Diqqət olunmalı mühüm məsələ budur ki, Peyğəmbər 

(s) sözünün əvvəlində belə buyurmuşdu:  

 

 الََسْتُ اوَْلَى بِكُمْ مِنْ انَْفسُِكُمْ 

“Mən sizə sizin özünüzdən artıq ixtiyar sahibi 

deyiləmmi?”  
Müsəlmanlar hamılıqla bu sözü təsdiq etdilər. Deməli, 

O Həzrət “mövla” kəlməsi ilə “möminlərin tam ixtiyar 

sahibi və rəhbəri” mənasını nəzərdə tutmuşdu. Bundan belə 

nəticə almaq olur ki, Peyğəmbər (s) özünün malik olduğu 

“övləviyyət” məqamını (vilayət və rəhbərliyi) Əli (ə) üçün 

də isbat etmişdir. Məhz həmin gündə Həssan İbni Sabit 

tarixi Ğədr hadisəsini nəzmə çəkmişdir.  

 

 ينٌاَدِيهِمْ يوَْمَ الْغدَِيرِ نَبِيُّهُمْ 

؟فَقلََ فَمَنْ مَوْلَْكُمْ وَنَبِيُّكُمْ   

 الِهَُكَ مَوْلَْناَ وَانَْتَ نَبِيُّناَ

 فَقاَلَ لَهُ: قمُْ ياَ عَلِىُّ فَاِنَّبِى

 فَمَنْ كُنْتُ مَوْلَْهُ فَهذَا وِلَيُّهُ 

 هُناَكَ دَعَا: الَلَّهُمَّ وَالِ وَلِيَّهُ 

سوُلِ مُناَدِيا    بِخُم ِ وَ اسَْمَعْ باِلرَّ

مِيَافَقاَلوُاوَلَمْ يَبْدُوا اهَُناَكَ التَّعاَ  

 وَلَمْ تلَْقَ مِنَّا فِى الْوِلَْيَةِ عَاصِيَا

 رَضِيْتكُُ مِنْ بَعْدِى اِمَاما  وَ هَادِيا  

 فَكوُنوُالَهُ اتَْباَعَ صِدْقٍ مَوَالِيَا

 وَ كنُْ لِلَّذِى عَادَى عَلِي ا  مُعَادِيَا

 
Tərcüməsi: 

Qədr günü peyğəmbərləri onlara nida etdi Xum adlı 

bir yerdə,  

Rəsulun carçısı necə də yaxşı eşidəndir! 

Buyurdu: “Kimdir sizin Mövlanız və Nəbiniz?” 

Dedilər: “Sənin Allahın bizim Mövlamızdır, Sən də 

bizim peyğəmbərimizsən.  

Bizim içərimizdə vilayətə asi olan bir kəs görməz-

sən”.  

Peyğəmbər (s) Əliyə (ə) buyurdu: “Qalx ayağa həqi-

qətən Mən 

Sənin özümdən sonra imam və hidayətçi olmağına 

razı oldum. 

Mən hər kəsin Mövlasıyamsa, bu Əli də onun valisi, 

rəhbəridir, 

Siz də ona sadiq itaət edənlərdən olun!” 

Orada belə dua etdi: “Pərvərdigara, onu sevənləri sev, 

Əli ilə düşmənçilik edənlərlə düşmən ol!” [20, s.219-

221]. 

 

مِن ذِي الحَجَهِ  عَشرَ يوَْمُ الَْغدَير أفَْضَلُ الْعَْيلَد وَهوَُالثَّامِنُ   
 

İmam Sadiq (ə) buyurur: “İslam bayramlarının ən üs-

tünü “Ğədir-Xum” bayramıdır və o, Zilhiccə ayının 18-i 

dir.1 

“Əmirəl-möminin” motivi ilə biz bir çox klassikləri-

mizin yaradıcılında da rast gəlirik. Misal olaraq İ.Nəsimi: 

 

Çün Əmirəlmöminin mən nöqteyi-“ba”yam dedi, 

Kim ki, hərfin sirrini bilməz, nə bilsin şahini  

[5, s.354]. 

  

İkinci misra isə Qurani-Kərim ayələri və səhih hədis-

lərlə təsdiqlənməməsinə baxmayaraq təriqət ədəbiyyatında 

geniş yayılan bir merac səhnəsinə işarədir. Qətiyyən ötəri 

deyildir ki, Ş.İ.Xətai bu merac səhnəsini “Nəsihətnamə”də 

bir neçə beytlə vermişdir: 

 

Nəbi meraca çıxdı, kimi gördü? 

Məqami-müntəhada kimə irdi? 

Yol üstündə duran aslanı gördü, 

Çıxardı yüzügini, ona verdi. 

Dedi ki, aramızda bu nişanə, 

Bu sözimə məvalilər inanə. 

Munu fəhm eylə ki, özgə xəyaldır, 

Xəyal içrə, vüsal içrə məaldır.  

Dəxi sirr var, deyilməz xəlq içində, 

Yenə söz var, deyəsi xülq içində [6, s.214]. 

  

Görməmək olmaz ki, Aşıq Ələsgər başqa şeirlərində 

bu merac səhnəsinə toxunmuşdur: 

                                                           

1 Əllamə Məclisi. “Biharül-ənvar”. 110 cilddə, 59-cu cild. səh.26 

Aslan olub, merac yolunda yatan, 

Əbu-Cəhlin başın havaya atan, 

Xurma lifəsiynən barmağın çatan, 

Ağ devi zindana salan, ya Əli! [4, s.142]. 

 

Üçüncü misra iki peyğəmbərin Yunis və Nuh pey-

ğəmbərlərin (ə.m) qissəsinin Həzrəti-Əli (ə) ilə əlaqədar di-

vaniyə gətirilməsinə xidmət edir. Bu zaman uzaq bir ehti-

mal kimi də olsa Həzrəti-Əlinin (ə) hər iki peyğəmbərin hə-

yatında xilaskar rolu oynadığına dair islami və məzhəbi 

əsatirlər aşıq poeziyasını sevənlərin gözləri önündə aydın 

canlanır.  

Dədə Ələsgər dördüncü misrada bir qədər də dərinə 

gedir. Belə ki, adətən özü xilaskarlıq rəmzi saylan bir dini 

müqəddəsatı – Həzrəti-Xızrın (ə) belə bu yöndə Həzrəti-

Əliyə (ə) möhtac olduğunu irəli sürür. Yuxarıdakı misra-

ların birisinin təhlili zamanı Xətai “Nəsihətnamə”sinə mü-

raciət etdiyimiz kimi burada da Üryan təxəllüslü bir şairin 

“Xızır peyğəmbərlə Həzrəti-Əlinin (ə) görüşməsi” qəsidə-

sinə üz tuta bilərik: “Üryan təxəllüslü bir şairin “Xızr pey-

ğəmbərlə Həzrəti-Əlinin görüşməsi” başlıqlı qəsidəsində bu 

əhvalat geniş verilmişdir” [14, s.226-231].  

Əhvalatın çox qısa məzmunu bundan ibarətdir ki, 

Həzrəti-Əli (ə) bir gün ərzində üç dəfə Xızr peyğəmbərlə 

görüşür, hər dəfə də özünün ruhi-mənəvi üstünlükləri ilə 

Xızr peyğəmbəri dərin heyrət içərisində qoyur.  

 Əli (ə) və Xızır bağlılığına Növrəs İman və Bəhmən 

Göyçəli yaradıcılığında da rast gəlirik: 

Yetişdi rəsula nuri-hilalın, 

Mürşid oldu Cəbrailə kamalın, 

Göstərdin çeşmədə Xızra camalın, 

Dolandı dalınca, dünyanı gəzdin [17, s.51]. 
 

*** 

Varanda seyrana Mina düzündə, 

Bəyan oldun Xızra çeşmə gözündə, 

Qalanda Cəbrayıl dərya üzündə, 

Ustad olub öyrədibsən sən ayə [17, s.86]. 
 

*** 

Gəlməmiş dünya üzünə, Salmanı aldın şirdən, 

Tifl ikən mərcə girdin, pünhan oldun Xızırdan, 

Gəzəndə çeşmə başında, sən zahir oldun birdən, 

Xəbər aldı İlyas səndən, gəldin hardan, ya Əli?  

 [18, s.75]. 
  

Dədə Ələsgər bəndi çox bitkin bir misra ilə bağlayır: 

“Nuri pakın zülmətin götürdün yerdən, ağa!” misrasından 

aşığın bunu demək istədiyi anlaşılır ki, bütün bu işləri gö-

rən Həzrəti-Əlinin (ə) fiziki vücudu yox, sırf mücərrəd bir 

məfhum olan Həzrəti-Əlinin (ə) mənəvi suletetidir. Məlum 

dini təsəvvürlərə əsasən insanlar bu halı yalnız bərzəx alə-

mində keçirəcəklər.  

İkinci bənddə olduğu kimi üçüncü bənd də şairin 

həzin duyğu və düşüncələri ilə başlayır: 

 

Günahkar kəmtər qulunam, 

Qəbul eylə duamı! 

Zahir sənsən, batin sənsən, 

Do cahanın imamı.  

Yet dada, Şahi-Qəşəmşəm, 

Darda qoyma islamı! 

Təbdil olub fani dünya  

Gəc dolanır nizamı; 

Mərd iyidi xilas eylə,  

Böhtandan, şərdən, ağa! 

 

Bəndin birinci misrası bütün dinlərdə geniş yayılmış 

“günahsız bəndə olmaz” təsəvvürünün lirik “mən”in duyğu 

və düşüncələrinə hakim kəsilməsindən danışmaq olar.  

Qurani-Kərimin mübarək “Hədid” surəsinin üçüncü 

ayəsinin “Huvəl əvvəlu vəl axiru və zahiru vəl batinu və 

huvə bikulli şəyin Əlimun” – “Əvvəl, axır, aşkar və gizli 

Odur. O, hər şeyi bilir” ifadə-ifadə motivləşdirilərək Həz-

rəti-Əli (ə) ilə əlaqələndirilməsi üzərində qurulan ikinci 

misrada isə bu ulu din böyüyünün portretinin daha bir neçə 

cizgisinin açılmasına yönəldilmişdir. Çox maraqlıdır ki, 

Nəsimi irsi ilə bağlı ilahiyyaçılarımızın da diqqətini cəlb et-

mişdir. Belə ki, ilahiyyatçı alim İbrahim müəllimin məqalə-

sində oxuyuruq: 

Böyük mütəfəkkir İmam Əli (ə) haqqındakı şeirlərin-

dən birində yazırdı:  

 

Əvvəlü axır Əlidir, zahiri-batin Əli, 

Bir günəşdir kim, yüzinə qonmadı ğəmdən ğubar.  

 

Nəsimi qeyd etdiyimiz beytdə İmam Əlinin (ə) bir 

neçə hədisinə istinad etmişdir: “Bir çöl ərəbi İmam Əlidən 

(ə) soruşdu: “Necə sübh etdin?” 

İmam Əli (ə) buyurdu: “Mən peyğəmbəri ilk təsdiq 

edən, haqqı batildən ayırd edən və onun vəsiyyətlərini icra 

edən şəxs kimi sübh etdim. Mən əvvələm, Mən axıram, 

Mən zahirəm, Mən batinəm, Mən hər şeyi bilənəm. Mən 

Allahın baxan gözüyəm…”.  

Ərəb imamın (ə) bu sözlərindən çox təəccübləndi.  

Bunu görən imam (ə) sözlərinə izah verərək buyurdu: 

“Mən əvvələm – yəni peyğəmbərə (s) ilk iman gətirən şəx-

səm. Mən axıram – yəni peyğəmbəri qəbrində son görən 

şəxsəm. Mən zahirəm – yəni islamın zahirinə bələdəm. 

Mən batinəm – yəni elmin özüyəm. Mən hər şeyi bilənəm – 

yəni Allahın Peyğəmbərə (s) öyrətdiklərini Peyğəmbər (s) 

mənə öyrətmişdir” [16, s.44; s.347]. 

Sözü gedən hədisin digər bir rəvayət yolunu tanınmış 

hədisşünas Əllamə əl-Məclisi (1628-1700) belə nəql et-

mişdir: “Ey möminlər! Uca Allah özünü həmd-səna edib 

belə buyurmuşdur: O, əvvəldir, O axırdır, – yəni hər şeydən 

əvvəldir və hər şeydən sonradır. O, hər şeyin zahirində və 

hər şeyin batinindədir. Onun elmi də belədir. Məndən məni 

itirməzdən öncə soruşun. Mən əvvələm, mən axıram…” 

[16, s.7; s.347-348].  

Xatırladaq ki, beytin birinci misrasında istinad edilən 

yuxarıdakı hədis ən görkəmli hədisşünasların əsərlərində, o 

cümlədən Şeyx Səduqun (917-991) “Amali-Səduq” 

(səh.274), Əhməd-bin Şueyb ən Məsainin (935-1015) 

“Xəsaisül əmiril-möminin” (səh.130, hədis. №148), İbn 

Həcər əl-Heysəminin (1335-1405) “Məcməüs-zəvaid” (IX 

c., səh.36 hədis №14266), Əllamə əl-Məclisinin (1628-

1700) “Biharül-ənvar” (110 cilddə, 39-cu cild, səh.346-

348, hədis №19) əsərlərində də nəql olunmuşdur.  

Nəsimi qeyd etdiyimiz beytdə bildirmək istəyir ki, 

İmam Əli (ə) Peyğəmbərə (s) ilk iman gətirmiş, sonadək 

Peyğəmbərin (s) yanında olmuş və onu şəxsən dəfn etmiş-

dir. Bütün bunlarla yanaşı, beytin mənası onu göstərir ki, 

Nəsimi İmam Əlinin (ə) islama son dərəcə bağlı olduğunu, 

zərrə qədər olsa belə heç vaxt şəkk-şübhəyə düşmədiyini və 

islamın yolunda çox sədaqətli olduğunu bildirmək istəmiş-

dir [16, s.44-45].  

Bənddə məmduhun daha bir epiteti poetik qavrayışa 

təqdim olunur. Bu, Şahi-Qəşəmşəm ifadəsində əksini tap-

mışdır. Bu ifadənin anlamı təxmini şəkildə olsa da aşağı-

dakı rəvayətdən anlaşıla bilər: 

“Qəşəmşəm” dastanı yaxud Bərbər əhlinin İslamı 

qəbul etməsi rəvayətində görürük ki, Peyğəmbərin (s) za-

manında Mədinə şəhərində çox yoxsul birisi məscidə daxil 

olub Həzrəti-Məhəmmədlə (s), Həzrəti-Əlinin (ə) qarşı-

sında dayanır. Həmin sail deyir ki, Ya Peyğəmbər (s) mə-

nim ailəm böyük, borcum isə çoxdur, Sizin köməyinizə 

ehtiyacım var. Peyğəmbər (s) iki dəfə məscid əhlinə müra-

ciət edir ki, bu sailə kömək etmək lazımdır. Heç kəsdən səs 

çıxmır, hamı başını aşağı salıb sükut edir. Çünki, bu yoxsu-

lun borcu həqiqətən çox böyük idi.  

Həzrəti-Əli (ə) deyir: “Mən bu yoxsula bir şərtlə kö-

mək edərəm, gərək mən nə deyirəm onu etsin. Sonra da 

yoxsulu götürüb həyətə çıxır, ona əmr edir ki, gözünü yum-

sun. Borclu gözlərini yumur. Gözünü açanda görür ki, bura 

bir ayrı dünyadı. Tanımadığı bir vilayətdə bir dərənin kəna-

rındadır. Dərə su ilə doludur, suyun üzü də köpük bağlayıb.  

Həzrəti-Əli (ə) yoxsula bir ülgüc verib deyir ki, ba-

şımı təmiz qırx, adımı da Qəşəmşəm çağır və bu vilayətin 

bazarında əntiq mallar satılan yerdə məni sat. Aldığın pul 

ilə get, borclarını ödə”.  

Yoxsul heyrətə gəlir, onun dediyinə cürət etmir, bilir-

di ki, Əli (ə) Peyğəmbərin (s) əzizidir. Digər tərəfdən də 

qorxur, söz verib ki, hər nə desə edəcək. Əlinin (ə) başını 

qırxıb Qəşəmşəm adı ilə satışa çıxarır. Yolda Əli (ə) ona 

tapşırır ki, tez satılsın deyə hamıya de ki, bu elə mahir bir 

quldur ki, ən çarəsiz müşkülləri həll edə bilir, özü 

ağırlığında qızıla satıram….  

Bu iddianı eşidənlər təəccüblənirlər. Xəbər sürətlə ge-

dib vilayətin şahının qulağına çatır. Şah tələb edir ki, hər 

ikisini saraya gətirsinlər. Qula baxıb şah sailə deyir ki, üç 

şərtlə bu qulamı alıram. Şərtlərimi yerinə yetirsə işim yox-

dur, yox, bacarmasa, həm sənin, həm qulamın boynu vuru-

lacaq.  

Bunu eşidən sail əsməyə başladı, dili tutuldu. Qəşəm-

şəm irəli keçib buyurdu ki, şərtləri de. Şahi-Bərbər dedi: 

birinci şərtim budur ki, dərya kənarındakı bəndi bağlaya-

san, ikinci əjdahanı öldürəsən, üçüncü Əlini (ə) öldürüb ba-

şını, ya da qolubağlı özünü mənə gətirəsən. 

Şahi-Qəşəmşəm bu üç şərti qəbul elədi. Şahi-Bərbər 

Qəşəmşəmin ağırlığında qızıl verdi. Qəşəmşəm onları alıb 

hamısını sailə verdi. Bildirdi ki, bu gün bu üç şərt yerinə 

yetiriləcək. Şah qəhqəhə ilə güldü, dedi ki, belə bir iş 

mümkün deyil. Amma, sonra Şahi-Bərbər Qəşəmşəmin 

ciddiyyəti və təmkinindən çəkindi.  

Həmin vilayətin yaxınlığında bir cəngəllik var idi. O 

cəngəlliyin içi vəhşi heyvanlarla dolu idi. Bu səbəbdən heç 

kim o meşəyə tərəf getmirdi. Şah vəziri çağırıb dedi ki, 

Qəşəmşəmi göndər ora odun gətirsin. Bunu bir yoxlayaq. 

Vəzir Qəşəmşəmə deyir: 

– Oduna ehtiyacımız var. Get, o meşədən odun gətir. 

Qəşəmşəm balta götürüb meşəyə getdi. Meşənin hey-

vanları onu görüb cəm oldular və ehtiramla baş əydilər. Qə-

şəmşəm onların köməyi ilə odun yığdı və odunu fillərə 

yüklədi. Böyük bir şirə minib ilanı əlində qamçı edən Qə-

şəmşəm yol aldı şəhərə tərəf. 

Şəhər əhli bunu görüb şaha xəbərə qaçdılar. Dedilər 

ki, bəs bütün meşənin heyvanatı bura gəlir. Şah vəzirdən 

xəbər aldı: “Bu nə işdi?” 

 Vəzir deyir ki, yəqin Qəşəmşəmin işidir. 

Şah deyir ki, qaç ona de ki, oduna ehtiyacımız yoxdu, 

qaytar qoy yerinə. 

Vəzir Şahi-Qəşəmşəmin yanına gedib şahın əmrini 

ona çatdırır. Qəşəmşəm heyvanlara göstəriş verir ki, 

gətirdikləri odunla bərabər meşəyə qayıtsınlar. Heyvanlar 

Şahi-Qəşəmşəmin əmrilə meşəyə qayıdırlar.  

Hər şeyi yerinə qoyandan sonra Qəşəmşəm şahın hü-

zuruna gəlir. Şah özü bacarıqlı döyüşçü idi. Lakin, Qəşəm-

şəmin zəhmindən vahiməyə düşür. O özü bu üç işin öhdə-

sindən gələ bilməmişdi.  

Şah heç bir qüvvə ilə bu günə qədər dəryanın bəndini 

bağlaya bilməmişdi. Nə qədər çalışırdı yenə bir yerdən sel 

gəlib şəhəri dağıdırdı. Bundan şəhər əhli də, şah da cana 

gəlmişdi. Elə bir gün olmurdu ki, bu sel şəhərə ziyan vur-

masın və əhali şaha şikayət etməsin. Şah dərəni Qəşəm-

şəmə göstərib dedi ki, buna bir əncam çəkə bilərsən? 

Qəşəmşəm baxıb əhaliyə deyir ki, siz gedin evə, bunu 

mən həll edərəm. İnsanlar mat qalır, deyirlər ki, biz min-

lərlə insan ona əlac edə bilməmişik, sən təkcə nə edə bilər-

sən? 

Sonra əhali həm yorulduğundan, həm də Qəşəmşəmin 

əmri ilə oradan dağılıb evlərinə gedilər. Qəşəmşəm bir nərə 

ilə Zülfüqarı çəkib yaxınlıqdakı dağın başına endirdi. Dağ 

ikiyə bölünüb, bir hissəsi dərənin ağzını bağladı, digər 

hissəsi dəryaya düşdü. Qəşəmşəm barmaqlarının işarəsi ilə 

o bənddən beş axar açdı. Həmin sular ətrafdakı dəyirman-

lara yönəldi. Qalan suyu isə əhalinin istifadəsinə buraxdı. 

Orada elə bir sədd yarandı ki, ona baxanda insan Allahın 

əzəmətinə heyrət edir. Bu günə qədər də bu sədd beləcə 

dəryanı ram edən bir vəziyyətdədir. 

Bunu bilən şəhər əhli şad oldu, şah ona “əhsən” dedi 

və ikinci şərtə-əjdahanı məhv etmək şərtinə əməl etməyi 

əmr etdi. 

Bu əjdaha şəhəri zaman-zaman viran edirdi. İstədiyi 

canlını yeyir, ağzından od püskürüb şəhəri oda qalayırdı. 

Qəşəmşəm “baş üstə” deyib işə başladı. Onun bura gəl-

məsindən dörd məqsədi var idi. Dəryanı ram etmək, əjda-

hanın zülmündən əhalini azad etmək, yoxsula kömək etmək 

və oranın əhalisini müsəlman etmək. 

Dərya ram ediləndə əjdaha səsə ayılıb Qəşəmşəmə tə-

rəf gəldi. Hələ də yarısı qarın içində olan əjdaha Qəşəm-

şəmin zəhmindən vahiməyə düşsə də çarəsiz ona hücum 

etdi. Qəşəmşəm Zülfüqara əmr etdi. Zülfüqarı zərblə əjda-

hanın başına elə vurdu ki, onu ikiyə böldü. Əjdahanın qar-

nından balası düşdü və o da anasının qalıqları ilə birlikdə 

yerə dəyib daşa döndü.  

Qəşəmşəm əjdahanı öldürəndən sonra hələ üst-başı 

toz içində ikən şah ondan üçüncü şərtə əməl etməyi tələb 

etdi. Həzrəti-Əlinin (ə) ya başını, ya qolubağlı özünü gətir-

məlisən. Qəşəmşəm əmr edir ki, çoxlu zəncir və rismanlar 

çağırın, Həzrəti-Əlini (ə) qolubağlı xidmətinə gətirim.  

Əmrini yerinə yetirdilər. Qəşəmşəm dedi: “Həzrəti-

Əli mən özüməm”. Bu sözü eşidib şah qəhqəhə ilə güldü. 

Dedi: “Səni göydə axtarırdım, yerdə əlimə düşmüsən”. Şah 

əmr etdi Həzrəti-Əlinin (ə) qollarını və ayaqlarını zəncirlə 

möhkəm bağladılar. Həzrəti (ə) tərpənməz bir hala saldılar.  

Şah çox xoşbəxt bir halda dedi ki, ey Əli, səni o 

dəryadan da, o əjdahadan da təhlükəli bilmişəm. Bamiyanın 

Allahı mənə kömək oldu ki, səni öz ayağınla mənim aya-

ğıma gətirdi. Sən bizə çox kömək etmisən. Odur ki, sənə 

seçim haqqı verirəm, nə cür ölmək istəyirsən, səni o cür öl-

dürüm. Savaş meydanında rastıma çıxsaydın bunu edə bil-

məyəcəkdim. De görüm, başını vursunlar, yoxsa dağdan at-

sınlar… Seç.  

Həzrəti-Əli (ə) buyurdu: “Mən sənə iki yol təklif edi-

rəm: Sən seç, ya başını Zülfüqarla vurum, ya da islamı 

qəbul et”. 

Şah bu təklifi eşidib qıp-qırmızı oldu. Cəlladı çağırıb 

qışqırdı: “Sən mənim hüzurumda mənə şərt kəsirsən?”. 

– Cəllad, başını vur peyğəmbərin hüzuruna göndər, 

bədənini dəryaya at, balıqlar yesin. 

Həzrəti-Əli (ə) bir təkanla zəncirləri parça-parça edib 

yerə tökdü. Şahi-Bərbərin kəmərindən yapışıb əmr elədi: 

“Seçimini et!” Şah dedi: “Müsəlman olmuram”. Həzrəti-

Əli (ə) onu elə vurdu ki, göyün yeddinci qatına qalxdı. Ora-

da mələklərin səsini eşidib vahiməyə düşdü. Dedi: “Bir dil 

nədi, min dilim olsa hamısı ilə “La ilahə illəllah, Muhəm-

mədun Rəsulullah, Əmirəlmöminin Əliyyən vəliyulluh” –

deyərəm. Şahi Qəşəmşəm – yəni Həzrəti-Əli (ə) onu yed-

dinci qatdan endirib yerə qoydu. Şah da, Bamiyan əhli də 

islamı qəbul edib müsəlman oldular. 

Biz bu motivlərlə aşıq ədəbiyyatının görkəmli nüma-

yəndələrindən olan Göyçəli Aşıq Nəcəf Xəlil oğlunun və 

əslən Borçalı mahalından olan Aşıq Xındı Məmməd yara-

dıcılıqlarında da rastlaşırıq: 

İbrahim Xəlili saxladı narda, 

Yunisi mahidə İsanı darda. 

Kafərlər içində şəhri-Bərbərdə, 

Özün qul adına satdığın deyim.  

 

Dərs aldı Cəbrail, yanmadı pəri, 

Günü günortadan qaytardı geri. 

Neçə min il doğulmazdan irəli, 

Ağ divin bəndini çatdığın deyim [10, s.37]. 

  

*** 

Qaldırıb Xeybəri yerindən atan, 

Tifilkən Ağ Divin bəndini çatan, 

Özünü qul deyib Bərbərdə satan, 

 Sən Əliyi-Murtəzanı neylədin? [12, s.30]. 

  

 Bəndin son iki misrasında Dədə Ələsgər əfsanə və rə-

vayətlərdən uzaqlaşaraq yenidən canlı həyata, real həqiqət-

lərə qayıdır və bu zaman zəmanəsinin ictimai-mənəvi ey-

bəcərliklərini ifşa edir: 

 

…Təbdil olub fani dünya  

Gəc dolanır nizamı; 

Mərd iyidi xilas eylə,  

Böhtandan, şərdən, ağa! [4, s.190]. 

 

Özlüyündə gün kimi aydındır ki, bu misralar M.P.Va-

qifin “Görmədim” rədifli müxəmməsini xatırladır. Bu isə 

aşıqların Vaqif yaradıcılığının təkcə folklor danışıq üslublu 

qoşma qanadından deyil, klassik kitab üslublu əruz qana-

dından da ustalıqla barındığını sübuta yetirir.  

İkinci bənd kimi bu bənd də məmduhun cahanşümul 

məziyyətlərinə işarə ilə başlanır:  

 

Möminlərin pənahısan, 

Aləmlərin sərvəri. 

Fəth etdin Büllur əzəmi, 

Neçə tilisimləri. 

Əntərə zərbət vuranda, 

Lərzə saldın yerləri; 

Ol Xudadan əmr olundu, 

Cəbrayıl tutdu pəri, 

Şəninə “Afərin!”, “Əhsən!” 

Gəldi göylərdən, Ağa! [4, s.191]. 

 

Göründüyü kimi “möminlərin pənahı” ifadəsi təkrar 

olduğu halda “aləmlərin rəhbəri” ifadəsi nisbətən dərin qat-

lara gedib çıxır. Bu dərin qatlar isə Həzrəti-Əlinin (ə) və-

siliyini və vəlilik məqamlarını özündə birləşdirir. Əgər, 

ikinci misrada aşıq yenidən öyülənin peyğəmbərlərlə əla-

qəsi məsələsinə qayıtmasaydı bu anlayışın bəndin ümumi 

məzmunu və fikri axarındakı yeri genişlənər və biz də bun-

dan ayrıca danışmalı olardıq.  

Onu da qeyd etmək yerinə düşərdi ki, şeirin bu bö-

lümü Dədə Ələsgərin şair övladı Aşıq Talıbın “Var” rədifli 

divanisinin üçüncü bəndi ilə yaxından səsləşir: 

 

Aşıq Talıb, qəm eyləmə, 

Çağır Şahi-Heydəri. 

Möminlərin pənahıdır, 

Aləmlərin sərvəri. 

Könlümüzə işıq salan, 

Dilimizin əzbəri, 

Məhəmmədə nazil olan  

Ayeyi-Quran da var [13, s.86]. 

  

İkinci misrada Aşıq Ələsgərin nəyi nəzərdə tutduğu 

sonadək anlaşılmır. Belə ki, Həzrəti-Əlinin (ə) “fəth etdiyi 

billur əzəmi”n mücərrədliyi divanidə qarşıya qoyulan yara-

dıcılıq məqsədilə uyğun gəlmir. Yalnız “büllur” sözünə 

söykənərək sənətkarın burada Həzrəti-Süleyman (ə) və Bil-

qeyis əhvalatına işarə vurduğunu söyləmək olar: “Mən on-

lara bir hədiyyə göndərəcəyəm və baxacağam görüm, elçi-

lər nə xəbər gətirəcəklər; (Səba hökmdarının elçiləri Süley-

manın yanına gəldikdə o dedi: Siz mənə mal-dövlətləmi 

yardım etmək istəyirsiniz? Allahın mənə bəxş etdiyi sizə 

verdiyindən daha yaxşıdır. O, sizlərsiniz ki, öz bəxşişləri-

nizlə fərəhlənirsiniz”; Onların yanına qayıt! Biz onların 

üstünə qarşısında dura bilməyəcəkləri bir ordu ilə gəlib on-

ları oradan xar və alçalmış vəziyyətdə çıxaracağıq! (Süley-

man) Dedi: “Ey əyanlar! Onlar müti olaraq yanıma gəlmə-

miş sizlərdən hansınız onun taxtını mənə gətirə bilər?; 

Cinlərdən olan bir ifrit dedi: “Sən yerindən qalxmamış mən 

onu sənə gətirərəm. Mən bu işi görməyə çox qüvvətliyəm, 

etibarlıyam!”. Kitabdan xəbəri olan bir nəfər isə belə dedi: 

“Mən onu sənə bir göz qırpımında gətirərəm!”. (Süleyman) 

Onu (taxtı) yanında hazır durmuş görən kimi dedi: “Bu, 

Rəbbimin lütvündəndir ki, məni sınağa çəksin, görə şükür 

edəcəyəm, yoxsa nankor olacağam! Kim şükür etsə, öz 

xeyrinə şükr etmiş olar, kim də nankor olsa, (öz zərərinə 

olur). Rəbbim ehtiyacsız və kərimdir!” (Süleyman) Dedi: 

“Onun taxtını tanınmaz hala salın, görək onu tanıyacaq, 

yoxsa haqqı tapmayanlardan olacaq?”; “O gəldikdə ona: 

“Taxtın bu cürdürmü?” – deyildi. O: “Deyəsən odur! Biz 

bundan öncə bilmiş və müsəlman olmuşuq!” – deyə cavab 

verdi”; (Süleyman) Onu Allahdan başqa tapındığı şeydən 

çəkindirdi, çünki, o, kafir bir tayfadan idi; Ona: “Həyətə 

(sarayın həyətinə) daxil ol!” – deyildi. Oraya baxdıqda ora-

nın göl olduğunu güman etdi və (sudan keçmək üçün) ətə-

yini çırmaladı. (Süleyman) Dedi: “Bu, su deyil, hamar bil-

lurdan düzəldilmiş bir saraydır!”. (Səba hökmdarı) Dedi: 

“Ey Rəbbim! Mən özümə zülm etmişəm. İndi isə Süley-

manla aləmlərin Rəbbi olan Allaha təslim oldum!” 

(“Nəml”, 35-44).  

Bu ayələrdə despot hökumət və imperiyaların məm-

ləkətlərin məhvinə və hörmətli insanların xar olmasına 

səbəb olduğu qeyd edilmişdir. Belə ki, despot hakimiyyət-

lər şəxsiyyətli insanları idarəçilikdən kənarlaşdırır, yaltaq-

ları işə götürür, yalnız öz mənfəətlərini güdürlər. Onlar hə-

diyyə, rüşvət, var-dövlət düşkünü olurlar, bu işlərlə məşğul 

olanlar onlar üçün daha əzizdir. Şahların fikri və düşüncə-

ləri var-dövlət və şan-şöhrət əsiri olduğu halda, peyğəm-

bərlər (s) yalnız xalqların islahını düşünürlər. Şahlar hədiy-

yələrə çox düşkün olurlar, zəif cəhətləri də məhz, elə budur. 

Onları qiymətli hədiyyələrlə ram etmək olar. Buna görə də 

Səba hökmdarı Süleymana (ə) hədiyyə göndərib onun şah, 

yoxsa peyğəmbər olduğunu öyrənmək istəyir. O, fikirləşir 

ki, əgər Süleyman (ə) hədiyyəni qəbul etsə, deməli, istək və 

arzularının arxasınca düşüb, ölkələr fəth etmək istəyən bir 

şahdır. Yox, əgər hədiyyələri qəbul etməsə, deməli, onun 

məqsədi hökmranlıq, işğal və şan-şöhrət deyil, başqadır. 

Buna görə də onunla ağılla davranmaq lazımdır [21, s.379].  

Ayələrdə Süleymanın (ə) Səba hökmdarının iman 

gətirməsinə səbəb olacaq iki davranış tərzindən söhbət açı-

lır. Birincisi bu idi ki, o, Səba hökmdarının taxtının qeyri-

adi şəkildə öz sarayına gətirib tanınmaz şəklə salmışdır. 

Halbuki, yüksək zəkaya və düşüncəyə malik hökmdar öz 

taxtını görən kimi onu tanımış və Süleymanın (ə) ilahi və 

qeyri-adi gücə malik olduğunu başa salmaq istəyində ol-

mağını anlamışdı. Buna görə də ona “buna ehtiyac yox idi, 

biz bundan əvvəl Sülemaının qüdrətindən xəbərdar olmuş 

və ona tabe olumuşuq” demişdi. Süleyman (ə) daha sonra 

öz peyğəmbərliyini sübuta yetirmək üçün başqa bir əlamət 

göstərmiş, hökmdarı sarayın hamar büllurdan düzəldilmiş 

həyətinə dəvət etmişdir. Sarayın həyətinin döşəməsi elə dü-

zəldilmişdi ki, hökmdar oranın su hovuzu olduğunu güman 

etmiş, buna görə də oradan keçmək üçün ətəyini çırmala-

mışdır. Ancaq, sonra başa düşmüşdür ki, burada heç bir su 

yoxdur. Büllur döşəmə o qədər hamardır ki, saf su kimi 

görünür. Burada artıq Sülemanın (ə) adi bir insan olma-

ması, həqiqətən Allahla əlaqəsinin olması ilə bağlı onda 

heç bir şəkk- şübhə qalmamışdı. Hökmdar şanapipiyin gəliş 

forması, Süleymanın (ə) hədiyyə qəbul etməməsi, taxtın 

gətirilməsi hadisələrini gördükdən sonra tərəddüd etmədən, 

dərhal öz qaranlıq keçmişini etiraf etmiş, Allah qarşısında 

təslim olub, ona iman gətirmişdir. Süleyman (ə) ordu yürüt-

mədən və qan tökmədən bu cür məsələlərə əhəmiyyət verən 

qadın psixologiyasını nəzərə alaraq hökmdarı heyrətləndirir 

və müharibə olmadan istəyinə nail olur” [2, s.380].  

Lakin, “neçə tilsimləri” ifadəsi nisbətən aydındır. Be-

lə ki, çətinliklə də olsa burada yəhudilərin Rəsulullah (s) 

üçün etdiyi sehrin Həzrəti-Əlinin (ə) əli ilə batil edildiyinə 

işarə olunduğu anlaşılır: “Sığınıram sübh çağının Rəbbinə!; 

bütün yaratdıqlarınını şərindən, gecələr gələn hər bir şər 

varlığın şərindən; düyünlərə ovsun üfürən qadınların şərin-

dən; Və həsəd aparan zaman paxılın şərindən!” (“Fələq”, 1-

5). 

“De: “Sığınıram insanların Rəbbinə; İnsanların hökm-

darına, insanların məbuduna!; Gizlin iş görən vəsvəsəçinin 

şərindən ki, insanların qəlbinə vəsvəsə salır; (həmin vəsvə-

səçi) istər cinlərdən olsun, istrərsə də insanlardan!” (“Nas”, 

1-6). 

Bu surələrdə peyğəmbərə (s) ümumilikdə bütün şər-

lərdən, xüsusilə bəzi şərlərdən və gizli vəsvəsəçinin şərin-

dən Allaha sığınmaq göstərişi verilir. Burada düyünlərə 

üfürən, ovsun edən cadugər qadınlar nəzərdə tutulur: “bu-

rada nə üçün cadugər qadınlardan danışıldığı halda, cadu-

gər kişilərdən bir söz deyilməmişdir?” sualına gəlincə qeyd 

etməliyik ki, o dövrdə sehr və cadu daha çox qadınlar ara-

sında yayılmışdır. Buna görə də Quran daha çox onları qa-

bardır. Hər halda bu ayə və Fironun cadugərlərindən bəhs 

edən “Bəqərə” surəsinin 102-ci ayəsi kimi digər Quran 

ayələri cadugərliyin əslində mövcud olduğunu təsdiq edir. 

İmam Sadiqin (ə) bir hədisində belə buyurulmuşdur: “Bir 

yahudi peyğəmbərə (s) cadu edir. Peyğəmbər (s) xəstələnir. 

Buna görə də Allaha şikayət edir. Cəbrail (ə) nazil olub bu 

iki surəni – “Fələq” və “Nas” surələrini gətirib buyurur: 

“Bir yəhudi kişi sənə cadu edib. Onun cadusu filan quyu-

dadır”. Peyğəmbər (s) Əlini (ə) həmin quyuya göndərir və 

Əli (ə) həmin cadunu gətirir. Peyğəmbər (s) Əliyə (ə) 

düyünlərin açmasını və açarkən bir ayə oxumasını göstəriş 

verir. Əli (ə) də bu iki surədən ayə oxuyub bir-bir düyünləri 

açır. O, sona çatanda Peyğəmbər (s) çiyinlərindən sanki, 

ağır bir yük götürülmüş adam kimi ayağa qalxır”.  

Adətən, şeytanlar gizli fəaliyyət göstərirlər. Bəzən in-

sanın qulağına elə üfürürlər ki, o, Şeytanın fikrini özünə aid 

bir fikir olduğunu güman edir. Bu da insanın haqq örtüyü 

altında haqdan sapmasına, doğru yoldan çıxmasına səbəb 

olur. İnsan şeytanların öz paltarlarında görünəcəyinə ümid 

bəsləməməlidirlər. Onlar insanlara hakim olmaq üçün haq-

qa aid bir hissəni batilə aid bir hissə ilə qarışdırırlar. Bu 

surəyə görə bütün gizli iş görən şeytansifətlər ayrıca bir 

qrup şəklində fəaliyyət göstərmirlər, insanlar və cinlər 

arasına müxtəlif libaslarda və formalarda yayılıblar. Uyğun 

olmayan dostlar, azğın öndərlər, vəsvəçi kütləvi informa-

siya vasitələri və s. geniş miqyasda gizli vəsvəsəçilər sıra-

sına daxildir. İnsan bunların hamısında Allaha sığın-

malıdır” [2, s.604]. 

Bəndin ilk iki misrasından fərqli olaraq üçüncü və 

dördüncü misraları tam aydındır. Ona görə ki, orada Həz-

rəti-Əlinin (ə) Allahın aslanı kimi döyüşlərdə göstərdiyi şü-

caətlərdən biri öz əksini tapmışdır. Çünki, hicrətin yeddinci 

ilində Xeybər qalasının fəthi zamanı Həzrəti-Əlinin (ə) dö-

yüş tərəf-müqabillərindən biri də Əntər adlı məşhur ərəb 

pəhləvanı olmuşdur. Geniş yayılmış təsəvvürlərə görə Həz-

rəti-Əli (ə) Əntərin başına elə bir qılınc zərbəsi endirmişdir 

ki, əgər mələk Cəbrayıl (ə) qanadını Zülfüqarın altına ver-

məsəymiş qılınc yerin dərin qatlarına qədər işləyə bilərmiş. 

S.Ə.Şirvaninin:  

 

“Ey hurivəş ki, əksi ruhin sağərimdədir,  

Kövsəri zülalı badeyi-canpərvərimdədir” mətləli 

qəzəlini: 

 

Ol başı Zülfüqar vuran zəhmi-mühlikin, 

Cibrili tək hənuz əsəri şəhpərimdədir. 

 – şəklindəki məşhur beytində də məmduhun bu igidliyi 

tərənnüm olunur və təsvir edilir. Seyid Əzimdən fərqli ola-

raq Aşıq Ələsgər heca şeirinin geniş imkanlarından usta-

lıqla yararlanaraq Həzrəti-Əlinin (ə) şəninə göylərdən gəl-

miş “Alqışı da” (Çox güman ki bu, fətəbərəkallahu – əhsə-

nul-xaliqin – Yaradanların ən yaxşısı olan Allah nə qədər 

xeyirxahdır” – ayəsidir. (“Muminin”, 14) poetik qavrayışa 

təqdim etmişdir. 

Dədə Ələsgər divanini çox səmimi bir biçimdə bitirir: 

 

Səmimə bir səda yetdi, 

Bu xəbərdən qorxuram; 

Əndamıma lərzə düşüb, 

Yerbəyerdən qorxuram; 

Sağ dəstimdə xeyr əməlim, 

Solda şərdən qorxuram, 

Həm sindən, həm Siratdan, 

 Həm məşhərdən qorxuram. 

Kəsmə zərrə iltifatın, 

Qul Ələsgərdən, ağa! [4, s.191]. 

 
Bəllidir ki, Ulu Yaradan şanlı kitabında insan oğluna 

verdiyi bədən üzvlərini sadalarkən və öz sifətlərindən danı-

şarkən “qulağı” sözünü göz və ürəkdən, eləcə də ilahi elm-

dən önə keçirmişdir. Qurani-Kərimdə buna çoxsaylı dəlillər 

vadır: “İnnəhu huvə səmiul-bəsir” – “Həqiqətən O, Eşidən-

dir, Görəndir” (“İsra”, 1). “Sonra onu düzəldib müəyyən 

şəkilə salmış və ona öz ruhundan üfürmüş, sizə qulaqlar, 

gözlər və ürək vermişdir. Siz necə də az şükür edirsiniz!” 

(“Səcdə”, 9);  

Zənnimizcə, son bəndin üç misrasında Aşıq Ələsgər 

bunu bədiiləşdirmişdir. Lakin, buradan Aşıq Ələsgərin özü-

nün qeybdən ilham almasına da eyham vurduğunu düşün-

mək olar. Çünki, aşığın həyat və yaradıcılığında bunun 

üçün kifayət qədər əsas vardır. Belə ki, “haqq ilə nahaqqı 

axtaran hakim, tapar qulaq ilə göz arasında” [3, s.10] şək-

lindəki misralar “səmimə bir səda yetdi bu xəbərdən qor-

xuram” – misrasının aşığın dilindən təsadüfən çıxmadığını 

göstərir. Bunun sənətkarın həyatındakı yerinə gəldikdə isə 

göstərmək gərəkdir ki, Aşıq Ələsgərin öngörücülüyü ilə 

bağlı neçə-neçə rəvayətlər indi də el içində deyilib danışılır. 

“Əsri-səadətdə” də Rəsullullahın (s) həyatda olduğu dövrdə 

vəhy gələrkən peyğəmbərin bütün bədəninin titrədiyi 

bəllidir. Bu bütün sireyi-nəbi kitablarında əksini tapmışdır. 

Mümkündür ki, ikinci misra qeybdən ilham alarkən aşığın 

keçirdiyi dəruni hiss-həyəcanın bədii ifadəsinə xidmət et-

miş olsun.  

Lakin, aşıq lirik “mən”in ruhi-psixoloji durumunu ha-

vadan asılı saxlayaraq mücərrəd qoymur, əksinə, bu təsviri 

bəlli islami söykənəcəklərlə möhkəmləndirir. Belə ki, mü-

barək “Qaf” surəsinin 17-18 ayələri üzərində qurulan “Sağ 

dəstimdə xeyr əməlim, solda şərdən qorxuram” misrası 

məhz, belə bir ülvi məqsədə xidmət edir. Həmin ayələr 

belədir: “Sağında və solunda iki mələk oturub onun əməl-

lərini qeydə alır; Dediyi elə bir söz yoxdur ki, onu yazmaq 

üçün yanında hazır durmuş (Rəqib və Ətiq) gözətçi olma-

sın” (“Qaf”, 17-18). Bu motivlə biz digər aşıqların yara-

dıcılığında da rastlaşırıq: 

İki məleykədir, görünməz gözə, 

Ağızdan çıxanı yazarlar bir-bir. 

 

*** 

Sağda duran bekar qalıb,  

Solda duran kitab yazır. 

 

Bu baxımdan dördüncü misra da istisna təşkil etmir. 

Ancaq üçüncü misradan fərqli olaraq dördüncü misrada 

Dədə Ələsgər bir oxla iki hədəfi nişan alır; belə ki, burada 

həm islami söykənəcəklər sadalanır, həm də lirik “mən”in 

əhval-ruhiyyəsi verilir. Misrada əksini tapmış islami söykə-

nəcəklərə gəlincə bunlar üç məfhumdan ibarətdir: “sin”, 

“sirat” və “məhşər”. Bizcə Dədə Ələsgər “sin” dedikdə 

burada müqəddəs “Ya-Sin” surəsinin başlanğıcındakı 

“hüruful-müqəttəa” (kəsik-kəsik hərflər) ilə bağlı geniş 

yayılmış “Ya seyid əl mürsəlin” Ey peyğəmbərlərin ağası, 

başçısı, rəhbəri şəklindəki müraciəti nəzərdə tutur. İkinci 

anlayış özlüyündə aydındır. Belə ki, bu el içində qıl kör-

püsü adlandırılan “tükdən nazik” və bu dünya ilə axirət 

arasında yerləşdiyi düşünülən məşhur bir dini motivdir. 

Lakin, İmam Cəfəri-Sadiqin (ə) aşağıdakı hədisi bu anlayışı 

başqa yönlərə də yozmağa yol açır. “Siratəl müstəqimdən 

məqsəd Qurandır”, “Siratəl müstəqimdən məqsəd Əmir əl 

Möminindir”, “Siratəl müstəqimdən məqsəd biz Əhli-bey-

tik (ə)”. Bununla belə divaninin ümumi məzmunu və fikri 

axarı bu ehtimallardan birincisinin daha güclü olmasını 

göstərir. Bu motivə biz Dədə Ələsgərin ustadı Aşıq Alının 

yaradıcılığında da rast gəlirik: 

Aşıq Alı mindi şəcərdən atı, 

Oxundu üzünə əcəl baratı. 

Qıldan çox nazikdir, qılıncdan iti, 

Sirat körpüsündən keçirəm bu gün [11, s.10]. 

 

Üçüncü anlayış olan məhşərlə bağlı çox danışmaq 

olar. Əslində birinci və ikinci məfhumlarda bəndin ideya-

bədii xüsusiyyətlərinin tələblərinə görə məhşərlə daha çox 

bağlıdır. Odur ki, divaninin son misrası bilavasitə sırf “nət” 

səciyyəsi daşıyır: 

 

“Kəsmə zərrə iltifatın qul Ələsgərdən, ağa!” 

 

Göründüyü kimi “qul xətasız olmaz, ağa kərəmsiz” və 

“əl mənim, ətək sənin” ideomların üzərində qurulan bu 

misra Dədə Ələsgərin gözündə Həzrəti-Əlinin (ə) Rəsuli-

Əkrəm (s) qədər “usvətin-həsənə” (“gözəl nümunə”. “Əh-

zab”, 21) olduğunu və aşığın bütün varlığı ilə bu ulu din 

böyüyünə bağlandığını inkar olunmaz surətdə sübuta 

yetirir.  

 
Ədəbiyyat: 

 

1. Qurani-Kərim. (Ərəb dilindən tərcümə edənlər: 

Z.M.Bünyadov; V.N.Məmmədəliyev). Bakı, 2005 

2. Ayətullah-üzma Nasir Məkarim Şirazi. “Qurani-Kərimin 

Azərbaycan dilinə tərcümə və izahı”. (Azərbaycan dilinə 

tərcümə edən: Famil Şirvanov). Bakı, “Nurlar”, 2017 

3. Aşıq Ələsgər. Seçilmiş əsərləri. Şeirlər. Bakı, “Yazıçı”, 1988 

4. Aşıq Ələsgər. Əsərləri, dastan-rəvayətlər, xatirələr. Bakı, 

“Şərq-Qərb”, 1999 

5. Nəsimi. “Seçilimiş əsərləri”. Bakı, “Azərnəşr”, 1973 



Hacı Həsən Hüseyni 

 

 254 

6. Şah İsmayıl Xətai. “Keçmə namərd körpüsündən”. Bakı, 

“Yazıçı”, 1988  

7. Məhəmməd Fuzuli. “Seçilmiş əsərləri”. Bakı, 1999 

8. S.Ə.Şirvani. “Seçilmiş əsərləri”, I cild. Bakı, 1966  

9. Seyid Əbülqasim Nəbati. “Seçilmiş əsərləri”. Bakı, “Yazıçı”, 

1985 

10. Göyçəli Aşıq Nəcəf. (toplayıb tərtib edəni: İslam Ələsgər). 

Bakı, “Səda”, 2000 

11. Aşıq Alı. Şeirlər. (toplayanı: Hüseyn Hüseynzadə). Bakı, 

“Azərnəşr”, 1975 

12. Aşıq Xındı Məmməd. “Meydanda mərdi-mərdana”. Bakı, 

“Borçalı”, 2001 

13. Aşıq Talıb. “Könlüm Vətən arzular”. Bakı, “Elm və təhsil”, 

2013 

14. Axund Hacı Soltan Hüseynqulu oğlu. “Gizli xəzinələrdən 

incilər”. Bakı, “Tural-Ə” NPM, 2002 

15. Vərağa Almasov. “Həzrəti-Əli (ə) aşiqi Füzuli”. Bakı, 

“Çaşıoğlu”, 2010 

16. İ.Nəsimi: “Sələflər və Xələflər-Orta əsrlər əlyazmaları və 

Azərbaycan mədəniyyətinin tarixi Problemləri” mövzusunda 

XVII ənənəvi Respublika Elmi Konfransının Materialları. 

Bakı, 24 iyun 2019 

17. Növrəs İman. “Seçilmiş əsərləri”. Bakı, “Səda”, 2004 

18. Bəhmən Göyçəli. “Vətən, küsmə məndən”. Bakı, “Elm”, 

1994 

19. Sərraf Şiruyə. “Susma ürək...”. Bakı, “SkyG”, 2015 

20. H.Hüseyni. ““Bismilləh” ayəsinin incə görüntüləri və “bə” 

hərfinin altında olan nöqtənin sirri”. Bakı, “MBM”, 2014  

   



Əhli-beyt (ə) aşiqi Dədə Ələsgər 
 

 255 

AŞIQ ƏLƏSGƏRİN CƏNNƏT YUXUSU 

 

Bismillahir-Rəhmanir-Rəhim! 

Ya Allah ya Rəsul ya Əli səndən mədəd! 

 

Qədim və zəngin aşıq ədəbiyatının mistika ilə bağlı-

lığı danılmazdır. Bilavasitə Azərbaycanla bağlı aşıqların – 

Dirili Aşıq Qurbaninin, Aşıq Abbas Tufarqanlının, Xəstə 

Qasım Tikmədaşlının bizə gəlib çatmış irsi bu bağlılığın 

möhkəm olduğundan soraq verir: “Qurbani dastanı”nda 

qəhrəman mənəvi-ruhi qəflətdə və cismani-fiziki əzab içə-

risinədir. O, “eşq yuxusu”na gedir və yuxusuna ərənlər gə-

lir və ona abi-kövsər içirib qəflətdən oyadıb həqiqəti anla-

dırlar. Qəhrəmana buta verən, onun qəlbini eşq, həqiqət və 

mərifət nuru ilə işıqlandıran bu “ərən” isə “damade-

Əhmədi-Mürsəl”, yəni peyğəmbərin kürəkənidir” [11, 

s.209; 12, s.375]. Müəllifin məqalədə vermədiyi aşağıdakı 

Qurbani bəndləri də coşqun bir bulaq kimi bunu göstərir: 

 

Oturmuşdum Təktüklünün başında, 

Ocaq qırağında, pirin tuşunda. 

Mənə badə verdilər Səfər ayının beşində, 

Aldım nuş eylədim, dedim “bəli”di. 

 

Şair idim, şairliyimi bilmirdim, 

Ağlayırdım, göz yaşımı silmirdim. 

İndiyədək ustadımı bilmirdim, 

İndi bildim Şahi-Mərdan Əlidi [9, s.146]. 

*** 

Mənə buta verib Həzrəti-Əli, 

Nə buyurubsa da demişəm, – “bəli”. 

Qurbaninin fkri-zikri, xəyali. 

Axırı mətləbim Pəri xandadır.1 

 

*** 

Yatmışdım üstümə gəldi ərənlər, 

Səfil, nə yatmısan, oyan, dedilər. 

Oyandım, qəflətdən açdım gözümü, 

Al, abi-kövsərdən iç, qan dedilər. 

 

Oyandım qəflətdən açdım gözümü, 

Ərənlər payinə sürtdüm üzümü. 

Dindirdilər, haqq söylədim sözümü, 

Doxsan min kəlməmə bəyan dedilər. 

 

Qurbani, batıbsan qəm dəryasına, 

Ovçunun məskəni dağ arasına. 

Bir seygəl versənə könül pasına, 

Aşiqi məşuqa qurban dedilər [9, s.237].  

 

“Abbas və Gülgəz”də Əli (ə) bir kult olmaqla yanaşı, 

bütün dastan boyu lazımı məqamlarda qaibanə şəkildə işti-

rak edən hami-obrazdır. Süjetin bütün dinamikası və ha-

disələrin gedişi onun yardımı ilə mümkün olur. Başqa söz-

lə, süjetin düyün nöqtəsindən finalına qədər bütöv sistemin-

də Əli (ə) ruhani epik surət kimi aparıcı mövqeyə malikdir. 

                                                           

1 Gəncədən toplanmış variant 

Budur, dastanın qəhrəmanı Abbas bağda yatır və yuxuda 

Mövlası ona eşq butası verir. Abbas ayılarkən Mövlasının 

kim olduğunu və onun verdiyi sevgi butasını poetik vəcdlə 

bəyan edir [11, s.264].  

Sonra Abbas iki dəfə quyuya salınır. Birinci dəfə Be-

can onu su, ikinci dəfə isə Şah Abbas onu zəhər quyusuna 

saldırır. 

Hər iki dəfə Həzrəti-Əli (ə) “eşq badəsi” içirdiyi qəh-

rəmanın imdadına yetişir və onu dardan qurtarır. Özü isə 

qaibanə şəkildə yox olur: Birinci dəfə: 

 

İstərəm Şiri-Xudanı,  

Ağamı, Şahi-Mərdanı, 

Mən Abbası-binəvanı  

Ağlar qoyan hara getdi?  

 

– deyə “ağası”nın arxasınca, onu görməyin sevinc qayğısı 

ilə ağlayan qəhrəman ikinci dəfə quyuya düşərkən eyni 

iztirabla: 
 

“Sən yet dada, ay ağa, haray!”  
 

– nidası ilə onu haraya çağırır [11, s.264].  

Beləliklə, qəhrəmana buta-eşq işığı verən Həzrəti-Əli 

(ə) ona vüsal və xoşbəxtliyə qovuşma məqamına qədər 

yardımçı olur. Əsində həm də səadət ətaedicisi kimi diqqəti 

cəlb edir.  
 

Könlüm istər o Allahı, 

Dilim Mövla deyə-deyə. 

İkinci də surullahı, 

Dilim Mövla deyə-deyə. 

Zülfüqarı çaldı daşa, 

Bir cüt ulaq çıxdı qoşa. 

Əjdahanı başdan-başa, 

Böldü Mövla deyə-deyə. 

 

Dinlə Abbasın səsini, 

Tökər könüllər pasını. 

O Xeybərin qalasını 

Aldı Mövla deyə-deyə. 
 

 “Xəstə Qasım” dastannda daha maraqlı və cazibədar 

bir seçim – situasiyanın şahidi oluruq. Adi bir çoban olan, 

sayılıb seçilməyən Xəstə Qasım qoyun otararkən qəbristan-

lıqda yatır. Yuxuda ona alimlik istedadı və şairlik təbi veri-

lir. Alimlər, qazilər, ruhanilər qarşısında elm və sənət imta-

hanı verən və bu imtahandan qalib çıxan müctəhid (das-

tanda müşseyid yazılıb) məclisə layiq ən gözəl söz söylə-

məyi xahiş edir. Məclisə və insanlığa layiq ən gözəl söz nə 

ola bilər? Xəstə Qasımın nəzərincə, Həzrəti-Əlinin (ə) şə-

ninə söylənmiş vəsfdən gözəl söz yoxdur. Ona görə də o, 

öz poetik inamını belə ifadə edir:  

 

Ərşi-zəmin, lövhi-qələm yox ikən, 

Varlığa hamıdan tez gələn Əli. 

Ustadlar ustası özün olubsan, 

Cəbrail məqamın düz bilən Əli. 

 

Sənin hörmətinə quruldu varlıq, 

Həyatın Zəmzəmi, o suyi-dirlik, 

Səndə nəqş olundu elm və birlik, 

Cəmi dillər ilə söz bilən Əli. 

Xəstə Qasım zərbi-danəndən Əli, 

Aləmi-zərridə demişəm “bəli”, 

Bir ismin Əlidi, bir ismin Vəli, 

Cəmi pünhan dərdi tez bilən Əli” [11, s.376]. 

 

Göründüyü kimi aşıq yaradıcılğıında Həzrəti-Əli (ə) 

ilə bağlı əsərlərin mühüm bir qismini lirik növünü müxtəlif 

aşıq şeiri janrlarında yazılmış bədii nümunələr təşkil edir. 

Mistik meyillər Aşıq Ələsgər irsindən də yan keçmə-

mişdir: “Aşıq Ələsgərə haqq tərəfindən vergi bəxş edildi-

yinə dair bir çox aşıqlar, o cümlədən də onun şəyirdləri əf-

sanəvi bir rəvayət söyləyirlər. Rəvayətdə deyildiyinə görə, 

Ələsgər bir gün dərin yuxuya getmiş, yuxuda Həzrət-Əli (ə) 

ona bələdçilik edərək o dünyanı gəzdirmiş, cənnətin gözəl-

liklərin göstərmiş, cənnət bağından aşığa bir alma vermiş 

və hər zaman ona dayaq duracağını bildirmişdir. Ələsgər 

oyanandan sonra yuxuda gördüklərini ətrafına toplaşan 

adamlara “Qabaqda” rədifli qoşması ilə söyləmişdir. Bən-

din birində deyilir:  

 

“Yahu!” – deyib, bir-birinə uydular, 

“Ya mən hu!” deyəndə təam qoydular. 

Cümlə məxluq yemədilər, doydular, 

Qaldı məcməilər dolu qabaqda [4, s.101]. 

 

Aşıq Ələsgər haqqında danışılan bu rəvayətdə bəlkə 

bir həqiqət də var. Ondan əvvəl yaşamış Qurbani, Abbas 

Tufarqanlı və bir çox başqaları barədə də belə rəvayətlər 

söylənməkdədir. Belə söyləmələr onların adı ilə bağlı ya-

ranan dastanların əsasını təşkil edir. 

Bunların da əksəriyyətinə yuxuda fitri istedad verilir. 

Qurbani yer şumlamağa getdiyi bir gün zağada yatmış, ata-

sı onu yuxulu vəziyyətdə evə gətirmiş, üç gündən sonra 

ayılanda ağasının ona badə verdiyini söyləmişdir.  

Bağda yuxuya gedən Abbas oyananda təbrizli Batman 

Qılınc Məmmədxanın bacısı Pəri xanımın ona buta veril-

diyini və ağasının əlindən badə içdiyini bildirmişdir. Xalq 

dastanlarında belə misallar çoxdur.  

Aşıq Ələsgərdən yaşca kiçik olan Çıldırlı Aşıq Şenlik 

(1850-1913) haqqında da belə bir əfsanəvi rəvayət möv-

cuddur. Hasan adlı 14 yaşlı bu oğlan ördək ovunda olarkən 

yuxulayaraq bir başqa aləmə düşmüş, ağası ona badə içir-

miş, ayılanda “Şenlik” təxəllüsü ilə şeirlər söyləməyə baş-

lamışdır… [10, s.33-35]. 

Müəllifin cəmi bir bəndini verdiyi bu qoşma dolğun 

və tutumlu bir şeirdi. Şeir bütünlüklə cənnət həyatının təs-

viri üzərində qurulmuşdur:  
 

Şəhrin şöləsindən buldum bələdi, 

Xoş gəldi xoşuma halı qabaqda. 

Pir mana göstərdi şah məqamını, 

Gördüm cəmdi çox cəlalı qabaqda. 
 

Neçə taxt qurulub nuri-münəvvər; 

Neçəsi zəbərcəd, neçəsi gövhər. 

Sağda, solda səf-səf yerir mələklər, 

“Yahu-yahu” deyir qulu qabaqda. 
 

“Ya hu!” – deyib, bir-birinə uydular, 

“Ya mən hu!” – deyəndə təam qoydular. 

Cümlə məxluq yemədilər, doydular, 

Qaldı məcməyilər dolu qabaqda. 

Neçə sirri gördüm, sirr qaldım aşkar; 

Səxavət əhlini yandırmadı nar, 

Salavatnan işlər hər dükan-bazar, 

Zay oldu dünyanın malı qabaqda. 

 

Dünyada əl çəkmə sövmü salatdan, 

Təmiz ver, qalmasın xümsü zəkatdan. 

Ələsgər, xof etmə puli-Siratdan, 

İrəhbərdi cənab Əli qabaqda [3, s.15]. 

 

Qoşmanın ilk dörd bəndi büsbütün cənnətin təsvirinə 

ayrılmışdır. Bu təsvirlərin demək olar ki, hamısında cənnət 

həyatı sırf mənəviyyat müstəvisində təqdim olunur. Doğ-

rudur, cənnət nemətlərinin içərisində maddiyyat çoxluq təş-

kil edir. Ancaq aşağıdakı ayədən də göründüyü kimi cənnət 

həyatının bir mənəvi anlayışı beş nemətini üstələyir: “Müt-

təqilərə vəd olunan Cənnətin vəsfi belədir: orada dadı də-

yişməyən, qoxumayan sudan irmaqlar, təmi çönməyən süd-

dən çaylar, içənlərə ləzzət verən şərabdan nəhrlər və təmiz 

baldan irmaqlar vardır. Orada onları hər cür meyvə və Rəb-

bi tərəfindən (günahlardan) bağışlanma gözləyir (məgər bu 

cənnətdə olanlar) cəhənnəm odunda əbədi qalıb bağırsaq-

ları parça-parça edən qaynar su içirdiləcək kəslər kimi ola 

bilərlərmi?!” (“Məhəmməd”, 15). 

Cənnətdəki dörd çay təfsirlərlərdə daha çox belə açıq-

lanır: “Ayələrdən Cənnətdə hər birinin özünəməxsus dad və 

faydası olan müxtəlif çay və bulaqların mövcud olduğu 

məlum olur. Nəzər-nöqtəsi olan ayədə onların dördünün adı 

çəkilmişdir. Bu dörd növün adı çəkilərkən “çaylar” ifadə-

sinin işlədilməsi onların hər birinin bir deyil, çox olduğun-

dan xəbər verir. Əslində Cənnət nemətlərinin dünya həya-

tına xas ifadələrlə təsvir edilməsi qeyri-mümkünür. Sözlər 

onları tam və dolğun şəkildə ifadə etməyə acizdir, yalnız 

cüzi bir bənzətmə yaratmağa kifayət edir. Bəlkə də elə 

ayənin orijinalında “cənnət məsəli…” ifadəsinin işlədilmə-

sinin səbəbi məhz, budur. Yəni, həqiqi Cənnət sözlərlə ifa-

də edilməkdən çox-çox yüksəkdə dayanır. Sadəcə onunla 

bağlı təsəvvür yaratmaq üçün bənzətmədən istifadə edil-

mişdir. “Səcdə” surəsinin 17-ci ayəsində belə buyurulmuş-

dur: “Etdikləri əməllərin mükafatı kimi onlar üçün göz 

oxşayacaq nələrin gizlədildiyini heç kəs bimir”. Bu ayədə 

dörd Cənnət çayından axan dörd içkiyə işarə edilmişdir: 

susuzluğu yatırtmaq üçün su, qidalanmaq üçün süd, şadlıq, 

sevinc və yüksək əhval-ruhiyyə üçün pak şərab, güc və 

ləzzət üçün bal. Əlbəttə, bu içkilər dünyadakı bənzərlərin-

dən tamamilə fərqlənir. Dünyadakı sular bir müddət keç-

dikdən sonra qoxularını və dadlarını dəyişir. Dünyadakı 

süd bir müddətdən sonra xarab olur. Dünyadakı şərablar acı 

dadır, məstlik gətirir, dünydakı ballar çox vaxt xalis olma-

yanla qarışır, amma, Cənnət içkilərində bu qüsurların heç 

biri yoxdur. Cənnət elə bir yerdir ki, orada ən kiçik xoşa-

gəlməzlik belə yoxdur” [2, s.508]. 

Qoşmanın ilk bəndi yuxunun müqəddiməsi yerin-

dədir. Bunu “pir” və “şah” sözlərinin özlərində gizlətdikləri 

metoforik sirr də təsdiq edir. Yuxarıdakı bilgilərə söykənə-

rək demək olar ki, aşıq “pir” dedikdə aşıqlara buta verən 

Həzrəti-Əlini (ə), “şah” dedikdə İslam Peyğəmbəri Həzrəti-

Məhəmmədi (s) nəzərdə tutur. Bəllidir ki, dini müqəddəs-

lərin, o sıradan da Əhli-beytin (ə) Cənnət həyatı çox tən-

tənəli olacaqdır. Sonrakı bəndlərdə məhz, bu təmtəraqlı hə-

yat təsvir edilir. “Çox cəlal”, “nuri-münəvvər neçə taxt”, 

“zəbərcət və gövhər taxtlar”, “sağda-solda sıra-sıra gəzən 

mələklər”, “cümlə məxluqun yemədən doymaları” ifadələri 

bunun danılmaz dəlilidir. 

Bu bəndlərdə təsvir və tərənnüm edilən Cənnət həya-

tına başqa baxımdan da yanaşmaq olar. Məsələn, asanlıqla 

görmək olar ki, nuranilik, xoşluq, xoşrəftarlılıq, xoşagəlim-

lilik, “qabaqda gedib yahu-yahu deyən başçı mələk” gözəl-

liyinin, harmoniyasının təfərrüat və təfsilatla təsvirinə qul-

luq edir. Dəqiq islami (şəri, şəriət) söykənəcəyinin olma-

masına baxmayaraq “yahu” (ya Allah), “ya mən hu” (Ey 

kimdir o) kimi təriqət leksikonunu Cənnət həyatı ilə əla-

qələndirilməsi qoşmada xarici not təsiri bağışlamır. Əksinə, 

Dədə Ələsgərin təxəyyül gücünün məhsulu kimi şeirin 

ideya-bədii keyfiyyətlərini daha da artırır. Qoşmanın dör-

düncü bəndi Nizami Gəncəvinin “İqbalnamə”də verdiyi və 

müsəlman mədəniyyətində “mədineyi-fazilə” adlandırılan 

mətləbləri andırır; “Cəhənnəm odunun səxavət əhlini yan-

dırmaması”, “dükan-bazarların salavatla işləməsi” utilitar 

dünya əmtəəsinin əzəli-əbədi axirət nemətləri önündə ötə-

riliyi, keçəriliyi, puçluğu “zay oldu dünyanın malı qabaq-

da” misrası bunu əyani surətdə sübuta yetirir.  

Bu təriqət motivləri ilə Nəsimi yaradıcılığında da rast-

laşırıq: 

 

“Ya Mən Hu deyib qail” 

Ey kimdir o, deyib söz söyləyən [5, s.167]. 

  

“Nəsihətnamə” sufizm panteist müddəalarını mədh 

edən fəlsəfi bir əsər olmaqla bərabər, insan haqqında qa-

baqcıl humanist düşüncələri də əks etdirir. Bəlkə də bu 

ikinci daha əsasdır. Ona görə o da böyük sələfi Nizami 

kimi dinləyicilərini birinci növbədə zülmdən uzaq olmağa 

çağırır. “Yükün zülm isə arxandan buraxgil” – deyən şair 

zülmkarlığı ən eybəcər bir sifət kimi rədd edir. Xətainin bu 

məsnəvidə irəli sürdüyü fikirlər dərin insanpərvərliyi ilə 

seçilir. Bu fikirlər və nəsihətlər yeni dövlət, yeni cəmiyyət, 

yeni düşüncə tərzi yaradan hökmdar şairin proqram sözləri 

kimi qarşılanır. Onlarda odlu, hərarətli bir çağırış ruhu 

duyulur [6, s.19-20]. 

“Nəsihətnamə”də Əhi-beyt (ə) anlayışı özünün bütün 

tərəfləri ilə iştirak edir. Məsələn, əsərdə Peyğəmbər (s) 

haqqında oxuyuruq:  

 

Camali Mustafaya ver salavat,  

Olasan cümlədən sağu-səlamət.  

İbadətlər başıdır, dinlə, qardaş, 

Salavat eşqilə gər ola yoldaş. 

Kimin eşqinə yaratdı cahanı,  

Budur eyni ibadət tanı anı. 

Təvəkkül qıl təfəkkür eylə idrak, 

Nədür ol aləmi-mənidən “Lövlak”. 

Məhəmməd ümməti qalmaz damuda,  

Salavat ver, canın yanmaya oda [6, s.374]. 

 

(Hamıdan daha artıq əqli-mənəvi yetkinliyə, bitkin-

liyə və kamil imana malik olmaq istəyirsənsə Peyğəmbərin 

(s) gül camalına salavat gətir. Ey qardaş, əgər haqqına arif 

olmaq, mahiyyətini dərindən bilmək şərtilə desən salavat 

zikr etmək bütün ibadətlərin başıdır. Bəs, Ulu Yaradan 

kainatı kimə bəslədiyi məhəbbətə görə xəlq etmişdir? İba-

dətin məğzini məhz, bu sualın cavabı təşkil edir. Odur ki, 

Peyğəmbər (s) özünün bütün Məhəmməd (s) ümməti heç 

vaxt köməksiz qalıb əbədi olaraq cəhənnəmdə yanmaz. 

Əgər belə olmağını istəmirsənsə, gərək mütləq Peyğəmbə-

rin (s) gül camalına salavat gətirəsən ki, cəhənnəm odu sə-

nin bədənini yandırmasın).  

Göründüyü kimi burada “Salavat”, “Lövlak” qüdsi 

hədisi və şəfaət motivləri qabarıqdır ki, bunların üçünü də 

yuxarıda ətraflı surətdə şərh etmişik.  

Qurani-Kərimdə möhkəm əsaslandırılan salavat moti-

vi “Onları Rəbbi tərəfindən bağışlanmaq və rəhmət (Cən-

nət) gözləyir. Onlar doğru yolda olanlardır!” (“Bəqərə”, 

157). 

 “Allah və Onun mələkləri peyğəmbərə salavat göndə-

rirlər. Ey iman gətirənlər! Siz də ona salavat göndərib, 

salam deyin və tam şəkildə itaət göstərin” (“Əhzab”, 56). 

Bəzi alimlər keçən ayələrdə peyğəmbərə (s) hörmət 

edilməsi, heysiyyətinin qorunması, ona əziyyət verilmə-

məsi haqqında danışıldıqdan sonra bu ayədə öncə Allah və 

mələklərin Peyğəmbərə (s) olan xüsusi sevgisi qeyd edilir, 

ardınca möminlərə buyurulur ki, Peyğəmbərin (s) dərəcəsi 

o qədər yüksəkdir ki, varlıq aləminin yaradıcısı olan Allah 

və Allahın əmri ilə kainatı idarə edən bütün mələklər ona 

salam göndərirlər. İndi ki, belədir, siz də bu işə qoşulun. O, 

yaradılış aləminin qiymətli gövhəridir. Əgər Allahın lütvi 

ilə onunla görüşmək sizə nəsib olsa qiymətini bilin. Onun 

Allah və mələklərin yanındakı qiymət və dəyərini unutma-

yın. Sünni və şiə raviləri tərəfindən nəql edilən çoxlu sayda 

hədisdə Peyğəmbərə (s) salavat göndərilərəkən “Ali Mu-

həmməd” ifadəsinin də salavata əlavə edilməsinin zəruriliyi 

açıq şəkildə qeyd edilmişdir. Hədislərin birində Peyğəmbər 

(s) belə buyurmuşdur: “Mənə yarımçıq salavat göndər-

məyin”. Soruşdular: “Yarımçıq salavat nədir?”. Buyurdu: 

“təkcə “Əllahummə salli əla Mühəmməd” deyib davam et-

dirməmək. Əslində belə deməlisiniz: “Əllahummə salli əla 

Mühəmmədin və ali Muhəmməd” [2, s.426].  

Salavat motivi istər klassik kitab, istərsə də folklor 

danışıq üslublu klassik ədəbiyyatımızda geniş yer tutur:  

 

Güldür ərəqi ruyi-Məhəmməd, gülü görcək 

Göndər salavat Əhmədi-Muxtar ilə Alə. 

(S.Ə.Şirvani) 

və ya: 

 

Əzbərim “mim”i-Mühəmməddi, şüarım salavat, 

Neyləyim, mən belə dərs almışam ustadımdan.  

 [8, s.96]. 

 

*** 

Mehdinin şəninə gəlibdir ayət, 

İsminə möminlər verir salavat. 

Yovmül ərasətdə etmə xəcalət, 

Yandırma odlara qul Ələsgəri [4, s.46]. 

 

Aşıq Ələsgər qoşmanı Dədə Qorquda yaraşan bir 

öyüdlə, gənc nəslə yönəltdiyi dərin didaktiv pedoqoji alqış-

la bitirir:  

Dünyada əl çəkmə sövmü salatdan, 

Təmiz ver, qalmasın xümsü zəkatdan. 

Ələsgər, xof etmə puli-Siratdan, 

İrəhbərdi cənab Əli qabaqda. 

 

Göründüyü kimi böyük ustad gənclərin mənəvi tərbi-

yəsi üçün dörd islami xətti önəmli sayır: İbadət, Allaha və 

Axirət gününə tükənməz inam; Tükənməz Peyğəmbər (s) 

və Əhli-beyt (ə) sevgisi. 

Belə ki, bənddə ibadət özünün oruc tutmaq, namaz 

qılmaq, xüms və zəkat vermək növləri ilə təmsil edilir. Al-

lah və Axirət inamı, qıl körpüsü anlayışı ilə verilir və “İrəh-

bərdir cənab Əli qabaqda” misrası ilə bütövlükdə on dörd 

Məsum məfhumunu son dərəcə lakonik surətdə özündə bir-

ləşdirir. Beləliklə, aydın olur ki, Həzrəti-Əli (ə) kimi əlçat-

maz, ünyetməz din böyüyündən buta alan Aşıq Ələsgərin 

Cənnət yuxusu da həyatın özü qədər gerçəkdir, realdır.  

“HƏQİQƏTDƏN İKİ GÖZƏL SEVMİŞƏM,  

BİRİSİ MƏHƏMMƏD, BİRİSİ ƏLİ!”  

ŞEİRİNİN TƏHLİLİ 

  

Bismillahir-Rəhmanir-Rəhim! 

Ya Allah ya Rəsul ya Əli səndən mədəd! 

 
Biz gözümüzü açandan bəri Aşıq Ələsgərə haqq aşiqi 

deyildiyini eşitmişik. Bu deyimin aşıq-ozan sənətindəki yo-

zumundan başqa bir də bir irfani qatı vardır. O qat bundan 

ibarətdir ki, Aşıq Ələsgər qəlbən, ruhən Ulu Yaradana, 

onun Uca Peyğəmbərinə (s) və şanlı Əhli-beytə (ə), Qurani-

Kərimə, Kəbəyə, bir sözlə bütün dini müqəddəsata bağlı ol-

muşdur. Dədə Ələsgərin aşağıdakı sözü özünün məna-məz-

mun çevrəsində birləşdirdiyi mifoloji, mənqəbəvi, dini-isla-

mi və təsəvvüfü, irfani ad, bilgi, hafizə və fikirlər baxı-

mından olduqca dolğun və tutumlu bir şeirdir:  

 

İbtida ustaddan dərsim almışam, 

Ələst aləmində demişəm “bəli” [4, s.99]. 

  

Aşıq burada ustad dedikdə birmənalı surətdə Allah-

təalanı nəzərdə tutur. Təzmin etdiyi ayə də bunu göstərir. 

Belə ki, “Ələst” və “bəli” sözləri Qurani-Kərimin mübarək 

“Əraf” surəsinin 172-ci ayəsindəndir. Ayə belədir: “Ələstu 

birabbikum qalu-bəla şəhidna”.  

Birinci misradakı “Ələst” və “Bəli” kəlmələri yuxa-

rıdakı ayənin “Ələstu birabbikum qalu-bəla şəhidna” (Mə-

gər mən sizin Rəbbiniz deyiləmmi? Ruhlar dedilər: “Bəli” 

biz şəhadət veririk, təsdiq edirik) ifadəsinin qısaldılmış 

forması olub, klassik ədəbiyyatımızda və aşıq poeziyasında 

çox işləkliliyi və geniş yayılması ilə diqqəti çəkməkdədir. 

“Xatırla ki, bir zaman Rəbbin Adəm oğullarının bellərindən 

övladlarını çıxardıb, özlərini özlərinə şahid tutaraq: “Mən 

sizin Rəbbiniz deyiləmmi?” – deyə soruşdu), onlar da: 

“Bəli, Rəbbimizsən!” – deyə cavab verdilər. (Bunu ona gö-

rə etdi ki, məbadə) Qiyamət günü: “Biz bundan qafil idik” 

– deməsinlər” (“Əraf”, 172). 

Ayəyə verilmiş ümumiləşdirici izahlar isə daha çox 

bu yöndədir:  

Bu ayənin izahı haqqında müxtəlif fikir və rəylər 

mövcuddur. Ayənin daha məntiqli təfsirlərindən birində bu-

radakı əhd-peymanla istedadlar aləminə, fitri sözləşməyə, 

yaradılışa və obyektivlik pirinsipinə işarə edildiyi qeyd 

edilmişdir. Belə ki, Adəm övladları nütfə şəklində ataları-

nın belindən ayrılıb, analarının bətninə düşdükləri zaman 

zərrə şəklində olurlar. Həmin vaxt Allah bu zərrələrə tövhid 

həqiqətini dərk edəcək istedad və potensial bəxş edir. Bu 

ilahi sirr onların zatına və fitrətinə zati və daxili bir hiss, 

şüur və idraklarına isə şüurlu bir həqiqət şəklində əmanət 

edilir. Buna görə də bütün insan fərdləri tövhid ruhuna ma-

likdirlər. Həm Allahın onlardan soruşduğu sualın, həm də 

insanların Allaha verdiyi cavabın dili obyektiv qanunlar 

sisteminə aiddir. Bu izaha görə, ayədəki sual-cavab forması 

və əhd-peyman fitri sözləşmə olmuşdur. Hər kəs bu fitrəti 

və onun təsirlərini ruhunda hiss edir. Belə bir fitrət olduğu 

üçün insanların “atalarımız bütpərəst olublar” bəhanəsi ta-

mamilə əsassızdır. “Rum” surəsinin 30-cu ayəsində belə 

buyrulmuşdur: “Üzünü Allahın fitri olaraq insanlara verdiyi 

dinə tərəf tut. İlahi yaradılışda dəyişiklik olmaz”. 

 Qeyd etməliyik ki, “Ələst” və “Zərr” aləmi mövzusu 

təkcə Dədə Ələsgərin yaradıcılığında deyil, Ş.İ.Xətai, 



Əhli-beyt (ə) aşiqi Dədə Ələsgər 
 

 271 

S.İ.Nəsimi, M.Füzuli, S.Ə.Şirvani, Ə.Raci kimi klassik di-

van şairlərimizin və A.Qurbani, A.Tufarqanlı, Xəstə Qa-

sım, Aşıq Alı, Aşıq Şəmşir, N.İman kimi aşıq poeziyası us-

tadlarımızın bir çox yaradıcılıq nümunələrində də geniş 

əbədi-bədii əksini tapmışdı.  

Görkəmli dövlət xadimi, böyük sərkərdə və filosof-

şair Ş.İ.Xətai bu mövzuya belə müraciət etmişdir: 

 

“Ələstu Rəbbikum” sirri dəhanınnan əyan oldu, 

Gözün “Vət-tinu”, “Vəz-zeytun” yüzün  

“Şəmsüz-züha” gördüm  

 [8, s.162]. 

 

Və ya: 

 

Bu Xətai yar ilə “Qalu-bəla”dan qıldı əhd, 

Həq bilir kim, bər səri-an əhdü iqrarəm hənuz [8]. 

 

Mərsiyə ədəbiyyatının tacı hesab olunan Əhli-beyt (ə) 

şairi, İmam Hüseyn (ə) aşiqi H.Ə.Raci yazdığı mərsiyələrin 

birində “Zərr” aləmini belə təsvir edir: 

 

Belə əhd eyləmişəm, ey bacı, cananım ilən,  

Ərseyi-Kərbübəlada boyanım qanım ilən. 

 

Çünki, bu cami-əcəldə şəkərü şəhdim var, 

Bu səbəbdən susuz ölməkliyə çox cəhdim var. 

Aləmi-zərrdə canan ilə bir əhdim var, 

Varam öz eylədiyim əhd ilə, peymanim ilən!  

[7, s.104]. 

Bu təfsir zəminində aşığın dinləyicisi və oxucusu 

onun lirik “mən”inin “ustad”, “ibtida”, “dərs”, “ələst aləmi” 

və “bəli” ifadələri ilə Ulu Yaradanı və ruhlar aləmini, ora-

dakı ilkin sınağı və bu zaman edilən sual-cavabı özündə 

birləşdirdiyini asanlıqla anlayacaqdır. Ötəri deyildir ki, bu 

motivlər aşığın yaradıcılığı boyu səpələnmişdir: 

 

“Ələstu birabbikum qalu-bəla”dan, 

Mərdin Mövlasına nökər olmuşam.  

Sürtmüşəm üzümü xakı-payına, 

Elm tapıb, sinədəftər olmuşam [5, s.126]. 

 

*** 

“Bəli” deyib, yol-ərkana gəlmişəm, 

Nəqş olub sinəmdə eşqin kitabı. 

Çeşmi nübuvvətə aşiq olmuşam, 

Bir suala verrəm yüz min cavabı [5, s.49]. 

 

*** 

Ələstidən “bəli” deyən sübhanə baş endirir, 

Məhəmmədə tabe olan qurana baş endirir. 

Özü birdir, adı minbir vəhdəhu ənla şərik; 

Əhli mömin görə bilməz pünhanə baş endirir. 

[5, s.192]. 

  

*** 

“Ələstu” aləmində “Bəli!” – deyəndə, 

Adı min bir Kərəm-kana aşiqəm. 

Laşərik, laməkan əvvəl-axirət, 

Bu Hənnana, bu Mənnana aşiqəm [10, s.176]. 

(Aşıq Şəmşir)  

İlk iki misranın mücərrədliyindən dərhal sonra şeir 

aydın bir konkretlik içində davam edir:  

 

Həqiqətdən iki gözəl sevmişəm, 

Birisi Məhəmməd, birisi Əli. 

 

Bəri başdan vurğulamaq gərəkdir ki, bu qoşa misra 

Ş.İ.Xətainin “Dəhnamə” əsərindəki “Allahu, Muhəmmədi, 

Əlidir” mürəbbəsini xatırladır. “Həqiqətdən” sözü beytin 

məzmununa xüsusi irfani çalar qazandırır. Çünki, bu zaman 

söz “doğrudan”da anlamında yox, Ulu Yaradanın uca qatın-

dan gələn istilahi gerçəklik anlamında başa düşülür.  

Beytin fikri axarını yetərincə qavramaqdan ötəri istər-

istəməz “Muhəmmədun Rəsulullah-Əliyyən vəliyullah” 

vəhdəti məsələsinə toxunmaq gərəkdir. Bu isə çoxqatlı bir 

islami-irfani məsələdir. Məsələn: 

“Sizin rəhbəriniz yalnız Allah, onun Rəsulu və iman 

gətirib namaz qılaraq rüku halında zəkat verən şəxslərdir.” 

(“Maidə”, 55) 

Ayənin şəni-nüzulu belədir: 

İmam Əbu-İshaq Sələbi “Əl-Kəbir” adlı təfsirində 

Əbuzər Qəffaridən belə nəql edir: “Mən bu iki qulağımla 

eşitdim – yalan desəm, hər ikisi də kar olsun – və bu iki gö-

zümlə gördüm – yalan desəm, hər ikisi də kor olsun ki, 

Həzrəti-Peyğəmbər (s) belə buyurdu: “Əli möminlərin rəh-

bəri, kafirləri öldürəndir. Ona kömək edən (Allahdan) kö-

mək görər, onu yalqız buraxan (Allah tərəfindən) yalqız bu-

raxılar.” Bilin ki, mən Həzrəti-Peyğəmbərlə (s) birlikdə 

namaz qıldığım bir gün bir sail məsciddə xalqdan yardım 

dilədi. Amma heç kim ona bir şey vermədi. Həzrəti-Əli (ə) 

isə ruku halında idi, üzük olan orta barmağını sailə tərəf 

uzatdı. Həmin sail gəlib Əlinin (ə) barmağındakı üzüyü 

çıxartdı. Bu vaxt Həzrəti-Peyğəmbər (s) Allaha yalvararaq 

belə dua etdi: “Ey Allahım! Qardaşım Musa sənə dua edə-

rək dedi: “Ey Rəbbim, mənim köksümü aç, işimi asanlaş-

dır, dilimdəki düyünü aç ki, sözümü başa düşsünlər və mə-

nim öz əhlimdən olan qardaşım Harunu mənə köməkçi et, 

onunla qüvvətləndir və onu mənim işimə şərik et ki, sənə 

çoxlu təsbih və zikr edək. Heç şübhəsiz, sən bizim (halı-

mızı) ən yaxşı görənsən.” Sən isə ona: “Ey Musa, dua qə-

bul edildi və istəyin verildi” – deyə vəhy etdin. Ey Allahım, 

mən də sənin bəndən və Peyğəmbərinəm; Sən mənim də 

köksümü aç, işimi asanlaşdır və mənim öz əhlimdən olan 

Əlini (ə) mənə vəzir (xəlifə, köməkçi) təyin et, onunla məni 

qüvvətləndir.” 

Əbuzər (ə) sözünə belə davam edir: “Allaha and olsun 

ki, hələ Peyğəmbər (s) sözünü qurtarmamışdı ki, Cəbrail 

(ə) nazil olub bu ayəni gətirdi: “Sizin vəliniz, rəhbəriniz 

ancaq Allah, onun elçisi və namaz qılarkən ruku halında zə-

kat verən möminlərdir.” 

“Hər kim Allah, onun elçisi və möminlərlə dostluq et-

sə, bilsin ki, Allahın firqəsi qələbə çalacaqdır.” (“Maidə”, 

56). 

Sünnülərin “Sihah” və “Müsnəd” kitablarında nəql et-

dikləri rəvayətlərdə aydın şəkildə qeyd olunur ki, bu ayə 

Əlinin (ə) öz üzüyünü ruku halında sailə (fəqirə) verdiyi 

zaman nazil olmuşdur. Peyğəmbərin (s) zamanında yaşayan 

və gözəl təbə malik olan şair Həssan İbni-Sabit bu hadisəni 

belə nəzmə çəkir. Şeirin sətri tərcüməsi belədir: 

“Sən o kəssən ki, ruku halında bəxşiş etdin, canlar sə-

nə fəda olsun, ey ruku edənlərin ən yaxşısı! Allah ən yaxşı 

vilayəti sənin barəndə nazil etdi və onu şəriətin xələl yet-

məyən hökmlərində bəyan etdi.” 

Bu ayənin şəni-nüzulu ilə əlaqədar olan sənədlər həd-

dindən artıq çoxdur.1  

Biz bu motivlə Mövlana Məhəmməd Füzulinin, Na-

mik Kamal Dərbəndinin, Hacı Yaşar Cahidin yaradıcılığın-

da da rastlaşırıq: 
 

Üzük bəxş eyləmişsə sailə ol şəh namaz üstə,  

Əlində əhli-həqqin hər nə varsa, nəzri-saildir. 
 

*** 

Sailə etdin əta şövqilə əngüştərini,  

Heyranam taətinə, etdiyin ehsanə, Əli. 
 

*** 

Verdin əngüştərini sailə əsnayi-namaz,  

Kimsə əshabidə bir böylə səxa olmaz idi. 

 

“Dədə Qorqud” dastanında Qurani-Kərimin xüsusi fə-

zilətlərə malik “Ən-nəbə” və “Ya-sin” surələri zikr olunur. 

Dastanda Əhli-beyt (ə), xüsusən, Həzrəti-Əlinin (ə) vilayəti 

barədə buyurulur: “Qılınc çaldı, din açdı mərdlər şahı Əli – 

əhsən”. 

Həzrəti-Əli (ə) Peyğəmbərdən (s) sonra həm kəlamı, 

həm də qılıncı ilə dinimizı qüvvətləndirən və şöhrətlən-

dirən, şücaəti, səbri, təqvası ilə islamı yaşadan ikinci böyük 

şəxsiyyət idi. Dastanda “Ən-nəba” və “Ya-sin” surələri 

barədə deyilir:  

                                                           

1“Təfsiri-Təbəri”, 6 c., səh.186; “Təfsiri-Beyzavi”, cild 1, səh.345; “ddürrul-

Mənsur”, cild 2, səh.293 və s. 



Hacı Həsən Hüseyni 

 

 276 

 

Quranın son fəslində “Əmmə” surəsi gözəldir! 

Höccətlənib düz oxunsa “Ya-sin” gözəldir! 

 

Təfsir alimlərinin fikrincə, “Əmmə” surəsində Məad – 

Qiyamət günü olsa da, Peyğəmbər (s) surənin əvvəlinci iki 

ayəsinin təfsirində – “Onlar (müşriklər) bir-birindən nə 

haqda soruşurlar?”, “Böyük bir xəbərdən (Qiyamət günü 

haqqında)” – belə buyurmuşdur: “Böyük xəbər” Həzrəti-

Əlinin (ə) vilayət məsələsidir ki, bu barədə bütün insan-

lardan qəbr evində də soruşulacaqdır” [12, s.87]. 

Aşıq Ələsgərin ustadı Aşıq Alı da “Bir gözə ləli” 

rədifli təcnisində insanları bu cütlüyü sevməyə çağırır: 

 

Qəm-dəm dolu qoşa bu ikisini, 

Əzvaca gəl qazma bu ikisini, 

Alı gözəl bilir bu ikisini, 

Bir gözəl Məhəmməd, bir gözəl Əli [11]. 

 

Göründüyü kimi Həzrəti-Əlinin (ə) vilayət məsələsi o 

qədər önəmli bir məsələdir ki, Həzrəti-Məhəmməd (s) 

dəfələrlə bu barədə ümmətinə tövsiyələr etmiş və bir sıra 

hədislər buyurmuşdur. O hədislərdən bir neçəsinə burada 

diqqət yetirək:  

Həzrəti-Peyğəmbər (s) buyurmuşdur: Allah-təala bu-

yurur: “Əlinin (ə) vilayəti mənim möhkəm və alınmaz qa-

lamdır; hər kəs Mənim qalama daxil olsa, cəhənnəm odun-

dan amanda qalar.” 

“Əlinin vilayəti Allahın vilayətidir; Ona məhəbbət 

bəsləmək Allaha ibadət etmək və ona tabe olmaq isə vacib 

əməlləri yerinə yetirməkdir.”  

“Hər kəsdə Əlinin vilayətinin Bəratı olmasa, Siratdan 

keçə bilməz.” 

“Əlinin vilayəti Mənim vilayətim, Mənim vilayətim 

isə Rəbbimin vilayətidir.” 

“Əlinin vilayəti Allahın vilayətidir, onu sevmək iba-

dətdir.” 

“Əgər bütün insanlar Əliyə (ə) məhəbbət bəsləsəy-

dilər, Allah-təala cəhənnəm odunu yaratmazdı.” 

“Övladlarınıza Əli ibni-Əbu Talibə (ə) məhəbbət bəs-

ləməyi əmr edin.” 

“Ya Əli! Bir gün Cəbrail (ə) mənim yanıma gəlib de-

di: “Ey Məhəmməd! Allah sənin səhabələrinə nəzər saldı, 

Əlinin (ə) sənin ən yaxşı dostun olduğunu görüb, onu sənin 

canişinin və sənin tərəfindən xəbərləri çatdıran bir şəxs 

qərar verdi.” 

“Mən və Əli bu ümmətin atasıyıq. Bizim bu ümmət 

üzərində olan haqqımız onların həqiqi atalarına qarşı olan 

hüquqlarından artıqdır. Çünki onlar bizə itaət etsələr, biz 

onları cəhənnəm odundan (xilas edib) Behiştə və səadətə 

doğru hidayət edərik.”1 

“Ya Əli! Sən mənim canişinim və ümmətimin rəh-

bərisən. Sənə tabe olan şəxs xoşbəxtdir.” 

“Sizlərdən hər kəs, Allahı və Əli ibn Əbu Talibin (ə) 

vilayətini qəbul edib razı olsa, Allahın əzabından amanda 

qalacaq”.2  

 İmam Zeynal-Abidin (ə) buyurub: “Əgər bir nəfər 

Nuh (ə) qədər ömür sürsə və gündüzləri oruc tutub, gecələri 

ibadət etsə, lakin biz imamların vilayətini qəbul etmədən 

                                                           

1 “Səfinətul-Bihar”. 2-ci cild, səh. 688 
2 Əllamə Məclisi. “Biharül-ənvar”. 110 cilddə, 41-ci cild. səh.351 

dünyadan getsə, gördüyü əməllərin ona heç bir faydası 

olmaz.”1  

İmam Sadiq (ə) buyurub: “Əgər yer üzünün bütün in-

sanları Əlinin (ə) vilayətini inkar etsələr, Allah-təala onları 

cəzalandırar və cəhənnəmə aparar.”2  

İmam Museyi-Kazım (ə) buyurmuşdur: “Əlinin (ə) vi-

layəti bütün peyğəmbərlərin kitablarında qeyd olunmuşdur. 

Hər bir peyğəmbər yalnız Mühəmmədin (s) nübüvvətinə və 

Əlinin (ə) imamətinə dair əhd-peyman aldıqdan sonra pey-

ğəmbərliyə seçilmişdir.” 

 

Dövrü-Adəmdən bəri yar oldun hər peyğəmbərə,  

Olmusan Sahib-vilayət zahir, həm ixfa, Əli.3 

  

Həzrəti-Əlinin (ə) və onun pak övladları olan on bir 

imamın itaəti və fəzilətləri barədə Qurani-Kərimin bir çox 

ayələrində tövsiyə olunmuşdur. Misal üçün “Nsa”, 59; 

“Ali-İmran”, 61; “Şura”, 23; “Həl-əta” surəsi və s. 

Məqalənin həcmini nəzərə alıb onlardan yalnız birinə 

diqqət yetirək: “Ey iman gətirənlər! Allaha, Peyğəmbərə və 

əmr sahiblərinə (peyğəmbərin canişinlərinə) itaət edin!” 

(“Nisa”, 59). 

Əmanət məfhumu geniş mənaları ehtiva edir, istənilən 

maddi və mənəvi sərmayəyə şamil olur. Bu ayədə açıq şə-

kildə bildirilir ki, heç bir müsəlman əmanət səhibinin mü-

səlman və ya qeyri-müsəlman olmasından aslı olmayaraq, 

heç bir əmanətə xəyanət etməməlidir. İmam Sadiq (ə) dost-

                                                           

1 Mühəddis Hüveyzi. “Təfsiri-nurus-səqəleyn”. 
2 “İqabul-əmal”. səh. 450 
3 Şair Vüqar Nakam 

larından birinə belə buyurmuşdur: “Əgər bir nəfər qılıncla 

Əlini (ə) qətlə yetirsəydi və həmin qılıncı yanımda əmanət 

qoysaydı ya məndən məsləhət alsaydı və ya mənimlə məs-

ləhətləşsəydi, mən əmanəti qəbul edər və əsla ona xəyanət 

etməzdim”. İslam mənbələrində heç bir məsələyə əmanət 

məsələsi qədər əhəmiyyət verilməmişdi. Məsələn, İmam 

Sadiq (ə) buyurmuşdur: “Fərdlərin ruku və səcdələrinin 

uzunluğuna baxmayın, çünki bu, onlar üçün bir adət ola bi-

lər və onu tərk etsələr, narahat olarlar. Siz onların düz danı-

şan və əmanətdar olmasına baxın”. 

Peyğəmbərin (s) xususi səhabələrindən olan Cabir ibn 

Abdullah Ənsariyə aid edilən bir rəvayətdə belə qeyd edil-

mişdi: “Bu ayə nazil olduqda peyğəmbərdən (s) soruşdum: 

“Ey Allahın Rəsulu (s), Allah və peyğəmbərini tanıdıq, bəs 

əmr sahibləri kimlərdir ki, Allah onlara itaəti öz itaəti ilə 

yanaşı qeyd etmişdir?” Peyğəmbər (s) buyurdu: “Ey Cabir, 

onlar mənim canişinlərim və məndən sonra müsəlmanların 

rəhbərləridirlər. Onların birincisi Əli ibn Əbu Talib (ə), 

sonra Həsən (ə), sonra Hüseyn (ə), sonra Əli ibn Hüseyn 

(ə), sonra Tövratda Bağir adı ilə qeyd edilmiş Muhamməd 

ibn Əlidir (ə). Cabir, sən onu tezliklə görəcəksən. Onunla 

görüşəndə salamımı ona çatdırarsan. Ondan sonra Sadiq 

Cəfər ibn Muhamməd (ə), sonra Musa ibn Cəfər (ə), sonra 

Əli ibn Musa (ə), sonra Muhamməd ibn Əli (ə), Əli ibn 

Muhamməd (ə), sonra Həsən ibn Əlidir (ə), sonra Həsən 

ibn Əlinin oğlu Muhamməd (əc.f) mənim adaşım, həmkün-

yəm, Allahın yer üzündəki dəlili və Allahın bəndələri ara-

sında qoruduğudur. O, elə bir şəxsdir ki, Allah onun vasitə-

siylə öz adını bütün dünyaya yayacaq. O, elə bir şəxsdir ki, 

şiələrin və dostlarının gözündən uzaq düşəcək. Bu qeyb şə-

raiti elə olacaq ki, Allah qəlbini iman ilə yoxlamayıncaya 

qədər heç kəs onun imamətinin inamında sabitqədəm olma-

yacaq”. Dedim: “Ey Allahın Rəsulu (s) o, qeybdə olduğu 

vaxt şiələr ondan faydalanacaqlarmı?” Buyurdu: “Bəli, and 

olsun məni peyğəmbər göndərənə, buludlarla örtülməsinə 

baxmayaraq, insanlar günəş işığından faydalana bildiyi ki-

mi, qeyb dövründə şiələr də onun nurundan nur alacaq, rəh-

bərliyindən faydalanacaqlar. Cabir, bu, Allahın gizlətdiyi 

sirlərdən və Allahın gizlətdiyi bilgidir. Buna görə də onu 

yalnız layiq olana söylə”. 

 

*** 

Qoşmanın ikinci bəndi Həzrəti-Əli (ə) şəxsiyyətinin 

öyüncü mədhi ilə davam edir.  

 

Əlidən dərs aldım, eylədim əzbər, 

Ərşin sütunudur, yerlərə ləngər. 

Fatimeyi-Zəhra şafeyi-məhşər, 

Onu seçdim gözəllərin gözəli [4, s.99]. 

 

Əlidən dərs alıb əzbərləmək təriqət ədəbiyyatının tə-

ləbləri yönündə müridin mürşüddən təmrinlər (çalışmaq) 

qazanması sırf dini-islami yöndə isə Həzrəti-Əlinin (ə) 

“usvətun həsənə” (gözəl nümunə) “Əhzab”, 21; “İbrahim”, 

4) nümunə kimi qəbul edilib, kamil bir şəxsiyyət tək dini-

müqəddəsat sayılması şəklində başa düşmək olar. Belə olan 

surətdə birinci bənddə ruhlar aləmində dərs alanın Həzrəti-

Əlidən (ə) başqası olmadığı anlaşılır. 

“Ərşin sütunudur yerlərə ləngər” şəklindəki ikinci 

misraya gəldikdə isə burada belə bir şiəlik təsəvvürünə söy-

kənilmişdir ki, imamlar göylərin və yerin dayağıdır. Bütün 

qanı və canı ilə şiə olan Aşıq Ələsgər üçün isə bu hər şey-

dən öncə imamların ilkidir. Qətiyyən ötəri deyildir ki, Həz-

rəti-Əli (ə) ilə bağlı kəramətləri qeyri-adi halları Dədə 

Ələsgər dönə-dönə, sevə-sevə tərənnüm etmişdir: 

 

“Bismllahir-rəhmanir-rəhim” deyib 

Sidq ilə çağırram Şahi-Heydəri! 

Qeyzə gəlib bir əlində götürdü, 

Səksən min batmanlıq dəri-Xeybəri [4, s.96]. 

 

*** 

Sidqinən tutmuşam, çağırram səni, 

Xeybərin qalasın alan, ya Əli! 

Hər kim ayırırsa yarı-yarından, 

Elə tacü taxtın talan, ya Əli! [4, s.100]. 

 

*** 

Dar günümdə yetiş dada ya Şahi-Mərdan ağa! 

Nitq ver meydan içində, qoyma sərgərdan, ağa! 

Həm Əlisən, həm Vəlisən, həm səxisən, həm səxa, 

Həmi dildə zikrim sənsən, həmi əzbərdən, ağa! 

[4, s.103]. 

 

Bəndin ikinci yarısı xanım Fatmeyi-Zəhraya (s.ə) ay-

rılmışdır.  

 

Fatimeyi-Zəhra şafeyi-məhşər, 

Onu seçdim gözəllərin gözəli.  

 

Xanım Fatimeyi-Zəhra (s.ə) əziz peyğəmbərimizin is-

təkli qızı olub, on dörd məsumun üçüncüsüdür. Çox maraq-

lıdır ki, “şafeyi-məhşər” (Qiyamət günün şəfaət edicisi) 

ifadəsində ənənəvi islamda yalnız Rəsulullaha (s) aid edi-

lən, şiə və təriqət ədəbiyyatında isə onunla birilkdə Fati-

meyi-Zəhra (s.ə) və imamlara da aid edilən müstəsna bir 

səlahiyyəti aşıq tərənnüm mövzusuna çevirmişdir.  

“Şəfaət bir şəxsə arxa durmaq, sahib çıxmaq yardıma 

möhtac olan, qorunmağa layiq bir kimsə üçün əfv diləmək 

və onun yaxşılığına çalışmaqdır”. Peyğəmbərin (s) Allahın 

izni ilə həm öz ümməti, həmdə bəşəriyyət üçün uzun-uzadı 

məhşər sorğu-sualından qurtarmaq məqsədi ilə edəcəyi şə-

faətə Şəfaəti-Kubra yəni (böyük şəfaət deyilir). Abdullah 

ibn Ömər Rəsulullahdan (s) rəvayət edir ki, qiyamət günü 

insanlar dəstə-dəstə öz Peyğəmbərlərinin (ə) arxasınca o 

baş-bu başa aparılacaq və Ulul-Əzim Peyğəmbərlərə “Ya 

Rəsul şəfaət et!” deyə yalvaracaqlar. Bu şəfaət tələbi İslam 

Peyğəmbərində (s) başa çatır. Allahın Rəsulullahı (s) Mə-

qami-Məhmuda (s) (həmd edilməli dərəcəyə) təyin edəcəyi 

gün baş verəcək və məhşərdəkilərin hamısı o gün bu şəfaə-

tinə görə ona minnətdar olacaqlar. 

“Məqami-Məhmud” Həzrəti-Məhəmməd Peyğəmbə-

rin (s) və övliyaların toplanacağı sahədə İslam rəhbərinin 

dayanacağı yerdir. 

Allah Həzrəti-Muhamməd (s) ümmətinin yarısının 

cənnətə girməsi ilə onlara şəfaət etmək arasında seçmək hü-

ququ vermiş, daha ümumi və daha kafi bir xilas yolu oldu-

ğundan oda “Şəfaəti-kubra”dan sonra öz ümmətindən zərrə 

qədər imanı olanların əfvi, cəhənnəmə layiq görülmüş bəzi 

şəxslərin oda atılmamaları, bəzilərini əzablarının yüngülləş-

dirilməsi və ya dərhal çıxarılması, bəzi şəxslərin hesaba çə-

kilmədən cənnətə daxil edilməsi üçün Ulu Yaradandan son 

iltimasını dilə gətirəcəkdir. Ən nəhayət, Rəsulallah (s) öz 

səhabələrinin bir çoxunun dərəcələrinin yüksəldilməsi və 

Əhli-beyti (ə) sevənlərin bağışlanması üçün dua edəcəkdir. 

Şəfaətə inanmayanlarla, müşriklərin şəfaətdən kənarda qa-

lacağını Peyğəmbər (s) xəbər vermişdir: “Qiyamət günü 

mənim şəfaətim büs-bütün həqiqətdir və şəfaət bir səlahiy-

yətdir. 

Kim buna inanmazsa, şəfaət əhlindən olmayacaqdır. 

Hər Peyğəmbərin (ə) qəbul olunması vəd edilmiş bir duası 

vardır və hər Peyğəmbər (ə) duasını etməkdə tələsmişdir. 

Ancaq mən ümmətimə şəfaət üçün duamı qiyamət gününə 

saxladım, ümmətimdən Allaha şərik qərar vermədən vəfat 

etmiş hər bir şəxs, İnşəəllah bu şəfaətə layiq olacaqdır”. 

Biz şəfaət motivi ilə biz Xətai və Füzuli yaradıcı-

lığında da rastlaşırıq. 

 
Bu Xətai xəstəyə qılgil şəfaət ruzi-həşr, 

Çünki əslindən səninlən aşinadır, ya Nəbi! 

 [8, s.233]. 

 
(Ey Peyğəmbər (s) qiyamət günündə bu xəstə Xətaiyə 

şəfaət et. Çünki, onun əsil-nəsəbi son nəticədə gedib sənə 

çatır, odur ki, sən də onu özünə dost-doğma bil.) 

Mövlanə Məhəmməd Füzuli Rəsulullahla (s) bağlı şə-

faət barədə belə bir beyt yazmışdır: 

 
Ol qədər zövqü-şəfaət cövhəri-zatındadır, 

Kim, gəlir ərzi-xəta mənidə bir ehsan sənə1. 

 

(Sənin zatının mayasında şəfaət zövqü elə çoxdur ki, 

suçun dilə gətirilməsi, günahın bildirilməsi sənə yaxşılıq et-

mək mənasına gəlir). 

*** 

“Onu seçdim gözəllərin gözəli” misrası isə şeirin ən 

estetik yeridir. Ötəri deyildir ki, M.Füzuli “Hədiqətüs-

sühəda”nın (Xoşbəxtlər bağçası) müvafiq hissəsində Adəm 

peyğəmbəri (ə) Allahın ərşinin atında təcəlla edən Fatimə 

(s.ə) nuru qarşısında son dərəcə böyük heyrətə düşdüyünü 

təsvir edir: 

Nəql edilir ki, Fatimeyi-Zəhra (s.ə) ərasəti-Məhşərə 

bir növlə güzar edə ki, heç nazirin qüdrəti-nəzzarəsi olmu-

ya və heç kim müşahidəsinə qüdrət bulmaya; kətfi-yəmi-

nində pirahəni-pürxuni-şəhidi-Kərbəla və kəfi-mübarəkində 

əmmameyi-xunini-Əliyyi Murtəza qayəti-təzərrö ilə damə-

ni-ərş dutub təzəllüm göstərə ki, “Ya Rəbb, fəryadıma yet”. 

Cəbrail həzrəti-Seyyidi-Kainatə xəbər yetirə ki: “Ya Rəsu-

lullah, Xatuni-Qiyamət daməni-ərşə əl urubdur və təzəllüm 

edüb, bargahi-ədalət dərgahında durubdur; vəqtdirki, sər-

səri-ahi-can güdazından dəryayi-qəhri-ilahi təməvvücə gələ 

və aləmi qərqeyi-tufani-qəzəb qıla. Həzrəti-Seyyid istecal 

ilə ərş əyağinə gəlüb Fatmeyi-Zəhraya nəsihət qıla ki: “Ey 

nuri-didə və ey arami-dili-qəmdidə, bu gün ruzi-müavinət-

dir, vəqti-müxasimət degil və zəmani-riayətdir, əyyami-şi-

kayət degil. Sən Həsənin pirahəni-zəhralud və Hüseynin ca-

meyi-pyrxunun ələ alıb, bən qisuyi-qübaraludəmi açub dua 

qılalım və ümməti-günahkarlara şəfi olalım ki, Ərhəmür-

rahimin əhli-isyanə rəhmət qıla. Xüsusən ol kimsənələrə ki, 

məzlumlarımız müsibətində və şəhidlərimiz təziyətində di-

dələrin giryan və sinələrin büryan etmişlər və qayianə övla-

dımız əzasın tutmuşdur” [9, s.77]. 

Deyirlər ki, Fatimeyi-Zəhra (s.ə) məhşər səhrasına 

heç bir kimsənin baxmağa taqət gətirmədiyi bir vəziyyətdə 

daxil olar, gələr; belə ki, onun sağ çiynində Kərbəla şəhi-

dinin (İmam Hüseynin) qana batmış köynəyi, sol siynində 

Həsəni Müctəbanın (pak, saf İmam Həsənin) zəhərə batmış 

köynəyi, mübarək əllərində də Mürtəza Əlinin (ə) qanlı 

əmmaməsi olar. O, son dərəcə incik və çılğın yalvarışlarla 

ərşin ətəyindən yapışıb, özünün bütün məzlumiyyətini 

verər və “Ya Rəbb, özün fəryadıma yet!” deyə-deyə nalə 

edər, Cəbrayıl kainatın ağası olan Həzrəti-Rəsulullaha (s) 

xəbər aparar ki, ya Rəsulullah, Qiyamət xanımı Allahın ər-

şinə doğru əl açıbdır və özünün bütün məzlumiyyəti ilə 

ədalət qapısının önündə dayanıbdır. Az qalıb onun can-

yaxıcı ahının təsiri nəticəsində Allahın qəzəb dənizi ləpə-

lənsin və dünyanı qəzəb tufanı bürüsün”. 

Həzrəti-Seyyid (Peyğəmbər) sürətlə ərşin aşağı tərə-

finə gələr, Fatimeyi-Zəhraya (s.ə) nəsihət verər ki, “Sən ey 

gözümün işığı, sən ey qəmli ürəyimin (yeganə) təsəllisi və 

təskinliyi, bu gün yardım etmə günüdür, nifrət bildirmə 

çağı deyil! Bu gün qoruyub, köməklik göstərmə zamanıdır, 

şikayət etmə günləri deyil! Sən Həsənin zəhərə batmış köy-

nəyini və Hüseynin qanlı köynəyini ələ götürərək, mən 

toza-torpağa bulaşmış saçlarını açaraq dua edək və günah-

kar, suçlu ümmət üçün şəfaətçi olaq ki, bəlkə Rəhimlilərin 

Rəhimlisi (Allah) yoldan azmış kimsələrə mərhəmət gös-

tərsin; xüsusən o kimsələrə ki, onlar bizim məzlumlarımı-

zın başına gətirilən müsibət və fəlakətlərdən ötrü şəhidləri-

miz üçün yas saxlayaraq gözlərindən yaş axıtmışlar və 

ürəklərini yandırmışlar, beləliklə də övladlarımızı – Əhli-

beyti (ə) üzbəsurət görməyə-görməyə onlara həmişə qəlb 

səmimiyyəti ilə matəm saxlamışlar [14, s.236-237]. 

Bu, folklor danışıq üslublu aşığın klassik kitab üslub-

lu şairdən ustalıqla barınmasının parlaq göstəricisi olmaqla 

yanaşı, bədii estetik baxımından da çox uğurlu bir tapın-

tıdır.  

 İndi bütün bəşər bu fikirdədir ki, dünyanı gözəllik 

xilas edəcək. Bəli, düz fikirdir. Lakin hansı gözəlliyin xilas 

etdiyini düzgün bilmirlər. Həmin gözəlliyi əsasən zahirdə 

axtarırlar. Həqiqi gözəllik isə zahirdə deyil, batində olan 

gözəllikdir. Batini gözəlliklər Həzrəti-Yusifdə (ə) təcəlla 

edən gözəlliklərdir və bunlardan ibarətdir: “hikmət, iffət, 

şücaət və ədalət”. Yusif peyğəmbərin (ə) zahiri gözəlliyi 

Züleyxanı valeh etsə də, bütün Misir əhli tərəfindən batini 

gözəlliyinə görə tanındı və sevildi. Zəmanə İmamı Həzrəti-

Mehdidə (əc.f) batini gözəlliklə (hikmət, iffət, şücaət və 

ədalət) dünyanı düşdüyü çirkinliklərdən xilas edəcək. O za-

man həqiqi gözəlliyin əsl mahiyyəti məlum olacaq. Deyilən 

fikirlər Dədə Ələsgərin də,  

 

Fatimeyi-Zəhra şafeyi-məşhər, 

Onu seçdim gözəllərin gözəli 

 

– misralarının bariz nümunəsidir. Xanım Fatimeyi-Zəhra 

(s.ə) buyurub: “Qadının yeganə gözəlliyi hicablı olmasın-

dadır”. Hədisin şərhi budur ki, gözəllik nə qədər gizli olsa, 

bir o qədər dəyərləndirilər. Nə qədər aşkarda qalsa, bir o 

qədər eybəcərləşər. Nümunə kimi açıq məktubu və zərfin 

içindəki məktubu misal göstərmək olar.  

  

Həsən əl-Müctəba, çoxdu şövkəti, 

Ərşin guşvarəsi, göyün zinəti. 

Məhşər günü darda qoymaz ümməti, 

Əsğər qucağında Şah Hüseyn gəli [4, s.100]. 

 Üçüncü bəndin “həsəneyn” motivi üzərində qurulma-

sı aşığın bu şeiri “pənci-təni-ali-əba” eşqində dediyini gös-

tərir. İmam Həsən (ə) Həzrəti-Əli (ə) ilə xanım Fatimeyi-

Zəhranın (s.ə) ilk övladı olub, şiələrin ikinci imamıdır.  

Aşığın onu “seçilmiş” anlamına gələn “Müctəba” tə-

yini ilə şeirə gətirməsi ikibaşlı məna daşıyır. Axı Həsən 

sözünün özü də parlaq bir gözəllik məzmununa malikdir. 

Vaxtı ikən 

 

“Məhi gərduni-iffətü ismət, 

Həm, Həsən namü, həm Həsən sirət”  

[9, s.148]. 

 

– deyən böyük Füzulinin özü də vurğulamışdır. 

 

Qandadır böylə bir şərəfli nəsəb, 

Mədəni-fəzli-izzü elmi ədəb. 

Sifəti Həzrəti-Hüseynü-Həsən, 

Cümleyi kainatdır rovşən. 

Ol biri nəqdi-paki-Mustəfəvi, 

Bu biri nuri-çeşmi-Murtəzəvi. 

Ol biri bədri-asimani-kamal, 

Bu biri sərvi-cuybari-camal. 

Ol biri afitabi-övci-yəqin, 

Bu biri gülbini-hədiqeyi-din. 

Hər biri hümayi-cilvənəmə, 

“Rəfəəllahu iqtidarə huma” [9, s.149]. 

(Allah onun ikisinin qüdrətini ucaltsın). 

 

“Çoxdur şövkəti” – deyimi aşığın bu ulu din böyüyü-

nə bəslədiyi ayrıca sayğıdan soraq verir. Çünki, “şan” de-

mək olan “şövkət” sözü İmam Həsənin (ə) mədhi-mənqə-

bətini Yaradanın uca qatınadək yüksəldir. Füzuli “hədi-

qə”sinə müraciət etmədən bunu heç vəch ilə başa düşmək 

olmaz [14, s.50]. 

Bənd beş kimsənənin son nümayəndəsi olan İmam 

Hüseynin (ə) Kərbəlada çəkdiyi müsibətlərdən birinə işarə 

ilə davam edir: 

 

Məhşər günü darda qoymaz ümməti, 

Əsğər qucağında Şah Hüseyn gəli. 

 

Aşıq burada şəfaət anlamını bir qədər də genişləndir-

mişdir.  

İmam Hüseynin (ə) məşhər günü ümməti darda qoy-

maması fikri Həzrəti Fatmeyi-Zəhra (s.ə) kimi onun da bu 

böyük səlahiyyətə malik olmasına aşığın sidq-ürəkdən 

inandığını göstərir.  

 “Əsğər qucağında Şah Hüseyn gəli” – misrası isə çox 

real bir təsvirlə Kərbəla düzündə İmam Hüseyn Ağaya (ə) 

edilən zülmün zirvə nöqtəsi ilə bağlı oxucuda aydın anlayış 

yaradır. Bu anlayış o ölçüdə görümlüdür ki, dinləyici istər-

istəməz İmam Hüseynin (ə) şəfaət səlahiyyətinin ruhi-mə-

nəvi əsaslarından biri kimi qavraya bilir. Lakin, özlüyündə 

gün kimi bəllidir ki, Peyğəmbər (s) və onun Əhli-beytinə 

(ə) bəslənilən “məhəbbət toxumlarını bəşər övladının, insan 

oğlunun qəlbinə Allah-təala salmışdır” (“Taha”, 39). 

Dədə Ələsgər mərsiyə janrına da müraciət etmişdir. 

Əhli-beytə (ə) sidq-ürəklə bağlı olan aşıq mərsiyə janrının 

incəliklərinə dərindən bələd olduğundan “Bu gündə” rədifli 

mərsiyəsini məhz bu mövzuya həsr etmişdir. Uğurlu janr və 

mövzu sintezi baxımından oxuculara həmin mərsiyədən nü-

munə olaraq bir parça təqdim etməyi özümüzə borc bilirik:  

 

Qan ağla, gözüm, şahi-şəhidanə bu gündə, 

Oğlunu verib ümmətə qurbanə bu gündə. 

 

İndi ki, deyil qalü bəladandı bu peyman, 

İncimə, olum haşimi xallarına qurban! 

İlqar eləyib Haqq ilə ol şahi-şəhidan, 

Əsgəri verə oxlara nişanə bu gündə. 

 

Qan ağla, gözüm, şahi-şəhidanə bu gündə, 

Oğlunu verib ümmətə qurbanə bu gündə.  

 

Bir yanda gərək doğrana ol Əkbəri-növrəs, 

Bir yanda Qasım toyu ola, zülm ilə gör yas, 

Bir yanda qələm ola uzun qolları Abbas, 

Bir yanda gərək xeymələr odlana bu gündə. 

 

Qan ağla, gözüm, şahi-şəhidanə bu gündə, 

Oğlunu verib ümmətə qurbanə bu gündə.  

 

Zəhra baş açar, ərşdə şəmsü-qəmər ağlar, 

Mur ilə mərəx, cinni bəşər sərbəsər ağlar. 

Şümrün sitəmindən qəza ağlar, qədər ağlar, 

Taziyanə vurur, Səkneyi-suzanə bu gündə. 

 

Qan ağla, gözüm, şahi-şəhidanə bu gündə, 

Oğlunu verib ümmətə qurbanə bu gündə.  

İnsaf deyil dəhrdə bu zülm-sitəmlər, 

Gör nə növ ilə qarət olur xaneyi-Heydər, 

Qırxa yaxın ol, qarə məcər nazlı hərəmlər, 

Süvar olacaq naqeyi -üryanə bu gündə.  

 

Qan ağla, gözüm, şahi-şəhidanə bu gündə, 

Oğlunu verib ümmətə qurbanə bu gündə  

[6, s.296-297]. 

 

Odur ki, qoşmanın qalan bölümündə Dədə Ələsgər 

ilahi qüdrət və hikməti dərin sayğı və sevgi ilə tərənnüm 

edir: 

 

Xaliqi-ləmyəzəl, vahid əl yektay, 

Qüdrətindən kamal verib mənə pay. 

Oxu “əlif”, “ğayn” eylə haqq-say, 

Arif seçər əbcəd ilə cəm Əli [4, s.100]. 

 

Aşıq öncə Allah-təalanın iki böyük sifətini önə çəkir: 

“Xaliqi-ləmyəzəl” və “vahid əl-yektay”. Allah-təalanın zatı 

və sifətləri kəlam elminin başlıca predmetlərindən biridir.  

“O, Özündən başqa heç bir məbud olmayan, qeybi və 

aşkarı bilən Allahdır. O, rəhman, rəhimdir; O, Özündən 

başqa heç bir məbud olmayan hökmran həqiqi malik, hər 

bir eyb və nöqsandan uzaq, pak, heç kəsə zülm etməyən, 

əmin-amanlıq bəxş edən, hər şeyi nəzarətdə saxlayan, Öz 

iradəsi ilə hər bir işi islah edən, məğlubedilməz, qüdrət və 

əzəmət sahibidir. Allah onların Ona şərik qoşduqlarından 

ucadır; O, xaliq, yoxdan yaradan, surət verən Allahdır. Ən 

gözəl adlar yalnız Ona məxsusdur. Göylərdə və yerdə olan-

ların hamısı Onun şəninə təriflər deyir. O, qüdrətlidir, müd-

rikdir” (“Həşr”, 22-24). 

Bu ayələr Allahın mühüm ad və atributlarından bəhs 

edir. Ayələr çox əzəmətli, ilhamverici və tərbiyəvi əhəmiy-

yətlidir. Allah Rəsulu (s) belə buyurmuşdur: Hər kim “Əgər 

biz bu Quranı dağa nazil etsəydik, sən onun Allahın qorxu-

sundan boyun əyib parça-parça olduğunu görərdin. Biz bu 

misalları insanlar üçün çəkirik ki, bəlkə fikirləşələr 

(“Həşr”, 21) ayəsindən surənin sonuna qədər oxusa və hə-

min gecə ölsə, şəhid olaraq ölmüşdür”. 

Səhabələrdən biri Peyğəmbərdən (s) Allahın əzəmətli 

adlarının hansılar olduğunu soruşduqda o, belə cavab ver-

mişdir: “Həşr” surəsinin son hissəsini oxu, çox oxu”. Sə-

habə yenə də sualını təkrar etdikdə Peyğəmbər (s) də ca-

vabını təkrar etmişdir. Hədislərin birində belə deyilir: “Bu 

ayələr ölümdən başqa bütün dərdlərin dərmanıdır”. Əlbəttə, 

burada qeyd olunan mükafatlar qeyd edilən ayələri diqqətlə 

və düşünərək oxuyan insanlara aiddir [2, s.548]. 

Uca Yaradanın sifətləri subutiyyə (Allaha aid olan) və 

səlbiyyə (Allaha aid olmayan) olmaqla iki hissəyə bölünür. 

Subutiyyə sifətlər özləri də iki yerə bölünür: 

1. Zati sifətlər – Elm, Həyy, Qüdrət, Səmi (eşitmək), 

Bəsir (görmək); 

2. Feli sifətlər Xaliq, Rəzzaq, Ğafur, İradə və s. 

Bu bilgilərdən belə anlaşılır ki, “xaliqi-ləmyəzəl” dur-

madan, daima yaradan, “vahid əl-yektay” isə tayı-bərabəri 

olmayan yeganə Allah mənalarında işlənmişdir.  

Bəndin ikinci misrasında Aşıq Ələsgər insan kamalını 

ilahi qüdrətini göstəricisi olaraq qavradır. Bu isə bəndin 

ümumi məzmun və fikri axarı içərisində ilahi hikmət anla-

yışının sinonimii kimi çıxış edir. Yəqin elə buna görədir ki, 

bəndin qalan bölümündə aşıq mürəkkəb məsələlərdən söz 

açır. 

Qoşmanın qıfılbəndində isə aşıq yenidən lirik tona 

keçib səmimi duyğu və lirik düşüncələri önə çəkir: 

 

Günahım dəryadı, özüm qanmışam, 

Tutduğum işlərə çox utanmışam. 

Püşt pənahına daldalanmışam. 

Adım Ələsgərdi, əslim Göyçəli [4, s.100]. 

 

Bənd bütün dinlər üçün səciyyəvi olan “günahsız in-

san yoxdur” fikrinin motivə çevrilməsi ilə başlanır. Görmə-

mək olmaz ki, ustad-aşıq bu fikri motivləşdirərkən bunu 

şəfaət anlayışı ilə bağlılığını da nəzərə almışdır. Belə ki, 

aşıq burada “qul xətasız olmaz, ağa kərəmsiz” və “əl mə-

nim, ətək sənin” səpkisində yalvarış notlarının şah pərdəsi-

nə toxunur. Axı bəndə Rəbbinə könüldən və gizlicə yalvar-

malı, qorxu və ümidlə dua etməlidir (“Əraf”, 55-56). 

Onun duası təxminən belə olmalıdır: “Ey bizim Rəb-

bimiz, sən kimi alova atarsansa onu alçaltmış olarsan. Za-

lımlara yardım edən olmaz!”  

“Rəbbimiz suçlarımızı bağışla, pisliklərimizin üstünü 

ört, canımızı yaxşı kimsənələrlə birlikdə al. Rəbbimiz pey-

ğəmbərin dililə söz verdklərini bizə ver, Qiyamət günü bizi 

alçaltma, Sən sözündən qaçmazsan” (“Ali-İmran”, 192-

194). 

Bənd mövzu-məzmun və məfkurəcə dahi Nizaminin 

aşağıdakı beytlərini yada salır: 

Əfv et suçlarımızı, Ulu Tanrı, bağışla, 

Sığınmışıq biz sənə, ümidlə, yalvarışla. 

Nizaminin adına şərəf gətirən Xuda, 

Sənin qulun olmağım ağalıqdır dünyada. 

Onun dilinə dua, şükr ərməğanı ver, 

Səni tanısın deyə mərifət nişanı ver. 

 

“Tutduğum işlərə çox utanmışam” – tövbənin əsas 

şərtlərindən birinə işarədir. Aşağıdakı ayələr aşığın bu za-

manda Qurani-Kərimə söykəndiyini sübuta yetirir. 

“Qəfil əzab özünüz də bilmədən başınızın üsütünü 

almamışdan əvvəl Rəbbinizdən sizə nazil edilmiş ən gözəl 

sözə (Qurana) tabe olun!; (Elə edin ki, sonradan) bir kəs: 

“Allaha itaət barəsində etdiyim təqsirlərə görə vay halıma! 

Həqiqətən mən (Allahın hökmlərinə, Qurana, Peyğəmbərə 

və möminlərə) istehza edirdim!” – deməsin; Yaxud “Əgər 

Allah məni doğru yola yönəltsəydi mən mütləq müttəqi-

lərdən olardım!” – söyləməsin və ya əzabı gördüyü zaman: 

kaş “bir dəfə də (dünyaya) qayıda biləydim; yaxşı işlər gö-

rənlərdən olardım!” – deməsin!; (Onun bu sözlərinin qaba-

ğında Allah-təala belə buyurar: “Xeyr, mənim ayələrim 

sənə gəlmişdi, amma, sən onları yalan saydın, (iman gətir-

məyə) təkəbbür göstərdin və kafirlərdən oldun!”; (Ya Pey-

ğəmbər!) Qiyamət günü Allaha qarşı yalan uydurub söylə-

yənlərin üzlərini qapqara görərsən. Məgər təkəbbür göstə-

rənlər üçün Cəhənnəmdə yer yoxdur?! Əlbəttə, vardır!) 

(“Zumər”, 55-60). 

Şeirin son iki misrası bəndə – Allah münasibətləri yö-

nündə çox şirin səslənir. İndi də el arasında deyərlər: “Al-

lah səni öz pənahında saxlasın”. Adını və yerini açıq-aydın 

nişan verməklə aşıq Ələsgər ustadı Aşıq Alı kimi ən böyük 

təminat olan Allah-təalanın rəhmət çətiri altında xalis niy-

yətlə durmağı bacardığını nəzərə çatdırır: 

 

Sən məni eylədin yollarında ləng, 

Çaylarda balığam, dəryada nəhəng, 

Mahalım Göyçədir, kəndim Qızılvəng, 

Aşıq Alı mahallarda bir gərək [11, s.56]. 

  

Beləliklə, aydın olur ki, bu şeir mövzu, məzmun, ide-

ya və üslub baxımından sal qaya qədər möhkəm olan, Aşıq 

Ələsgər irsinin ayrılmaz, qopmaz bir parçasıdır. Çünki, 

onun bəndləri, misraları büs-bütün ilahi eşqdən, Peyğəmbər 

(s) və Əhli-beyt (ə) sevgisindən yoğrulmuşdur.  

“VARDIR” RƏDİFLİ QOŞMANIN TƏHLİLİ 

 

  Bismillahir-Rəhmanir-Rəhim! 

Ya Allah ya Rəsul ya Əli səndən mədəd! 

 

Dədə Ələsgərin bədii yaradıcılığını səciyyələndirən 

əsas xüsusiyyətlərdən biri də müxtəlif dini-fəlsəfi bilgi və 

məlumatları zəmanəsinin oxucularına və dinləyicisinə çat-

dırmaq, bu məsələlər barəsində onlarda geniş və dolğun 

təsəvvür yaratmaqdır. Bu baxımdan şairin onlarla əsərini 

şərh etmək mümkündür. Bu gün biz sənətkarın “Vardır” 

rədifli qoşmasına dair bəzi izahlar və açıqlamalar verməyə 

çalışacağıq.  

 
Rişeyi-nübüvvət, nəsli-əlaya, 

Əysik qulun ərzi-salamı vardır.  

Üç yüz altmış altı gündü, qırx səkkiz həftə, 

On iki ayın üç əziz bayramı vardır [4, s.140]. 

  

Ustad, təbii olaraq, sözlərini əziz İslam Peyğəmbərinə 

salam verməklə başlayır. “Rişeyi-nübüvvət” (Peyğəmbərin 

kökü), “nəsli-əla” (ən uca nəsil) dedikdə sözsüz ki, Həzrəti-

Muhəmməd (s) nəzərdə tutulur. Aşıq Ələsgər bu paklıq və 

ucalıq qarşısında özünü naqis və cılız bir Allah bəndəsi sa-

yaraq peyğəmbərinə (s) könül dolusu salam və dua gön-

dərir. Həmçinin bu misraları ibadət əhlinin gündəlik na-

mazlarındakı salamlar kimi də açıqlamaq olar. “Əssəlamu 

əleykə əyyuhən nəbiyyu və rəhmətullahi və bərəkatuh” 

(Allahın salamı, rəhməti, bərəkəti peyğəmbərin üzərinə 

olsun), “Əssəlamu əleyna və əla ibadillahis-salehin” 

(Allahın salamı olsun bizə və əməli saleh bəndələrinə). 

Biz bu motivlə Dədə Ələsgər ocağının layiqli nüma-

yəndələrindən olan Növrəs İmanın yaradığılığında da rast-

laşırıq:  

 

Nə zaman ki, dərd canımda çoxalır, 

Onda əvvəl kirdgarı çağırram. 

Hərdən bir rəsula verirəm salam, 

İsmi Əhməd ümidvarı çağırram [9, s.31]. 

 

Əslində bu çağırışın, bu ümidvarlığın kökləri birbaşa 

Qurani-Kərimdən gəlir: “Həqiqətən, Allah və Onun mələk-

ləri Peyğəmbərə salavat göndərirlər (xeyir-dua verirlər). Ey 

iman gətirənlər! Siz də Ona salavat göndərib (onun üçün 

salavat deyib) layiqincə salamlayın! (Allahum-məsalli əla 

Rəsulumin və ali Rəsulum; Əssəlamu əleykə əyyuhənnə-

biyyü və rəhmətullahi və bərəkatuhu-deyin!)” (“Əhzab”, 

56) [1]. 

Maraqlı burasıdır ki, Uca Yaradanımız son elçisi ilə 

necə danışmağın ədəb-ərkanını da bizə öyrədir: “Ey iman 

gətirənlər! Səsinizi Peyğəmbərin səsindən artıq qaldırmayın 

və bir-birinizlə ucadan danışdığınız kimi onunla ucadan 

danışmayın! Yoxsa, özünüz də bilmədən, əməlləriniz puç 

olar”; “Həqiqətən, Allahın Peyğəmbəri yanında asta danı-

şanlar (səslərin asta çıxaranlar) o kimsələrdir ki, Allah on-

ların ürəklərini təqva üçün imtahana çəkmişdir (möminliyə 

layiq etmişdir). Onları (günahlardan) bağışlanma və böyük 

mükafat, (Cənnət) gözləyir!” (“Hucarat”, 2-3). 

Bunları nəzərə alanda ustad aşığın özünü “əysik qul” 

adlandırmasının nə qədər dərin məna kəsb etdiyi üzə çıxır. 

Sonrakı iki misrada islam təqvimi (bu təqvim peyğəm-

bərimizin (s) miladi 622-ci ildə Məkkədən Mədinəyə hic-

rəti – köçməsindən götürülmüşdür) ilə bağlı müxtəsər mə-

lumat verilir. “Üç yüz altmış altı gün, qırx səkkiz həftə, on 

iki ay” anlayışları hamımıza məlumdur.  

Üç bayram ifadəsi isə fikrimizcə hicri-qəməri tarixi 

ilə qeyd olunan “Fitr”, “Qurban” və “Ğədir-Xum” (Həzrəti-

Əlinin (ə) Peyğəmbər (ə) tərəfindən xəlifə təyin olunması) 

kimi əzəmətli-islami dəyərlərimizə işarədir. 

Hər üç bayrama dair Qurani-Kərimdə və hədislərdə 

məlumatlar mövcuddur (“Səffat”, 103, 109; “Maidə”, 67, 

3). 

İmam Sadiq (ə) buyurur: “Yavmu əl-Gədir əfzalul-

ayaad və huvəs səminu əşərə min zilhəccəh-İslam bayram-

larının ən üstünü “Gədir-Xum” bayramıdır və o, ziilhiccə 

ayının 18-dir” [8, s.26]. 

Ustad aşıq ikinci bindin başlanğıcında Əhli-beyt (ə) 

məktəbi üçün olduqca müqəddəs və yayğın olan bəzi əqi-

dəvi mətləblərə toxunur: 

 

Beş-Pənci-Ali-Əbadı, əzimü əziz, 

On iki imam çardəh məsum dümbədüz, 

 

Məlum olduğu kimi əziz İslam Peyğəmbəri (s) həyatı 

boyu dönə-dönə Quranla yanaşı pak Əhli-beytin (ə) sevgi-

sini və ehtiramını bizə tövsiyə etmişdir. Məşhur “Yovmud-

dar”(ev hədisi və “Səqəleyn” (iki ağır əmanət) və “Kisa” 

hədisləri, həmçinin müqəddəs kitabımızın bəzi ayələri 

(“Şura”, 23; “Əhzab”, 33; “Ali-İmran”, 61; “Nisa”, 59; 

“Həl-əta”, 7-10) dediklərimizə gözəl örnəkdir. Bütün bun-

lar bir tərəfdən peyğəmbərimizin (s), Əhli-beytinin (ə) və 

məsum imamlarımızın islam dinidə danılmaz və əvəzedil-

məz yerini göstərir. Digər tərəfdən isə ulu sənətkarımızın 

timsalında xalqın onlara bəslədiyi hörmət və məhəbbəti 

ifadə edir.  

Zənnimizcə bu kiçik məqalədə yalnız “Kisa” hədisinə 

bir az geniş toxunmağımız kifayət edər: 

“Rəsuli-Əkrəmin (s) qızı Fatimeyi-Zəhradan (s.ə) 

nəql olunub ki, buyurmuşdur: “Bir gün atam Rəsulullah (s) 

mənim evimə gəldi, buyurdu: “Salam olsun sənə, ey Fa-

timə.” 

Mən dedim: “Əleykəs-səlam!” 

Buyurdu: “Mən özümdə yorğunluq hiss edirəm”. 

Dedim: “Sənin bu yorğunluğunda Allaha pənah veri-

rəm”. 

Buyurdu: “Ya Fatimə, yəməni əbamı gətir, üstümə 

sal!”  

Mən yəməni əbanı gətirib atamın üstünə saldım, sonra 

üzünə baxmağa başladım. Üzü on beş günlük ay kimi nur 

verirdi. 

Bir az keçməmişdi ki, oğlum Həsən yanıma gəlib de-

di: “Salam olsun sənə, ey anam!” 

Dedim: “Əleykəs-salam, ey gözlərimin nuru, qəlbimin 

meyvəsi!” 

Oğlum dedi: “Anacan, mən sənin yanında ətirli bir 

qoxu hiss edirəm. Elə bil ki, cəddim Rəsulullahın ətridir. 

Dedim: “Bəli, baban əbanın altındadır”. Həsən əbaya 

tərəf gedib dedi: “Salam olsun sənə, ey cəddim, ey Rəsulul-

lah! İcazə verirsənmi, səninlə birlikdə əbanın altında 

olum?” 

Buyurdu: “Əleykəs-salam, ey oğlum, ey hovuzumun 

sahibi, sənə icazə verdim.” Oğlum Həsən əbanın altına gir-

di, çox keçmədən oğlum Hüseyn gəldi, dedi: “Salam olsun 

sənə, ey ana!” 

Dedim: “Əleykəs-salam, ey oğlum, ey gözlərimin nu-

ru, qəlbimin meyvəsi!” 

Oğlum mənə dedi: “Anacan, sənin yanında xoş, ətirli 

bir qoxu hiss edirəm. Elə bil ki, cəddim Rəsulullahın ətri-

dir.” 

Dedim: “Bəli, cəddin və qardaşın əbanın altındadır.” 

Hüseyn də əbaya tərəf yaxınlaşıb dedi: “Salam olsun sənə, 

ey cəddim! Salam olsun sənə, ey Allahın seçdiyi, icazə ve-

rirsənmi, sizinlə birlikdə əbanın altında olum?” 

Buyurdu: “Əleykəs-salam, ey oğlum, ey ümmətimin 

şəfaətçisi, sənə icazə verirəm. 

Hüseyn də əbanın altına girdi. 

Bu zaman Əbul-Həsən Əli ibni-Əbu Talib mənə tərəf 

gəlib dedi: “Salam olsun sənə, ey Rəsulullahın qızı!”  

Dedim: “Əleykəs-salam, ey Əbəl-Həsən, ey Əmirəl-

möminin.” 

Əli (ə) dedi: “Ey Fatimə, mən sənin yanında ətirli bir 

iy hiss edirəm. Elə bil, qardaşım və əmioğlum Rəsulullahın 

ətridir.” 

Dedim: “Bəli, O, iki oğlunla birlikdə əbanın altında-

dır. Əli (ə) əbaya tərəf gedib dedi: “Salam olsun sənə, ey 

Rəsulullah, icazə verirsənmi, sizinlə birlikdə əbanın altında 

olum?”  

Atam buyurdu: “Əleykəs-salam, ey qardaşım və cani-

şinim və ey bayraqdarım. Sənə icazə verirəm.” 

Əli (ə) da əbanın altına girdi, sonra mən də onlara 

tərəf gəlib dedim: “Salam olsun sənə, ey atam, ey Rəsulul-

lah, icazə verirsənmi, sizinlə birlikdə əbanın altına gələm?” 

Atam buyurdu: “Əleykəs-salam, ey qızım, ey ciyəri-

min parəsi, icazə verirəm.” 

Mən əbanın altına daxil oldum. 

Elə ki, hamımız birlikdə əbanın altına yığışdıq, atam 

Rəsulullah əbanın iki tərəfindən tutub, sağ əli ilə asimana 

işarə edərək dedi: “Pərvərdigara, bunlar mənim Əhli-bey-

tim, ən yaxın və xas adamlarımdır. Ətləri ətim, qanları qa-

nımdır. 

Onlara əziyyət verənlər mənə əziyyət verir, onları 

qəmgin edənlər məni qəmgin edir. 

Mən onlara qarşı müharibə edənlərlə müharibə edər, 

onlarla barışıq edənlərlə barışaram.  

Düşmənləri ilə düşmən, onları sevənlərlə dostam. 

Onlar məndən, mən də onlardanam. 

Öz salavat, bərəkət, rəhmət, məğfirət və razılığını mə-

nə və onlara şamil et. Onlardan zahiri və batini çirkinlikləri 

aparıb onları pak-pakizə qərar ver.” 

Allah buyurdu: “Ey mənim mələklərim, ey asimanlar-

da sakin olanlar! 

Mən bina olunmuş asimanları, döşənmiş yerləri, nurlu 

ayı, nur verən günəşi, dövr edən fələyi, cərəyan edən dərya-

ları, seyr edən gəmiləri yalnız əbanın altında olan bu beş 

nəfərin məhəbbəti xatirinə xəlq etmişəm.” 

Cəbraili-Əmin soruşdu: “Ey Rəbbim, əbanın altında 

olanlar kimlərdi?” 

Allah-təala buyurdu: “Onlar Fatimə, onun atası, əri və 

oğlanlarından ibarət nübuvvət Əhli-beyti, risalət mədəni-

dirlər.” 

Cəbrail ərz etdi: “Ey Rəbbim, icazə verirsənmi, onla-

rın altıncısı olam?” 

Allah buyurdu: “Bəli, sənə icazə verirəm.” 

Cəbraili Əmin yer üzünə düşdü və dedi: “Salam ol-

sun, sənə, ey Rəsulullah, Əliyyi-Əla Xudavənd sənə salam 

göndərir, səni təhiyyətə və ikrama məxsus edir, buyurur: 



Hacı Həsən Hüseyni 

 

 302 

“And olsun izzət və cəlalıma, mən bina olunmuş səmanı, 

döşənmiş yeri, nurlu ayı, nur verən günəşi, dövr edən fələ-

yi, cərəyan edən dəryanı, seyr edən gəmiləri yalnız sizin 

xatirinizə və sizin məhəbbətiniz xatirinə xəlq etmişəm.” 

Allah mənə icazə verdi ki, sizin yanınıza daxil olam! 

Ey Rəsulullah, icazə verirsənmi?” 

Rəsuli-Əkrəm (s) buyurdu: “Salam olsun sənə, ey 

Allahın vəhy əmanətdarı, əlbəttə, bəli, sənə icazə verirəm.” 

Cəbrail də əbanın altına daxil oldu, atama dedi: “Hə-

qiqətən, Allah sizə vəhy edib buyurur: “Allahın iradəsi bu 

olmuşdur ki, siz Əhli-beytdən hər növ (zahiri və batini) çir-

kinlikləri aparıb sizi pak-pakizə qərar versin.” (“Əhzab”, 

33). 

Əli (ə) atama dedi: “Ya Rəsulullah, mənə xəbər ver, 

görüm, bizim əbanın altında oturmağımızın Allah yanında 

nə kimi fəziləti var?” 

Peyğəmbər (s) buyurdu: “And olsun məni haqq olaraq 

nübuvvətə məbus edib, məni nicat verən kimi risalətə se-

çənə, bizim bu xəbərimiz yer əhlinin məclislərindən hər 

hansı birində xatırladılsa və o məclisdə bizi sevənlərdən bir 

neçəsi olsa, hökmən onlara rəhmət nazil olar, məlaikələr 

onları əhatə edər, onlar bu məclisdən dağılışana kimi onlar 

üçün Allahdan bağışlanmaq diləyərlər.” 

Əli (ə) dedi: “Belə isə, and olsun Allaha ki, biz və bi-

zim şiələrimiz nicat tapdı, and olsun Kəbənin Rəbbinə.” 

Peyğəmbər (s) buyurdu: “Ey Əli, and olsun məni haqq 

olaraq nübuvvətə məbus edən və məni nicat verən şəxs ki-

mi risalətə seçənə ki, bizim bu xəbər yer əhlinin məclis-

lərinin hər hansı birində zikir olunsa və o məclisdə bizim 

şiələrdən və bizi sevənlərdən bir neçə nəfər olsa, Allah-təa-

la hökmən onların qəmlərini dağıdar (sevincə çevirər), qüs-



Əhli-beyt (ə) aşiqi Dədə Ələsgər 
 

 303 

sələrini aradan qaldırar, hacət istəyənlərin hacətini təmin 

edər. 

Əli (ə) dedi: “Belə isə, and olsun Allaha ki, nicat tap-

dıq və səadətə yetdik, həmçinin, şiələrimiz də nicat tapıb 

dünya və axirətdə səadətə yetdilər”. 

Burada “Pənci-Təni-Ali-Əba” dedikdə Həzrəti-Mə-

həmməd (s), Həzrəti-Əli (ə), Həzrəti-Fatimeyi-Zəhra(s.ə), 

İmam Həsən (ə) və İmam Hüseyn (ə); “on iki imam” de-

dikdə peyğəmbərimizin canişinləri olan on iki Əhli-beyt (ə) 

imamı, “çardəh” dedikdə “çahardəh-məsum” dedikdə 

Həzrəti-Məhəmməd (s), Həzrəti Fatimeyi-Zəhra (s.ə.) və on 

iki imam birlikdə nəzərdə tutulur.  

Bu mövzuya Aşıq Ələsgərlə yanaşı Ələsgər ocağının 

bir çox nümayəndələrinin və başqa el sənətkarlarımızın ya-

radıcılığında da rast gəlirik.  

 

Dar günümdə dadıma yet, ya Şahı-Mərdan mənim. 

Beş pəncü ali əba düzbədüz, on iki imam mənim. 
 

yaxud, 
 

Beş kimsənə olmasaydı, dünya tutmazdı qərar, 

Cəbrailə ustad oldu su üstündə aşikar [11, s.85]. 

(Aşıq Talıb) 

 

*** 

Çahardəhməsumi bir ğəni-Səttar, 

Doğru bilənlərin çox hörməti var.  

Musa, İsa, Xəlil, Adəmə aşkar, 

Xatəmi-ənbiyanın mərhəməti var [9, s.94]. 

(Növrəs İman) 

 



Hacı Həsən Hüseyni 

 

 304 

*** 

Çox müqəddəs Pənci-Ali -Əbaya,  

Rəsuli-Xudaya, ol Mustafaya. 

Xaki Xorasanda, Qərib Rzaya, 

Əziz imamlara tapşırram səni [10, s.111]. 

(Göyçəli Aşıq Nəcəf) 

 

*** 

Beş kimsənənin üzünə qərar tapıb durub dünya, 

Məhəmməd, Əli, Fatimə, Həsən, Hüseyni Müctəba. 

Əhməd deyər: Bari-Xuda “pənci-təni, ali-əba”, 

Yet ümmətin harayına, ruzi-qiyamət, ya Əli [12]. 

(Aşıq Əhməd Rüstəmov) 

 

*** 

Ey xoş ol kəslər Mühəmməd Mustafanı sevdilər, 

Oldular aşiq Əliyyəl-Mürtəzanı sevdilər. 

Sidqü ixlas ilə pənc ali-əbani sevdilər, 

Çardəh məsumtək müşkül güşanı sevdilər, 

Dəxi onlardan gözəl, yaxşı cəmaət görmədim. 

(M.P.Vaqif) [19, s.188]. 

 

*** 

Ey dil, yapış ol Əhmədi-Muxtar ətəyindən, 

   Ta kim nəfəsin var. 

 

Səflər dağıdan Heydəri- Kərrar ətəyindən, 

   Qəmdən bizi qurtar.  

 

Tut silsileyi-seyyidi-əbrar ətəyindən, 

    Onlardı dəhü çar. 

Həftad dü tən yavərü qəmxar ətəyindən, 

   Xoşxülq, xoşətvar. 

 

Hər xeyr tökülsə tökülür var ətəyindən, 

   Bir vazehü aşkar [13, s.308]. 

(Q.B.Zakir) 

 

Qasım bəy Zakir bu müstəzadında vurğulayır ki, in-

sanların bu dünyada və axirətdə səadətə, xoşbəxtliyə çatma-

sı üçün yeganə düzgün yol on dörd məsumun ətəyindən 

tutmaları və yetmiş iki nəfər Kərbəla şəhidlərindən ibrət 

almalarındadır.  

Bəndin son bölümü “nübüvvət” və “risalət” məsələ-

sinə ayrılmışdır: 

 

Yüz iyirmi dörd min peyğəmbərimiz, 

Hər birinin ayrı məqamı vardır. 

 

Şair ilk öncə məşhur yüz iyirmi dörd min peyğəmbər 

etiqadına işarə edir. Doğrudur, Qurani-Kərimdə 25, 28, 32 

və s. sayda peyğəmbərin adlarının çəkilməsi və ya onlara 

işarə edilməsi barədə təfsirlərdə məlumatlar vardır. Ancaq 

daha çox yayılmış fikir Qurani-Kərimdə 25 peyğəmbərin 

adının çəkilməsidir. Məlumat üçün qeyd etməliyik ki, 

“Ənbiya” (Peyğəmbərlər) surəsində 17 peyğəmbərin adı 

çəkilmişdir. Bu peyğəmbərlərdən bəzilərinin Hud, Yunis, 

Yusif, İbrahim, Məhəmməd və Nuhun (ə) adlarına Qurani-

Kərimdə ayrıca surələr də mövcuddur. 

Ustad sənətkar “Hər birinin ayrı məqamı vardır” de-

yərkən peyğəmbərlər (ə) arasındakı bəzi fərqlərə-üstün-

lüklərə işarə edir. Məsələn, yüz iyirmi dörd min peyğəmbə-

rin hamısı nəbi (xəbər gətirən) xüsusiyyətinə malikdirlər. 

Ancaq onlardan yalnız üç yüz on üç nəfəri rəsulluq (dini 

təbliğ) məqamına çatmışlar ki, onlara mürsəl peyğəmbərlər 

deyilir. Allah-təala “Səffat” surəsinin 182-ci ayəsində “Sa-

lam olsun mürsəl peyğəmbərlərə” deyə buyurur, onları xü-

susi yad edir. Bu üç yüz on üç peyğəmbərdən beşi “ülul-

əzm” (birinci dərəcəli) peyğəmbərlər sayılmaqdadır. (Nuh 

(ə), İbrahim (ə), Musa (ə), İsa (ə), Məhəmməd (s). Dörd 

peyğəmbər isə kitab sahibi peyğəmbər kimi məlumdur – 

Həzrəti-Musa (“Tövrat”), Həzrəti-Davud (“Zəbur”), Həz-

rəti-İsa (“İncil”) və Həzrəti Məhəmməd (s) (“Quran-

Kərim”).  

Qeyd etməliyik ki, peyğəmbərlərin (ə) məqam baxı-

mından bir-birilərindən fərqlənməsinə dair təfərrüatlara 

varmadan Qurani-Kərimdə də ayələrimiz vardır. Məsələn, 

“Biz elçilərin bəzisini digərlərindən üstün etdik. Bunlardan 

bəzisi ilə Allah danışmış, bəzisini dərəcələrlə yüksəlt-

mişdir” (“Bəqərə”, 253). 

Şeirin növbəti bölümündə Aşıq Ələsgər öz dinləyici-

lərinə və oxucularına Qurani-Kərim haqda müəyyən bilgi-

ləri bədii surətdə çatdırır: 

 

Altı min altı yüz altmış altı gül, 

Yüz on dörd surədi Quran, yəqin bil. 

Altmış nisbi, otuz süzi müttəsil, 

Doxsan min kəlmədə tamamı vardır. 

 

Tarix boyu Qurani-Kərimdəki ayələrin sayı barədə 

müxtəlif fikirlər söylənilmişdir. Hal-hazırda daha geniş 

yayılmış fikir Quranda altı min ikiyüz otuz beş (6235) ayə-

nin olmasıdır. Lakin, orta əsr alimlərinin əsərlərində və bəzi 

Əhli-beyt (ə) imamlarından gələn rəvayətlərdə 6666 rəqəmi 

önə çıxmaqdadır. Dədə Ələsgər də bu rəqəmə istinad etmə-

yi üstün bilmişdir. Tanınmış aşıqlardan olan Aşıq Kaman-

dar Əfəndiyev də “Gözəl” rədifli divanisində öz ustadı ilə 

eyni fikirdə olduğunu söyləmişdir: 

 

Oxuduqca nur çiləyir ayələrin danəsi, 

Hesabatda dörd altıdı, yüz on dörddü xanəsi. 

Böylə bir elmi dəryanın nurdandı pürşanəsi, 

Onu münəvvər yaradıb, böyük Yaradan gözəl. 

 

Aşıq Ələsgər sonrakı misralarda Qurani-Kərimin 114 

mükəmməl surədən, “altmış nisbidən, (yarım cüzvdən) və 

30 cüzvdən” ibarət olduğunu bəyan edir. Kitabda hansı bir 

yanlışlıq səbəbilə “nisf” kəlməsi “nisb” kimi getmişdir. 

“Doxsan min kəlmədə tamamı vardır” misrası isə xalq 

arasında geniş yayılmış bir rəvayətə işarədir. Bu rəvayətə 

görə Peyğəmbər (s) merac səfəri zamanında “sidrətül-mün-

təhanı” keçdikdən sonra Allahdan doxsan min dəyərli və 

əzəmətli kəlmə almışdır. Deyilənlərə görə, bu doxsan min 

kəlmədən 30 mini – Şəriət, 30 mini – Təriqət, 30 mini – 

Həqiqətlə bağlı olmuşdur: 

 

Dörd müxalif cəm olanda bil ki, əsması nədir? 

Elm ilə bilgil anın ismi-müsəmması nədir? [5, s.460]. 

 

(Bir-biri ilə ziddiyyət təşkil edən dörd şey bir yerə 

toplandıqda arif şəxs gərək onun adını mütləq bilsin. Hə-

min ad isə kodlaşdırılaraq gizli şəkildədir. Odur ki, bunu 

yalnız batini elmlər vasitəsilə bilmək olar).  

“Dörd müxalif” dedikdə şair aşağıdakı cəhətləri nə-

zərdə tuta bilərdi: 

a) Su, od, torpaq, hava; b) Şəriət, Təriqət, Mərifət, 

Həqiqət; 

Həzrəti-Məhəmməd (s) buyurmuşdur: “Şəriət mənim 

sözlərim, Təriqət mənim əməllərim, Həqiqət mənim real 

vəziyyətim, gerçək durumum, Mərifət (Allahı tanımaq) isə 

sərvətimin başı, yəni varlığımın mahiyyətini təşkil edən 

mənəvi-əxlaqi resursum, ehtiyat mənbəyim, müsbət gücüm 

və pozitiv enerjimdir”.  

Aşağıdakı beyt bu fikrin şairin yaradıcılığında geniş 

yer tutduğunu danılmaz biçimdə sübuta yetirir:  

 

Həm Şəriətlə Təriqət, həm Həqiqət, Mərifət, 

Ayətul-elmul-yəqin, elm ilə Qurandır Əli [15, s.65]. 

  

1, 2, 3 və 4 rəqəmləri: bunun özü də 2 şəkildə başa 

düşülə bilər: 1) Şimal, Cənub, Şərq və Qərbi göstərən dörd 

cəhət kim; 2) Bu rəqəmlərin istər ayrılıqda, istərsə də üzvi 

uyarlıqda Hürufilik təlimində kəsb etdiyi simvolik semioti-

ka (rəmzi işarələr düzümü). 

Bu rəvayətin bədii əksi ilə həm Dədə Ələsgərin, həm 

də başqa sənətkarlarımızın əsərlərində də rastlaşırıq:  

 

Geydim qəm libasım yasin içində, 

Gələcək Nəkreyn ya sin içində. 

Doxsan min kəlmədə “Yasin” içində, 

Neçə yerdə müttəsildi “dal”, “dal”a?  

[4, s.165]. 

*** 

Çıxdı meraca Məhəmməd, qıldı doxsan min kəlam, 

Sirri-Həqq həm məhrəmi-əsrar sənsən, ya Əli.  

(Ş.İ.Xətai) [6, s.252]. 

 

*** 

Oyanıb qəflətdən, açdım gözümü, 

Ərənlər payinə sürtdüm üzümü, 

Dindirdilər, haqq söylədim sözümü, 

Doxsan min kəlməyə bəyan dedilər [18, s.70]. 

(Qurbani) 

 

*** 

Doxsan min kəlmədə doludur camın, 

İçginən qırxlardan, alginən kamın. 

İstəyəsən bişə qalmaya xamın, 

Eşqin kürəsində gir, yan, dedilər [16, s.144].1 

 

Qoşmanın dördüncü bəndində Dədə Ələsgər Qurani 

elmlərdən namaz, azan və təcvidlə (gözəl oxunuş) bağlı bir 

sıra məsələlərdən söhbət açır: 

 

Elmi-ibadətdi əcayib Quran, 

On yeddi rəkətdi, on səkkiz xoş han. 

Əlli bir sünnətdi, yerbəyer qılan, 

Məxrəci, səktəsi, iqdamı vardır. 

 

                                                           

1 Məhərrəm Qasımlı Aşıq Qurbanidən olan bu bəndi ilk dəfə Aşıq Oruc 

Göyçəlinin dilindən qələmə almışdır. 

Göründüyü kimi şair Qurani-Kərimi oxumağı, öyrən-

məyi və ona düzgün əməl etməyi, “elmi-ibadət”i – yəni Al-

laha saleh bəndə olmaq, daim ilahi bir təfəkkürlə yaşamaq 

məktəbi adlandırır. 

“On səkkiz rəkət” deyildikdə vacib gündəlik namaz-

lar, “on səkkiz xoş han” (on səkkiz xoş oxuyan) deyildikdə 

islamın nişanəsi olan azandakı on səkkiz vacib cümlə 

nəzərdə tutulur. 

Əhli-beyt (ə) məktəbində isə “Əşhədü-ənnə Əliyyən 

vəliyyullah” da müstəhəb bir əməl kimi azanın tərkibinə 

daxil edilir. Özünə qarşı tələbkar olan ulu sənətkar başqa-

larına da ibadət və itaət məsələlərində nizam-intizamı və 

dolğunluğu gözləməyə dəvət edir. Bu baxımdan “əlli bir 

sünnətdi, yerbəyer qılan” – deyrkən şair on yeddi rükət 

gündəlik vacib namazla, 34 rükət nafilə namazı birlikdə 

götürür və buna müntəzəm əməl etməyi tövsiyə edir bu da 

İmam Məhəmməd Baqirin (ə) müvafiq hədisinə uyğundur: 

“Bizim tərəfdarlarımız o insanlardır ki, onlar gündəlik 51 

rükət namaz qılırlar”. 

Bəndin son misrasında “məxrəc”, “səktə” və “idğam” 

(kitabda yanlışlıqla “iqdam” kimi getmişdir) kimi təcvid 

terminlərinə toxunulur.  

1. “Məxrəc” – odur ki, hərfləri tələffüz edərkən səsin 

xaric olduğu yer, başqa sözlə desək, səsin əmələ gəldiyi və 

tələffüz edildiyi yer qiraət və təcvid elmində məxrəc 

adlanır. Hər bir hərfin müəyyən məxrəci vardır. Hərflərin 

məxrəclərinin sayı barədə müxtəlif nəzəriyyələr də vardır. 

Qiraət və təcvid elminin alimləri məxrəclərin sayının 14, 

16, yaxud 17 olduğunu qeyd edirlər. Bu üç nəzəriyyə ara-

sında ən məşhuru İbnul Cəzəri nəzəriyyəsidir. O, hərflərin 

məxrəclərinin sayının 17 olduğunu bildirib. Biz də ona 

söykənirik. Bütün hərflər danışıq üzvlərinin əsas beş nahi-

yəsində əmələ gəlir və bunlar aşağıdakı kimi adlanır: 1. Cof 

nahiyəsi – yəni ağız boşluğu, 2. Həlq nahiyəs – yəni boğaz 

boşluğu, 3. Lisan nahiyəsi – yəni dil, 4. Şəfəteyn nahiyəsi – 

yəni dodaqlar, 5. Xəyşum nahiyəsi – yəni burun boşluğu. 

2. “İdğam” – sözünün lüğəti mənası bir şeyi başqa bir 

şeyə daxil etmək, birləşdirmək deməkdir. Təcvid elmində 

isə səslərin qovuşmasına “idğam” deyilir. Səsləri ardıcıl, 

rabitəli oxumaq onları ayrı-ayrı oxumaqdan daha asan və 

rahatdır. Ona görə də ayrı-ayrı sözlərdə gələn eyni cinsdən 

olan səsləri, məxrəcləri eyni olan səsləri, habelə, məxrəcləri 

bir-birinə yaxın olan səsləri ardıcıl oxuyarkən onları müəy-

yən qaydalar əsasında “idğam” etmək lazımdır. Bu zaman 

birinci samit oxunmayır, ikinci samit isə təşdidlə deyilir 

[17, s.37]. 

3. “Səktə” – Qiraət və təcvid elmində səktə odur ki, 

hər hansı bir hərfin üzərində “sin” hərfi qoyulur. Səktə – is-

tilahi mənada odur ki, hər hansı bir yerdə dayanıb, yəni 

“səktə” işarəsi olan yerdə dayanıb nəfəs almadan və nəfəs 

vermədən iki-üç saniyə dayanaraq təzədən qiraəti davam 

etdirməyə “səktə” deyilir. Qurani-Kərimdə dörd yerdə, bəzi 

çaplarda isə beş yerdə verilmişdir (“Əl-Kəhf”, 1; “Ya-Sin”, 

52; “Əl-Qiyamə”, 27; “Əl-Mütəffifin”, 14; “Əl-Haqqə”, 

28). 

Yuxarıda göstərilən ayələri oxuyarkən bu işarədə da-

yanmaq və nəfəs çəkmədən oxunuşu davam etdirmək la-

zımdır [17, s.117]. 

Şair-aşıq qoşmanın möhürbəndində özünün acılı-şi-

rinli həyatından bəhs edir danışır, axirət aləmi ilə bağlı bəzi 

məlumatlar verərək günahların, çirkin əməllərin dəhşətli 

sonluğu ilə əlaqədar bizi xəbərdar edir: 

Ələsgərəm, qəmdən olmaram azad, 

Haqdı mizan, Sirat-puli-qiyamat. 

Üsyan, tüğyan, çaşqın, düşgün, bisavad, 

Ah çəkmək dilimdə müdamı vardır. 
 

Birinci misrada “qəmdən olmaram azad” – deyərkən 

şair bir tərəfdən həyatı boyu yaşadığı ağrı-acılara, digər tə-

rəfdən isə qiyamət günü, axirət aləmi ilə bağlı məsuliyyət 

nigaranlıqara işarə edir.  

Möhkəm əqidəli bir müsəlman kimi Dədə Ələsgər öz 

oxucusuna mizan tərəzinin, sirat körpüsünün və qiyamət 

gününün haqq – yəni labüd, qaçılmaz olduğunu təkidlə çat-

dırır. Sözsüz ki, bütün bunlar Quran və hədis qaynaqlarımı-

za əsaslanır.  

Məsələn “And içirəm Qiyamət gününə” (“Qiyamət”, 1). 

(Həmin gün) Tərəzisi ağır gələn (yaxşı əməlləri pis 

əməllərindən çox olan) kimsə, (cənnətdə) xoş güzəran için-

də olacaq! Tərəzisi yüngül gələn (yaxşı əməlləri pis əməl-

lərdən az olan) kimsənin isə məskəni Haviyə (cəhənnəmin 

dibi) olacaqdır! Sən nə bilirsən ki, o, (haviyə) nədir?! O, 

çox qızmar bir atəşdir (“Əl-Qariə”, 6-11). 

“Bu, haqq olan gündür. Kim dilərsə, (iman gətirib 

ibadət və itaət etməklə Rəbbinə tərəf qayıdan bir yol tutar! 

“Həqiqətən, biz sizi yaxın bir əzabla (Qiyamət gününün 

əzabı ilə) qorxutduq. O gün insan öz əlləri ilə etdiyi yaxşı, 

pis əməlləri görəcək, kafir isə: “Kaş (bu əzabı görməmək 

üçün) torpaq olaydım!” – deyəcəkdir” (“Nəba”, 39-40). 

Qurani-Kərim ayələrinə əsasən, zülm, ədalətsizlik və 

haqsızlıq xalqların həlak və şəhərlərin viran olmasında ən 

təsirli günahlardandır. Allah-təala Nuhun qövmü barəsində, 

o Həzrətə xitab edərək buyurur: “...Zülm edənlər barədə 

Mənə müraciət etmə; çünki onlar suda boğulacaqlar” 

(“Hud”, 37). Ad qövmü barəsində buyurur: “Həqiqətən) 

qorxunc və haqq (bir səs onları bürüdü. Biz onları saman 

çöpünə döndərdik. Zalım tayfa məhv olsun!” (“Muminun”, 

41). Səmud qövmü barəsində buyurur: “Bu, zülmləri üzün-

dən onların bomboş, viran qalmış evləridir. Həqiqətən, 

bunda anlayıb bilən bir qövm üçün ibrət vardır” (“Nəml”, 

52). Lut qövmü barəsində buyurur: “Elçilərimiz (mələklər) 

İbrahimə müjdə gətirdikləri zaman dedilər: “Biz bu məm-

ləkət əhlini məhv edəcəyik; çünki onlar zalımdırlar!” (“Ən-

kəbut”, 31). Şüeyb qövmü barəsində buyurur: “...Zülm 

edənləri) dəhşətli, qorxunc (bir səs bürüdü və onlar öz ev-

lərində dizüstə düşüb qaldılar (həlak oldular)” (“Hud”, 94). 

Firon və onun əsgərləri barəsində buyurur: “Onu və əsgər-

lərini tutub dənizə atdıq. Bir gör zalımların axır-aqibəti 

necə oldu?!” (“Qəsəs”, 40). Səbt səhabələri barəsində bu-

yurur: “...Zülm edənləri itaətdən çıxdıqları, günah işlətdik-

ləri üçün şiddətli bir əzabla həlak etdik.” (“Əraf”, 165). 

Ümumiyyətlə, bütün qövmlər və millətlər barəsində buyu-

rur: “Sizdən əvvəl neçə-neçə nəsilləri (ümmətləri) peyğəm-

bərləri aşkar möcüzələrlə gəldikləri halda, zülm etdikləri və 

iman gətirmədikləri zaman məhv etdik. Biz günahkarları 

belə cəzalandırırıq!” (“Yunis”, 13). Başqa bir ayədə belə 

buyurur: “O məmləkətləri (onların əhalisini) zülm etdikləri 

zaman həlak etdik. Biz onları məhv etmək üçün vaxt 

müəyyən etmişdik” (“Kəhf”, 59). 

Qiyamət günü ən çox həsrət çəkəcək insan “Qiyamət 

günü hamıdan çox peşman olan insanlar o kəslərdir ki, axi-

rətini başqasının dünyasına satmışdır”. Qiyamət gününün 

adlarından biri də “Həsrət günü”dür. Qiyamətdə həsrət çə-



Hacı Həsən Hüseyni 

 

 314 

kənlərdən biri dünyada olan zaman yaxşı yoldaş tapma-

dığına görə peşmançılıq edəcəksə digəri də peyğəmbərin 

davamçısı olmamasına görə özünü danlayar. O deyər: “Vay 

olsun mənə! Kaş (mənim azmağıma səbəb olan) filankəsi 

(özümə) dost tutmayaydım” (“Furqan”, 28). “O yenə deyər: 

“Və (yada sal) o gün(ü) ki, zalım öz əllərinin arxasını çey-

nəyərək deyəcək: “Kaş peyğəmbərlə birlikdə (mən də Alla-

ha tərəf gedərək) bir yol tutaydım” (“Furqan”, 27). Qiya-

mətdə özlərini danlayanlar möminlərin vəziyyəti ilə öz və-

ziyyətlərini müqayisə edərək peşmançılıq çəkəcəklər Qu-

ran: “(Amma bu) sonra onlar üçün bir həsrət (dağı) olacaq-

dır və daha sonra məğlub olacaqlar. Kafirlər (Qiyamət günü 

öz qəbirlərindən) Cəhənnəmə doğru toplanacaqlar” (“Ən-

fal”, 36). Daha çox həsrət çəkən isə axirətini başqasının 

dünyası ilə dəyişəndir. Həzrəti-Peyğəmbər (s): “Qiyamət 

günü hamıdan çox peşman olan insanlar o kəslərdir ki, axi-

rətini başqasının dünyasına satmışdır”.  

İmam Əli (ə) buyurur: “Qiyamət günü ən böyük təəs-

süf o kəsin təəssüfüdür ki, qəbuledilməz yolla mal əldə 

edib, cəhənnəmə gedər. Həmin malı da o kəsə irs qoyar ki, 

Allahın itaətində xərcləyərək, behiştə gedər”. 

 İmam Sadiq (ə) buyurmuşdur: “Hər kəs mömini yox-

sulluğuna görə alçaq saysa, Allah-təala da qiyamət günü 

onu xalq qarşısında rüsvay edər”. 

Bütün bunların mənəvi ağırlığını dərk edən sənətkar 

özünün bədii timsalında insanlara Allaha asi olmaqdan, az-

ğınlıqdan, doğru yolu tapa bilməməkdən, cəhalətdən, na-

danlıqdan uzaq olmağa və həm bu dünyada, həm də axirət 

aləmində səadətə yetişməyə dəvət edir. 

Bu məsələlərlə bağlı poetik parçalara, nümunələrə 

həm aşığın öz yaradıcılığında, həm də başqa el sənətkarla-

rımızın şeirlərində də tez-tez qarşılaşırıq: 

 

Ələsgərəm, qəmü möhnətdi yüküm, 

Fil çəkməz bu dərdi, mən necə çəkim!? 

Haqq ilə nahaqqı axtaran hakim, 

Tapar qulaq ilə göz arasında [4, s.47]. 

 

Yığılar məxluqat, qurular məhşər, 

Boyunlarda kəfən, əllərdə dəftər [4, s.70]. 

 

*** 

Sal yada, qabaqda haqdı, ölüm var, 

Qaranlıq guşədə tək qalı məzar. 

Sual, Sirat, mizan, cəhənnəm aşkar, 

Olacaq biz üçün nar havasın gör. 

 

 Haramdan halala sən eylə diqqət, 

Divani məşhərdə olma xəcalət. 

Növrəs İman, gələr ədlü ədalət, 

Öz işin saf eylə, iltimasın gör [9, s.54]. 

(Növrəs İman) 

 

Yekun olaraq bunu deyə bilərik ki, Dədə Ələsgər 

“Vardır” rədifli qoşmasında bir çox dini-fəlsəfi və elmi 

mətləblərə toxunmuş, var qüvvəsilə oxucusunun və dinləyi-

cisinin islami və elmi baxımdan maariflənməsinə çalışmış-

dır. Bu da şair-aşığın milli-mənəvi və dini-ictimai mövzu-

lara nə qədər bağlı olduğunu, nə qədər həssaslıqla yanaş-

dığını göstərir. 

“YA ƏLİ” RƏDİFLİ ŞEİRİN TƏHLİLİ 
 

Bismillahir-Rəhmanir-Rəhim! 

Ya Allah ya Rəsul ya Əli səndən mədəd! 

 

Dədə Ələsgər Azərbaycan aşıq ədəbiyyatının zirvəsi 

hesab edilən haqq aşiqidir. Bu ilki tədbirlər fonunda onun 

poeziyasının indiyə qədər tam olaraq işlənməmiş hissəsi 

barədə söz açmağa çalışacağıq. Aşığın istər islami-əxlaqi, 

istər fəlsəfi-poetik aspektlərinin açıqlanması istiqamətinə 

daha çox önəm verməyi lazım bildik. 

Çünki, Aşıq Ələsgər sadəcə qoşma, gəraylı, təcnis və 

s. aşıq şeir formalarında yazan, saz çalıb məclislər aparan 

bir aşıq deyil. Onun bizim bilmədiyimiz bir çox xüsusiy-

yətləri var. Adətən tədqiqatçılar və aşıq sənətinin bilicəri 

sənətkarın yaradıcılığını araşdırır və ən mükəmməl nümu-

nələri təqdim edirlər. Hətta, bu da onun şəxsiyyətinin tam 

açılmasına imkan vermir. 

Bu mövzuda bir neçə məqalə müxtəlif kitab və dər-

gilərdə, dövrü mətbuatda çap olunub.  

Biz bu məqalədə Aşıq Ələsgərin dini-dünya görüşü, 

fəlsəfi düşüncələri və təriqət motivləri barədə dəqiq tə-

səvvür yaradan “Ya Əli” qoşmasını təhlil etməyə çağı-

şacayıq.  

 

Sidqinən tutmuşam, çağırram səni, 

Xeybərin qalasın alan, ya Əli!  

Hər kim ayırırsa yarı-yarından,  

Elə tacü taxtın talan, ya Əli! [2, s.100]. 

“Sidqinən tutmuşam çağırram səni” – bu misrada 

haqq aşiqi Dədə Ələsgər islam dinində məşhur olan dualar-

dan biri “Nadi-Əli” duasından söhbət açır və insanları el-

min qapısı olan Möminlər Ağası Həzrəti-Əlidən (ə) imdad 

diləməyə çağırır. “Nadi-Əli” duası iki beytdən ibarət olan 

bir duadır və özünəməxsus xüsusiyyətləri vardır. Belə ki, 

on bir gün ərzində “Ya-Sin” surəsini oxuyub və surədəki 

hər “mubin”ə çatdıqda (“Ya-Sin” surəsində 7 yerdə “mu-

bin” sözü işlənmişdir) bu duanı oxuduqda yuxuda Həzrəti-

Əlini (ə) görmək olur. Müşkül bir iş üçün və övlad sahibi 

olmaq üçün bu dua 7 dəfə oxunur, ruzi üçün sübh vaxtı 9 

dəfə, borcu qaytarmaq üçün 15 gün ərzində 22 dəfə oxu-

maq məsləhət görülüb. Bu deyilənlərdən başqa bu duanın 

bir çox xüsusiyyətləri vardır ki, onları qeyd etməyi özümü-

zə borc bilirik. 

 Mübarək “Nadi-Əli” duası 2 beytdən ibarətdir:    

 

 جائِبنادِ عَليا  مَظهَرَالعَ 

ائِب  تجَِدهُ عَوَنا  لَکَ فِی النوَ 

  کلَُّ هَمٍ وَغَمًّ سَيَنجَلی

 بوَِلْيَتِکَياعَلِیُّ ياعَلِیُّ ياعَلِیُّ 

Oxunuşu: 

Nadi Əliyyən məzhərəl-əcaib! 

Təcidhu əvnən ləkə fin-nəvaib. 

Kullu həmmin və ğəmmin səyəncəli, 

Bi vilayətikə ya Əliyyu, ya Əliyyu, ya Əliyyu! 
 

Tərcüməsi: 
Əcaibləri aşkara çıxaran Əlini (ə) çağırır! 

Onu sənə çətinliklərdə kömək edən görərsən! 

Bütün qüssə və kədər çəkilib gedər, 

Sənin vilayətinlə ya Əli (ə), ya Əli (ə), ya Əli (ə). 

Seyyid Əzim Şirvani də bir qəzəlində “Nadi-Əli” dua-

sından söhbət açır: 

 

Seyyid düşəndə möhnətə “Nadi-Əli” oxur, 

Müşkülquşa cahanda “şəhi-la fəta”imiş. 

 (S.Ə.Şirvani) 

 

S.Ə.Şirvani də bu beytlə bir daha haqq Aşiqi Dədə 

Ələsgər kimi “Nadi-Əli” duasınınn fəzilətlərini vurğulayır. 

Seyyid özünə və Həzrəti-Əlinin (ə) vilayətini qəbul edən 

insanlara çatdırır ki, yaşadığımız bu fani dünyada müşkül 

işləri həll edən möminlər ağası Həzrəti-Əlidir (ə). Beytdə 

işlənilən “şəhi-la fəta” sözündən məqsəd “Ühüd” müharibə-

sində Allah-təala tərəfindən vəhy mələyi cənabi Cəbrail (ə) 

vasitəsi ilə Həzrəti-Əliyə (ə) gətirilən “Zülfüqar” adlı qılın-

cın üstündə yazılan “La-fəta illa Əli, la seyfə illa Zülfüqar” 

– “Əlidən şücaətli igid, Zülfüqardan kəsərli qılınc yoxdur” 

şüarıdır.  

“Nadi-Əli” motivi ilə biz Növrəs İman yaradıcılığında 

da rastlaşırıq: 

 

Əzalarım yeksər ağlar dəmadəm, 

Tamami bəndləri çox gətirir qəm. 

Oxuram hər gündə dilimdə mən cəm, 

“Nadi-Əli” Şahsuvarı çağırram [18, s.31]. 

 

Aşıq Abbas Tufarqanlı da çətin anlarda “Nadi-Əli” 

duasını oxuyar və bu duada adı zikr olan möminlər ağası 

Həzrəti-Əlini (ə) dadına çağırardı və nicat tapardı:  

İstərəm Şiri-Xudanı,  

Ağamı, Şahi-Mərdanı. 

Mən Abbası-binəvanı, 

Ağlar qoyan hara getdi? [7, s.168]. 

 

Və yaxud: 

 

Müşküldə qalıb çağırram səni, 

Yetiş bir dadıma, ay ağa, haray. 

Pərvanə tək yandım şəmi oduna, 

Piltə tək qovruldum oy ağa, haray [7, s.168].  

 

İkinci misrada “Xeybərin qalasın alan, Ya Əli” deyər-

kən Dədə Ələsgər Həzrəti-Əlini (ə) Allahın böyük şiri və 

Xeybər qapısının fatehi kimi vəsf edir.  

Xeybər döyüşü Peyğəmbərin (s) Xeybər yahudiləri 

etdiyi döyüşdür ki, hicrətin 7-ci ili (miladi 629-cu il) 

Məhərrəm ayında başlayıb Səfər ayında müsəlmanların qə-

ləbəsi ilə nəticələnmişdir. Xeybər yəhudiləri Mədinədən 

qovulmuş yəhudilərə pənah vermələri və bir sıra ərəb qəbi-

lələrini müsəlmanların əleyhinə təhrik etmələri müharibəyə 

səbəb oldu. Bu müharibədə də müsəlmanlar qələbə çaldılar 

və bağlanmış müqaviləyə əsasən döyüşdə iştirak edən yə-

hudilər ailələri ilə birlikdə Xeybər ərazisini tərk etməli idi-

lər. Xeybər Ərəbistanda, Mədinə şəhərinin yaxınlığında ki-

çik bir şəhərdir. Habelə, Mədinə ilə Levant yolunda keç-

mişdə 7 qala və təsərrüfatı olan bir sahədir. Bu sahə, hic-

rətin 7-ci ilində İslam Peyğəmbərinin (s) əmri ilə Həzrəti-

Əlinin (ə) tərəfindən fəth edilmişdir.  

Xeybərin qalaları bunlardan ibarət idi: 

1) Həsni- Naim;  

2) Həsni-Təmuz;  

3) Həsnül-Səlam;  

4) Həsnül-Şəqq;  

5) Həsnül-Nətah; 

6) Həsnül-Vətih; 

7) Həsnül-Kətibə. 

Bu qalaların cəminə Xəyabir (Xeybər) deyirlər.  

Adları keçən qalalar üstdən aşağıya bir-bir Həzrəti-

Əlinin (ə) əli ilə Xeybər döyüşü əsnasında fəth edilmişdi.  

Xeybərin fəthindən sonra Həssan ibn Sabit kimi bəzi 

şairlər bu qəzvə haqqında şeirlər yazdılar. Həssan ibn Sa-

bitin Xeybərin fatehi İmam Əli (ə) haqqındakı şeiri belədir: 

“Əli göz xəstəliyindən əziyyət çəkirdi,  

Onu müalicə etmək üçün vasitə axtararkən heç nə ta-

pılmamışdır. 

Allah Rəsulu (s) onu ağzının suyu ilə yaxşılaşdırana-

dək, 

Nə mutlu sağaldana və nə mutlu sağalana. 

Və dedi: Bu gün bayrağı Allahı sevən çox igid və 

cəsarətli birinə verəcəyəm.  

Allah da, Mən də onu sevirik. Allah onun əlilə açdı 

möhkəm qalaları”. 

Həzrəti-Əlinin (ə) “Nəhcül-Bəlağə” əsərinə ətraflı 

şərh yazmış məşhur ərəb alimi İbni-Əbil Hədidin Xeybər 

döyüşü zamanı Həzrəti-Əlinin (ə) qala qapısını necə qopar-

masını tərənnüm edən bir beyti ilə kifayətlənirik: 

Ya qaşəl Babilləzi ən həzziha,  

Əcəzət əküffü ərbəunə və ərbəu. 

 

Beytin məzmunu bundan ibarətdir: “Ey o qapını qo-

pardan (Əli (ə)), səndən sonra həmin qapını qaldırmaqda 44 

nəfərin aciz olduğunu gördüm”. 

 

Nə Xuda desəm səzadır, nə bəşər desəm rəvadır, 

Necə versəm ad xətadır şəhi-mülki-lafətayə!  

(S.M.Şəhriyar) 
 

S.M.Şəhriyarın bu beytdə işlətdiyi “lafəta” sözü Həz-

rəti-Əlinin (ə) Xeybər müharibəsindəki şücaətinə işarədir. 

Həmin davada Əli (ə) Xeybər yəhudilərinin başçısı, nəhəng 

cüssəli Mərhəblə təkbətək döyüşdə öz Zülfiqar qılıncı ilə 

ona elə bir zərbə vurdu ki, Mərhəbin dəbilqəsi, daşdan yo-

nulmuş papağı, zirehi və başı parçalandı. Bu halda asiman-

dakı mələklər bu sözləri oxudular: “La fəta illa Əli, la seyfə 

illə Zülfiqar” (Əlidən başqa cavanmərd, Zülfiqardan başqa 

qılınc yoxdur). Bu sözləri bütün qoşun əhli eşitdi. 

Mərhəbin qətlindən sonra yəhudilər qalaya çəkilib, 

qapını bağladılar. Əli (ə) qalanın qapısını çərçivədən qopa-

rıb çıxardı və İslam qoşunu qalaya daxil olub, onu fəth etdi. 

Müharibədən sonra müsəlman qoşunundan 40 nəfər 

qüvvətli kişi o qapını yerindən qaldıra bilmədi. Həzrəti-Əli-

dən (ə) qapını necə qopardığını soruşanda, belə cavab ver-

di: “Mən o qapını bəşəri qüvvə ilə deyil, ilahi qüvvə və qi-

yamət gününə imanla qoparıb qaldırdım”) [26, s.159-160]. 

Biz bu motivlə həm Aşıq Ələsgər yaradıcılığında, 

həm də bir çox başqa sənətkarların yaradıcılığında rastla-

şırıq: 

Bismillahir-Rahmənir-Rahim! – deyib,  

Sidq ilə çağırram Şahi-Heydəri. 

Qeyzə gəlib bir əlində götürdü,  

Səksən min batmanlıq dəri-Xeybəri [2, s.98]. 
 

*** 

Haqq buyurdu Şiri-Əzəm Heydərə,  

Şəhadət barmağın saldı Xeybərə. 

Şəmameynən getdi ol Şəhrizərə,  

Ağam orda boran-qarı çəkibdi [9, s.101]. 

(Qurbani) 
 

*** 

İgid lazım bu meydanda durmağa, 

Müjgan oxun şirin cana vurmağa, 

Bir əbu Əntərə qılınc vurmağa, 

Ağam Əli əldə Zülfüqar gərək [13, s.56].  

(Aşıq Alı) 
 

*** 

 Çaldı Zülfüqarı, böldü Əntəri, 

Tamaşaya gətdi o mələkləri. 

Mübarək dəstiylə dəri-Xeybəri, 

Götürüb kənara atdığın deyim [20, s.36]. 

(Göyçəli Aşıq Nəcəf) 
 

*** 

Qaldırıb Xeybəri yerindən atan, 

Tifilkən Ağ Divin bəndini çatan. 

Özünü qul edib Bərbərdə satan, 

Sən Əliyyi-Mürtəzanı neylədin? [21, s.30]. 

(Xındı Məmməd) 

*** 

Gedəndə rəzmi-Xeybərə, Əli, əmiri “La fəta”, 

Dalınca ol Qəzənfərə nəbi, oxurdu “Həl-Əta”. 

 

 Gedib o şah vüqar ilə nəzərdə tutdu Xeybəri, 

Vurub daş üstə nəsb qıldı beydəqi Müzəffəri. 

Dolandı rəzmi-şövq ilə o şahi-din qəzənfəri, 

Nəhibi vurdu qəhr ilə ki: “Ey güruhi-kafəri!” 

Mənəm Əliyyi Murtəza, mənəm behişt sərvəri, 

Mənəm Əmiri-möminan, mənəm imami-müqtəda! 

 

O dəmdə Mərhəbi-ləin baxıb soluna-sağına, 

Əli adın eşitcəyin üşütmə düşdü canına, 

Çevirdi qaçmağa üzün, oxun qoyub kamanına, 

Qılınc əlində Şahi-din yetişdi o məlainə, 

Bölüb özün və mərkəbin dünüm batırdı qaninə, 

Bu zərbi-dəstə ərşdə mələk deyərdi “Mərhəba”. 

 

Cəhimə eylədi rəvan, kəsib başın o kafərin, 

O dəmdə pirü həm cavan deyərdilər “yüz afərin” 

Çün Haris, Əntər ol zaman belə görüb bəradərin, 

Səbi tək etdilər fəğan, ucaltdılar sədalərin, 

Əli verərmi heç aman? Tez aldılar cəzalərin! 

Bu naibi peyəmbərə tamami-şiələr fəda! 

(Səlman Rəhimli) [28, s.368-369]. 

 
Əvvəlki məqalələrdə Xeybər döyüşü və qalası barədə 

müfəssəl məlumat verildiyindən (bax: “Sidq ilə çağırram 

Şahi-Heydəri!” (Tilavət) başlıqlı məqaləyə) bu məqalədə 

yığcam məlumatla kifayətlənirik.  

Xeybər qalasının fəthini təsvir və tərənnüm etdikdən 

sonra Əhli-beyt (ə) aşiqi Dədə Ələsgər ilk Əhli-beyt (ə) 

imamı, Peyğəmbərimizin (s) “Ya Əli, sən məndənsən, mən 

də səndən”, “Mən elmin şəhəriyəm, Əli isə onun qapısıdır” 

– deyə bəşəriyyətə tanıtdığı Həzrəti-Əlinin (ə) çox yönlü 

fəzilətlərinə diqqət çəkir: 

 

Hər kim ayırırsa yarı yarından,  

Elə tacü taxtın talan, ya Əli!  

 

3-cü və 4-cü misralarda haqq aşiqi Dədə Ələsgər xalq 

arasında dolaşan bir rəvayətə işarə edir: “Deyilənlərə görə 

ədalətsiz bir xan öz nökərinə aldığı gözəl bir qıza tamah 

salır, onların birgə həyatına mane olur, hətta, təzə gəlini bir 

qəfəsdə həbs edir. Bir gün xanın sürüsündəki danalardan 

biri itir. Xan nökəri onu axtarmağa göndərir. Nökər çox ax-

tarışdan sonra yorğun və bikef halda bir çayın kənarında 

əyləşir. Digər tərəfdən nəql olunduğuna görə Aşıq Ələsgər 

şagirdlərindən biri ilə ilə səfərə çıxmışdı. Yolda bir sahibsiz 

dana görürlər. Aşıq Ələsgər şagirdinə deyir ki, bu dana qoy 

bizim bələdçimiz olsun. Bəlkə bunda bir səbəb vardır. Bir 

qədər yol getdikdən sonra çayın kənarında oturmuş nökəri 

görürlər. Nökər itmiş dananı tapdıqlarına görə onlara təşək-

kür edib, aşığı xanın qonağı olmağa dəvət edir. Yol boyu 

başına gələnləri aşığa danışır. 

Xan dananın tapılmasına sevinsə də qonaqlara lazımi 

ehtiram göstərməyib, onları torpaq otaqda yerləşdirir, özü 

isə namaz qılmaq üçün dəstəmaz almağa gedir. Bunu görən 

Aşıq Ələsgər sazı sinəsinə basıb “bax-bax” rədifli şeirini 

oxuyur: 

Şəirət oxuyan, təriqət bilən, 

Haqlıq eyləyirsən, haqq dinə bax-bax! 

Qalmayıb dünyada “mənəm” deyənlər, 

Həzrət Süleymanın taxtına bax-bax! 

 

Oxuduğun Quran hardadı, hanı?! 

Hansı yola dəvət edir insanı?! 

Salıbsan zindana gözəl bir canı, 

İqbalına bax-bax, baxtına bax-bax! 

 

Ələsgərin könlü geyib qaralar, 

Şəfa bulmur qəlbindəki yaralar. 

Qoca səfa sürər, gözəl saralar, 

Tarixinə bax-bax, vaxtına bax-bax!  

[3, s.10-11]. 
  

Xan Aşıq Ələsgəri tanıdıqdan sonra nökərə göstəriş 

verir ki, onları qonaq otağına aparsın və lazımi qulluq gös-

tərilsin. Sonra xan Aşıq Ələsgərdən xahiş edir ki, nökərlə 

bu qızın toy məclisini aparmağa razı olsun. Toy əsnasında 

qızı qəmgin, pərişan görən Aşıq Ələsgər aşağıdakı qoşmanı 

oxuyur: 
 

O qəmli könlünü, müşkül halını, 

Düşünən də yazıq, bilən də yazıq! 

Ağlasan ağlaram, mən səndən betər, 

Dağladın sinəmi güləndə, yazıq! 

 

Bir mərdi sevəydin, sirdaş olaydın, 

Könlün istəyənə peşkəş olaydın, 

Ya da quruyaydın, bir daş olaydın, 

Bəzənib bu evə gələndə, yazıq! 

Ələsgər durarmı mətah satmasa, 

İgid sarsıyarmı, baxtı yatmasa!? 

İki könül bir-birini tutmasa, 

Alan da yazıqdı, gələn də yazıq! [3, s.34]. 

 

Xanın tutduğu əməllərdən qəzəblənən və qızın göz 

yaşlarından təsirlənən Aşıq Ələsgər üzünü mərdlərin ağası 

Həzrəti-Əliyə (ə) tutur, ondan imdad istəyir və təhlil et-

diyimiz “Ya Əli” rədifli şeiri oxuyur: 

 

Sidqinən tutmuşam, çağırram səni, 

Xeybərin qalasın alan, ya Əli!  

Hər kim ayırırsa yarı yarından,  

Elə tacü taxtın talan, ya Əli! 

 

Aslan olub merac yolunda yatan,  

Əbu Cəhlin daşın havaya atan,  

Xurma lifəsiynən barmağın çatan,  

Ağ divi zindana salan, ya Əli!  

 

Ələsgərə nişan verən almanı,  

İslam edən Qənbərinən Salmanı,  

Musaya öyrədən Turda kəlməni,  

Cəbrayıla ustad olan, ya Əli! 

 
Toy qurtardıqdan sonra Aşıq Ələsgər xanın başını 

söhbətə qatır. Digər tərəfdən gizlicə şagirdinə tapşırır ki, 

nökərlə sevgilisini atlara mindirib Göyçəyə aparsın. Xanla 

vidalaşdıqdan sonra aşıq özü də Göyçəyə qayıdıb yenidən 

gözəl bir toy məclisi təşkil edir.  

“Aslan olub merac yolunda yatan” misrası daha dərin 

mənalı mətləblərdən xəbər verir. Dədə Ələsgər bu misra-

sında Merac əhvalatı ilə bağlı dini rəvayətlərdəki bir məqa-

ma istinad edir. Rəvayətdə deyilir ki, Rəsulullah (s) Allahın 

əmri ilə Məkkədən Qüdsə gəlir və oradan “Büraq” adlı bir 

məxluqla Meraca qalxır. (“Büraq” haqqında Qurani-Kə-

rimdə müfəssəl olaraq heç bir məlumat yoxdur, yalnız onun 

adı çəkilir. Şəriət təfsirlərində isə “Büraq” başı adam, bə-

dəni ata bənzər bir heyvan olaraq göstərilir). 

Əziz peyğəmbərimiz Məhəmməd əl-Mustafa (s) Me-

raca gedərkən yatıb yolu kəsmiş bir aslanla rastlaşdı. O an 

“əmim oğlu Əli (ə) indi burada olsaydı, bunun öhdəsindən 

gələrdi” – deyə düşündü. Bu vaxt səs eşitdi: “Üzüyünü as-

lana ver”. Peyğəmbər (s) üzüyünü çıxardı və aslanın ixtiya-

rına verdi və aslan sakitləşdi. 

Rəvayətin sonunda aydın olur ki, Peyğəmbər (s) 

Meracdan qayıdarkən Qumbədil-Xəzrada (Yaşıl Gümbəz) 

Qırxlar Məclisinə varid olur və həmin üzüyü Həzrəti-Əlinin 

(ə) barmağında görür və Həzrəti-Əlinin (ə) hansı yüksək 

məqamda olduğunu məclis əhlinə çatdırır. 

Bu rəvayətlə bağlı bədii parçalara həm Dədə Ələs-

gərin, həm də başqa şairlərimizin yaradıcılığında da rast 

gəlirik:  
  

Can fəda qıldım yolunda,  

Ya Əmir əl möminan! 

Tutdun Rəsulun irahın, 

Xatəmin aldın nişan. 

Yunisə munis olub, 

Nuha oldun gəştiban; 

Xızrla irfana girdin, 

Sirrini etdin nihan; 

Nuri-pakın zülmətin 

Götürdün yerdən, Ağa! 
 

*** 

Qırxlar cəminə vardı əzizi Peyğəmbər, 

Gördü vurulub qırxına da bir neştər. 

Pişvaza çıxan cümlə məlaik hazır, 

Naz ilə gəlir şahım Əliylə Qənbər! [25, s.30]. 

(Fəxrəddin Salim) 
 

*** 

Mustafa gördü səni, aslan sifətli bir mələk, 

Sahibi-Merac, həm taci-livasan, ya Əli [4, s.251]. 

(Ş.İ.Xətai)  
 

Peyğəmbər (s) Sidrətül-Müntəhaya çatdı. Dost dosta 

qovuşdu. Doxsan min kəlam deyildi, otuz mini şəriət, otuz 

mini təriqət, otuz mini isə həqiqət haqqında. 
 

Çıxdı meraca Muhəmməd, qıldı doğsan min kəlam, 

Sirri-Həqq, həm məhrəmi-əsrar sənsən, ya Əli. 

Bu Xətai xəstənin, sənsən muradı, məqsədi, 

Xanda baxsam görünən didar sənsən, ya Əli  

[4, s.252]. 
 

Haqq aşiqi Dirili Qurbani bu deyilənləri aləmi-röyada 

görmüş və bir ustadnaməsində təsdiq etmişdir: 
 

Oyanıb qəflətdən, açdım gözümü, 

Ərənlər payinə sürtdüm üzümü, 

Dindirdilər, haqq söylədim sözümü, 

Doxsan min kəlməyə bəyan dedilər. 

(Qurbani) [9, s.70]. 

Bəndin ikinci misrasında islam dininin ən böyük düş-

mənlərindən olan Əbu Cəhlə qarşı Həzrəti-Əlinin (ə) müba-

rizəsindən söhbət açılır:  

 

“Əbu Cəhlin daşın havaya atan”. 

 

Tarixi mənbələrə görə Əbu Cəhl ləqəbi ilə məşhur 

olan bu şəxsin əsl adı Əmr ibn Hişamül-Muhirə olmuşdur 

və Qureyş qəbiləsinin Məxsumilər qoluna mənsub idi. O, 

müsəlmanlara qarşı xüsusi kin-küdurəti və amansızlığı ilə 

seçilirdi. Məsələn, Peyğəmbərin (s) sadiq səhabələrindən 

olan Əmmar ibn Yasirin anası Süməyyəni (islamda ilk şə-

hid qadın) o qətl etdirmişdir. Müsəlmanlara qarşı baykotun 

başında da o dururdu. Deyilənlərə görə Kəbənin damındakı 

bütlərə də o nəzarət edirmiş.  

Məkkənin fəthi günü Peyğəmbərin (s) göstərişi ilə 

İmam Əli (ə) qədəmlərini onun mübarək çiyinlərinə qo-

yaraq Kəbənin üstündəki bütləri yerə tökür. Abbasqulu Ağa 

Bakıxanovun dili ilə desək:  

 

Belə bir rəmz var, Kəbədə büt qırmaq üçün, 

Mustafa çiyni Əli payinə minbər oldu. 

O adam ki, bu vilayətdə verib həqqə rəvac, 

Ürəyi sidq ilə tək Allaha müncər oldu.  

 

Göründüyü kimi görkəmli alim-filosof, şair 

A.A.Bakıxanov Qüdsi bu misralarda Məkkənin fəth olun-

masını təsvir edir. Məkkənin fəthi zamanı Peyğəmbər (s) 

Əlini (ə) çağırıb buyurdu: “Ya Əli, çıx çiynimə və bütləri 

yerə tök”. Şair burada Peyğəmbərin (s) çiynini minbərə 

bənzədir və Əlini (ə) də peyğəmbərin ən mühüm tapşırıqla-

rını yerinə yetirən qəhrəman, müqəddəs bir vücud olduğu-

nu xüsusi vurğulayır. 

Çox güman ki, Dədə Ələsgər Həzrəti-Əlinin (ə) Əbu 

Cəhlin daşını havaya atmasını dedikdə bu önəmli tarixi ha-

disəyə işarə etmişdir. 

Son iki misranın şərhi ilə bağlı məşhur bir rəvayət 

nəql olunur:  

  

Xurma lifəsiynən barmağın çatan,  

Ağ divi zindana salan,ya Əli!  

 

Deyilənlərə görə, qədim dövrlərdə div adlanan və in-

san əti ilə qidalanan vəhşi heyvanlar olmuşdur. İnsanlar bu 

bəlanı dəf etmək üçün gecə-gündüz Allah-təalaya dua 

edirlər. Nəql edirlər ki, bir kənd camaatı yenə divin əlindən 

fəryad etdikləri zaman yaxınlaşmaqda olan gözəl üzlü bir 

gənci görüb ona öz dərdlərini danşırlar: “Ey cavan, o qar-

şıda gördüyün dağda bir ağ div yaşayır və hər gün bu kənd-

dən bir nəfəri aparıb yeyir. Bu gün də çəməndə gül-çiçək 

toplayan gənc qızı aparıb”. Cavan bildirir ki, naümid olma-

yın, mən gedib qızı divdən alıb gətirərərəm, divi də zindana 

salaram.  

Cavan divin gözünə və qulağına zərbə endirdi. Divin 

həm qulağı kar oldu, həm də gözü kor oldu. Fürsəti əldən 

verməyən cavan xurma lifəsiylə onun iki barmağını çatıb 

bağladı və qızı azad etdi. Div yalvarıb soruşdu ki, nə vaxt 

əl-qolumu açacaqsan? Cavan dedi ki, üç yüz ildən sonra 

Həzrəti-Məhəmmədin (s) zamanında.  

Üç yüz il keçdi. Div hey vurnuxurdu ki, bu məqamı 

əldən verməsin. Div artıq Məhəmməd Əmin kimi məşhur 

olan peyğəmbərimizi tapıb yalvarır ki, əl-qolunu açsın. 

Həzrəti-Peyğəmbər (s) onun barmaqlarını xurma lifəsindən 

azad edib, o cavanın kimliyini xəbər aldı. Div dedi ki, o 

cavan özü də buraya gələcək. 

Bu zaman xəbər yayılır ki, Fatimə Binti Əsəd adlı bir 

xanım Kəbədə qəribə əlamətləri olan bir uşaq dünyaya 

gətirib. Görür ki, xanım üç yüz il bundan əvvəl tutub ye-

mək istədiyi həmin gənc qızdır və əlindəki uşaq həmin 

cavandır. Bu rəvayəti nəzmə çəkməklə Aşıq Ələsgər İmam 

Əlinin (ə) igidlik, xeyirxahlıq, uzaqgörənlik, vəfadarlıq 

kimi müsbət insani sifətlərini tərənnüm etməyə çalışmışdır. 

Başqa el sənətkarlarımızın əsərlərində də bu dini rəvayə-

lərin təsvir və tərənnümünə rast gəlirik:  

 

İfritin bəndini açdın üç yüz ildən sonra sən, 

Dəşti-Ərjəndə keçən Kərrar sənsən, ya Əli. 

(Ş.İ.Xətai) [4, s.252]. 
 

*** 

Dərs aldı Cəbrail, yanmadı pəri,  

Günü günortadan qaytardı geri, 

Neçə min il doğulmazdan irəli, 

Ağ divin bəndini çatdığın deyim [20, s.36]. 

(Göyçəli Aşıq Nəcəf) 
 

*** 

Sən ki, vurdun Zülfüqarı, bəhr içində böldü çəng, 

Əxbərannan Xavərəndə doqquz ildə oldu cəng; 

Divə etdin bir işarə, nəhsi oldu bəndi-təng; 

Fəth qıldın səlasəli, sailə oldun dirəng; 

Bəxş elədin həm qatarı, keçdin Qənbərdən, Ağa!  

(Növrəs İman) [18, s.120]. 

*** 

Bu dünyaya gəlməmişdən ağ divin bəndin çatan; 

Qərran kimi şir donunda Merac yolunda yatan; 

Qeyrət ilə qul adına özün Bərbərdə satan; 

Şəninizə nə deyilsə yoxdu böhtan, ya Əli!  

(Növrəs İman) [18, s.147]. 

 

*** 

Zülfüqar da daşdan çıxıb gəldi Şahi-Mərdana, 

Dinsizləri dinə gətdi, baş əydirdi Qurana. 

Ağ divin bəndini çatdı, illəri verdi sana, 

Tifil vaxtı azam etdi, o getdi hər yana, gəl [29, s.184]. 

(Qəmgin Fəzi) 

   

Qoşmanın möhürbəndində İmam Əli (ə) ilə bağlı daha 

beş rəvayətə bədii işarə olunmuşdur: 

 

Ələsgərə nişan verən almanı,  

İslam edən Qənbərinən Salmanı,  

Musaya öyrədən Turda kəlməni,  

Cəbrayıla ustad olan, ya Əli! 

 

Birinci misranın izahı ilə əlaqədar Aşıq Ələsgərin nə-

vəsi İslam Ələsgərin şərhindən bir hissə ilə kifayətlənirik: 

“Aşıq Ələsgərə Haqq tərəfindən vergi bəxş edildiyinə dair 

bir çox aşıqlar, o cümlədəndə onun şagirdləri əfsanəvi bir 

rəvayət söyləyirlər. Rəvayətdə deyildiyinə görə, Ələsgər bir 

gün dərin yuxuya getmiş, yuxuda Həzrəti-Əli (ə) ona bələd-

çilik edərək o dünyanı gəzdirmiş, cənnətin gözəlliklərini 

göstərmiş, Cənnət bağından aşığa bir alma vermiş və hər 

zaman ona dayaq duracağını bildirmişdi” [14, s.34]. 

Biz bu motivlə Həzrəti-Əlinin (ə) əqidə və məslək da-

vamçısı, Əhli-həqqlərin mürşüdi Xan Atəşi Ağanın bayatı-

larında da rastlaşırıq: 

 

İqrar var bir almaya, 

Ər səfinə dalmaya. 

Min rükət namaz verdi, 

Peyğəmbər bir almaya. 

 

Xar gözündə namazdı, 

Tanımaz, anlamazdı. 

Xali etmə ibadət, 

Bir niyaz min namazdı. 

   

“İslam edən Qənbərinən Salmanı” – İkinci misrada 

şair – iki tanınmış tarixi şəxsiyyətin imana gəlməsində, is-

lamı qəbul etməsində Həzrəti-Əlinin (ə) rolunu xalq ara-

sında yayılmış rəvayətlərlə bədii tərənnüm edir. Bu rəva-

yətlər müxtəlif variantlarda bəzən məqalənin həcminə uy-

ğun gəlməyəcək qədər uzun olduğundan biz onları qısaca 

oxucuların nəzərinə çatdırırıq. 

Deyilənlərə görə Qənbərin əsl adı Fəttah (Zəngibasar) 

imiş və Hindistan tərəfdə məşhur şahzadə olmuşdur. Fəttah 

əmisi qızına aşiq olur. O isə Fəttahdan bu evliliyin baş 

tutması müqabilində Həzrəti-Əlinin (ə) başını gətirməyi 

tələb edir. Fəttah Mədinə şəhərinə gəlir və yol keçərkən bir 

bağda işləyən Həzrəti-Əlini (ə) görür. Əlbəttə, Fəttah onu 

tanımır. Söhbət əsnasında Fəttah Həzrəti-Əlini (ə) qətlə ye-

tirmək üçün buraya gəldiyini bildirir. Həzrəti-Əli (ə) deyir 

ki, əgər mənə gücün yetsə, Əliyə də gücün yetər; bu nizəni 

qolumun altında sıxıb saxlayacam, bunu çıxara bilsən o za-

man Əliyə də gücün çatar. Fəttah nə qədər çalışıra da nizəni 

onun qolunun altından çıxara bilmir. Fəttahı məyus görən 

Həzrəti-Əli (ə) bir göz qırpımında əmudu qaldırıb göyə atır 

və buyurur ki, bu əmud Hindistanda şahlıq edən əminin 

sarayına düşüb onun altını üstünə çevirdi. Sonra Həzrəti-

Əli (ə) özünün kim olduğunu nişan verir. Fəttah da deyir ki, 

mən söz vermişəm ki, hər kim mənə qalib gəlsə ömrümün 

axırına kimi ona qul olaram. Mən şahzadəliyimdən keçib 

sənə nökər olmağı qəbul edirəm. Həzrəti-Əli (ə) onun adını 

dəyişib Qənbər qoyur. Beləliklə, o, müsəlman olur və sona 

qədər Əhli-beytə (ə) sadiq qalır.  

Bəlkə də elə bu sədaqətinə görə Qənbər obrazı və 

onunla bağlı bədii gəzişmələr yazılı ədəbiyyatımızda və 

folklorumuzda geniş yayılmışdır: 

  

 Gedən, getmə, mən də gəlim yetirim, 

Sən getdiyin Kərbəlaya ərzim var! 

Düldülün sahibi, Qənbər ağası, 

Şiri-Yəzdan Mürtəzaya ərzim var! [30, s.19]. 

(Daşkəndli Aşıq Nəcəf) 

 

*** 

Bir insan Heydərdi – Qəşəmşəm adı, 

Darda qalanların odur fəryadı. 

Şahi-Mərdan ilə on bir övladı, 

Qənbər qabağında qulamkarıydı [30, s.21]. 

(Daşkəndli Aşıq Nəcəf) 

*** 

Gəl, verim duanı əziz, bərabər, 

Əvvəl kirdigara tapşırram səni.  

Düldülün sahibi, Qənbər ağası, 

Heydəri-Kərrara tapşırram səni [20, s.111].  

(Göyçəli Aşıq Nəcəf) 

 

*** 

Qaldırıb bir dəstinə, atan babi – Xeybəri, 

Atı Düldül, qulu Qənbər, şirin dillər əzbəri, 

Ərşi-kürsün, səmavatin, yerin-göyün ləngəri, 

Din islama şəfa verən Şahi-Mərdan Qırmızı  

(Xındı Məmməd) [21, s.21]. 

  

Salmanla bağlı rəvayətlərə gəldikə isə… Deyilənlərə 

görə İranın Şiraz şəhəri yaxınlığında Dəşti-Ərjən adlı bir 

çöl varmış. Bir gün gənc Salmanı atası odun yığmaq üçün 

həmin vəhşi çölə göndərir. Atəşpərəstlikdən uzaqlaşıb həqi-

qi din tapmağa çalışan oğlundan atası bu vasitə ilə yaxa 

qurtaracağını düşünür. Salman (Mahbeh ibn Buzəhşan) bir 

qədər odun topladıqdan sonra yuyunmaqdan ötrü yaxınlıq-

dakı gölə girir. Birdən Salman gölün sahilindəki paltarları-

nın yanında bir şirin dayandığını görür və Allah-təaladan 

nicat diləməyə başlayır. Bu zaman gölə tərəf ağ atlı bir şəx-

sin gəldiyini görür. Şir o şəxsin heybətndən qorxub dərhal 

oradan qaçır və Salman nicat tapır. Həmin şəxsə təşəkkür 

edən Salman minnətdarlıq əlaməti olaraq çöldəki nərgiz 

güllərindən bir dəstə yığıb ona bağışlayır.  

Bu hadisədən uzun müddət keçir. Həqiqi peyğəmbəri 

axtaran Salman Mədinəyə gəlir və Həzrəti-Məhəmmədlə 

(s) görüşür. 

Nəql olunur ki, bir gün Həzrəti-Əli (ə) xurma ağacına 

çıxıb dərdiyi xurmaları yeyir, tumlarını isə Salmana tərəf 

atırmış. Salman bu işdən bərk narahat olur, ondan niyə belə 

etdiyini soruşur. Həzrəti-Əli (ə) buyurur ki, ey Salman, ya-

dındadırmı Dəşti-Ərjənddə səni bir nəfər şirin əlindən qur-

tardı. Salman cavab verdi ki, bəli, yadımdadır. Həzrəti-Əli 

(ə) buyurur ki, sən o şəxsə bir dəstə gül hədiyyə etmişdin, 

onu görsən tanıyarsanmı? Salman – “bəli, tanıyram” – deyir.  

İmam Əli (ə) kürəyindən bir dəstə nərgiz gülünü 

çıxarıb ona göstərir. Salman Əlinin (ə) mənəvi məqam və 

mərtəbəsinin nə qədər uca olduğunun şahdidi olur və ömrü-

nün axırına qədər Həzrəti-Əlini (ə) aşiqlərindən birinə çev-

rilir və ona sadiq qalır. 

Biz bu motivlə M.Füzulinin “Bəngü badə” əsərində, 

həmçinin klassik və aşıq ədəbiyyatında da rastlaşırıq. 
 

Yari-Səlmanü xaceyi-Qənbər, 

Valiyi-rövzə, saqiyi-kövsər! [31, s.238]. 
  

 (Həzrəti-Əli (ə) Səlmanın dostu, Qənbərin isə ağası-

dır (bunlar onun dünya dostlarıdır). Ancaq onun daha bö-

yük nemətləri axirətdə cənnət və cənnətdəki Kövsər bulağı-

dır. Belə ki, bu cənnətin idarəedicisi, Kövsər bulağının isə 

suyunu paylayandır) [24, s.324]. 
 

Dəşti-Ərjəndə çü etdi şir Səlmanı əsir, 

Acizü biçarə qaldı tapmadı bir dəstgir. 

Üz tutub dərgahi- həqqə ağladı ol mərdi-pir, 

Zahir oldu onda birdən şahsüvari-şirgir: 

Şahi- Mərdan, şiri-Yəzdan, Heydəri Düldülsəvar, 

La fəta illa Əli, la seyfə illa Zülfüqar [6, s.123]. 

(S.Ə.Nəbati) 

*** 

Şah Xətai, özün qırma, 

Gerçəklər könlünü qırma. 

Hər adama sirrin vermə, 

Əliyə Səlman olasan [4, s.51]. 

 

*** 

Gəlməmiş dünya üzünə, Salmanı aldın şirdən, 

Tifl ikən mərcə girdin, pünhan oldun Xızırdan. 

Gəzəndə çeşmə başında, sən zahir oldun birdən, 

Xəbər aldı İlyas səndən, gəldin hardan, Ya Əli?  

(Bəhmən Göyçəli) [19, s.75]. 

  

Üçüncü misraya gəldikdə isə (“Musaya öyrədən Tur-

da kəlməni”) Aşıq Ələsgərin belə bir rəvayətə əsaslandığını 

söyləyə bilərik. Bəzi qaynaqlarda qeyd olunur ki, Həzrəti-

Musa (ə) Tur dağında Tövratı Həzrəti-Əlinin (ə) səsi ilə 

eşidib, qəbul edirmiş. Bu rəvayətin müxtəlif variantlarına 

və yozumlarına başqa şairlərimizin yaradıcılığında da rast 

gəlirik: 

 

Sən Ağ Divin bəndin çatdın, onu saldın zindana,  

Məhd içində şimşək çaxdı, Əjdər boyandı qana, 

Musaya kəlmə öyrətdin getdi Turi-Sinaya, 

Cəbrailə ustad oldun yanan nardan, ya Əli! 

(Bəhmən Göyçəli) [19, s.75]. 

*** 

Sənsən intizarda qoyan İmanı, 

Sirri-xab içində, ya Kərəm kanı.  

Musa səndən aldı elmi-Xudanı, 

Ondan sonra getdi Turi-Sinaya [18, s.86]. 

(Növrəs İman) 

 

Son misrada isə (Cəbrayıla ustad olan, ya Əli) vəhy 

mələyi Cəbrail (ə) və Həzrəti-Əli (ə) arasında baş vermiş 

bir hadisəyə toxunulur. Bu rəvayət Axund Hacı Soltanın 

“Həzrəti-Əli (ə) və dünya ədəbiyyatı” kitabında belə veril-

mişdir: 

Hələ Adəm peyğəmbəri (ə) yaratmamışdan əvvəl 

Allah-təala Cəbrail(ə) adlı böyük mələyi imtahan edir. On-

dan soruşur ki, sən kimsən və mən kiməm? Mələkin cavabı 

düz olmadığına görə Allah tərəfindən onun qanadları yanır 

və bir cəzirədə həbs edilir. Uzun illər bu cəzirədə qanadsız 

qalan Cəbrail nagahan Həzrəti-Əlinin (ə) nurunu görür və 

başına gələn əhvalatı ona danışır. İmam Əli (ə) Cəbrailə de-

yir ki, bu dəfə də Allah-təala səndən bu sualı etsə de ki: 

“Sən Xaliqsən (yəni sən xəlq edənsən) mən məxluq (mən 

xəlq olunan). Sənin adın Cəlildir, mənim adım Cəbrail”. 

Təkrar bu sual Allah tərəfindən Cəbrailə veriləndə o, 

Həzrəti-Əlinin (ə) təlim etdiyi cavabları deyir. Allahın ər-

şindən səs gəlir ki, “Əhsən sənə təlim verən ustada”. Belə-

liklə, Cəbrailin (ə) qanadları yenidən özünə qayıdır. Vəhy 

mələyi Cəbrail (ə) həmin gündən həmişə fəxr edir ki, Həz-

rəti-Əli (ə) onun ustadıdır [10, s.156-157].  

Bu mövzu müxtəlif söz ustadlarımız tərəfindən geniş 

və rəngarəng çalarlarda işlənilmişdir: 

Ruzi-əvvəl Cəbraildən ta ki, həqq etdi sual,  

“Sən nə kimsən?” “Mən kiməm?” – söylə cavabın olma lal. 

Dedi: “Sən sənsən, Mən mənəm” – od tutdu yandı pərü bal, 

Mültəci oldu bu ismə, ta ki, rəf oldu məlal,  

“Şahi-Mərdan, şiri-Yəzdan, Heydəri-Düldülsəvar, 

La fəta illa Əli, la seyfə illa Zülfüqar!” 

(S.Ə.Nəbati) [6, s.123]. 
 

*** 

“Be” bismillah əzbərimdi, hey xudadan, ya Əli, 

Ən ibtida gəldi səda, ərş-əladan, ya Əli. 

Badi sər-sər, lohü-qələm, oldu dünya olmamış, 

Bir Cəbrail qalxdı göyə, tək dəryadan ya Əli. 

  

Səlli-aləm, mahi-aşkar, zülmətdən var pərdəsi,   

Sey-Sirrdən səda gəldi, Cəbrail çəkdi bəhsi.   

Həqiqqəti düz bilmədi, tərsə döndü kəlməsi,   

Alışıb yandı şahpəri, oldun fərman, ya Əli!  

 

Yandı şahpər, endi suya, nələr gəldi yadına,   

Xaki-kəlam verdi salam, yetişdi muradına. 

Haqq-təala özü dedi irəhmət ustadına,   

Hər tərəfdən səda gəldi “Əhsən!”, “Əhsən!”, ya Əli! 

(Miskin Abdal) [16, s.47]. 
 

*** 

Fəthi-şəhri – Zərrin qatili-Salsal, 

Mürşidü Cəbrail şahi-beyzaval. 

Qəşəmşəm, Qəzənfər, Şiri-Zülcəlal, 

Müsəmmasan, bir Minada, ya Əli [16, s.32]. 

(Miskin Abdal) 

*** 

Qurbani qurbandı şahın dərinə, 

Dərviş bilər, xirqə nədi, dəri nə. 

Ağam qıya baxdı, atdı dərinə 

Yetmiş il bənd etdi Cəbrail, pərim!  
 

*** 

Dirili Qurbaniyə göstərdin pəndi, 

Boynunda var məhəbbətin kəməndi. 

Dərya üstə oynadırdın səməndi, 

Sən özün Cəbraili pir eylədin, şah [9, s.133]. 
 

*** 

Zitaha qəbasi, ziyasin kəmər, 

İnna və fətəhnayə hüvvət taci-sər, 

O gün ki, Cəbrail qalmışdı bisər, 

Ona təlim verib ifad edəndi [11, s.154]. 

(Abbas Tufarqanlı) 
 

*** 

Bu Qasımın imdadır, 

Peyğəmbərin damadıdır, 

Cəbrailin ustadıdır,  

Yerdə, göydə birdi Əli! [12, s.95]. 

(Xəstə Qasım) 
 

*** 

Səndən sonra pənahım yox, yetiş dada, ya Əli. 

Mərd igidi qoyma qala, sən piyada, ya Əli. 

Cəbrail dəryada qaldı, sən yetişdin dadına. 

Səda gəldi, cavab verdin, o fəryada, ya Əli.  

(Xəstə Qasım) [12, s.124]. 

*** 

Rəbbimi şərh etdi, xilqət anladı,  

Dünyam şükr eyləsin, o, bəndəlidi.  

Pünhan ikən Cəbrailin ustadı,   

Kəlamında ilk misra, bənd Əlidir [13, s.309]. 

(Aşıq Alı)  

 

*** 

İrahınan gedən bulmaz müşgülü, 

Bir ismin “Həl-əta”, bir ismin “Vəli”. 

Cəbrailin ustadısan, ya Əli!  

Sirrlərini kimsə bilməz cabəcah [17, s.19]. 

(Aşıq Musa) 

 

*** 

Yetişdi Rəsula nuri-hilalın, 

Mürşüd oldu Cəbrailə kamalın, 

Göstərdin çeşmədə Xızra camalın, 

Dolandı dalınca dünyanı gəzdin [18, s.51]. 

(Növrəs İman) 

 

*** 

Varanda seyrana Mina düzündə, 

Bəyan oldun Xızra çeşmə gözündə, 

Qalanda Cəbrail dərya üzündə,  

Ustad olub öyrədibsən sən ayə [18, s.86]. 

(Növrəs İman) 

*** 

Ustad olan Cəbrailə,  

Şəksiz, sənsən, Ağa!  

Ol Adəmin təlimini, 

Yəqin, verənsən, Ağa! 

Ənbiyalar rəhbərisən, 

Müşkül görənsən Ağa! 

Yəqin, billəm sən verəsən, 

Dərdə dərman, ya Əli! [18, s.147]. 

 (Növrəs İman) 

 

*** 

Göstərən dəryada rahi-Cəbrail, 

Yunisi bəlada qoymayan zəlil, 

Al, gətir əlində abi-Səlsəbil, 

Şirindi qullara hər badası gəl! [18, s.187]. 

(Növrəs İman) 

 

*** 

Əvvəl Xudam xəlq eyləyib, öz nurundan beş nəfər, 

Məhəmmədə əzəlindən aşkar oldu bu sirrlər. 

Şahi-Mərdan doğulmamış verdi Cəbrailə pər, 

Həsən, Hüseyn, həm Fatiməyə o verən fərmana, gəl”. 

(Qəmgin Fəzi) [29, s.184]. 

  

*** 

Dərs aldı Cəbrail, yanmadı pəri, 

Günü günortadan qaytardı geri. 

Neçə min il doğulmazdan irəli, 

Ağ Divin bəndini çatdığın deyim [20, s.36]. 

(Göyçəli Aşıq Nəcəf) 

*** 

Xındı Məmməd, oxu sözlərin xası, 

Dilim əzbəridir Qənbər ağası. 

Qüdrətindən Cəbrailin ustası, 

Murtuzaye Seyfullaha qulam mən [21, s.32]. 

  
*** 

Beş kimsənə olmasaydı, dünya tutmazdı qərar, 

Cəbrailə ustad oldu, su üstündə aşikar. 

Musaya kəlmə öyrətdi, Heydəri-Düdülsəvar, 

Meracda təam eylədi, Rəsulunan barabar, 

Əl uzadıb gül dəstinnən, almani alan mənim.  

(Aşıq Talıb) [22, s.85]. 

  

*** 

Ya Əli, səndən ibarət: doğru məzhəb, doğru din, 

Yaradıcı bir Allahdır, Cəbrailə sən dedin. 

Rəsulu-Əkrəm ilə Meracda birinc yedin, 

Canımı qurban demişəm ol Şahi-Mərdanə mən. 

(Aşıq Şəmşir) [23, s.72]. 

  

*** 

Yeddi yer, yeddi göy hökmdarıdı, 

Yerlə göy yox ikən Əli varıdı. 

Cəbrailə dərya üstə yar idi, 

Mənim yarım Şahi-Mərdan Əlidi [10, s.171]. 

(Aşıq Məhbub Xəlili)  

*** 

Ya Əli, ruzi-ələst Cəbrailin rəhbərisən, 

Təkcə nə Cəbrailin, ənibiyalar sərvərisən. 

Həsəneynin atası, Fatimənin həmsərisən, 

Gəlməyib, gəlməyəcək sən təki dövranə, Əli, 

Necə ləbbeyk deməyim, sən təki Sultanə, Əli. 

(Seyid Əsəd Hüseyni) [10, s.241]. 
 

Əlbəttə, bu rəvayətlər və tarixi nəqllər özü-özlüyündə 

bir bəhanədir. Əsl məqsəd bu rəvayətlərin və tarixi hadisə-

lərin mərkəzində dayanan Həzrəti-Əli (ə) obrazı, onun ən 

müxtəlif vasitələrlə bədii mədhi və tərənnümüdür. Bu isə 

Aşıq Ələsgərin İmam Əliyə (ə) və bütövlükdə Əhli-beytə 

(ə) dərin sevgi və qayğısından, sarsılmaz mənəvi bağlılığın-

dan irəli gəlir. 

DƏDƏ ƏLƏSGƏRİN HƏZRƏTİ-MEHDİ (əc.f) 

HAQQINDA İKİ ŞEİRİNİN TƏHLİLİ 
 

Bismillahir-Rəhmanir-Rəhim! 

Ya Allah ya Rəsul ya Əli səndən mədəd! 
 

Aşıq Ələsgərin əsərlərindən, onun dini-dünya görüşü 

baxımından şiə məzhəbinə mənsub olması bəllidir. Aşağı-

dakı şeir parçaları bunun danılmaz dəlilir: 
 

Yazıq Ələsgərəm, bir kəminə qul, 

Əysik sözü hərgiz etmərəm qəbul! 

Bəndeyi-Xudayam, ümməti- Rəsul, 

Dost tutmuşam Şahi-Mərdan Əlini [3, s.37]. 
  

*** 

Sidqi-dillə sığınmışam  

Sübhana, yalvarıram. 

Məhəmmədə nazil olan, 

 Qurana yalvarıram. 

Məzhəbim İmam Cəfərdi, 

Kəbədi qibləm mənim; 

İlqarımda möhkəm ollam, 

İmana yalvarıram [4, s.105]. 
  

Göründüyü kimi bu parçaların fikri axarı mövzu və 

ideya baxımından şiə məzhəbinin başlıca atributlarını özün-

də birləşdirir. “Şahi-Mərdan Əlini dost tutmaq” və “İmam 

Cəfərin məzhəbində olmaq” tərkibləri bütünlüklə şiə dünya 

görüşünün daşıyıcılarıdır. Bu daşıyıcılardan biri isə 12-ci 

imamın zühur edəcəyinə bəslənilən dərin inamdır. Şiə ideo-

loqlarına görə 12-ci imamın zühur edəcəyinə bu inamı Qu-

ran ayələri və Peyğəmbərin (s) hədisləri təsdiq edir. Onların 

fikrincə bir sıra Quran ayələrində (“İsra”, 81; “Qəsəs”, 105; 

“Ənbiya”, 5) bilavasitə zühur məsələsinə toxunulur. Belə 

olan surətdə, aydındır ki, bu mövqe Peyğəmbərin (s) və 

məsum imamlarımızın dilindən söylənilən çoxsaylı hədis-

lərlə bir qədər də möhkəmləndiriləcəkdir. 

Məsələn, İslam Peyğəmbəri (s) buyurub: “Mənim üm-

mətimin ən üstün işi fərəc intizarında olmaq və Allahdan 

onun baş verməsini istəməkdir”.1 

“Müjdə olsun sənə ey Fatimə ki, Mehdi səndəndir”.2 

“Mehdi mənim nəvələrimdən biridir ki, üzü ay kimi 

nurludur”.3 

“Yer üzü zülm və düşmənçiliklə dolmayınca Qiyamət 

bərpa olmayacaq. Həmin vaxt mənim Əhli-beytimdən (ə) 

biri qiyam edəcək və o, yer üzünü zülm və haqsızlıqla 

dolduğu kimi ədalətlə dolduracaq”.4 

“Mənim Əhli-beytimdən (ə) bir kişi hakim olacaq ki, 

onun adı mənim adımla birdir. Əgər dünyadan ancaq bir 

gün də qalmış olsa, Allah həmin günü, o hakimiyyəti öz 

əlinə alana kimi uzadacaqdır”.5 

“Məni haqq olaraq müjdəçi kimi göndərənə and olsun 

ki, o qeybdə olanda onun imam olması əqidəsində möhkəm 

duranlar qırmızı kükürddən də az tapılarlar”.6 

İmam Əli (ə) buyurur: “Mehdi bizdən, Fatimənin nəs-

lindəndir”.7 

                                                           

1 Əllamə Məclisi. “Biharül-ənvar”. 110 cilddə, 52-ci cild. səh.122, hədis 2 
2 Kənzul-Ummal, hədis 34208 
3 Kənzul-Ummal, hədis 38666 
4 Kənzul-Ummal, hədis 38691 
5 Kənzul-Ummal, hədis 38661 
6 Kəmalud-din, c.1, səh.288, hədis 7 
7 Kənzul-Ummal, hədis 39675 

İmam Səccad (ə) buyurub: “Fərəc intizarını çəkməyin 

özü ən böyük qurtuluşlardandır”.1 

İmam Baqir (ə) buyurub: “Qiyam edəndə Kəbəyə söy-

kənəcək və üç yüz on üç kişi onun ətrafında dövrə vuracaq. 

Deyəcəyi ilk kəlmə, bu ayə olacaq: əgər imanınız olsa bə-

qiyyətullah sizin üçün daha xeyirlidir. Sonra buyuracaq: 

Mən bəqiyyətullaham, Onun sizin üzərinizdə olan höccət 

və canişini. Ona salam göndərən hər bir kəs belə deyər: Sa-

lam olsun sənə, ey Allahın yer üzündə qalanı!”2 

“Haqsız yerə öldürülən məzlum şəxsin sahibinə bir 

ixtiyar verdik. (Şəriətin bu hökmləri ilə) artıq ona kömək 

olunmuşdur. (“İsra”, 33) ayəsinin təfsirində buyurmuşdur: 

Allah (İslam Peyğəmbərini) Əhməd, Məhəmməd və 

Mahmud, İsanı Məsih adlandırdığı kimi, Mehdini Mənsur 

(kömək olunmuş) adlandırmışdır”.3 

İmam Sadiq (ə) buyurur: “Qaim iki dəfə qeybə çəki-

lər: Bir dəfə qısa və bir dəfə uzun müddətli. Birinci dəfə 

qeybə çəkiləndə onun yerini ancaq o Həzrətin xas şiələri bi-

lərlər. İkinci qeybdə isə onun yerindən o Həzrətin din yol-

daşlarının xaslarından başqa heç kəsin xəbəri olmaz”.4 

“Kim bu iş sahibinin (imam Zamanın zühurunun) inti-

zarını çəkən halda ölsə, Qaimlə birlikdə onun xeyməsində 

olmuş kimidir. Xeyr! Bəlkə hətta Allahın Peyğəmbərinin 

(s) kənarında qılınc çalan şəxs kimidir”.5 

“And olsun Allaha ki, bu iş (imamın zühuru) sizlər 

tamamilə ümidsizləşdikdən, xeyr, and olsun Allaha (sizin 

                                                           

1 Əllamə Məclisi. “Biharül-ənvar”. 110 cilddə, 52-ci cild. səh.122, hədis 4 
2 Nurus-Səqəleyn, c.2, səh.392, hədis 194 
3 Əllamə Məclisi. “Biharül-ənvar”. 110 cilddə, 51-ci cild. səh.30, hədis 8 
4 Əllamə Məclisi. “Biharül-ənvar”. 110 cilddə, 52-ci cild. səh.155, hədis 10 
5 Əllamə Məclisi. “Biharül-ənvar”. 110 cilddə, 52-ci cild. səh.146, hədis 69 

yaxşılarınızla pisləriniz) bir-birindən seçiləndən sonra sora-

ğınıza gələcəkdir”.1 

İmam Sadiq (ə) o Həzrətdən Mehdiyə Qaim adı veril-

məsi barəsində sual soruşularkən buyurmuşdur: Çünki o 

hər bir gizli işə istiqamətləndirilir.2 

“Həqiqətən bu işin sahibi (imam Zaman) qeybə çəki-

lər. Həmin zamanda dini saxlamaq dəvətikanını əl ilə yuxa-

rıdan aşağı qopartmaqdan da asan olar. O Həzrət sonra bir 

az sükut etdi və buyurdu: Həqiqətən bu işin sahibi qeybə 

çəkiləcək. Odur ki, gərək bəndə Allahdan qorxsun və öz di-

nindən yapışsın”.3 

İmam Museyi-Kazim (ə) buyurur: “Fərəc intizarında 

olmağın özü bir növ açılışdır”.4 

İmam Rza (ə) buyurub: “Həqiqətən fərəc ümidsizlik-

dən sonra gələr”.5 

İmam Əskəri (ə) o Həzrətdən sonra olacaq ilahi höc-

cət və imam barəsindəki suala cavab verərkən buyurmuş-

dur: “Oğlum Məhəmməd. Məndən sonra imam və höccət 

odur. Kim onu tanımadan ölsə cahiliyyət ölüsü kimi ölüb. 

Bilin! Onun qeybə çəkilməsi olacaqdır. Nadanlar bu barədə 

sərgərdan qalarlar və batil əhli məhvə düçar olarlar. (Onun 

zühuru üçün) vaxt təyin edənlər yalan deyərlər. O həmin 

qeybdən sonra zühur edər. Sanki mən Nəcəfdə onun başı 

üzərində dalğalanan ağ bayraqları görürəm”.6 

                                                           

1 Əllamə Məclisi. “Biharül-ənvar”. 110 cilddə, 52-ci cild. səh.111, hədis 20 
2 Əl-Ğeybə, Tusi, səh.471, hədis 489 
3 Əl-Ğeybə, Nömani, səh.169, hədis 11 
4 Əl-Ğeybə, Tusi, səh.459, hədis 471 
5 Əllamə Məclisi. “Biharül-ənvar”. 110 cilddə, 52-ci cild. səh.110, hədis 17 
6 Əllamə Məclisi. “Biharül-ənvar”. 110 cilddə, 51-ci cild. səh.160, hədis 7 



Əhli-beyt (ə) aşiqi Dədə Ələsgər 
 

 351 

Əlbəttə, bütün bunların Dədə Ələsgər irsində əksini 

tapdığını iddia etmək olmaz. Lakin, aşağıdakı iki qoşma 

ustad aşığın 12-ci imam, zühur, intizar, ricət (qayıdış) kimi 

sırf şiəlik məsələlərinə biganə qalmadığını sübuta yetirir: 

 

Dürdanəni səngi-siyah içində, 

Həsrət gözüm görən kimi tanıdı. 

Könül bivəfadı, heç salmır yada, 

Göz doymur, gözünün mehribanıdı. 

 

Yanaqları güldü, heç olmaz xəndan, 

Cismdə mələkdi, nəsildə insan, 

Simi-zənəxdandı, mirvari dəndan, 

İnnabı ləbləri can dərmanıdı. 

 

Adım Ələsgərdi, əslim Göyçəli, 

Ələst aləmində demişəm “Bəli!”. 

Həm aşığam, həm dərvişəm, həm dəli, 

Canım gözəllərin yol qurbanıdı [3, s.28].  

 

Oradan başlayaq ki, “qara daşın içində iri və parlaq 

inci” tərkibi bilavasitə intizarı çəkilən Həzrəti-Mehdiyə 

(əc.f) “həsrət gözün görən kimi tanıması” tərkibi isə qur-

tuluşunu zəmanə imamının zühur etməsində görüb, bunun 

üçün intizar çəkən lirik “mən”ə aiddir. Dədə Ələsgər bu 

baxımdan nəinki öz aşıq sələfləri, hətta, klassik sələfləri ilə 

də həmfikirdir, eyni mövqedədir: 

 

Qıl, səba, könlüm pərişan olduğun canana ərz, 

Surəti-halım bu viran mülkü et sultana ərz! 

(M.Füzuli) [5, s.186]. 

(Ey səba mehi, könlümün qəmgin olduğunu canana 

(12-ci İmama) çatdır, bu xaraba qalmış diyarın həqiqi və-

ziyyətini bir daha o hökmdarın diqqətinə yetir!)  

 

Təndə canım bir pərinindir, əmanət saxlaram 

Ol zamandan kim, əmanət qıldılar insana ərz!  

 

(Ancaq nigarançılıq üçün heç bir əsas yoxdur. Çünki, 

ruhum bədənimdə mənim deyil, o bir pərinin (zəmanə ima-

mının) mənə verdiyi əmanətdir. Odur ki, təbiətcə nadan və 

zalım olan insanlara etibar edilən ilahi əmanətdən bəri mən, 

nəyin bahasına olursa-olsun, imamımın bu əmanətinin saf-

lığını qoruyub saxlamağa çalışıram. Axı mənim Rəbbim 

“əmanəti öz sahibinə qaytarmağı buyurmuşdur” (“Nisa”, 

58)). 

 

Ey Füzuli, böylə pünhan tutma əşşi-alini, 

Eylə, hər rəng ilə kim, var ol güli-xəndanə, ərz!  

 

(Odur ki, sən də, Füzuli, gəl qırmızı göz yaşlarını heç 

də belə gizlətmə, yəni, ümidini itirmə, nə yolla olursa-

olsun, könlündən başlanğıc götürən saf sevgi incilərini o 

gülümsər gülə, (zəmanə imamına), təqdim et!). 

  

Kərəm qıl, kəsmə, saqi, iltifatın binəvalərdən, 

Əlindən gəldiyi xeyri driğ etmə gədalərdən  

[5, s.256]. 

 

(Saqi, (sən ey ilahi mərhəmətin yer üzərindəki ən bö-

yük nişanəsi olan zəmanə imamı), mərhəmət göstərib, lüt-

vünü yazıq pərəstişkarlarından kəsmə, axı kim sənin qədər 

Allaha yaxındır? Odur ki, əlindən gələn bu xeyir işi inam, 

iman yoxsullarından əsirgəmə!). 

 

Səba, kuyində dildarın nədir üftadələr hali? 

Bizim yerdən gəlirsən, bir xəbər ver aşinalərdən! 

 

(Ey səhər yeli, sevgilinin (12-ci imamın) olduğu yerdə 

onun vurğunlarının (naiblərinin), halı necədir? Axı sən 

bizim könül oylağımızdan gəlirsən, dostlardan bir soraq 

versənə!). 

 

Girib məscidlərə gər müqtədalər perovi olman, 

Budur vəchi ki, hərgiz görmədim üz müqtədalərdən. 

 

(Əgər mən məscidlərə daxil olub, pişnamazların arxa-

sında namaz qılmıramsa, bunun səbəbi var, axı mən indiyə-

dək onlardan bir xoş rəftar görməmişəm!). 

 

Füzuli, nazəninlər görsən, izhar et-niyaz eylə, 

Tərəhhüm umsa, eyb olmaz, gədalər padişalərdən!  

 

(Füzuli, (Tanrı qatında nazı çəkilən), sevgililəri 

(imamları) gördükdə özünü itirmədən dərhal ürəyinin istək-

lərini dilə gətir, çünki, miskinlərin iman rəhbərlərindən 

mərhəmət gözləmələrində qətiyyən nöqsan yoxdur!) [12, 

s.34-37]. 

Göründüyü kimi f.ü.f.d. Vərağa Almaslı bu Füzuli 

beytlərinin mövzu və ideya “intizarül-fərəc” (qurtuluş həs-

rəti) motivlərinə söykəndiyini inkarolunmaz surətdə sübuta 

yetirmişdir. 

Biz “intizarül-fərəc” motivi ilə başqa aşıq-şair və sə-

nətkarların yaradıcılığında da rastaşırıq: 

 

Qurbani der: “Can içində can gələ”, 

Yaş yerinə gözlərimdən qan gələ, 

Camalın görməyə Süleyman gələ, 

Təxti-Süleymana vermərəm səni [6, s.69]. 

(Qurbani) 

 

*** 

Təqi qapısında Qasım, ol dərviş, 

Əli ən- Nəqinin kəlamı təftiş. 

Həsən əl-Əsgəri gəl, dada yetiş, 

Sahib-Zaman, gəl bu yana kölgəsiz [10, s.57]. 

(Xəstə Qasım) 

 

*** 

Şərti-ərkanını oxuyub qanan, 

Məkanı -behişti-baği irizvan. 

Şair Nəbi deyər, Sahib-əz Zaman, 

Bizə yazsın bu yazını yazanlar [13, s.34]. 

(Nəbi Borçalı) 

 

*** 

Qul odur ki, qulluq etsin Sübhana, 

Qulluq yoxsa, əxrət gedər tufana. 

Mən Nəbiyəm, mərd çıxaram meydana, 

Sığınnam Mövlaya, hazır-əl yaraq [13, s.88]. 

(Nəbi Borçalı) 

*** 

Ani didara, fəda din etmişəm, tən etməyin, 

Mən görən ruxsarı, Məryəm görsə İsadən keçər. 

(Fəxrəddin Cəfakeş) [14, s.17].  
 

*** 

Rahinə baxsın nə qədri, gözlərim, qan ağlasın 

Gəl, yetiş küfrün əlilə, qoyma iman ağlasın! 

 

“Qist” üçün yazmış kitab, mizan düzəltmiş küfr əli. 

Ey ədalət gənci, biz heç, qıyma Quran ağlasın! 

 

Et mübarək zührun ilə həqqi batildən təmiz 

Hər kimin dinində var, qoy cürmü nöqsan ağlasın!  

 

Xaki-payinə olum qurban, əgər, sən gəlməsən, 

Dərdi-dinə bəs necə sənsiz müsəlman ağlasın!  

 

Zülmü zalimdən Cəfakeş, canə gəlmiş “Vəl-Əsr” 

Səbri, etsin əhli-həqq yox taqət ünvan ağlasın!  

[14, s.75]. 
 

 Aşıq qoşmanı lirik “mən”in getdikcə mürəkkəbləşən 

duyğu və hisslərinin tərənnümü ilə davam etidirir. 

 

Könül bivəfadı, heç salmır yada, 

Göz doymur, gözünün mehribanıdı. 

 

Belə olan surətdə “könül” və “göz” bədən üzvü ol-

maqdan çıxıb obrazlaşır və lirik “mən”in mürəkkəb daxili 

aləminin ifadə edicisi kimi şairin dünya görüşünün göstəri-

cisinə çevrilir.  

Ələsgərin bu yöndə gözü könüldən üstün tutması aşıq 

ədəbiyyatının mayasında olan reallıqdan irəli gəlir. Bu-

nunla belə bu motiv “çeşməm dər intizare camale-Muhəm-

məd əst” – Gözüm Məhəmmədin (s) camalının intizarında-

dır – misrasını da xatırladır. 

Qoşmanın ikinci bəndi öyülənin yetkin imamlığından 

qaynaqlanan görkəm gözəlliyinin təsvirinə ayrılmışdır: 

 

Yanaqları güldü, heç olmaz xəndan, 

Cismdə mələkdi, nəsildə insan. 

Simi-zənəxdandı, mirvari dəndan, 

İnnabı ləbləri can dərmanıdı. 

 

Ancaq unutmaq olmaz ki, “gül yanaqlar”, “mələk”, 

“insane”, “zənəxdan” (buxaq), “dəndan” (diş), “ləb” (do-

daq) gözəlləmələri burada təkcə zahiri estetikaya dəlalət 

etmir, əksinə məmduhun (mədh edilən 12-ci İmamın) əl-

çatmaz, ünyetməz yüksək mənəvi məziyyətlərinin parlaq 

bir obrazlılıqla açılmasına xidmət edir. 

Aşıq bu bənddə sələflərinə sadiq qalmışdır. Belə ki, 

S.Ə.Şirvani Həzrəti-Məhəmmədi (ə) vəsf edərkən “yanaq” 

məfhumunu həm üzün bir hissəsi kimi, həm də bütövlükdə 

üzün özü kimi mənalandırmaqdadır: 

 

Arizü-pakindir, ey nuri-Xuda, ümmül-kitab  

Mah ruxsarım, bu yüzdən bir vərəqdir afitab. 

 

Yandı Seyyid şöleyi- nari-fəraqından sənin, 

Qoyma kim, yansın onu duzəxdə, ey alicənab.  

[8, s.67]. 

Bənddə 12-ci İmama aid edilən əlamətlərin sıralanma-

sında da məna-məzmun ardıcıllığı tapmaq olar. Belə ki, 

“yanaq” sırf zahiri gözəlliyə aiddirsə, “mələk”, “insane” və 

“ləb” sözləri təsəvvüfi-irfani istilaha çevrilərək böyük hərf-

lərlə yazılan yüksək insan mənəviyyatının dərin qatlarından 

soraq verir. Görməmək olmaz ki, bənd bu baxımdan 

Füzulinin Həzrəti-Əlinin (ə) şənində yazdığı qəsidədə də 

növbələşdirdiyi “mələk” və “insane” motivləri ilə səsləşir. 

Qoşmanın bu bölümü epitetlərlə də zəngindir. Yanaq-

ların gülə, mələyin cismə, insanın nəslə, zənəxdanın (buxa-

ğın) gümüşə, dişin mirvariyə, dodaqların innaba nisbət ve-

rilməsi bir yandan Dədə Ələsgərin bir sənətkar kimi yüksək 

estetik zövqündən xəbər verir, bir yandan da zəmanə ima-

mına bəslədiyi məhəbbətin böyüklüyünü göstərir. Qoşma-

nın qıfılbəndi də “İntizarül-fərəc” (qurğuluş həsrəti) motiv-

ləri baxımından maraq doğurur: 

 

Adım Ələsgərdi, əslim Göyçəli, 

Ələst aləmində demişəm “Bəli!”. 

Həm aşığam, həm dərvişəm, həm dəli, 

Canım gözəllərin yol qurbanıdı. 

 

Göründüyü kimi dörd misranın dördünü də şiəlik dün-

ya görüşü, imamlıq fəlsəfəsi ilə az-çox bağlamaq olar. Mə-

sələn, “Adım Ələsgərdir, əslim Göyçəli” – dedikdə aşığın 

öz adında imamların adlarını yaşatdığını, yurdunun adında 

isə qail olduğu ulu din böyüklərinin Qərbi Azərbaycanın 

Göyçə mahalının dağında-daşında özünə möhkəm yer etdi-

yinə işarə vurduğunu düşünmək olar. 

“Ələst aləmində demişəm “Bəli!” misrasında Haqq 

aşiqi Dədə Ələsgər “Əraf” surəsinin 170-ci ayəsinə və 

Peyğəmbərimizin (s) Ğədir-Xumda buyurduğu xütbədəki 

bir cümləyə istinad edir. Ayə barədə əvvəlki məqalələrdə 

geniş söhbət açdığımızdan burada yalnız Peyğəmbərimizin 

(s) xütbədəsində olan bir cümləsi ilə kifayətlənirik: “Ələstu 

avlə aulə bikum min ənfusiküm” – Mən sizə özünüzdən 

artıq ixtiyar sahibi deyələmmi?”. 

Sonrakı misraları da bu yolla araşdırmaq mümkündür. 

Məsələn, “Həm aşığam, həm dərvişəm, həm dəli” şəklin-

dəki üçüncü misrada saz-söz sənətinin təsvvüfü –irfani 

dünya duyumu və igidliyi ilə üzvi varlıq içərisində götürül-

düyü dərhal hiss edilir. Axı kimə bəlli deyildir ki, buradakı 

“dəli” sözü Koroğlunun Çənlibel igidləri mənasındadır. 

Yaxud heç kimdən gizlin deyil ki, Dədə Ələsgər özünü 

“dərviş” adlandırdıqda Ş.İ.Xətanin Dövləti-Qızılbaş adı ilə 

yaratdığı qurumun ayrılmaz bir üzvü olan Səfəvi mürid-

lərinə işarə vurur.  

Belə olan surətdə aşığın canını “gözəllərin yol qurba-

nına” çevirməsini heç cür məcazi eşq ilə əlaqələndirmək 

olmaz. Çünki, bu bir mənalı surətdə “gözəllər” sözünün alt 

qatında 12-ci imamın parlaq çöhrələrinin boy göstərdiyini 

sübuta yetirir.  

Qətiyyən ötəri deyidir ki, aşıq şeirlərinin birində bunu 

çox aydın biçimdə dilə gətirir: 

 

Həqiqətdən iki gözəl sevmişəm, 

Birisi Məhəmməd, birisi Əli. 

  

Aşığın bu yöndə olan qoşmalarından biri də “İncimə-

rəm” rədifli şeiridir: 

İstər dara çəkdir, istər qul eylə, 

Qoymuşam əmrinə qol, incimərəm. 

Həsrətindən Məcnun oldum səhrada, 

Alırsan canımı, al, incmərəm. 

 

Firqətindən saralıban, solanam, 

İzn versən, yar, başına dolanam. 

Əlli yol çapılam, yüz yol talanam, 

Bir şey deyil, dövlət -mal, incmərəm. 

 

Ələsgərəm yandım eşq ataşında, 

Gözüm qaldı kirpiyində qaşında. 

Qazdır məzarımı çeşmə başında, 

Sal sinəm üstündən yol, incmərəm [3, s.32]. 

  

Şeir lirik “mən”in öz əqidəsi uğrunda sabitqədəmliyi-

nin tərənnümü ilə başlayır. Sabitədəmlik isə imanın kamil-

liyi üçün böyük şərtdir. Belə ki, Ulu Yaradan bu şərti belə 

bəyan edir: “Allah iman gətirənləri dünyada da, axirətdə də, 

möhkəm bir sözlə (kəlmeyi-şəhadətlə) sabitqədəm edər. Al-

lah zalimləri (haq yoldan) sapdırar. Allah istədiyini edər!” 

(“İbrahim”, 27) 

Bu ayədə ümumi şəkildə qoyulan məsələ “Əshabi-

kəhf” haqqındakı ilahi bəyanatda müfəssəl surətdə öz əksi-

ni tapır (“Kəf”, 9-21). 

Bəndin ilk iki misrasında dara çəkilməyin və qul edil-

məyin bəhs mövzusuna çevrilməsinin isna-əşəri imamları-

nın şəhid edilməsi ilə əlaqələndirmək olar. Çünki, bu həmin 

din böyüklərinin öz əqidələri uğrunda göstərdikləri ölməz 

fədakarlıqdan xəbər verir. İkinci misra məhz, bu fədakar-

lığın möhkəm təsdiqidir. 

Bədii baxımdan isə bu diqqəti çəkir ki, aşıq “əmr” sö-

zünü burada ikibaşlı olaraq, həm hökm, həm də din məna-

sında işlətmişdir. Əgər əmr sözünü din mənasında götürsək, 

12-ci İmam (əc.f) sonuncu peyğəmbərin canişini kimi boy 

göstərəcəkdir. 

Üçüncü-dördüncü misralarda mətləb məhəbbət müstə-

visinə keçirilir:  
 

Həsrətindən Məcnun oldum səhrada, 

Alırsan canımı, al, incmərəm. 
 

Axı Qurani-Kərimə görə “iman gətirənlərin Allaha 

məhəbbəti çox böyük olmalıdır” (“Bəqərə”, 165). Yəqin elə 

buna görədir ki, imamət səmasının beşinci parlaq ulduzu 

İmam Məhəmməd Baqirin (ə) “Məgər din məhəbbətdən 

başqa bir şeydirmi?” – sualı ilə dünyanı heyran qoymuşdur. 

Belə olan surətdə Ş.İ.Xətainin aşağıdakı sözlərini ilahi 

məhəbbətdən başqa ayrı yola yozmaq olmaz: 
 

Məhəbbət adəmi haqqa yardır, 

Məhəbbət etməyən can murdardır. 

Dünya və axirət üzü qaradır, 

Məhəbbətdən keçən, haqdan da keçər.  
 

Dörd qapı, qırx məkan, yetmiş iki qat, 

Məhəbbət dediyin təcəlliyi-zat. 

Möminə, müslimə xeyir, nəsihət, 

Məhəbbətdən keçən, haqdan da keçər.  
  

Məhəbbət dediyin xaslar xasıdır, 

Məhəbbət etməyən haqqın nəsidir. 

Dost Xətainin bu haqq nəfəsidir, 

Məhəbbətdən keçən, haqdan da keçər [7, s.306]. 

“Həsrət”, “Məcnun” və “səhra” sözləri lirik “mən”in 

dəlicəsinə vurğun bir aşiq kimi tədim olunmasına xidmət 

edir. Axı əsrlər boyu xalis dindarlar 12-ci imamı görmək 

eşqi ilə yaşamışlar. Bu isə “İntizarul-fərəc” (qurtuluş həs-

rəti) motivlərinin aşığın dünyagörüşündə özünə möhkəm 

yer etdiyini bir daha sübuta yetirir. 

Digər tərəfdən, burada belə bir cəhətin də üzərindən 

sükutla keçmək olmaz ki, Nizami Gəncəvinin “Leyli və 

Məcnun” poeması folklorumuza çox böyük təsir göstərmiş-

dir ki, bu misraları da bu təsirin Dədə Ələsgər irsindəki 

nümunələrindən biri saymaq olar.  

Növbəti misralar ilk baxışdan sıravi bir qoşma bəndi 

təsiri bağışlayır. Lakin, istər şeirin fikri axarı və ümumi 

məzmunu, istərsə də ustad aşığın zəngin yaradıcılığı və 

parlaq sənətkarlıq xüsusiyyətləri bunun qətiyyən belə olma-

dığını göstərir. Çünki, “firqətindən”, “yar”, “başına dola-

nım” tərkibləri sevilənin portretini bir xeyli canlı boyalarla 

göz önünə gətirir. 

Belə olan surətdə buradakı “firqət” yuxarıdakı “həs-

rət”dən bir xeyli fərqlənir. Başqa sözlə, sanki aşıq yuxarıda 

sazla dediyini burada sözlə deyir. Yəni, Məcnunun səhrada 

edə biləcəyi fədakarlığı əyani surətdə nümayiş etdirmiş 

olur. Odur ki, Füzulinin 

  

“Məndə Məcnundan füzun aşiqlik istedadı var, 

Aşiqi-sadiq mənəm, Məcnunun ancaq adı var”  

 

– beyti burada çox yerinə düşür. 

Bəndin 12-ci imamla bağlılığını sübuta yetirən başqa 

bir dəlil “izn versən” ifadəsidir. Axı şiəliyə görə 12-ci ima-

mın izn vermədiyi təqdirdə heç kəs ona olan məhəbbətini 

sona kimi izhar edə bilməz. İstər bu bənd, istərsə də bütöv-

lükdə qoşma bu baxımdan Əlican Qövsi Təbrizinin aşağı-

dakı beytləri ilə çox yaxından səsləşir: 

 

Eylə kim, dərman sənindir, dərdi-bidərman sənindir! 

Hər nə etsən, padişahım, eylə kim, fərman sənindir!  

[11, s.41-42]. 

 

(Ey zəmanə imamı, çarə et, çünki dərman tapılmayan 

dərdin (səni görməyin çətinliyi dərdi) əlacı elə sənin öz 

əlindədir. Yəni, sən Allahdan diləsən O sənin zühurunu 

tezləşdirər. Axı sən Onun yer üzündəki sonuncu imamısan. 

Odur ki, indi buyruq, fərman, göstəriş vermək səlahiyyəti 

yalnız səninkidir). 

 

Könlümü əvvəl alırsan, axırı gözdən salırsan, 

Qibləgahım, sən bilirsən, ev sənin, mehman sənindir!  

 

(Ey imam, sən hərdən mənim sınaq ürəyimi tikirsən, 

amma, hərdən mənə sonra heç baxmırsan da. Ey mənim 

qiblə yerim, axı mən nə deyə bilərəm, sən özün bilərsən, 

axı ev də sənin özününküdür, qonaq da!) 

 

Dinü dildən keçməyimmi, hasilindir, biçməyimmi: 

Qanə-qanə içməyimmi? Kasə-kasə qan sənindir. 

 

(Belə olduğuna görə axı mən necə zahiri dindarlıq 

qaydalarını bir qırağa atıb, qəlbimin ötəri istəklərindən keç-

məyim? Mən necə öz əzablarımın məhsulu olan halalca 

qəm tarlamı biçməyə tələsməyim? Mən sənin yolunda olan 

ən ağır müsibət və fəlakətləri belə ləziz bir bal şərbəti kimi 

içməyə hazıram, axı mənə verilən kasə-kasə qan (bu böyük 

müsibətlər) bütünlüklə sənin yolundadır!). 

 

Gəl məni, ey qafil, öldür kim, mənim məqsudim oldur, 

Xah ağlat, xah güldür, dideyi-heyran sənindir!  

 

(Ey mənim çəkdiyim əzablardan xəbərsiz qalan ima-

mım, gəl məni öldür, yəni özünə qovuşdurmaqla əslində 

dirilt və mənə əzəli-əbədi axirət həyatı bəxş et! Bir ömür 

yaşamaqdan güddüyüm məqsəd də elə budur! İstəyirsənsə 

məni ağlat, istəyirsənsə məni güldür, hər nə etsən, bunu bil 

ki, onsuz da mənim o ağlar-güləyən gözüm hansı tərəfə 

baxsa sənin həsrətinlə baxır). 

 

Başın oldu quyi-meydan, qaməti-xəmkəştə çövkan, 

İndi, Qövsi, eylə cövlan, ərseyi-meydan sənindir. 

 

(Qövsi, başın meydanda topa çevrildiyindən, yəni sən 

artıq imamət uğrunda aparılan böyük qurtuluş işinin sıravi 

bir cəfakeşi oduğundan elə öz əyri qamətini o məqsəd topu-

nu tutmaq, yaxud vurmaq üçün çövkan ağacı et və var gü-

cünlə səy göstər. Çünki, bu gün imamət meydanının ən gur 

yeri sənə möhtacdır) [12, s.38-40]. 

  

Gəc nigah ilə dələr bağrımızı müjganın, 

Bu ox atmağı kim öyrətdi sənə qıyğaci. 

Gecə-gündüz səri-kuyində sızıldar Sabir, 

Neyləsin, qovma qapından kəsilib illaci. 

[9, s.372]. 

Qoşma sona yaxınlaşdıqca daha da irfani ab-hava alır: 

 

Ələsgərəm, yandım eşq ataşında, 

Gözüm qaldı kirpiyində, qaşında. 

Qazdır məzarımı çeşmə başında, 

Sal sinəm üstündən, yol, incmərəm. 

 

Göründüyü kimi “eşq atəşinə yanmaq”, “kirpiyində, 

qaşında gözü qalmaq”, məlumatları və “çeşmə başında mə-

zar qazdırmaq”, “sinə üstündən yol salamq” diləkləri təsəv-

vüfi məna – məzmun çalarlarına malikdir. Məsələn, Ələs-

gərin eşq atəşində yanması Mövlana Cəlaləddin Ruminin 

“xamın yanaraq bişməsi” – yəni kamilləşməsi kimi başa 

düşülə bilər. Yaxud, aşiqin məşuqun kirpiyində-qaşında gö-

zünün qalması sevgili ilə – yəni 12-ci imamla görüşün çox 

az çəkdiyinə işarə sayıla bilər və ya “qazdır məzarımı çeş-

mə başında” diləyi aşiqin bütün varlığını sevgiliyə verdiyi-

ni göstərir.  

Belə ki, əgər, yuxarıdakı bənddə aşiq mal-dövlətindən 

“uf” demədən keçirdisə, burada özünün son nişanəsi olan 

qəbrindən də əl çəkir, və yaxud da, “sal sinəm üstündən 

yol” deməyi sıravi istək olmaqdan çıxaraq çox dəqiq bir 

fədakarlıq çağırışına çevrilir və aşığın özünü 12-ci imamın 

bəlli 313 köməkçisindən biri kimi də görmək istədiyini 

sübuta yetirir.  

Bu deyilənlər danılmaz surətdə göstərir ki, Dədə 

Ələsgərin 12-ci imam (əc.f) dərin etiqada söykənən məx-

susi münasibəti olmuş və bu münasibət onun yaradıcılığın-

da kifayət qədər aydın əksini tapmışdır.  

AŞIQ ƏLƏSGƏR YARADICILIĞINDA ŞƏRİƏT 

QANUNLARININ TƏRƏNNÜMÜ 

 

Bismillahir-Rəhmanir-Rəhim! 

Ya Allah ya Rəsul ya Əli səndən mədəd! 

 

Bilindiyi kimi İslam dininin maarifi üç prinsip üzərin-

də qurulmuşdur. Əqidə, Əməl və Əxlaq. Əgər mənsub ol-

duğumuz dini bir ağaca bənzətsək, Əqidə – yəni “Üsulid-

din” onun kökü, Əməl – yəni “Firuiddin” onun budaqları, 

Əxlaq isə onun meyvəsi hesab olunar. Dədə Ələsgərin 

“Mənim” rədifli şeiri də məhz bu prinsiplər üzərində qu-

rulub.  

 

Suluddin, firudin dilim əzbəri, 

Oxusam, xoş gələr avazım mənim. 

Qunut, rukum, bir də səcdəm səhv olsa, 

Neyləsəm, səhihdi namazım mənim [4, s.113]. 

  

Üsuliddin 5 maddədən ibarətdir: Tovhid, ədl, nübuv-

vət, imamət, məad. 

1) Tovhid – Allahın varlığına və yeganəliyinə inam;  

2) Ədl – İlahi ədalətə inam;  

3) Nübuvvət – 124 min peyğəmbərin haqq olmasına 

etiqad; 

4) İmamət – On iki imamın bərhəqq olmasına iman 

gətirmək;  

5) Məad – Axirət gününə inam. 

Firuiddin (Şəriət hökmləri) isə 10 maddədən ibarətdir: 

1) Namaz – hər bir müsəlmana vacib olan gündəlik 17 

rükət namaz qılmaq; 

2) Oruc – Ramazan ayında bir ay oruc tutmaq; 

3) Zəkat – ildə bir dəfə qazancın 10-dan 1 hissəsini 

kasıblara vermək; 

4) Xüms – qazancın 5-dən 1 hissəsini imam malı kimi 

müctəhidə vermək; 

5) Həcc – hər bir imkanlı şəxsin ömründə bir dəfə 

Allah evini ziyarət etməsi; 

6) Əmr be məruf – yaxşı işlərə dəvət; 

7) Nəhyəz əz munkər – pis işlərdən çəkinmək; 

8) Cihad – Allahın dini yolunda mübarizə; 

9) Təbərra – Allah düşmənlərindən uzaq olmaq; 

10) Təvəlla – Allah dostları ilə dost olmaq. 

 

Tovhid – Allahın yeganəliyinə və onun şəriksiz oldu-

ğuna etiqad bəsləməkdir.  

Rəhman və Rəhim Allahın adı ilə. “De! O Allah bir-

dir. Allah (heç kəsə, heç nəyə) möhtac deyildir. O, nə doğ-

muş, nə də doğulmuşdur. Onun tayı-bərabəri, bənzəri yox-

dur” (“İxlas”, 1-4).  

“Sizin məbudunuz tək olan Allahdır, ondan başqa 

məbud yoxdur. O, Rəhman və Rəhimdir” (“Bəqərə”, 163).  

Həzrəti-Əli (ə) buyurub: “Şəhadət verirəm ki, Allah-

dan başqa məbud yoxdur, təkdir, şəriki yoxdur” [3, s.41]. 

“Hər şey onun, Allahın qarşısında əyilir və hər şeyin 

varlığı ona söykənir. Hər fəqiri ehtiyacsız edən, hər zəlili 

izzətli edən və hər acizi qüvvətli edəndir” [3, s.326]. 

Dinin təməl əqidələrindən birincisi “Tovhid”dir. Hər 

müsəlman bilməlidir ki, kainatı yaradan və hər şeyə varlıq 

bəxş edən Allah yeganədir. Hər şey o tək və şəriksiz Alla-

hın qüdrəti əhatəsindədir. Həzrəti peyğəmbərin (s) ilk 

çağırışı “Tovhid”ə çağırış idi: “Allahdan başqa məbud yox-

dur” – deyin və nicat tapın”.  

Deməli, tək olan Allaha ibadət etmək nicat və qurtu-

luşdur. Biz yalnız Ona ibadət etməli, Ondan kömək dilə-

məli və Ona təvəkkül etməliyik. Çünki, yaradan, yaşadan, 

öldürən və dirildən Odur. Bütün işlər, hadisələr onun istəyi 

və qüdrətilə həyata keçir.  

Tovhid, kainatı yaradan (Xaliq) və idarə edən (Rəbb) 

Allahın yeganəliyini qəbul etməkdir. Allahın yeganəliyinin 

isbatına dair sübutlara diqqət yetirək:  

1. Kainatdakı həmahənglik və nizam-intizam yarada-

nın yeganəliyinə dəlalət edir. “Əgər onlarda (göylərdə və 

yerdə) Allahdan başqa tanrılar olsaydı, onların ikisi də 

(onlara hakim olan qanunlar) pozulardı…” (Ənbiya”, 22);  

2. İki nəhayətsiz və hüdudsuz varlığın mövcudluğu 

qeyri-mümkündür.  

Ədalət – Allah ədalətlidir və əsla zülm etməz. “Allah 

zərrə qədər də zülm etməz” (“Nisa”, 40). “Biz, iman gətirən 

və yaxşı işlər görənləri yer üzündə fəsad törədənlərlə 

bərabər tutarıqmı? Yaxud təqvalıları günah əhli ilə eyni 

tutarıqmı?” (“Sad”, 28). 

Həzrəti-Əli (ə) buyurub: “Şəhadət verirəm ki, Allah 

adildir və ədalətlə rəftar edir. O, elə bir hakimdir ki, haqqı 

batildən ayırd edir” [3, s.675]. 

Həzrəti-Əli (ə) buyurur: “Həmin gündə Allahın ədalət 

tərəzisində insanların əməllərinə düzgün əvəz veriləcək. 

Hətta, bu əməl asimana bir baxış olsa belə” [3, s.709]. 

Cəfəri məzhəbinə görə, dinin təməl əqidələrindən 

ikincisi Ədalətdir. Ədalət mütəal Allahın “camal” sifətlə-

rindəndir. 

Qeyd edək ki, ilahi ədaləti qəbul edib, etməmək bir sı-

ra dini mövzuların izahını dəyişdirəcəkdir. Məsələn, nü-

buvvət və imamətin fəlsəfəsi, dini göstərişlərin fəlsəfəsi, 

mükafat və cəza meyarları, cəbr və təfviz” (məcburiyyət və 

ya tam sərbəstlik) məsələsi bu mövzulardandır. 

Bundan əlavə, ilahi ədalət prinsipi fərd və cəmiyyətin 

ədalətpərvərlik ruhunda tərbiyələnməsi istiqamətində bö-

yük rol oynayır. Məhz, onlara görə Allahın digər sifətləri 

arasından ədalət, dinin təməl əqidələrindən biri kimi qəbul 

olunmuşdur. 

“Biz peyğəmbərlərimizi aydın dəlillərlə göndərdik və 

onlarla birlikdə kitab və mizan nazil etdik ki, insanlar (bir-

biri ilə) ədalətlə rəftar etsinlər…” (“Hədid”, 25) 

Peyğəmbərlər göndərildi ki, insanlar ədalətli olsunlar 

və bir-biri ilə ədalətlə rəftar etsinlər. “Hər şeyi ədalətlə 

ölçün və çəkini əsla əksiltməyin!” (“Ər-Rəhman”, 9). “Hə-

qiqətən də Allah ədalət və ehsanı, yaxşılıq etməyə əmr edir. 

Beləlklə, Quran insanları ədalətli olmağa və bir-birinin 

haqqını qorumağa çağırır” (“Ər-Rəhman”, 9).  

Allah-təala insanları düz yola – dünya və axirət səadə-

tinə qovuşduran yönə yönəltməkdən ötrü peyğəmbərlər 

göndərmişdir. Birinci peyğəmbər Həzrəti-Adəm (ə) və axı-

rıncı peyğəmbər Həzrəti-Məhəmməddir (s).  

“Həqiqətən biz səni haqqla göndərdik ki, müjdə verə-

sən və qorxudasan. Elə bir ümmət olmayıb ki, onun içində 

qorxudan bir bələdçi peyğəmbər olmasın” (“Fatir”, 24). 

Həzrəti-Əli (ə) buyurur: “Beləliklə, Allah öz peyğəm-

bərlərini seçdi və onları bir-birinin ardınca göndərdi ki, fitri 

əhdi-peymanı onlardan tələb etsin, unudulmuş nemətləri 

onların yadına salsın, təbliğ ilə onlarla söhbət aparsın və 

onların ağıl xəzinələrini işə salsın” [3, s.33]. 

Göründüyü kimi mütəal Allah insanları düz yola yö-

nəltmək üçün bələdçilər göndərmişdir.  

Nübuvvət – islam dininin təməl əqidələrindəndir və 

hər bir müsəlman buna etiqad bəsləməlidir. Sadə məntiqdə 

insana düz yolu göstərən etibarlı bələdçinin olmasının zəru-

riliyini qəbul edir. 

Əminliklə deyə bilərik ki, insanları azğınlıq və cə-

halətdən nicat verib onları əbədi səadətə qovuşduran yola 

yönəldən bələdçilərin göndərilməsi Allahın bizə qarşı lütf-

karlığı və bizə bəxş etdiyi ən böyük nemətlərdəndir. Çünki, 

əgər peyğəmbərlər göndərilməsəydi insanlar bütpərəstlik və 

xurafat, ədavət və müharibə, ayrıseçkilik və zülm, əsarət və 

işgəncələr bataqlığında qərq olar, heç vaxt doğru yolu tanı-

maz və tapmazdılar. 

Peyğəmbərlər (s) Allahın bəxş etdiyi nemətləri insan-

lara xatırladıb onların yatmış fitrətlərini oyatmaqla, ca-

maatla söhbətlər aparıb ilahi əmrləri təbliğ etməklə onları 

Qadir və Rəhman Allahın ibadətinə yönəltmişlər. 

  

*** 

Allah-təala bəşərin Xaliqi (Yaradanı) olduğu üçün öz 

məxluqunun ehtiyaclarını hamıdan yaxşı bilir. Bilir ki, əgər 

kamilliyə və səadətə aparan yolu – “Şəriət”i bəşərə tanıtdır-

masa bəşər düz yolu tapmaz. Bu səbəbdən də elə insanların 

öz aralarından ləyaqətli bəndələri seçərək Peyğəmbər – elçi 

və bələdçi göndərmişdir. Biz müsəlmanlar, Allah tərəfindən 

göndərilən bütün peyğəmbərlərin haqq olduğunu qəbul et-

mişik. Lakin, sonuncu din islam dinidir. Mütəal Allah bu-

yurub: “innəd-dinə, indəllahil-isləm” – “Allah dərgahında 

din əlbəttə, islamdır” (“Ali-İmran”, 19). Bu ayəyə istina-

dən, İslam dini gəldikdən sonra artıq qeyri dinlər, şəriətlər 

Allah tərəfindən qəbul olunmur və bütün insanlar ümum-

bəşər din olan islama tapınmalıdırlar. İslam dini 14 əsr ön-

cə sonuncu peyğəmbər Həzrəti-Məhəmməd (s) vasitəsilə 

nazil edildi. 40 yaşında peyğəmbər seçilən Həzrəti-Məhəm-

məd (s) 23 il ərzində bu dinin göstərişlərini insanlara çat-

dırdı. 

Qurani-Kərimə istinadən peyğəmbərlər aşağıdakı 

məqsədlər üçün göndərilmişlər:  

1. İnsanların maariflənməsi və tərbiyələnməsi (özünü 

saflaşdırması); “Ümmi” (yazıb-oxumaq bilməyən) ərəblərə 

özlərindən peyğəmbər göndərən Odur! Ondan ötrü ki, bu 

peyğəmbər onlara Allahın ayələrini oxusun, onları təmizlə-

sin və onlara kitabı və hikməti təlim etsin. Bundan əvvəl 

onlar (ümmi ərəblər) cəhalət və azğınlıqda idilər” (“Cümə”, 

2). 

Burada incə bir məqama toxunmaq istərdik. Məlum-

dur ki, insanın həm mənəvi təkamülü, həm də maddi tərəq-

qisi elmin, biliyin girovundadır. Amma, heç şübhəsiz, yu-

xarıdakı ayədə sözü gedən biliklər (…onlara kitabı və hik-

məti təlim etsinlər…) maddi tərəqqini təmin edən elm de-

yil. Çünki, belə elm yalnız dünya rifahını insana töhfə verə 

bilər. Halbuki, peyğəmbərlər insanlara dünya və axirət 

səadətini vəd etmişlər.  

2. İnsanların Allaha ibadət etmələri və tüğyankarlara 

itaətdən boyun qaçırıb onlarla mübarizə aparmaları: “Biz 

hər bir ümmətə peyğəmbər göndərmişdik ki, (insanlara çat-

dırsınlar): Allaha ibadət edin və tağutdan (tüğyankarlardan) 

uzaq durun…” (“Nəhl”, 36)  

3. Ədalət və azadlığın təmin olunması: “Biz peyğəm-

bərləri aydın dəlillərlə göndərdik və onlarla birlikdə kitab 

və mizan nazil etdik ki, insanlar ədalətlə rəftar etsinlər…” 

(“Hədid”, 25). 

Peyğəmbərlər (s) göndərilib ki, insanları Allaha iba-

dətə yönəltsinlər. İlahi göstərişləri təlim və təbliğ etsinlər 

və nəticədə insan bu dünyada düzgün yaşayıb sonda əbədi 

axirət səadətinə nail olsun [6, s.40]. 

Mötəbər, səhih hədislərə istinadən Allah-təala insan-

ları hidayət etmək üçün 124 min peyğəmbər göndərmişdir. 

Həzrəti-Peyğəmbər (s) buyurub: “Peyğəmbərlərin sayı 124 

mindir, onların beşi ülul-əzim peyğəmbərlərdir: Nuh (ə, 

İbrahim (ə), Musa (ə), İsa (ə) və Məhəmməd (s)”.1 

İmamət – Cəfəri məzhəbinin təməl əqidələrindən 

dördüncüsüdür. Həzrəti-Peyğəmbər (s) dünyadan köçdük-

dən sonra onun vəzifələrini icra etmək, yəni müsəlman cə-

miyyətini dini, iqtisadi, siyasi işlərinin idarəçiliyi üçün mü-

təal Allah 12 nəfər ləyaqətli insanı Peyğəmbərin (s) canişini 

təyin etmişdir. Həzrəti-peyğəmbər (s) onların adlarını açıq-

lamışdır. Bir-birinin ardınca bu vəzifələri öhdələrinə götü-

rən məsum imamlar (ə) Peyğəmbərin (s) nəslindəndir və 

elm, səbr, fəzilət, ədalət, ismət, gözəl əxlaq və bir sözlə, 

bütün cəhətlərdən peyğəmbərə (s) bənzəyirdilər. Onların 

peyğəmbərlə tək bir fərqi peyğəmbər olmamalarıdır.  

İmam ilə peyğəmbər arasındakı fərq aşağıdakılardı:  

1. Peyğəmbər (s) şəriət gətirir, imam isə yeni şəriət 

gətirmir. 

2. Peyğəmbər (s) Şəriət qanunlarını vəhy yolu ilə alır, 

başqa sözlə desək, onun aləmlərin Rəbbi olan Allahla bir-

başa əlaqəsi vardır, imama isə Şəriət qanunları vəhy olun-

mur, o, bunları peyğəmbərdən təlim alır.  

                                                           

1 Əllamə Məclisi. “Biharül-ənvar”. 110 cilddə, 11-ci cild. 

İmamət rəhbərlik deməkdir, yəni Allahın əmri ilə 

Həzrəti-Peyğəmbərin (s) özünə təyin etdiyi canişinlərin 

islam ümmətinə rəhbərliyi. İmamların sayı 12-dir: Birinci 

imam Həzrəti-Əli (ə) və axırıncı imam – Həzrəti-Mehdidir 

(əc.f).  

“Ey iman gətirənlər! Allaha itaət edin! Peyğəmbərə və 

özünüzdən olan əmr sahiblərinə itaət edin!” (“Nisa”, 59). 

“Ey peyğəmbər! Rəbbin tərəfindən sənə nazil olanı 

(Həzrəti-Əlinin (ə) canişinlik imamlıq məsələsini camaata) 

çatdır. Əgər (bunu) etməsən, Onun (Allahın) risalətini (sənə 

həvalə etdiyi peyğəmbərlik, elçilik vəzifəsini) yerinə yetir-

miş olmazsan. Allah səni insanlardan qoruyacaq” 

(“Maidə”, 67).  

“Allah siz Əhli-beytdən (ə) hər çirkinliyi uzaq etmək 

və sizi tər-təmiz, pak etmək istəmişdir” (“Əhzab”, 33). 

Həzrəti-peyğəmbər (s) buyurmuşdur: “Din rəhbərləri 

məndən sonra 12 nəfərdir: Ey Əli, onlardan birincisi Sən-

sən, sonuncusu isə Qaimdir…”.1 

 Həzrəti-Əli (ə) buyurmuşdur: “Peyğəmbərinizin Əh-

li-beytinə baxın, onlar getdiyi tərəfə gedin və addımınızı 

onların addımının yerinə qoyun”.2 

İmamın sifətləri: 

İmam (ə) Həzrəti-Peyğəmbərin (s) canişini olub, mü-

səlmanların rəhbəridir. Ümmətin dini və dünya işlərinin 

idarəçiliyi onun öhdəsindədir. Buna görə də o, bir sıra xü-

susi cəhətlərə sahib olmalıdır, o cümlədən:  

1) Məsum olmalıdır; İnsanları düz yola yönəldə bil-

məsi üçün imam (ə) məsum – yəni günahsız və səhvsiz 

                                                           

1 “Cavahirül-hikəm”. səh.9 
2 “Nəhcül-Bəlağə”. xütbə 96, səh.286 

olmalıdır. Çünki, özü günah əhli olan bir şəxs insanları gü-

nahdan çəkindirib düz yola yönəldə bilməz.  

2) Qeyb elminə sahib olmalıdır; Şəriəti təhrifsiz şəkil-

də insanlara bəyan edə bilməsi üçün imamın (ə) sonsuz 

ilahi elmə bağlantısı olmalıdır. Çünki, əgər o da başqaları 

kimi adi bəşəri bilikləri, yaxud güman və ehtimal əsasında 

danışarsa, onun sözləri insanlar tərəfindən əminliklə qəbul 

edilməz.  

3) İmam (ə) Allah tərəfindən təyin olunmalıdır:  

İmam (ə) Allahın əmrilə Peyğəmbər (s) tərəfindən, 

yaxud özündən əvvəlki İmam (ə) tərəfindən təyin olun-

malıdır. Çünki, Allahdan başqa kimsə kimsənin məsumlu-

ğundan xəbərdar ola bilməz. (Peyğəmbər (s) də Allahın 

istəyi və izni ilə bunu edir). Allah hamının keçmişini, bu 

gününü və gələcəyini, eləcə də batinini və zahirini bilir. 

Odur ki, müsəlmanların rəhbərliyinə kimin layiq olduğunu 

yalnız Allah bilir. Qurani-Məciddə də buyurulur: “Allah 

risalətini harada qərar verdiyini (kimə həvalə etdiyini) yax-

şı bilir” (“Ənam”, 125).  

Mövlana Cəlaləddin Rumi demiş: 

 

Əgər varsa əqliniz, təyin edin düz yolu, 

Ondan sonra sidq ilə gediniz dümdüz yolu  

[15, s.21]. 

 

Məad – Dinin əqidə əsaslarından beşincisidir. Məad – 

Axirət aləminə inanmaqdır. Bizim inancımıza görə insan 

öldükdən sonra onun ruhu “Bərzəx” adlı bir aləmə köçür. 

Qiyamət qopanadək orada qalır və qiyamət qopduğu gün 

ruh yenidən bədənə qovuşur. Hamı Məşhərə cəm edilir və 

əməllərin haqq-hesabı aparılır. Beləcə, insanın əbədi mə-

kanı – Cənnət və ya Cəhənnəm müəyyənləşir.  

Demək olar ki, qədimdən bəri insanlar axirət aləminə 

inanıblar və bu inancın nişanələri neçə min il tarixi olan 

qövmlərin, xalqların qoyub getdiyi izlərdə görmək olar. 

Dünyada geniş yayılan dinlər arasında məada və axirət alə-

minə inam əsas inanclardandır. Ümumiyyətlə, məada inam 

bəsləməyin hər hansı bir dini-ilahi və səmavi din adlandır-

maq olmaz.  

Qeyd edək ki, məada inamın qədimdən bəri dünyanın 

ayrı-ayrı məntəqələrində də yaşayan xalqlar arasında yayıl-

ması bu əqidənin fitri olduğunu göstərir (Allahın varlığına 

inam kimi). Məada inamın fitri olduğu da belə izah edilir. 

İnsan qəlbinin dərinliklərində inanır ki, ölüm həyatın sonu 

deyil və həyat başqa bir aləmdə davam edir. O, çətinliklərlə 

dolu olan fani dünya həyatı üçün yaradılmayıb və bu qaran-

lıq gecənin işıqlı bir səhəri var. Ölüm əbədi olan Axirət 

aləminə köçməkdir. Necə ki, Nizami Gəncəvi deyib: 

 

Hərçənd ki, dünyada ölüm gerçəkdir, 

Ölüm, ölmək deyil, yer dəyişməkdir. 

 

Bəli, əgər insan öz fitrətinin səsinə – yəni, qəlbinin 

dərinliyindən gələn səsə qulaq verərsə, bu həqiqəti dərk 

edər.  

Əql və məntiq də məada inanmağı zəruri edir, başqa 

sözlə desək, məadın zəruriliyi bir sıra əqli dəlillərlə də isbat 

edilir. O cümlədən: Kainatı xəlq edən həkim-hikmət sahibi 

və qadir Allah bəndələrinin maddi və mənəvi yüksəlişi, tə-

kamülü üçün peyğəmbərlər vasitəsilə bir sıra qayda qa-

nunlar göndərmiş və insanlara həmin qayda-qanunlara əməl 



Hacı Həsən Hüseyni 

 

 376 

etməyi əmr etmişdir. Bəzi insanlar ilahi göstərişlərə tabe 

olmuş və onlara əməl etmişlər. Bəziləri isə Allahın qanun-

larına tabe olmamış, günah işlətmiş və hətta, qətl və qarət 

kimi ağır günahlardan belə çəkinməmişlər. Amma, müşa-

hidə etdiyimiz kimi, bu iki dəstə insanlardan heç biri, istər 

Allaha itaət edənlər, istərsə də Allaha asi olanlar öz əməl-

lərinin əvəzlərini bu dünyada layiqincə almırlar. Heç şüb-

həsiz, onların bu dünyada əməllərinin əvəzinin layiqincə 

almaları qeyri-mümkündür. Məsələn, əgər bir nəfər bir ne-

çə nəfəri qətlə yetirmişdirsə, ona ölüm cəzası verilsə belə, 

bu, onun törətdiyi cinayətin tam cəzası deyildir. Çünki, 

onun bir canı var idi və onu itirir. Halbuki, o, neçə-neçə in-

sanın həyatına son qoymuşdur. Odur ki, Allahın ədaləti və 

hikməti tələb edir ki, bir gün insanları bir yerə cəm edib on-

ların əməllərinin əvəzini layiqincə versin. Beləliklə, məadın 

zəruriliyi sübuta yetir [6, s.68]. 

Məad – qiyamət günü ölülərin dirilərək Allah məh-

kəməsinə toplanacaqlarına və dünyada yerinə yetirdikləri 

əməllərin əvəzini alacaqlarına etiqad bəsləməkdir: “Yoxsa 

elə güman edirsiniz ki, biz sizi əbəs yerə xəlq etmişik və öl-

dükdən sonra) bizə doğru qaytarılmayacaqsınız?!” 

(“Muminin”, 5).  

“Hər kəs ölümü dadacaqdır. Yoxlamaq məqsədilə biz 

sizi xeyir və şərlə sınayırıq və siz bizə doğru qaytarılacaq-

sınız” (“Ənbiya”, 35). 

Həzrəti-Peyğəmbər (s) buyurub: “Qəbirləri ziyarət 

edin, çünki, qəbirlər axirəti sizin yadınıza salır”.1  

Həzrəti-Əli (ə) buyurub: “Ölüm və onun çətinliklərinə 

doğru tələsin, ölümü qarşılamağa hazırlaşın və o yetişmə-

                                                           

1 “Cavahirül-hikəm”. səh.70 

mişdən öncə hazır olun ki, işin sonu “Qiyamət” dir” [3, 

s.763]. 

Namaz – islam dinin mühüm ibadətlərindən biridir və 

müsəlmanlar hər gün beş vaxtda bu ibadəti yerinə yetir-

məlidirlər: “Namaz qıl, həqiqətən, namaz çirkin və pis 

əməllərdən çəkindirər. Allahı zikr etmək, şübhəsiz, böyük-

dür, Allah etdiklərinizi bilir!” (“Ənkəbut”, 45) 

“Namaz qılın, zəkat verin və ruku edənlərlə birlikdə 

ruku edin!” (“Bəqərə”, 43) 

İmam Sadiq (ə) buyurub: “Namazı yüngül tutanlara, 

namaza əhəmiyyət verməyənlərə bizim şəfaətimiz aid 

olmaz”.1 

İmam Bagir (ə) buyurub: “Bəndə hər şeydən əvvəl na-

maz barədə sorğu-suala çəkiləcək. Əgər namaz qəbul olu-

narsa, digər (yaxşı) əməlləri də qəbul olunacaq”. Namaz is-

lam dininə xas olan ibadət deyil. Quran ayələrinə istinadən, 

namaz, islamdan əvvəlki peyğəmbərlərin gətirdikləri din-

lərdə də mövcud olmuşdur. (Əlbəttə, keçmiş dinlərdə olan 

namazla islam dinindəki namaz arasında müəyyən fərqlər 

vardır). Bu barədə bir neçə Quran ayəsinə nəzər salaq: 

1. Şüeyb peyğəmbərin (ə) dinində namaz: “Onlar de-

dilər, ey Şüeyb! Namazınmı sənə əmr edir ki, atamızın ta-

pındıqlarını tərk edək…” (“Hud”, 87). 

2. İbrahim peyğəmbərin (ə) dinində namaz: “Ey Rəb-

bimiz! Mən sülaləmdən bəzisini əkin bitməz bir vadidə, 

sənin beytül-həramının yaxınlığında namaz qılmaları üçün 

sakin etdim. Ey Rəbbimiz! Sən elə et ki, insanlardan bir 

qisminin qəlbi onlara meyl etsin” (“İbrahim”, 37). 

                                                           

1 “Vəsailüş-şiə”. c.3. səh.17 

3. İsmail peyğəmərin (ə) dinində namaz: “O, öz əhlinə 

(ümmətinə) namaz qılmağı, zəkat verməyi əmr edirdi. O, 

Rəbbinin razılığını qazanmışdı” (“Məryəm”, 55). 

4. İsa peyğəmbərin dinində namaz: “Və mənə tapşırdı 

ki, nə qədər həyatdayamsa, namaz qılım və zəkat verim” 

(“Məryəm”, 31). 

5. İshaq peyğəmbərin (ə) və Yaqub peyğəmbərin (ə) 

dinində namaz: “Biz onlara xeyirli işlər görməyi, namaz 

qılmağı və zəkat verməyi vəhy etdik. Onlar yalnız bizə 

ibadət edirdilər” (“Ənbiya”, 73). 

Yuxarıda qeyd olunan ayələrdən məlum olur ki, 

namaz – bu keçmiş dinlərdə də vacib buyurulmuşdur. 

Oruc – Sübh azanından, məğrib azanına qədər orucu 

batil edən işlərdən (məsələn, yemək, içmək və s.) çəkin-

məkdir.  

“Ey iman gətirənlər! Oruc tutmaq sizə vacib edildi, 

necə ki, sizdən əvvəlki ümmətlərə vacib edilmişdi. Bəlkə, 

təqvalı olasınız (pis əməllərdən çəkinəsiniz)” (“Bəqərə”, 

183). 

Ramazan ayı o aydır ki, insanları hidayət edən (insan-

lara doğru yolu göstərən), hidayəti açıq-aşkar dəlillərlə ay-

dınlaşdıran və haqqı batildən ayıran Quran nazil olmuşdur. 

Bəs kim Ramazan ayına yetişərsə oruc tutmalıdır. Kim 

xəstədirsə və ya səfərdədirsə, tutmadığı günlərin sayı qədər 

başqa günlərdə oruc tutmalıdır” (“Bəqərə”, 185). 

Həzrəti-Peyğəmbər (s) buyurub: “Hər şeyin zəkatı 

vardır, (pak və sağlam qalması üçün) bədənin zəkatı isə 

orucdur”.1 

                                                           

1 Əllamə Məclisi. “Biharül-ənvar”. 110 cilddə, 96-cı cild. səh.246 

“Oruc tutun! Həqiqətən, oruc od (cəhənnəm odu) 

qarşısında qalxandır”.1 

“Allah öz mələklərini oruc tutanlara dua etməyə və-

zifələndirib”.2 

Xüms – Allahın əmrinə itaət niyyətilə şəxsi əmlakın 

“beşdə biri”ni xüsusi şərtlər əsasında seyyidlərə və məsum 

imama (ə) verməkdir: 

“Bilin ki, qənimət götürdüklərinizin beşdə biri Alla-

hın, peyğəmbərin, onun qohum-əqrəbasının, yetimlərin, 

miskinlərin və (pulu qurtarıb) yolda qalanlarındır. Əgər 

Allaha və bəndəmizə nazil etdiyimizə iman gətirmisiniz-

sə...” (“Ənfal”, 41). 

Həzrəti-Əli (ə) buyurub: “Allah xümsü öz yerində qə-

rar verib və sədəqəni, zəkatı da öz yerində vacib edib” [3, 

s.1217]. 

İslam dini büdcələr müəyyən etmişdir. Xüms də hə-

min büdcələrdən biridir. Rəvayətlərin birində oxuyuruq ki, 

bir tacir İmam Rzadan (ə) onu xüms verməkdən azad etmə-

sini xahiş edir. İmam Rza (ə) ona buyurur: “Xüms verməli-

siniz ki, biz onun vasitəsilə dini yayaq və möhkəmləndirək, 

düşmənlərin müqabilində heysiyyətimizi qoruyaq, imkan-

sızlara yardım edək... 

Xüms verməyə imkanınız olduğu təqdirdə özünüzü 

bizim dualardan məhrum etməyin. Xüms vermək sizin ru-

zinizin açarıdır.  

Müsəlman o kəsdir ki, Allahla bağladığı əhd-peymana 

vəfalı olsun. Dildə Allahı qəbul edən, qəlbdə isə ona qarşı 

çıxan şəxs müsəlman deyildir...”.1 

                                                           

1 Əllamə Məclisi. “Biharül-ənvar”. 110 cilddə, 96-cı cild. səh.246 
2 Əllamə Məclisi. “Biharül-ənvar”. 110 cilddə, 96-cı cild. səh.258 

Xüms iki paya ayrılır:  

1. Seyyid payı,  

2. İmam payı. 

Seyyid payı yoxsul, yetim və yardıma ehtiyacı olan 

seyyidlərin ehtiyaclarını aradan qaldırmaq üçün xərclənir. 

Qeyd edək ki, seyyidlərə zəkat vermək haramdır və zəkat 

seyid olmayan imkansız müsəlmanların ehtiyaclarını ödə-

mək üçün xərclənir. İmam payı isə dini rəhbərlərə verilir və 

onlar bu büdcəni cəmiyyətdə dini göstərişlərin icrası və 

cəmiyyətdə ümumi mənafeyi üçün xərcləyirlər. [6, s.118]. 

Zəkat – Allahın əmrinə itaət niyyətilə müsəlmanın öz 

malından müəyyən bir hissəsini ayıraraq yoxsulların ehti-

yaclarının təmin edilməsinə və xeyriyyəçiliyə sərf etmə-

sidir. 

“Sədəqələr (zəkatlar) Allah tərəfindən müəyyən edil-

miş bir fərz (vacib əməl) olaraq ancaq yoxsullara, miskin-

lərə zəkat yığıb paylayanlara, qəlbləri (müsəlmanlığa isini-

şənlərə), kölələrin azadlığına, (borcu ödəməyə imkanı ol-

mayan) borclulara, Allah yolunda (cihada və ya xeyriyyə-

çiliyə), (pulu qurtarıb) yolda qalanlara məxsusdur. Allah 

biləndir və hikmət sahibidir (“Tövbə”, 60). “İman gətirən, 

xeyirli işlər görən, namaz qılan və zəkat verən şəxslərin 

Rəbbiyəm və mükafatları vardır. Onların heç bir qorxusu 

yoxdur və onlar qəm-qüssə görməzlər” (“Bəqərə”, 277). 

Həzrəti-Əli (ə) buyurub: “İnsanlar zəkat vermədikdə 

yer öz bərəkətini onlardan əsirgəyir”.2 

Həzrəti-Əli (ə) buyurub: “Həqiqətən zəkat namazla 

birlikdə islam əhlinin Allaha yaxınlaşma vəsiləsi qərar ve-

                                                                                                                             

1 “Vəsailüş-şiə”. c.6. səh.375 
2 “Vəsailüş-şiə”. c.6. səh.13 

rilmişdir. Elə isə kim zəkatı rəhmətlə və könül xoşluğu ilə 

verirsə, bu, onun günahlarının kəffarəsi və od (Cəhənnəm 

odu) qarşısında bir maneə, qoruyan olacaqdır” [3, s.644]. 

9 şeyə zəkat düşür: Buğda, arpa, xurma, kişmiş, qo-

yun, inək, dəvə, qızıl, gümüş. 

İslam şəriətində bunların hər biri üçün “nisab həddi” – 

yəni müəyyən bir miqdar və say təyin edilmişdir və yalnız 

“nisab həddi”nə çatdıqda onlara zəkat düşür [6, s.127]. 

Həcc – Allahın əmrini yerinə yetirmək niyyəti ilə 

müqəddəs Məkkə şəhərindəki Kəbə Evini ziyarət etməkdir.  

“Onun (Həcc) yoluna ərzaq, minik, sağlamlıq və s. 

baxımdan gücü çatan hər bir kəsin Həccə gedib o evi ziya-

rət etməsi insanların Allah qarşısındakı borcudur. Kim bu-

nu inkar edərsə, həqiqətən, Allah aləmlərə möhtac deyil” 

(“Ali-İmran”, 97). 

“Camaatı Həccə çağır ki, onlar sənin yanına piyada və 

uzaq yollardan hər cür miniklə gəlsinlər. Ondan ötrü ki, öz 

mənfəətlərinin (istər maddi, istərsə də mənəvi mənfəət-

lərinin) şahidi olsunlar və məlum günlərdə Allahın onlara 

ruzi verdiyi dörd ayaqlı heyvanların başı üstündə (yəni, 

onları qurban edərkən) Allahın adını çəksinlər, onun ətin-

dən özünüz də yeyin, biçarə, zavallı yoxsula da yedizdirin!” 

(“Həcc”, 27-28). 

İmam Əli (ə) buyurub: “Rəbbinizin evi xüsusunda 

Allahdan qorxun! Nə qədər ki, həyatdasınız Allah evini boş 

qoymayın. Əgər onu tərk etsəniz (ilahi əzabdan) sizə möh-

lət verilməyəcək” [3, s.978]. 

İmam Sadiq (ə) buyurub: “Kəbə durduqca, (Həcc zi-

yarəti yerinə yetirildikcə), din (İslam dini) yaşayacaqdır”.1 

                                                           

1 “Vəsailüş-şiə”. c.8. səh.14 



Hacı Həsən Hüseyni 

 

 382 

Həcc İslam dinin ən mühüm ibadətlərindən biridir və 

hər il böyük izdiham və əzəmətlə Məkkə şəhərində yerinə 

yetirilir. Həcc ictimai, iqtisadi, mədəni və tərbiyəvi əhəmiy-

yətli bir ibadətdir. Belə ki, Həcc mövsümündə dünyanın 

hər bir yanından müxtəlif siniflərə mənsub insanlar Məkkə 

şəhərində toplaşaraq eyni libasda, eyni əməlləri yerinə yeti-

rirlər. Onlar hər növ maddi həzzdən uzaqlaşıb günahlardan 

çəkinərək Allaha üz tutur, ondan hacət diləyirlər. Bu isə on-

ların həm mənəvi, həm də maddi yüksəlişində böyük təsirə 

malikdir.  

İslam şəriəti baxımından həddi-buluğa çatan, ağıllı 

olan və “müstəti” bir şəxs ömründə bir dəfə Həcc ziyarətinə 

getməlidir. [7, s.137]. 

“Müstəti” – Həcc səfərinin xərcini ödəyə bilən, bu 

səfərə çıxmaq üçün kifayət qədər vaxtı olan və sağlamlığı 

da buna yol verən, həmçinin yolu təhlükəsiz olan, ailəsinin 

dolanışıq xərclərini ödəyə bilən və səfərdən qayıtdıqdan 

sonra dolanışıq üçün çətinliyə düşməyən kəsə deyilir.  

Cihad – Peyğəmbərin (s) və ya imamın (ə) əmri ilə 

din düşmənlərinə qarşı müharibəyə qalxmaqdır.  

“Ağırlı-yüngüllü (qocalı-cavanlı, atlı-piyada, güclü-

gücsüz, dövlətli-kasıb) hamınız cihada çıxıb malınız və 

canınızla Allah yolunda vuruşun! Bilsəniz bu, sizin üçün nə 

qədər xeyirlidir” (“Tövbə”, 41). 

“(Ey Peyğəmbər!) Kafirlərə və münafiqlərə qarşı 

vuruş! Onlarla sərt davran! Onların məskəni Cəhənnəmdir. 

Ora nə pis yerdir” (“Tövbə”, 73). 

 Həzrəti-Əli (ə) buyurur: “Cihad xüsusunda Allahdan 

qorxun! Malınızla, canınızla və dillərinizlə Allah yolunda 

cihad edin!”.1 

Həzrəti-Əli (ə) buyurub: “Allah cihadı vacib buyurdu 

və onu uca tutdu. Onu öz köməyi və özünün kömək edəni 

qərar verdi. And olsun Allaha ki, dünya və din işləri cihad-

sız qaydaya düşməz”.2 

Bilməlisiniz ki, İslam dini əqidə və inamın insanlara 

zor, silah gücünə qəbul edilməsini pisləyir və bunu məntiq-

dən kənar iş hesab edir. Çünki, əqidə və inamın insanın 

qəlbinə zorla yeritmək qeyri-mümkündür. Bəli, güc tətbiq 

etməklə insanları məcburi şəkildə hansısa işlərdən çəkindir-

mək və hansısa işlərə vadar etmək olar, amma, qəlbin ina-

mını zorla dəyişdirmək mümkün olan iş deyil.  

İslam dini müharibə tərəfdarı deyil, əksinə, sülh və 

əmin-amanlıq müjdəçisidir. Silahlanıb müharibəyə qalx-

maq labüd olmayınca bunu etmək islam qanunlarına ziddir.  

Bəli, bəzi hallarda müharibə aparmaq labüd olur. 

Çünki, məmələkətə yönələn zülm və təcavüzün, fitnə-fəsa-

dın qarşısının alınmasının müharibəsiz qeyri-mümkün ol-

duğunu görürsən. Bu kimi hallarda islam dini müsəlmanları 

nəinki müharibədən çəkindirmir, əksinə, silahlanıb mühari-

bəyə qalxmağı onlara əmr edir, bunu cihad adlandıraraq di-

ni vəzifə və ən mühüm ibadətlərdən hesab edir. “Tövbə” 

surəsinin 11-ci ayəsində oxuyuruq: “Allah, heç şübhəsiz, 

Allah yolunda vuruşub öldürən və öldürülən möminlərin 

canlarını və mallarını Tövratda, İncildə və Quranda haqq 

olaraq vəd edilmiş Cənnət müqabilində satın almışdır”. 

                                                           

1 “Vəsailüş-şiə”. c.3. səh.17 
2 “Vəsailüş-şiə”. c.11. səh.9 

Mütəal Allah bu ayədə çox mühüm və mənfəətli bir 

alış-verişdən söz açır və öz vədinə sadiq qalacağını buyu-

rur. Kimdir Allahdan daha etibarlı və sadiq olan?!  

İslam dinini qorumaq, islam məmləkətini müdafiə et-

mək üçün Allahın razılığını qazanmaq niyyəti ilə döyüş 

meydanına yollanan mücahid bu iki qazancdan birini əldə 

edəcəyini görür. Ya düşməni məğlub və məhv edib ailəsi-

nin yanına qayıdacaq, ya da ki, Allah yolunda şəhid olacaq. 

O, hər iki halda qalib və xoşbəxtdir [6, s.157]. 

Əmr bil-məruf və Nəhy ənil-Munkər – ərəb sözü 

olub “Yaxşı işlərə əmr etmək və Pis işlərdən çəkindirmək” 

– deməkdir. 

“(Ey müsəlmanlar!) Siz insanlar üçün zahirə çıxarıl-

mış ən yaxşı ümmətsiniz. (İnsanlara) yaxşı işlər görməyə 

əmr edir, pis əməlləri qadağan edir və Allaha inanırsınız” 

(“Ali-İmran”, 110). 

“(Ey müsəlmanlar!) içərinizdə (insanları) yaxşılığa 

çağıran, yaxşı işlər görməyi əmr edən və pis əməlləri qa-

dağan edən bir camaat olsun! 

Bunlar (bu camaat), həqiqətən, nicat tapmış şəxslər-

dir” (“Ali-İmran”, 104).  

“Mömin kişilərlə mömin qadınlar bir-birinə dost, ha-

yandırlar. Onlar yaxşı işlər görməyə əmr edir, pis işləri 

qadağan edir…” (“Tövbə”, 71). 

Həzrəti-Peyğəmbər (s) buyurub: “Əmr bil- məruf və 

Nəhy ənil-Munkəri yerinə yetirin, əks təqdirdə Allahın qə-

zəbi hamınızı yaxalayacaq”.  

Həzrəti-Əli (ə) buyurur: “Əmr bil-məruf və Nəhy 

ənil-Munkəri tərk etməyin, yoxsa pis insanlar sizə hakim 

olar. Belə olduğu təqdirdə nə qədər dua etsəniz də qəbul 

olunmaz” [3, s.978]. 



Əhli-beyt (ə) aşiqi Dədə Ələsgər 
 

 385 

Həzrəti-Əli (ə) buyurur: “Əmr bil-məruf edib, özü ona 

əməl etməyənə və Nəhy ənil-Munkər edib özü ona əməl 

edənə Allah lənət etmişdir” [3, s.401]. 

“Əmr bil-məruf və Nəhy ənil-Munkər” islam dinin 

mühüm göstərişlərindəndir. Qeyd etmək lazımdır ki, əgər 

bu göstərişə əməl olunarsa, müsəlman cəmiyyətində digər 

dini göstərişlərə lazımınca əməl olunar. İslam dini baxımın-

dan hər bir müsəlman özü dini vəzifələrinə əməl etməklə 

yanaşı, dini göstərişlərin icrası xüsusunda cəmiyyətə nəza-

rət etməlidir. Başqa sözlə desək, dini qanunların yaşaması 

üçün çalışmalıdır.  

Sözsüz ki, hər bir müsəlman ilk öncə özü yaxşı əməl-

ləri yerinə yetirməli, sonra başqalarını yaxşı əməlləri yerinə 

yetirməyə çağırmalıdır. Həmçinin özü pis əməllərdən və 

günahlardan çəkinməli, sonra başqalarını belə əməllərdən 

çəkindirməlidir. Hər bir müsəlman zülm və fəsadla mübari-

zə aparmalı, pis və günah işlərin qarşısını almalıdır. Birisi-

nin günah işlətdiyini gördükdə, düzgün iş tutmadığını ona 

söyləməli, mümkün qədər onu günah işlərdən çəkindirməli-

dir.  

Həzrəti-Peyğəmbər (s) buyurub: “Mənim ümmətim 

Əmr bil-məruf və Nəhy ənil-Munkər edənədək bir-birinə 

köməklik göstərib əl tutanadək onların vəziyyəti yaxşı olar. 

Amma, elə ki, bu iki ilahi vəzifəni tərk etdilər, bərəkət on-

ların üzərindən çəkilər və onların bəziləri (zalımları) digər-

lərinə hakim kəsilər. Bu vaxt yerdə və göydə onların dadına 

çatan olmaz”.1 

“Əmr bil-məruf və Nəhy ənil-Munkər” dinin qorun-

masında böyük rol oynayır. Belə ki, əgər bu iki vacib əməl 

                                                           

1 “Vəsailüş-şiə”. c.11. səh.398 

tərk edilərsə və ya onlara qarşı səhlənkarlıq göstərilərsə, 

ilahi qanunlar dini və mənəvi dəyərlər tədricən həyat səhnə-

sindən kənarlaşar, nəticədə insanlar azğınlaşar və ilahi əza-

ba giriftar olarlar. 

Deməli, islam dininin yaşaması bu iki vacib əməlin 

yerinə yetirilməsinə bilavasitə bağlıdır.  

İmam Əli (ə) buyurur: “Bütün yaxşı işlər və Allah yo-

lunda cihad Əmr bil-məruf və Nəhy ənil-Munkərin müqabi-

lində böyük bir dənizə ağız suyu atmağa bənzəyir” [3, 

s.1263]. 

Məlum məsələdir ki, əgər ilahi qanunlar bəyan edil-

məsə, “yaxşı” və “pis” insanlara tanıtdırılmasa, yaxşı işlər 

təbliğ olunmasa və pis işlərin qarşısı alınmasa bu vaxt pis 

əməllərin qəbahəti tədricən aradan gedəcək, günah və az-

ğınlıq adiləşəcəkdir. Nəticədə, fəsad hər tərəfi bürüyəcək 

və cəmiyyət korlanacaqdır, ictimai asayiş aradan gedəcək 

və həyat cəhənnəmə dönəcəkdir. Kamillik, mənəviyyat, 

dünya və axirət səadəti anlamsız məfhumlara çevriləcəkdir.  

Bu səbəbdən də cəmiyyətdə günah və fəsadın qarşı-

sının alınması, insanların mənəvi saflığı və kamilliyi üçün 

“Əmr bil-məruf və Nəhy ənil-Munkər” göstərişinə layiqin-

cə əməl olunmalıdır.  

Həzrəti-Peyğəmbər (s) buyurub: “Hər kim gizlində 

günah işlədərsə ziyanı yalnız onun özünə dəyər, amma, 

əgər bir kəs aşkarda günah işlədərsə və bu günahın qarşısı 

alınmazsa, bunun ziyanı hamıya dəyər”. 

İmam Sadiq (ə) buyurub: “Belə şəxs öz əməli ilə 

Allahın dinini xar etmişdir. (Çünki, Allahın əmrini yüngül 

saymış və pis əməlin qəbahətini aradan aparmışdır). Al-

lahın düşmənləri onun yolunu davam etdirər” [6, s.166]. 

Təvəlla – Allah dostlarını, peyğəmbərlərin və imam-

ların dostlarını dost tutmaq və sevməkdir.  
Təvəlla çox əhəmiyyətli məsələdir və Qurani-Kərim-

də bunun üzərində təkid olunmuşdur.  

“Sizin haminiz, dostunuz yalnız və yalnız Allah, onun 
peyğəmbəri və iman gətirənlərdir: O kəslər ki, namaz qılır 
və ruku halında zəkat verirlər” (“Maidə”, 55). 

“Hər kəs Allahı, onun peyğəmbərini və iman gətirən-

ləri özünə dost tutsa, heç şübhəsiz, qələbə çalanlar Allahın 
firqəsidir” (“Maidə”, 56). 

“Mömin kişilərlə mömin qadınlar bir-birinə dost, 

əyandırlar” (“Tövbə”, 71). 
Həzrəti-Əli (ə) buyurub: “Allahı uca tut və onun dost-

larına özünə dost tut” [3, s.1070].  

İmam Sadiq (ə) buyurub: “Kim Allaha xatir sevərsə 
və Allaha xatir ədavət bəsləyərsə, imanı kamildir”.1 

Təvəllanın əsasında Rəhman və Rəhim olan Allahı 

sevmək dayanır. (Sizcə Allahı sevməyən kəs Allahı sevən-
ləri sevə bilərmi?). Ümumiyyətlə, ən ülvi sevgi Allaha olan 
sevgidir. Çünki, bizi yaradan və yaşadan bizə maddi və 

mənəvi nemətlər bəxş edən məhz, Allahdır. 
 Peyğəmbərlərə (ə) və imamlara (ə) olan sevgi də 

Allaha olan sevgiyə bağlanır. Çünki, peyğəmbərlər (ə) və 
imamlar (ə) Allah tərəfindən göndərilmiş bəşərin hidayəti 

və əbədi səadətə qovuşması üçün böyük fədakarlıqlar gös-
tərmişlər. Elə bu səbəbdən də biz onları sevir, onlara itaət 
edir, canla və malla onların xidmətində dayanırıq.  

Möminləri və əməli salehləri sevmək, onlara yaxın 

olmaq istəyi də Allaha olan sevgidən qaynaqlanır. 

                                                           

1 Əllamə Kuleyni. “Üsuli-kafi”. c.3, səh.189 

Məlum məsələdir ki, Allahı sevəni Allah da sevər. 

Qurani-Kərimdə Allah dostlarının, Allahın sevdiyi bəndə-

lərin nişanələri açıqlanmışdır. Aşağıda bu nişanələrdən bə-

zilərini nəzərinizə çatdırırıq: 

1. Yaxşı əməl sahibləri – “İnnəllahə-yuhibbul muhsi-

nin – həqiqətən, Allah yaxşı əməl sahiblərini sevər” 

(“Maidə”, 13). 

2. Tövbə edənlər və pak insanlar – “İnnəllahə-yuhib-

bul təvvabinə və yuhibbul mutatahhirin – həqiqətən, Allah 

tövbə edənləri, pak və təmiz olanları sevər (“Bəqərə”, 222). 

3. Müttəqilər – “fəinnəlahə yuhibbul müttəqin – Şüb-

həsiz ki, Allah müttəqiləri sevər” (“Ali-İmran”, 76). 

4. Səbrlilər – “Allahı yuhibbul sabirin – həqiqətən, 

Allah səbrliləri sevər”. (“Ali-İmran”, 146). 

5. Təvəkkül edənlər – “İnnəllahə yuhibbul mütəvəkki-

lin – həqiqətən Allah təvəkkül edənləri sevər” (“Ali-

İmran”, 159). 

6. Ədalətlilər – “İnnəllahə yuhibbul muksitin – Həqi-

qətən, Allah ədalətliləri sevər”  

7. Cihad edənlər – “İnnəllahə yuhibbul ləzinə yuqati-

lunə fissəbilihi saffən kəənnəhum buniyənun mərsus – hə-

qiqətən Allah onun yolunda möhkəm divar kimi səf çəkib 

döyüşənləri sevər” (“Səff”, 4). 

Allaha, Peyğəmbərə (s), məsum İmamlara (ə) qeyd-

şərtsiz itaət etmək onlara olan sevginin təzahürüdür. Əks 

təqdirdə insan etdiyi iddiada sadiq deyildir. “Ey iman gəti-

rənlər! Allaha, peyğəmbərə, özünüzdən olan əmr sahibləri-

nə itaət edin!” (“Nisa”, 59). “De: “Əgər siz Allahı sevirsi-

nizsə, mənə tabe olun ki, Allah da sizi sevsin və günahları-

nızı bağışlasın. Allah bağışlayan və mərhəmətlidir” (“Ali-

İmran”, 31). 

“Peyğəmbərə itaət edən şəxs şübhəsiz ki, Allaha itaət 

etmişdir” (“Nisa”, 80). 

“Allah iman gətirib yaxşı əməllər edən bəndələrinə 

bununla müjdə verir. (Ey Peyğəmbər!) De ki: “Mən sizdən 

bunun (risalətin-yəni Allah əmrlərini sizə çatdırmağın) 

müqabilində qohumlara (Əhli-beytə) məhəbbətdən başqa 

bir şey istəmirəm. Kim bir yaxşı iş görsə onun yaxşılığının 

savabını mükafatını artırarıq!” həqiqətən, Allah bağışlayan-

dır və qədir biləndir!” (“Şura”, 23). 

Hədislərdə də bu məsələyə toxunulmuşdur. Hədislərin 

birində İmam Baqir (ə) Cabir Cufiyə buyurur: “Ey Cabir! 

Mənim salamımı şiələrimə çatdır, onlara de ki, bizim 

Allahla qohumluğumuz yoxdur. Allah yalnız və yalnız ona 

itaət etməklə yaxın olmaq olar. Kim Allaha itaət edərsə və 

bizi sevərsə, o kəs bizim dostumuz olacaq”.1 

Təbərra – Allahın, peyğəmbərin və imamların düş-

mənlərini düşmən bilib onlardan uzaq durmaqdır. 

“Möminlər möminləri buraxıb kafirləri dost tutmasın-

lar! Onlardan (kafirlərdən) sizə bir qorxu olmayınca bunu 

edən kəs Allahdan heç bir şey gözləməsin. (O, Allahla 

əlaqəsini kəsmişdir). Allah sizi öz əzabından çəkindirir. 

Axır dönüş Allaha tərəfdir” (“Ali-İmran”, 28). 

“Ey iman gətirənlər! Mənim düşmənimi və özünüzün 

düşməninizi dost tutmayın!” (“Mumtəhinə”, 1). 

İmam Rza (ə) buyurub: “Kim Allahın düşmənlərini 

dost tutursa, Allahın dostlarına düşmən kəsilmişdir”.2 Baş-

qa bir hədisdə İmam Sadiq (ə) buyurub: “Allaha xatir sev-

                                                           

1 “Səfinətul-bihar”. c.I. səh.142 
2 “Vəsailüş-şiə”. c.11. səh.441 

mək, Allaha xatir bəxş etmək və Allaha xatir əsirgəmək 

imanın ən möhkəm bağıdır”.1 

Qeyd olunduğu kimi “Təbərra” Allahın, peyğəmbər-

lərin (s), imamların (ə) düşmənlərini düşmən bilib, onlar-

dan uzaq olmaqdır. Başqa sözlə desək, kafirləri, münafiq-

ləri və pis əməl sahiblərini düşmən bilib onlardan uzaq 

gəzmək, onların düşüncə və rəftarlarına nifrət bəsləməkdir.  

İslam dinində “Təvəlla” və “Təbərra” eynilə namaz, 

oruc, həcc və cihad qədər əhəmiyyətlidir. Və dinin ən mü-

hüm göstərişlərindən hesab olunur. Deyə bilərik ki, bütün 

tarixi hadisələrin, qarşıdurmaların, mübarizə və müharibə-

lərin, candan keçmələr və fədakarlıqların kökündə dostluq 

və düşmənçilik dayanır.  

İslam dini də “Təvəlla” və “Təbərra”ya dostluq və 

düşmənçiliyə olduqca böyük əhəmiyyət verir. Belə ki, bu 

iki prinsip dindarlığın, fəzilətin, imanın və səadətin meyarı 

hesab olunur.  

Unutmayın ki, hər bir dostluq və düşmənçilikdə məq-

səd Allahın razılığını qazanmaq olmalıdır. Həzrəti-Peyğəm-

bər (s) buyurub: “Möminin mömini Allaha xatir sevməsi və 

dost tutması imanın ən böyük dərəcələrindəndir. Kim Alla-

ha xatir sevib, Allaha xatir ədavət bəsləyərsə, Allaha xatir 

bəxş edib, Allaha xatir əsirgəyərsə, Allahın seçilmiş bəndə-

lərindəndir”.2 

İmam Sadiq (ə) buyurur: “Kafiri dost tutan kəs Allaha 

düşmən kəsilmişdir. Kafirə düşmən kəsilən şəxssə Allahı 

dost tutmuşdur. Allah düşməninin dostu Allahın düşmənidir.3 

                                                           

1 “Vəsailüş-şiə”. c.11. səh.434 
2 “Vəsailüş-şiə”. c.11. səh.441 
3 “Vəsailüş-şiə”. c.11. səh.442 

İmam Rza (ə) buyurub: “Günah əhlini dost tutan kəs 

özü günahkardır. Allaha itaət edəni dost tutan kəssə özü 

Allaha itaətkardır. Zülm edənə köməklik edən kəsin özü 

zülmkardır. Allahın sevgisini yalnız ona itaət etməklə qa-

zanmaq olar”.1 

Hədislərin məzmunundan bu qənaətə gəlirik ki, Allah 

düşmənlərini dost tutan şəxs onların əməllərinə şərikdir və 

onların cinayətlərini, azğınlıqlarını bir növ dəstəkləyir. Bu 

isə Allaha qarşı çıxmaq hesab olunur və belə şəxsi ağır cəza 

gözləyir. 

Üsuliddin və Firuiddin anlayışlarına Aşıq Ələsəgərin 

başqa şeirlərində də rast gəlirik:  
 

Dünyada əl çəkmə sövm-səlatdan, 

Təmiz ver, qalmasın xüms-zəkatdan. 

Ələsgər, xofv etmə puli-Siratdan, 

İrəhbərdi cənab Əli qabaqda [5, s.15]. 
 

Ələsgərəm, ismim deyim aşikar, 

Qədir bilən dosta başü can nisar! 

Təvəlla, Təbərra şəriətdə var, 

İstəyən şad olsun, düşmən kor olsun!  

[5, s.169]. 
 

Bu anlayışlar həm Aşıq Ələsgər ocağından çıxmış 

şairlərin yaradıcılığında, həm də böyük filosof-şair 

S.İ.Nəsimi yaradıcılığında da geniş şəkildə öz bədii əksini 

tapmışdır: 
 

 

                                                           

1 “Vəsailüş-şiə”. c.11. səh.446 

Üsuliddin demək dinin köküdü, 

Tovhidi – bir Allah aşkar eyləyir. 

Qulhu vəllahidə dəlildi Əhəd, 

Dildə təkliyini iqrar eyləyir. 
 

İkinci – ədldi, ədalət bir ad, 

Vəməllah yuridən zülmən lil ibad. 

Yəni, zülm eyləməz, eyləyər imdad, 

Dolandırıb hərdən ehzar eyləyir. 
 

Üçüncü kəlmədə nübuvvətdi həm, 

Yüz iyirmi dörd min peyğəmbərdi cəm. 

Əvvəli Adəmdi, axırı Xatəm,  

Dəlili-əhvalın ilqar eyləyir. 

 

İmamət Əlini haqq bil, inan, 

On bir övladıynan ol Şahi-Mərdan. 

Vəliyyikumullah ayeyi- Quran, 

Nisbəti Əhmədi-Muxtar eyləyir. 

 

“Mim”, “Yey” ölərsən, həm dirilərsən, 

Ayın-adil qiyaməti görərsən. 

“Dal” qurar divanın, onda bilərsən, 

Haqq divan bir Ğəni-Səttar eyləyir  

(Növrəs İman) [10, s.44-45]. 
 

*** 

Üsuliddin beş kəlmə, əvvəli Tovhid, 

Dəlilində bir Allahı göstərir. 

İkinci, ədldi, yəni ədalət, 

Ədl adil padişahı göstərir. 

Üçüncü, nübuvvət, haqdı peyğəmbər, 

Adəmdən Xatəmə verilir xəbər. 

Yazılıb ayələr, olub mötəbər, 

Quran bizə doğru rahı göstərir. 

 

Dördüncü, bərhaqdı on iki imam, 

Zahirdi, yəqindi, bilirəm tamam. 

Aqibət dərdimə eyləyən əncam, 

Məhəmməddi din pənahı göstərir. 

 

Beşinci, məaddır – ölmək-dirilmək, 

Bizlərə vacibdi bunları bilmək, 

Əməlin əlində məşhərə gəlmək, 

Həm savabı, həm günahı göstərir. 

 

Əvvəl sövmi-səlat vacibdi bizə, 

Bərhaqdı xaliqim görünməz gözə.  

Orucsuz, namazsız, təharət sizə, 

Məşhər günü narullahı göstərir. 

 

Əbdüləzim, çəksən nə qədər zillət, 

Çaşmasın xəyalın, eyləmə küdrət, 

Bu zari-fənada nə qədər möhnət, 

Hər nə görsən, bir ilahi göstərir [11, s.93]. 

(Şair Əbdüləzim) 

 

*** 

Dinin yarpaqları Firuiddindir, 

Oruc tut, namaz qıl, ibadət eylə. 

Beşdən bir xüms ver, ondan bir zəkat, 

Zəlilə, müztərə inayət eylə. 

Şərə fitva verib saxlama dildə, 

Qəlbdə möhkəm ol bu doğru yolda. 

Məişətdən artıq var olsa əldə, 

Həcc qıl, nəfsinə əmanət eylə. 

 

Təvəlla – Əlinin dostunun tanı. 

Təbərra – seçgilən küfrü-düşmanı. 

Qəsb olan yerlərdən dolan pünhanı, 

Təmiz tut libasın, xoş adət eylə [11, s.42]. 

(Növrəs İman) 

 

*** 

Təbərra qılmayınca yox təvəlla, 

Təbərrasız təvəllalar xətadır. 

Təbərra qıl, ey Miskin Nəsimi, 

Təbərra qılmayanlar bir bəladır. 

(S.İ.Nəsimi) 
 

*** 

Qunut, rukum, bir də səcdəm səhv olsa, 

Neyləsəm, səhihdi namazım mənim. 
 

Birinci bəndin üçüncü misrasında birbaşa namazla 

bağlı üç məfhum da öz əksini tapmışdır. Qunut, ruku, səc-

də. 

Maraqlı cəhət burasındadır ki, bu anlayışlar sual şək-

lində qoyulur. 

Bütün vacib və müstəhəb namazlarda ikinci rükətin 

rukusundan öncə qunut tutmaq müstəhəbdir. Qunutda əlləri 

üzün müqabilində və içini göyə tərəf tutmaq, bir-birinə ya-

xın saxlamaq, baş barmaqdan başqa o biri barmaqları bir-

birinə birləşdirmək və əllərin içinə baxmaq müstəhəbdir. 

Hətta, vacib ehtiyata əsasən, zərurət halı istisna olmaqla əl-

ləri qaldırmadan qunut düzgün deyil. 

Qunutda hər hansı bir müstəhəb zikri desə, hətta, bir 

dəfə “Sübhənallah” desə də kifayətdir.  

Namaz qılan hər rükətdə qiraətdən sonra bütün bar-

maqlarının, o cümlədən baş barmağının ucunu dizlərinin 

üzərinə qoya biləcək qədər əyilməlidir. Bu əmələ ruku de-

yilir. 

Rukunun zikri ardıcıl olaraq ərəbcə düzgün deyilməli-

dir. Onu üç, ya beş, ya da yeddi dəfə və hətta, çox demək 

müstəhəbdir. Ruku halında namaz qılanın bədəni aram və 

hərəkətsiz olmalı və ixtiyar halında bədənini elə də tərpət-

məməlidir ki, aram halından çıxsın. Hətta, ehtiyata əsasən, 

əgər vacib zikrlə məşğul olmasa da! Əgər bu hərəkətsizliyə 

bilərəkdən riayət etməsə zikri aram halında yenidən təkrar 

etsə də namaz vacib ehtiyata əsasən batil olur. Yaxşı olar 

ki, ixtiyar halında üç dəfə “Sübhənallah” və yaxud bir dəfə 

“Sübhəna rabbiəl əzimi və bihəmdi” desin. Hərçənd, ru-

kuda hər hansı zikri desə, kifayət edər. Vacib ehtiyata əsa-

sən, həmin miqdar deyilsin. Amma, vaxt dar olsa və yaxud 

məcburiyyət qarşısında qalsa, bir dəfə “Sübhənallah” de-

mək kifayətdir.  

“Sübhəna rabbiəl əzimi və bihəmdi” ibarəsini yaxşı 

deyə bilməyən şəxs başqa bir zikri, məsələn, üç dəfə “Süb-

hənallah” deməlidir.  

Əgər ruku həddinə əyilməzdən və bədəni aram olmaz-

dan qabaq bilərəkdən rukunun zikrini desə, namazı batildir. 

Amma, əgər zikri yenidən bədəninin aram halında desə, 

batil olmaz. Əgər səhvən olsa onu yenidən deməsi lazım 

deyil.  

Əgər ruku həddinə çatdıqdan sonra bilərəkdən başını 

qaldırsa və ikinci dəfə ruku qədər əyilsə, namaz batildi. 

Əgər rukunu unutsa və səcdəyə çatmamışdan öncə yadına 

düşsə, ayaq üstə durmalı, sonra rukuya getməlidi və əyilmiş 

halda rukuya qayıtmaq kifayət etməz. Rukuya getməmiş-

dən qabaq ayaq üstə olduğu halda təkbir demək, rukuda 

dizləri arxaya verib kürəyi düz saxlamaq, boynunu çəkib 

arxa ilə bərabər etmək, iki qədəminin arasına baxmaq, zikr-

dən qabaq, yaxud sonra salavat çəkmək və rukudan qalx-

dıqdan sonra düz dayanıb bədən aram olduğu vaxt “Səmial-

lahu limən həmidə” demək müstəhəbdir. 

Namaz qılan şəxs müstəhəb və vacib namazların hər 

rükətində rukudan sonra iki səcdə yerinə yetirməlidir. Səc-

də odur ki, alnı xüsusi formada “xüzu” qəsdi ilə yerə qoy-

sun. Namazın səcdəsində iki əlin içini, iki dizi, iki ayağın 

baş barmağını yerə qoymaq vacibdir. Alın dedikdə vacib 

ehtiyata əsasən alnın ortası nəzərdə tutulur ki, iki qaşın 

arasında (alnın ortasında), tük çıxan yerə qədər iki fərzi xətt 

çəkmək də alınan dördbucaqdır.  

İki səcdə birlikdə bir rükündür. Əgər bir kəs vacib 

namazda, hərçənd, unutqanlıq üzündən, yaxud, məsələni 

bilmədiyindən bir rükətdə hər ikisini tərk etsə namazı batil-

dir. Həmçinin, vacib ehtiyata əsasən, əgər bir rükətdə iki 

səcdə unutqanlıq, yaxud, “qüsurlu nadanlıq” üzündən artı-

rılsa da hökm eynidir (Qüsurlu nadanlıq odur ki, nadan öz 

nadanlığında üzürlü olsun). 

Əgər bilərəkdən bir səcdə az, yaxud çox etsə namazı 

batildir. Əgər səhvən bir səcdə az, yaxud çox etsə namazı 

batil olmaz və az etdiyi surətdə, hökmü “səhv səcdəsi”nin 

hökmlərində qeyd ediləcəkdir. Yaxşı olar ki, ixtiyar halında 

səcdədə üç dəfə “Sübhənallah”, yaxud bir dəfə “Sübhəna 

rabbiəl-əla və bihəmdi” desin. Bu ibarələr ardıcıl və ərəbcə 

düz deyilməldir. Əlbəttə, hər hansı bir zikri demək kifayət 

edər, amma, vacib ehtiyata əsasən, bu miqdarda olmalıdır. 

Müstəhəbdir ki, “Sübhəna rabbiəl-əla və bihəmdi” üç ya 

beş, ya da çox deyilsin. Səcdə üçün hər şeydən yaxşı şəhid-

lər sərvəri İmam Hüseynin (ə) türbətidir. Ondan sonra adi 

torpaq, sonra daş, sonra isə bitkidir. 

Əgər səhvən “təsbiati ərbəə”ni deməsə müstəhəb ehti-

yata görə namazdan sonra iki səhv səcdəsi yerinə yetirsin. 

Müstəhəb ehtiyata əsasən, əgər bir şəxs bir səcdəni unutsa 

və ayağa qalxması lazım olan yerdə, məsələn, “Həmd” və 

“Surə” oxuyanda səhvən otursa, yaxud, oturması lazım olan 

yerdə, məsələn, təşəhhüd zamanı səhvən ayağa qalxsa, iki 

səhv səcdəsi yerinə yetirsin. Hətta, namazda səhvən yerinə 

yetirdiyi çoxluq və azlıq üçün iki səhv səcdəsi də yerinə 

yetirsin. 

Namazın salamının verilməməli olduğu bir yerdə səh-

vən “Əssəlamu əleyna və əla ibadillahis-salehin” və yaxud 

“Əssalamu əleykum” deyərsə, hərçənd, “və rəhmətullahi və 

bərəkətuh” deməsə də vacib ehtiyata əsasən, iki səhv 

səcdəsi yerinə yetirməlidir. Amma, əgər səhvən “Əssalamu 

əleykə əyyuhən nəbiyyu və rəhmətullahi və bərəkətuh” 

desə müstəhəb ehtiyata əsasən iki səhv səcdəsi yerinə yetir-

sin. Amma, əgər iki hərf, yaxud salamdan artıq desə vacib 

ehtiyata əsasən, iki səhv səcdəsi yerinə yetirməlidir. 

İnsan salamın verilməsi lazım olmayan bir yerdə səh-

vən hər üç salamı verərsə, iki səhv səcdəsi kifayətdir. Əgər 

bir səcdə, yaxud təşəhhüdü unutsa və sonrakı rükətin ruku-

sundan öncə yadına düşsə qayıdıb onu yerinə yetirməlidir 

və namazdan sonra müstəhəb ehtiyata əsasən, yersiz qiyam 

üçün iki səhv səcdəsi yerinə yetirsin.  

Rukuda və ya rukudan sonra əvvəlki rükətin təşəhhü-

dünü və yaxud səcdəsinin birini unutduğu yadına düşsə, 

namazın salamından sonra səcdəni qəza etməlidir. Təşəh-

hüd üçün isə iki səhv səcdəsi yerinə yetirməlidir.  

Əgər səhv səcdəsini namazın salamından sonra bilə-

rəkdən yerinə yetirməsə günah etmişdir. Vacib ehtiyata əsa-

sən, tez bir zamanda əmələ gətirməlidir. Əgər səhvən əmələ 

gətirməsə, hər vaxt yadına düşsə, dərhal əmələ gətirməli və 

namazı yenidən qılması lazım deyildir. Boynunda iki, ya-

xud dörd səhv səcdəsi vacib olduğunda şəkk edən şəxsin iki 

səhv səcdəsi yerinə yetirməsi kifayətdir. 

Əgər səhv səcdəsinin birini yerinə yetirmədiyini bilsə 

və onu yerinə yetirmək aradan çox vaxt keçdiyinə görə 

mümkün olmasa, yaxud səhvən üç səcdə yerinə yetirdiyini 

bəlsə, yenidən iki səhv səcdəsi yerinə yetirməlidir. Səhv 

səcdənin qaydası belədir ki, namazın salamından sonra 

dərhal səhv səcdəsi niyyəti ilə alnını vacib ehtiyata əsasən, 

səcdəsi düzgün olan bir şeyin üzərinə qoysun. Bu səcdədə 

zikr demək müstəhəb ehtiyatdır. Amma, yaxşı olar ki, bu 

zikri söyləsin: “Bismillahi və billahi, əssəlamu əleykə 

əyyuhən nəbiyyu və rəhmətullahi və bərəkətuh”. Sonra 

oturmalı və yenidən səcdəyə gedib söyləiyi zikri dedikdən 

sonra oturmalı və təşəhhüdü dedikdən sonra “Əssəlamu 

əleykum” deməlidir və yaxşı olar ki, “və rəhmətullahi və 

bərəkətuh” ibarəsini də əlavə etsin [2, s.163-164]. 

Qoşmanın ikinci bəndi nisbətən etiqadi məfhumlar 

üzərində qurulmuşdur.  
 

Günahkardı nə ki, yolun azan var, 

İki mələk, xeyir-şəri yazan var, 

Ərasət var, Qıl körpü var, qazan var. 

Orda qəbul olsun niyazım mənim. 



Əhli-beyt (ə) aşiqi Dədə Ələsgər 
 

 399 

 

Birinci misra bütün dünya dinlərində mövcud olan 

“günahsız bəndə yoxdur” fikri ifadəsindən ibarətdir. Bu fi-

kir klassik kitab üslublu poeziyamızda da özünə möhkəm 

yer etmişdir. M.Füzulinin aşağıdakı beytini buna örnək ver-

mək olar: 
 

Xazini- gənci -şəfaət səni qılmış izəd, 

Heç kim yox ki, sənə olmaya axır möhtac! 
 

(Tanrı şəfaət xəzinəsinə səni xəzinədar etmişdir. Elə 

bir kəs yoxdur ki, gec-tez sənə möhtac olmasın). 

Beytin birinci misrası Rəsulullahın (s) şəfaətetmə sə-

lahiyyətinin onun Tanrı qatındakı müstəsnalığından irəli 

gəlməsi fikri üzərində qurulmuşdur. Odur ki, bu səlahiyyət 

istər-istəməz öyülənin ilahi mərhəmətindən nəşət edən bir 

üstünlüyü tək qavranır. Ancaq hazırlıqlı oxucu İslam rəh-

bərinin sonsuz şəfaətetmə səlahiyyətini təkcə Tanrı mərhə-

mətinə bağlamaqla qalmayacaq, bunu öyülənin mənəvi 

təmizliyinə və ədalətinə, Allah dərgahında yüksək dəyər 

verməsi kimi başa düşəcəkdir.  

İkinci misradakı “gec-tez peyğəmbərə möhtac olma-

yacaq adam yoxdur” fikri şəfaətin bədii ifadəsinin ardı 

olub, dünya dinlərində geniş yayılmış “günahsız bəndə ol-

maz” inamına istinad edir. Burada günahkar ümmətin 

məşhərdə öz peyğəmbərindən bağışlanma diləyəcəyindən 

danışılır. Əli Nihad Tərlan da bu cəhəti önə çəkib: “Həz-

rəti-Məhəmməd (s) Axirətdə ümmətinə şəfaət edəcəkdir. 

Ondan başqa bir şəxsin, bir peyğəmbərin şəfaəti qəbul edil-

məyəcəkdir. Dünyada suçsuz bəndə olmadığından hamı 

suçlarının bağışlanması üçün onun şəfaətinə möhtacdır”. 

Göründüyü üzrə beytin məzmun-məna tutumu genişdir [12, 

s.182; 13, s.101]. 

İkinci misra əməlləri yazan iki mələk anlayışına ayrıl-

mışdır. Bu barədə Qurani-Kərimin mübarək “Qaf” surə-

sinin 16-17-ci ayələrində məlumat verilir: 

“Xatırla ki, (insanın) sağında və solunda (onun bütün 

əməllərini) təsbih edən (qeydə alan) iki mələk oturmuşdur! 

Dediyi hər sözü (yazmaq üçün) onun yanında hazır durub 

gözləyən (iki mələk) vardır!”. 

“Nəzər-nöqtəsi olan ayələrdə isə bununla yanaşı insa-

na sağdan və soldan nəzarət edərək əməllərini qoruyan, hər 

zaman onunla olan, bir an belə ondan ayrılmayan iki mələ-

yin də olduğu qeyd edilir. Bu, dəlil tamlığını təmin etmək 

və əməllərə görə cavab veriləcəyinin daha çox diqqət mər-

kəzində saxlanılmasının zəruri olduğunu çatdırmaq üçün-

dür. İmam Sadiq (ə) buyurmuşdur: “Allah mələklərə ibadət 

etməyi əmr edib və bəndələrinə şahidlik etməyi tapşırıb ki, 

bəndələri onların müşayiəti ilə Allaha itaətdə daha diqqətli 

olsunlar. Ona üsyan etməkdən daha çox çəkinsinlər. O qə-

dər bəndə olub ki, hər hansı günyahı etməyə niyyətlənmiş, 

ancaq, bu iki mələyi xatırlayıb həmin günahdan çəkinərək 

demişdir: Rəbbim məni görür, əməlləri qoruyan mələklər 

də şahidlik edirlər”. Peyğəmbərə (s) istinad edilən hədislər-

də sağ tərəfin mələyinin yaxşı əməlləri, sol tərəfin mələyi-

nin pis əməlləri yazdığı, ikinci mələyin birinci mələyə tabe 

olduğu qeyd olunmuşdur. İnsan hər hansı yaxşı əməli etdik-

də sağ tərəfdəki mələk on dəfə artıq yazır, insan günaha yol 

verdikdə və sol tərəfdəki mələk onu yazmaq istədikdə sağ 

tərəfdəki mələk ona tələsməməyi əmr edər. Günah əməli 

yazmağa təyin edilmiş mələk yeddi saat əməli yazmayıb 

gözləyir. Əgər insan peşman olub tövbə edərsə, heç nə ya-

zılmır, əgər tövbə etmirsə, yalnız bir günah yazılır. Hədis-

lərdə qeyd edilir ki, mömin insan dünyasını dəyişdikdən 

sonra onlar deyirlər: “Ey Rəbbimiz, bəndənin ruhunu bədə-

nindən aldıqdan sonra bizim işimiz nə olacaq?” Allah-təala 

buyurar: “Mənim göyüm mələklərimlə, yerim isə yaratdıq-

larımla doludur, siz bəndəmin qəbrinə girin, orada təsbih 

(Sübhənallah), təkbir (Allahu Əkbər) və təhlil (La iləhə 

illəllah) deyin və savabını Qiyamətə qədər bəndəmin yaxşı 

əməllər dəftərinə yazın” [2, s.519]. 

Daha üç etiqadi məfhum isə üçüncü misradadır. “Əra-

sət, Qıl körpü, qazan”. Aşıq Ərasət dedikdə – məşhər səhra-

sını, “Qıl körpü” dedikdə – Bərzəx aləmindən məşhərə, 

məşhərdən əzəli-əbədi Axirət aləminə, “qazan” dedikdə isə 

– esxotoloji Cəhənnəm cəzasını nəzərdə tutur. Maraqlı cə-

hət budur ki, aşıq bunları sırf islami müstəvidə yox, folklor 

və etnoqrafiya qabığında və xəlqi-mədəni dəyərlər sistemi-

nin tərkibində şeirə gətirmişdir.  

İslam dini və müsəlman şəriəti baxımından üçüncü 

bənd də əvvəlki bəndlərdən geri qalmır: 
  

Ələsgərə şərü böhtan deyənlər, 

Şeytana qul olub, riba yeyənlər, 

Zəkatsız dövlətə halal deyənlər, 

Onlardan halaldı bu sazım mənim. 
 

Göründüyü kimi bənddə “böhtan atmaq”, “şeytana 

uymaq”, “riba”(faiz, kredit) yemək, “zəkat vermək”, “ha-

lallıq”, “musiqinin haramlılığına işarə” kimi anlayışlar bu 

və ya digər dərəcədə əksini tapmışdır. Bu dini-mənqəbəvi 

anlayışlarla bağlı əvvəlki məqalələrdə geniş izahat veril-

diyindən burada onların üzərində geniş dayanmırıq.  

Burada isə yalnız musiqinin haramlılığına işarə mə-

sələsinə toxunuruq. Mütərəqqi və mürtəce ruhanilik əsrlər 

boyudur ki, bir-biri ilə münaqişə içərisindədir. Belə ki, ra-

dikal dini qruplar “ləhvi-ləəb” deyərək musiqini tam haram 

elan edir, tolerant ruhaniyyət isə islamın gözəllik konsepsi-

yasına söykənərək musiqini dini-estetika müstəvisinə keçir-

məklə ona incəsənətin bir komponenti, ayrılmaz, qopmaz 

bir tərkib hissəsi kimi yanaşır. Əlbəttə, bəzilərinin Həzrəti-

Adəmin (ə) yaradılar-yaradılmaz saz çalmaq kimi cəfəngiy-

yat danışması bəhs mövzusu edilməyəcək qədər gülünc və 

mənasız söz-söhbətdir. Lakin, burada diqqəti çəkən Dədə 

Ələsgərin mərdliyidir. Belə ki, o, birtərəfliliyə yol verərək 

közü öz qabağına çəkməmiş, islamın musiqiyə qeyri-müs-

bət münasibəti üzərindən sükutla keçməmişdir. “Onlardan 

halaldı bu sazım mənim” – misrasında bütün aydınlığı və 

genişliyi ilə görünür.  

Aşıq Ələsgərin üstüörtülü şəkildə dediyini Aşıq Musa 

Göyçəli sazı musiqini mürtəce ruhanilərə qarşı qoymaqla 

çox açıq şəkildə deyir: 
 

Məclisləri abad eylər,  

Nə günahı telli sazın!? 

Məlul könüllər şad eylər,  

Nə günahı telli sazın!? 
 

Yeki şəcər, yeki dəmir,  

Ara vurmur, yalan demir, 

Qazı kimi rüşvət yemir,  

Nə günahı telli sazın!? 
 

Fikrini vermir qələmə,  

Zülüm eləmir aləmə, 

Ruhunu vermir sələmə  

Nə günahı telli sazın!? 

Yoldan çıxıb, yolun azmır,  

İblis kimi ara pozmur. 

Molla kimi cadu yazmır,  

Nə günahı telli sazın!? 
 

Musa vəsfin söylər saza,  

Ruh verir gəlinə, qıza. 

Oxşamayır kələkbaza,  

Nə günahı telli sazın!? [14, s.75-76].  

 

Beləliklə, aydın olur ki, başqa dini anlayışlarla yanaşı, 

müsəlman şəriəti ilə bağlı məfhumlar da Aşıq Ələsgər 

yaradıcılığında geniş yer tutur. 

QƏZƏL 

Aşıq Ələsgərin 200 illik yubileyinə ithaf olunur 

 

Haqq aşiqidir, dərdlərə dərmandı Ələsgər, 

Elmə, hünərə, mərifətə candı Ələsgər. 

 

Qiymətli kəlamı bizə ruh vermiş əzəldən, 

Hər əsrə münasib yeni dövrandı Ələsgər. 

 

Tədric eləyib dərsi ədəb məktəbimizdə, 

Təhrir ilə əxlaqə nigahbandı Ələsgər. 

 

Ol aşiqi həqq kəlmələri nuri əla nur, 

Hər aşiqə bu dəhrdə ünvandı Ələsgər. 

 

Səs saldı cahanə Dədə Qorqud kimi billah, 

Ən ali məqam ilə nümayandı Ələsgər. 

 

Sevmiş Vətənin, candan əzizdir ona torpaq, 

Yurda, Vətənə bağlı bir insandı Ələsgər. 

 

Söz bağçasına bağban olub cani-könüldən, 

Bu gülşən ara nogülü reyhandı Ələsgər. 

 

Allahü peyğəmbər adına bağladı dastan, 

On dörd nəfərin adına qurbandı Ələsgər. 

 

Quranı edib başına tac kövnü-məkanda, 

Həm aşiqi-həqq, aşiqi-Qurandı Ələsgər. 

Əllahu cəmilun və yəhibbul cəmal ilə, 

Var harda gözəllik ona heyrandı Ələsgər. 

 

Həzrət Əliyə talib olub “bəzmi-ələst”də, 

Öz şahına, ustadına dərbandı Ələsgər. 

 

Həm nohə yazıb, Kərbübəla şahı Hüseynə, 

Həm bəzmi əzada necə nalandı Ələsgər. 

 

Əfsus, ola düşmənlər edib Göyçəni işğal, 

Qəbri dağılıb, gözləri giryandı Ələsgər. 

 

Tezliklə “dəmir yumruq” edər düşməni nabud, 

Ruhu şad olar, şadlığa şayandı Ələsgər. 

 

Soltan ona rəhmət oxuyur, sübhi-məsada, 

Xəllaqi olan xaliqə mehmandı Ələsgər. 

Axund Hacı Soltan Hüseynqulu oğlu Əlizadə 

